
ᒥᓂᔅᑕᐅᑉ ᐅᖃᐅᓯᒃᓴᖏᑦ ᓯᕗᕐᖓᓂ 

ᓄᕙᒡᔪᐊᕐᓇᖅ-19 ᐊᔾᔨᖃᖖᒋᑦᑐᒥᒃ ᐊᒃᑐᐃᓯᒪᒻᒪᑦ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖑᕙᒃᑐᓄᑦ. ᓄᓇᕗᒻᒥᐅᑦ 

ᐱᓕᕆᕝᕕᖃᖅᑎᑦ ᐊᒻᒪᓗ ᓇᖕᒥᓂᖃᖅᑎᐅᔪᑦ ᐱᓕᕆᕝᕕᖕᓂᒃ ᑐᖖᒐᕝᕕᖃᖅᐸᒃᓱᑎᒃ ᐱᓕᕆᐊᖑᕙᒃᑐᓄᑦ 

ᐱᒻᒪᕆᐅᑎᖃᑕᐅᑎᑦᓯᕗᑦ ᓄᓇᕗᒻᒥ ᑮᓇᐅᔭᓕᐅᕈᑎᐅᕙᒃᑐᓄᑦ. ᐃᖅᑲᓇᐃᔭᕐᕕᖓᑦ ᐃᖅᑲᓇᐃᔮᒃᓴᓂᒃ 

ᐱᑕᖃᖅᑎᑦᑎᔨᐅᕙᒃᐳᑦ ᓄᓇᕗᒻᒥᐅᓄᑦ ᐃᓕᓐᓂᐊᕈᑎᖃᖅᓯᒪᔪᓄᑦ ᖃᓄᑐᐃᓐᓇᖅ ᖁᑦᑎᖕᓂᖃᖅᑐᓂᒃ, 

ᖁᕝᕙᖅᑎᑦᑎᒋᐊᖅᐸᒃᓱᑎᒃ ᒥᑭᔫᓪᓗᑎᒃ ᐱᓕᕆᕝᕕᖃᖅᑎᓄᑦ, ᐊᒻᒪᓗ ᐱᕈᒃᑲᓐᓂᖅᑎᑕᐅᔪᓐᓇᖅᑐᓂᒃ 

ᐱᕙᓪᓕᐊᑎᑕᐅᔪᒃᓴᓂᒃ ᐋᖅᑭᒃᓱᐃᓯᒪᓕᖅᐸᒃᑐᑦ ᐅᖓᓯᒃᑐᒥᐅᑕᐅᓪᓗᑎᒃ ᓄᓇᓕᒋᔭᑦᑎᓐᓂ. ᐳᓛᕆᐊᖅᓯᒪᔪᓕᕆᔨᒃᑯᑦ 

ᐃᖅᑲᓇᐃᔭᕐᕕᖓᑦ ᐱᓕᕆᐊᒃᓴᖃᖅᐳᑦ ᐱᑕᖃᖅᑎᑦᑎᕙᓐᓂᕐᒥᒃ ᑮᓇᐅᔭᖁᑎᒃᓴᓂᒃ ᐊᒻᒪᓗ ᐱᓕᒻᒪᒃᓴᐃᔾᔪᑎᓂᒃ 

ᐱᓕᕆᓂᖃᕐᕕᐅᔪᓐᓇᖅᑐᓄᑦ ᑐᑭᒧᐊᒃᑎᑦᑎᔨᐅᓂᕐᒧᑦ ᐊᒻᒪᓗ ᐱᓕᕆᕝᕕᖃᖅᑎᓄᑦ ᐅᖓᓯᒃᑐᒥᐅᑕᐅᓪᓗᑎᒃ 

ᓄᓇᓕᒋᔭᑦᑎᓐᓂ.  

ᐊᑐᖅᑎᓪᓗᒍ 2019/2020 ᑮᓇᐅᔭᓕᕆᓐᓇᐅᑉ ᐅᑭᐅᖓ ᐳᓛᕆᐊᖅᓯᒪᔪᓕᕆᔨᒃᑯᑦ ᐃᖅᑲᓇᐃᔭᕐᕕᖓᑦ 

ᐱᑕᖃᓕᖅᑎᑦᑎᓚᐅᖅᐳᑦ ᖁᓕᓂᒃ (10) ᐊᔾᔨᒌᖖᒋᑐᓂᒃ ᐱᓕᒻᒪᒃᓴᐃᔾᔪᑎᒃᓴᓂᒃ ᐃᓄᖕᓄᑦ ᐅᖓᓯᒃᑐᒥᐅᑕᐅᓪᓗᑎᒃ 

ᓄᓇᓕᒋᔭᐅᔪᓂ, ᐃᖅᑲᓇᐃᔭᖅᑎᓄᑦ ᓄᓇᓕᐅᔪᒥ ᐊᐅᓚᑦᓯᓂᖃᕐᕕᐅᔪᑦ ᐊᓪᓚᕝᕕᖏᓐᓄᑦ, ᓇᖕᒥᖃᖅᑎᐅᔪᓄᑦ ᐊᒻᒪᓗ 

ᐃᖅᑲᓇᐃᔭᖅᑎᒋᔭᐅᔪᓄᑦ ᒥᑭᔫᓪᓗᑎᒃ ᐊᖏᕐᓚᖕᓂᖅᓴᐅᓪᓗᑎᒃᓗ ᐳᓛᕆᐊᖅᓯᒪᔪᓕᕆᓂᕐᒧᑦ ᐱᓕᕆᕝᕕᖕᓂ, ᐊᒻᒪᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᕕᒃᑐᖅᓯᒪᓂᕐᒥ ᐃᖅᑲᓇᐃᔭᕐᕕᐅᔪᑦ ᐊᓪᓚᕝᕕᖏᓐᓄᑦ. ᐳᓛᕆᐊᖅᓯᒪᔪᓕᕆᔨᒃᑯᑦ 

ᐃᖅᑲᓇᐃᔭᕐᕕᖓᑦ ᑐᓂᐅᖅᑲᐃᓯᒪᓕᓚᐅᖅᐳᑦ $1,272,821.51-ᓂᒃ 2019/2020 ᐅᑭᐅᖓᓂ ᐊᒻᒪᓗ 

$1,254,248/35-ᓂᒃ 2020/2021 ᐅᑭᐅᖓᓂ ᓄᓇᓕᐅᔪᒥ ᐳᓛᕆᐊᖅᓯᒪᔪᓕᕆᔨᒃᑯᑦ ᐊᒻᒪᓗ 

ᐱᐅᓯᑐᖃᓕᕆᔨᒃᑯᖏᓐᓄᑦ ᑮᓇᐅᔭᖁᑎᒃᓴᕆᔭᐅᔪᓄᑦ ᐱᓕᕆᐊᑎᒍᑦ. ᑖᒃᑯᐊ ᑮᓇᐅᔭᖅᑖᕆᔭᐅᔪᑦ ᐃᑲᔪᕈᑎᐅᓚᐅᖅᐳᑦ 

ᓄᓇᕗᒻᒦᑦᑐᓂ ᓄᓇᓕᐅᔪᓂ ᐊᐅᓚᑦᓯᓂᖃᕐᕕᐅᔪᓄᑦ, ᑎᒥᖁᑎᒋᔭᐅᔪᓄᑦ, ᐱᓕᕆᕝᕕᖕᓄᑦ, ᓴᓇᖖᒍᐊᖅᑎᓄᑦ, ᐊᒻᒪᓗ 

ᓴᓇᖖᒍᐊᕐᓂᓕᕆᓂᕐᒥ ᑲᑐᔾᔨᖃᑎᒌᖑᔪᓄᑦ. 

2019-ᒥ, ᐅᒥᐊᕐᔪᐊᒃᑯᑦ ᓄᓇᕗᑦ ᐳᓛᕆᐊᖅᓯᒪᔪᖃᓚᐅᖅᐳᑦ 4,219-ᓂᒃ. ᐅᒥᐊᕐᔪᐊᒃᑯᑦᐳᓛᕆᐊᖅᓯᒪᔪᓄᑦ ᐱᓕᕆᔨᖏᑦ 

ᑮᓇᐅᔭᓂᒃ $848,394-ᓗᐊᓂᒃ ᐊᑐᓚᐅᖅᐳᑦ 17-ᓂ ᓄᓇᓕᒋᔭᐅᔪᓂ ᑕᑯᔭᖅᑐᐃᕝᕕᖕᓄᑦ ᐃᑎᕐᕕᒃᓴᓄᑦ, 

ᖃᓄᐃᓕᐅᖅᑎᑦᑎᔪᓄᑦ, ᐊᒻᒪᓗ ᓄᒃᑕᖅᑐᓕᕆᓂᕐᒥ ᐃᑲᔪᕈᑎᒃᓴᕆᔭᐅᔪᓄᑦ ᐃᑭᒪᔨᓄᑦ ᐅᒥᐊᕐᔪᐊᕐᒥ. 

ᐳᓛᕆᐊᖅᓯᒪᓐᓇᐅᑉ ᓯᕗᕐᖓᓂ ᓄᓇᕗᒻᒥ ᒐᕙᒪᖓᑦ ᐱᓕᒻᒪᒃᓴᐃᓂᖃᓚᐅᖅᑐᑦ ᐅᒥᐊᕐᔪᐊᒥᒃ 

ᐊᑐᐃᓐᓇᐅᓕᖅᑎᑦᓯᒋᐊᕐᓂᖅ! ᓄᓇᓕᐅᔪᒥ ᐸᕐᓇᒍᑎᖃᑦᑎᐊᖅᓯᒪᓂᕐᒧᑦ ᑲᑎᒪᓯᓐᓈᑦ ᐱᓕᒻᒪᒃᓴᐃᓂᖃᓚᐅᖅᐳᑦ ᐊᒻᒪᓗ 

ᐊᑐᓕᖅᑎᑕᐅᓪᓗᑎᒃ ᑐᒡᓕᕆᔭᖓᓂᒃ ᐅᑭᐅᒥ ᓇᓗᓇᐃᖅᓯᔩᑦ: ᐃᓄᐃᑦ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᕐᒧᑦ 

ᐱᓕᒻᒪᒃᓴᐃᓂᕐᒥ ᐱᓕᕆᐊᒥᒃ.  

ᐃᖅᑲᓇᐃᔭᕐᕕᒋᔭᑦᑎᓐᓂ ᑲᔪᓯᑎᑦᑎᓯᒪᒻᒥᔪᒍᑦ ᓂᐅᕕᐊᒃᓴᖃᖅᑎᑦᑎᓂᕐᒥᒃ ᑕᑯᔭᖅᑐᐃᑎᑦᑎᕙᓐᓂᕐᓂᒃ ᐊᒥᓱᑲᓪᓚᐅᔪᓂᒃ 

ᐳᓛᕆᐊᖅᓯᒪᓕᖅᑎᑦᑎᓇᓱᒃᓱᑕ ᐊᒻᒪᓗ ᐊᐅᓚᑦᓯᓂᖃᓕᖅᓯᒪᓪᓗᑕ ᓯᑕᒪᐅᓪᓗᑎᒃ (4) ᐳᓛᕆᐊᖅᓯᒪᔪᓕᕆᕝᕖᑦ 

ᑐᖖᒐᓱᒃᑎᑦᑎᕕᖏᑦ ᓄᓇᓕᖏᓐᓂ ᐃᖃᓗᐃᑦ, ᑲᖏᖅᖠᓂᖅ ᐊᒻᒪᓗ ᐃᖃᓗᒃᑑᑦᑎᐊᖅ, ᐊᒻᒪᓗ ᐸᓐᓂᖅᑑᖅ. 2019-ᒥ, 

ᑖᒃᑯᐊ ᐳᓛᕆᐊᖅᓯᒪᔪᓕᕆᕝᕖᑦ ᑐᖖᒐᓱᒃᑎᑦᑎᕕᖏᑦ ᑎᑭᑕᐅᓯᒪᓕᓚᐅᕐᒪᑕ ᑲᑎᓗᒃᑖᖅᓱᒋᑦ 11,649-ᓂᒃ ᑲᓇᑕᒥᑦ 

ᐊᒻᒪᓗ ᓯᓚᕐᔪᐊᓕᒫᒥᑦ ᐳᓛᕆᐊᖅᓯᒪᔪᓂᑦ, ᐃᖏᕐᕋᓯᒪᓂᖃᕋᔪᓐᓂᖏᑦ ᖁᑦᑎᖕᓂᖅᐸᐅᓕᓚᐅᖅᓱᑎᒃ ᐊᐅᔭᐅᑎᓪᓗᒍ. 

ᕕᑉᕈᐊᕆ 2020-ᒥ ᑕᒪᕐᒥᒃ ᑕᒪᒃᑯᐊ ᐊᓯᔾᔨᖅᓯᒪᓕᓚᐅᖅᑐᑦ. ᑲᔪᓰᓐᓇᖅᓯᒪᓂᖓᓄᑦ ᓯᓚᕐᔪᐊᕐᒥᐅᓕᒫᑦ ᑭᐅᔾᔪᑎᒃᓴᒥᓐᓂᒃ 

ᓄᕙᒡᔪᐊᕐᓇᖅ-19-ᒧᑦ ᓴᖅᑮᓯᒪᓕᓚᐅᕐᓂᖓᑦ ᑐᑭᖃᓕᓚᐅᕐᒪᑦ ᐳᓛᕆᐊᖅᓯᒪᓂᕐᒥᒃ ᐱᓕᕆᓂᖅᑕᖃᕐᓂᐊᖖᒋᓐᓂᖓᓄᑦ, 

ᐊᒻᒪᓗ ᑕᒪᕐᒥᒃ ᑕᑯᔭᖅᑐᐃᓯᒪᓂᐊᓚᐅᖅᑐᑦ ᓯᓚᕐᔪᐊᓕᒫᒥᑦ ᐃᖏᕐᕋᓂᕆᓂᐊᓚᐅᖅᑕᒥᓐᓂᒃ 

ᓄᖅᑲᖅᑎᑦᑎᔭᕆᐊᖃᓚᐅᕐᓱᑎᒃ ᐅᕝᕙᓘᓐᓃᑦ ᐃᖏᕐᕋᕕᒃᓴᒥᓐᓄᑦ ᐸᕐᓇᒍᑎᒋᓯᒪᓚᐅᖅᑕᒥᓐᓂᒃ ᐳᓛᕆᐊᕐᓗᑎᒃ 

ᐊᕕᒃᑐᖅᓯᒪᓂᕆᔭᑦᑎᓐᓄᑦ ᑭᖑᕙᕆᐊᖅᑎᑦᓯᓗᑎᒃ. ᓄᕙᒡᔪᐊᕐᓇᒥᑦ ᓱᓕ ᐊᒃᑐᖅᑕᐅᓯᒪᐃᓐᓇᕐᒪᑕ ᐊᖏᔫᑎᐅᓪᓗᑎᒃ 

ᐊᒻᒪᓗ ᒥᑭᔫᓂᖅᓴᐅᓪᓗᑎᒃ ᐳᓚᕋᖅᑐᓕᕆᓂᕐᒥ ᐱᓕᕆᔨᒋᔭᐅᔪᑦ.  

ᐃᓱᒪᒐᓗᐊᖅᑐᖓ ᖃᐅᔨᒪᓇᖅᓯᓯᒪᓕᖅᑰᕐᖓᑦ ᓄᓇᒥ ᐳᓛᕆᐊᖅᓯᒪᔪᓕᕆᕝᕖᑦ ᐃᖏᕐᕋᑦᑎᐊᕐᓂᖃᕈᓐᓇᕐᓂᐊᓕᕐᓂᖏᑕ, 

ᐊᒻᒪᓗ ᖁᓚᖖᒋᓚᖓ ᐳᓛᕆᐊᖅᓯᒪᔪᓕᕆᓂᖅ ᓴᖖᒋᓂᖅᓴᐅᓕᕐᓗᓂ ᐱᓕᕆᓂᐅᕙᒃᓯᒪᔪᓂᑦ 

ᐱᓕᕆᐊᖑᔪᓐᓇᖅᓯᓂᐊᕐᒥᒻᒪᑦ ᓄᕙᒡᔪᐊᕐᓇᖅ ᓄᖑᑎᑕᐅᕙᓪᓕᐊᓂᖓ ᒪᓕᒡᓗᒍ.  

 

 

 

--------------------------------------------------------- 

ᒥᓂᔅᑕ ᑕᐃᕕᑦ ᐊᕿᐊᕈᖅ 

ᒥᓂᔅᑕ, ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᓪᓗ 

ᓄᓇᕗᑦ ᒐᕙᒪᒃᑯᑦ 

ᐃᓱᒪᑕᒻᒪᕆᐅᑉ ᐅᖃᐅᓯᒃᓴᖏᑦ 
 

ᖁᕕᐊᓱᒃᐳᖓ ᓴᖅᑮᔪᓐᓇᕆᐊᓐᓂᒃ ᑮᓇᐅᔭᓕᕆᓐᓇᐅᑉ ᐅᑭᐅᖏᑦ 2019-2020 ᐊᒻᒪᓗ 2020-2021-ᒥ 

ᐳᓛᕆᐊᖅᓯᒪᔪᓕᕆᓂᕐᒧᑦ ᐅᓂᒃᑳᓕᐊᖑᓯᒪᔪᓂᒃ ᐱᔾᔪᑎᒋᓪᓗᒋᑦ ᐳᓛᕆᐊᖅᓯᒪᔪᓕᕆᔨᑦ ᐊᒻᒪᓗ ᐱᐅᓯᑐᖃᓕᕆᔨᒃᑯᑦ 

ᐃᖅᑲᓇᐃᔭᕐᕕᖓᑦ (TCI) ᓄᓇᕗᑦ ᒐᕙᒪᖓᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᓪᓗ ᐃᓗᐊᓃᑦᑐᓂ. 

ᓄᕙᒡᔪᐊᕐᓇᖅ-19 ᐊᖏᔪᐊᓗᖕᒥᒃ ᐃᓕᖖᒐᐃᑎᑦᑎᓯᒪᓕᓚᐅᕐᒪᑦ 2020 ᐅᑭᐅᖓᓂ ᐳᓛᕆᐊᖅᓯᒪᔪᓕᕆᓂᕐᒧᑦ 

ᐱᓕᕆᓂᐅᕙᒃᑐᓂᒃ, ᐊᒻᒪᓗ ᓱᓕ ᐊᒃᑐᐃᓯᒪᓂᖓ ᐊᓂᒍᖅᓯᒪᓕᑲᐅᑎᒋᓂᐊᕋᓂ.  

ᑕᐃᒪᐅᖏᓐᓇᐅᔭᖅᓱᓂ ᐊᒃᑐᐃᓯᒪᓂᖓ ᓄᕙᒡᔪᐊᕐᓇᖅ-19 ᓱᓕ ᐊᔾᔨᖃᖖᒋᑦᑐᑎᒍᑦ ᓄᖅᑲᖅᓯᒪᓕᖅᑎᑦᑎᕙᒻᒪᑦ 

ᐃᖅᑲᓇᐃᔭᕐᕕᐅᔪᑦ ᐱᓕᒻᒪᒃᓴᐃᓂᕐᒧᑦ ᐱᓕᕆᐊᓂᒃ ᐱᓕᕆᓂᐅᓕᖅᑐᒃᓴᓂᒃ, ᑲᑎᒪᓯᓐᓈᑦ ᐱᓕᒻᒪᒃᓴᐃᔾᔪᑎᒃᓴᓂᒃ, 

ᑐᑭᓯᒋᐊᕐᕕᒃᓴᖁᑎᓂᒃ ᑲᑎᖅᓱᐃᕙᓐᓂᕐᓄᑦ, ᓂᐅᕝᕈᑎᖃᖃᑦᑕᕐᓂᕐᒥ ᐱᓕᕆᓂᐅᔪᓄᑦ ᐊᒻᒪᓗ ᐱᓕᕆᐊᖑᔪᓄᑦ, ᐊᒻᒪᓗ 

ᐳᓛᕆᐊᖅᓯᒪᔪᓕᕆᓂᕐᒥ ᐱᕙᓪᓕᐊᑎᑦᑎᒋᐊᕐᓂᕐᒧᑦ ᐱᓕᕆᐊᖑᔪᓂᒃ.  

ᐊᑐᕐᓂᖃᑦᓯᐊᕋᔭᖅᑐᒃᑯᑦ ᐱᓕᕆᓂᖃᓕᕆᐊᕈᓐᓇᖁᓪᓗᑕ ᐅᑕᖅᑭᐅᕐᑎᓪᓗᑕ ᓄᕙᒡᔪᐊᕐᓇᐅᑉ ᐃᓱᓕᓯᒪᓕᕐᕕᒃᓴᖓᓂᒃ, 

ᐃᖅᑲᓇᐃᔭᕐᕕᒃᐳᑦ ᐊᖏᒡᓕᒋᐊᖅᑎᑦᑎᓯᒪᓕᖅᐳᑦ ᐱᓕᕆᓂᖃᕐᕕᒋᔭᒥᓐᓂᒃ ᐊᒻᒪᓗ ᐱᓕᕆᐊᖃᖅᑎᐅᔪᓐᓇᕐᓂᕐᓂᒃ 

ᓴᓇᐅᒐᓕᕆᕝᕕᖕᓂ ᐊᒻᒪᓗ ᓱᓕ ᐃᓚᒋᔭᐅᖃᑕᐅᓪᓗᑎᒃ ᑭᒃᑯᑐᐃᓐᓇᐃᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ 

ᐃᖅᑲᓇᐃᔭᖅᑎᒻᒪᕆᖏᓐᓄᑦ ᐊᒻᒪᓗ ᐊᕕᒃᑐᖅᓯᒪᓂᕆᔭᑦᑎᓐᓂ, ᑲᓇᑕᒥᓗ, ᐊᒻᒪᓗ ᓯᓚᕐᔪᐊᓕᒫᒥ 

ᐳᓛᕆᐊᖅᓯᒪᔪᓕᕆᓂᕐᒧᑦ ᑎᒍᒥᐊᖅᑎᒋᔭᐅᔪᓄᑦ ᕿᑎᖅᐸᓯᐊᓂ ᐊᒻᒪᓗ ᐊᑯᓃᖅᑐᒧᑦ ᐸᕐᓇᐅᑎᓕᐅᕐᓂᕐᒧᑦ ᓄᓇᕗᑦ 

ᐸᕐᓇᒃᓯᒪᓕᖁᓪᓗᒍ ᑲᔪᓯᒋᐊᖅᑎᑕᐅᓯᒪᓕᕐᕕᒃᓴᖓᑕ ᐱᓕᕆᓂᕆᕙᒃᑕᒥᓐᓂ ᐊᒻᒪᓗ ᐃᖏᕐᕋᖃᑦᑕᕐᓂᓕᕆᓂᐅᔪᓄᑦ. 

ᐃᖅᑲᓇᐃᔭᕐᕕᖕᒥᒃ ᐱᓕᕆᐊᖑᔪᑦ ᕿᒥᕐᕈᔭᐅᓂᖏᑦ 

ᐃᖅᑲᓇᐃᔭᕐᕕᒃ ᐱᒋᐊᖅᑎᑕᐅᓚᐅᖅᓯᒪᕗᖅ 2010-ᒥ ᐳᓛᕆᐊᖅᑐᓕᕆᓂᕐᒥ ᐊᐅᓚᑦᓯᓂᖃᕐᕕᐅᔪᑦ ᐊᒻᒪᓗ 

ᐱᕙᓪᓕᐊᔪᓕᕆᓂᐅᔪᑦ ᐊᕕᒃᑐᖅᓯᒪᓂᕐᒥ ᐊᑕᐅᑦᑎᒦᓪᓗᑎᒃ ᐱᓕᕆᐊᖑᓕᖁᓪᓗᒋᑦ. ᐃᖅᑲᓇᐃᔭᕐᕕᐅᔪᖅ 

ᓯᑕᒪᐅᓕᖓᓕᖅᑎᑕᐅᓯᒪᔪᑎᒍᑦ ᐱᓕᕆᐊᖃᖅᑎᓂᒃ ᐃᓛᒃᑯᑦ ᐋᖅᑭᒃᓱᖅᑕᐅᓯᒪᕗᖅ:  

 ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ, ᐊᕕᒃᑐᖅᓯᒪᓂᕐᒥ ᑕᑯᔭᖅᑐᐃᓯᒪᓕᖁᔨᓂᕐᒧᑦ ᑲᑐᔾᔨᖃᑎᒌᖏᑦ.  

 ᑕᑯᔭᖅᑐᐃᓯᒪᔪᓄᑦ ᐊᑐᖅᑕᐅᕙᒃᑐᑦ, ᑲᒪᔨᒋᔭᐅᔪᑦ ᓯᑕᒪᐅᓪᓗᑎᒃ ᑐᖖᒐᓱᒃᑎᑦᑎᓂᕐᒧᑦ ᐱᓕᕆᐊᖃᕐᕕᐅᔪᓂᒃ;  

 ᐳᓛᕆᐊᖅᓯᒪᔪᓕᕆᓂᕐᒥ ᐱᕙᓪᓕᐊᔪᓕᕆᔨᒃᑯᑦ, ᑲᒪᔨᐅᔪᑦ ᐱᓕᒻᒪᒃᓴᐃᕙᓐᓂᕐᓄᑦ, ᐱᓕᕆᐊᓂᒃ 

ᐋᖅᑭᒃᓱᐃᓂᕐᒧᑦ ᐊᒻᒪᓗ ᑮᓇᐅᔭᖁᑎᒃᓴᓂᒃ ᐃᑲᔪᕈᑎᒃᓴᓂᒃ ᐱᑕᖃᖅᑎᑦᑎᕙᓐᓂᖅ ᐳᓛᕆᐊᖅᓯᒪᔪᓕᕆᓂᕐᒧᑦ 

ᐱᓕᕆᕝᕕᐅᔪᓄᑦ ᐊᒻᒪᓗ ᑲᑐᔾᔨᖃᑎᒌᓄᑦ; ᐊᒻᒪᓗ  

 ᐱᐅᓯᑐᖃᓕᕆᔨᒃᑯᑦ ᐃᖅᑲᓇᐃᔭᕐᕕᖓᑦ; ᐱᑕᖃᖅᑎᑦᑎᔨᐅᕙᒃᑐᑦ ᐱᓕᕆᐊᓄᑦ ᐃᑲᔪᕈᑎᒃᓴᓂᒃ 

ᓴᓇᐅᒐᓕᐅᖅᑎᓄᑦ ᐊᒻᒪᓗ ᓴᓇᖖᒍᐊᒐᓄᑦ ᑲᑐᔾᔨᖃᑎᒌᖑᔪᓄᑦ.  

2019-2020 ᐅᑭᐅᖓᓄᑦ ᓇᓗᓇᐃᖅᑕᐅᒋᐊᖅᓯᒪᔪᑦ 

ᐃᖅᑲᓇᐃᔭᕐᕕᒃ ᓴᖅᑮᓯᒪᓕᓚᐅᖅᑐᑦ ᖁᓕᓂᒃ (10) ᐱᓕᒻᒪᒃᓴᐃᓂᕐᒥ ᐱᓕᕆᐊᓂᒃ ᐃᓄᖕᓄᑦ ᐅᖓᓯᒃᑐᒥᐅᑕᐅᓪᓗᑎᒃ 

ᓄᓇᓕᒋᔭᐅᔪᓄᑦ, ᐃᖅᑲᓇᐃᔭᖅᑎᓄᑦ ᓄᓇᓕᐅᔪᒥ ᐊᐅᓚᑦᓯᓂᖃᕐᕕᐅᔪᑦ ᐊᓪᓚᕝᕕᖏᓐᓄᑦ, ᓇᖕᒥᓂᖃᖅᑎᓄᑦ ᐊᒻᒪᓗ 

ᐃᖅᑲᓇᐃᔭᖅᑎᐅᔪᓄᑦ ᒥᑭᔫᓪᓗᑎᒃ ᐊᒻᒪᓗ ᕿᑎᖅᐸᓯᐊᓂ ᐊᖏᓂᖃᖅᑑᓪᓗᑎᒃ ᐳᓛᕆᐊᖅᓯᒪᔪᓕᕆᓂᕐᒥ 

ᐱᓕᕆᕝᕕᖕᓄᑦ, ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐳᓛᕆᐊᖅᓯᒪᔪᓕᕆᔨᒃᑯᑦ ᐊᕕᒃᑐᖅᓯᒪᓂᕐᓂ ᐊᓪᓚᕝᕕᐅᔪᓂ. 

ᐃᖅᑲᓇᐃᔭᕐᕕᐅᑉ ᓄᓇᓕᐅᔪᒥ ᐳᓛᕆᐊᖅᓯᒪᔪᓕᕆᔨᒃᑯᑦ ᐊᒻᒪᓗ ᐱᐅᓯᑐᖃᓕᕆᔨᒃᑯᑦ ᐃᖅᑲᓇᐃᔭᕐᕕᖓᓂᑦ 

ᑮᓇᐅᔭᖁᑎᒃᓴᖅᑖᕐᕕᐅᕙᒃᑐᓄᑦ ᐱᓕᕆᐊᒃᑯᑦ, ᐃᑲᔪᕈᑎᒃᓴᖃᖅᑎᑦᑎᓚᐅᖅᑐᒍᑦ ᓄᓇᕗᒻᒦᑦᑐᑦ ᓄᓇᓕᒋᔭᐅᔪᓄᑦ, 

ᑎᒥᖁᑎᒋᔭᐅᔪᓄᑦ, ᐱᓕᕆᕝᕕᖕᓄᑦ, ᓴᓇᐅᒐᓕᐅᖅᑎᓄᑦ, ᐊᒻᒪᓗ ᓴᓇᐅᒐᓕᐅᖅᑎᑦ ᑲᑐᔾᔨᖃᑎᒌᖏᓐᓄᑦ. 

2019 ᐅᑭᐅᖓᓂ, ᐃᖅᑲᓇᐃᔭᕐᕕᒃ ᐋᖅᑮᓯᒪᓕᓚᐅᖅᑐᑦ ᐊᒥᓱᒻᒪᕆᓐᓂᒃ ᐃᖅᑲᓇᐃᔭᓕᕐᕕᐅᔪᓐᓇᖅᑐᓂᒃ 

ᓄᓇᕗᒻᒥᐅᓄᑦ ᓄᓇᖃᖅᑐᓄᑦ ᐅᖓᓯᒃᑐᒥᐅᑕᐅᓪᓗᑎᒃ ᐱᓕᕆᐊᖅᑖᕈᓐᓇᕐᓂᕐᓂᒃ ᐅᒥᐊᕐᔪᐊᒃᑯᑦ 

ᑕᑯᔭᖅᑐᐃᓯᒪᔪᓕᕆᔨᓂ, ᐱᓗᐊᖅᑐᒥᒃ ᖁᑦᑎᒃᑐᒥᐅᑕᐅᓪᓗᑎᒃ ᐅᑭᐅᖅᑕᖅᑐᒥ ᐊᒻᒪᓗ ᓱᓪᓗᐊᓘᑉ ᐃᓗᐊᓃᑦᑐᓂ. 

ᐃᖅᑲᓇᐃᔭᕐᕕᖓᑦ ᐱᓕᕆᖃᑎᖃᑦᑎᐊᓚᐅᕐᑐᑦ ᐅᑭᐅᖅᑕᖅᑐᒥ ᐅᒥᐊᕐᔪᐊᒃᑯᑦ ᖃᐅᔨᓴᕆᐊᖃᑦᑕᕐᓂᓕᕆᔨᒃᑯᑦ 

ᐱᓕᕆᔨᖏᑕ ᑲᑐᔾᔨᖃᑎᒌᖏᓐᓂᒃ (AECO) ᐊᒻᒪᓗ ᐃᓚᒋᔭᐅᖃᑕᐅᓚᐅᖅᓱᑎᒃ ᐊᒥᓱᕐᓚᐅᓪᓗᑎᒃ ᐱᕙᓪᓕᐊᑎᑦᑎᓂᕐᒥ 

ᐱᓕᕆᓂᐅᓕᖅᓯᒪᔪᓄᑦ ᖃᐅᔨᔭᐅᓯᒪᓕᕋᓱᐊᖅᑎᓪᓗᒍ ᖃᓄᖅ ᑕᒪᒃᑯᐊ ᐊᔾᔨᖃᕋᑎᒃ ᐱᕈᒃᑲᓐᓂᕈᓐᓇᕐᑐᓕᕆᓂᕐᒥ 

ᑮᓇᐅᔭᓕᐅᕋᓱᒍᑎᐅᕙᒃᑐᑦ ᐊᑐᖅᑕᓕᕈᓐᓇᕐᒪᖔᑕ. ᑕᒪᓐᓇ ᐱᓕᕆᐊᖅ ᐃᓚᖃᓚᐅᕐᑐᖅ ᐊᑐᓕᖅᑎᑦᑎᓂᕐᒥᒃ 

ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᕐᒧ ᐱᓕᒻᒪᒃᓴᐃᔾᔪᑎᒃᓴᓂᒃ ᐱᓕᕆᐊᓂᒃ, ᐋᖅᑭᒃᓱᐃᓂᕐᒧᑦ ᓄᓇᓕᐅᔪᒥ 

ᑐᑭᒧᐊᒍᑎᒃᓴᐅᓂᐊᖅᑐᓂᒃ ᐃᑭᒪᔪᓄᑦ, ᐋᖅᑭᐅᒪᑎᑦᑎᓂᕐᒥᒃ ᒪᓕᒐᖁᑎᒋᔭᐅᔪᓂᒃ ᐱᓕᕆᕝᕕᖕᓄᑦ, ᐊᒻᒪᓗ 

ᐱᓕᕆᐊᖃᖅᓯᒪᓕᕆᐊᕐᓂᕐᒧᑦ ᐃᖅᑲᓇᐃᔭᕐᕕᐅᑉ ᐱᕙᓪᓕᐊᔪᓕᕆᓂᕐᒥ ᓯᕗᓪᓕᖅᐸᐅᑎᑕᐅᖁᔭᖏᓂᒃ 

ᐋᖅᑮᓯᒪᓕᕆᐊᕐᓂᕐᒥ ᒥᒃᓯᖃᑦᓯᐊᖅᑐᑎᒍᑦ ᐃᖅᑲᓇᐃᔭᕐᕕᐅᓕᕈᓐᓇᖅᑐᓂᒃ ᐃᖅᑲᓇᐃᔭᖅᑎᓂ.  

ᐃᖅᑲᓇᐃᔭᕐᕕᒃ ᑲᔪᓯᑎᑦᑎᓯᒪᓚᐅᕐᒥᔪᖅ ᑐᓴᐅᒪᓕᖅᑎᑦᑎᒋᐊᖃᑦᑕᕐᓂᕐᒥᒃ ᐳᓛᕆᐊᖅᓯᒪᓕᖁᓪᓗᒋᑦ ᐊᕕᒃᑐᖅᓯᒪᓂᐅᔪᒧᑦ 

ᐊᒥᓱᖖᒍᕆᐊᖅᑎᑦᑎᓇᓱᐊᒃᓱᑎᒃ ᐳᓛᕆᐊᖅᓯᒪᕙᒃᑐᓂᒃ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ ᐱᓕᕆᔨᑦ ᐱᓕᕆᖃᑎᖃᓚᐅᕐᒥᔪᑦ 

ᐃᑲᔪᖅᑎᒌᖃᑎᒋᓪᓗᒋᑦ ᓄᓇᕗᒻᒥ ᐳᓚᕋᖅᑐᓕᕆᔨᖏᓐᓂ, ᑲᓇᑕ ᑕᑯᔭᖅᑐᕐᓯᒪᓕᕐᓗᒍ, ᐊᒻᒪᓗ ᓄᓇᖃᖅᑳᖅᓯᒪᔪᑦ 

ᐳᓛᕆᐊᖅᓯᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᑲᓇᑕᒥ ᑕᑯᒃᓴᕈᖅᑎᑕᐅᓯᒪᓕᖁᓪᓗᒍ ᐊᖏᓂᖅᓴᒥᒃ ᓄᓇᕗᑦ 

ᑕᐃᒪᐅᖃᑕᐅᓂᖓᓄᑦ ᐊᒻᒪᓗ ᐊᒃᑐᐃᓯᒪᓕᖁᓪᓗᒋᑦ ᑲᓇᑕᒥ ᐊᒻᒪᓗ ᓯᓚᕐᔪᐊᓕᒫᒥ ᓂᐅᕝᕈᑎᖃᖃᑦᑕᕐᓂᓕᕆᓂᕐᓂᒃ 

ᐊᒻᒪᓗ ᑐᓴᒐᒃᓴᓕᕆᔨᓂᑦ ᑕᑯᒃᓴᐅᑎᑕᐅᕙᓐᖏᑦ.  

2020-2021 ᐅᑭᐅᖓᓄᑦ ᓇᓗᓇᐃᖅᑕᐅᒋᐊᖅᓯᒪᔪᑦ 

ᓄᕙᒡᔪᐊᕐᓇᖅ-19-ᒥᒃ ᐋᓐᓂᐊᖃᓕᖃᑦᑕᖅᓯᒪᓃᑦ ᓱᕋᒃᓯᒪᓕᖅᑎᑦᑎᓯᒪᒻᒪᑦ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᓂᑦᑎᓐᓄᑦ. 

2020 ᐅᑭᐅᖓᓂ ᐅᒥᐊᕐᔪᐊᑎᒍᑦ ᐃᖏᕐᕋᖃᑦᑕᕈᓐᓇᓚᐅᖖᒋᒻᒪᑕ. ᐊᒥᓲᓂᖅᓴᐅᓪᓗᑎᒃ ᓄᓇᓕᐅᔪᒥ ᐱᓕᕆᔨᐅᔪᑦ 

ᓄᖅᑲᖅᑎᑦᑎᓯᒪᓕᓚᐅᕐᐳᑦ ᐅᕝᕙᓘᓐᓃᑦ ᑭᖑᕙᕆᐊᖅᑎᑦᑎᓪᓗᑎᒃ ᐳᓛᕆᐊᖃᑕᐅᔪᒪᔪᓄᑦ ᐋᖅᑮᓯᒪᓕᕈᑎᓂᒃ 2021 

ᐅᑭᐅᖓᓂ ᑭᖑᓂᐊᓂᓘᓐᓃᑦ. ᐊᒥᓱᑦ ᓯᓂᒃᑕᕐᕖᑦ, ᑐᔪᕐᒥᕕᒃᓴᐃᑦ ᐅᓪᓛᕈᒥᑕᕐᓗᑎᒃᓗ, ᐊᒻᒪᓗ ᐊᓯᖏᑦ ᑐᔪᕐᒥᕖᑦ 

ᐊᖏᔪᐊᓗᖕᒥᒃ ᒥᑭᒡᓕᒋᐊᖅᓯᒪᓕᓚᐅᕐᒪᑕ ᐃᓂᖃᕐᕕᐅᕙᓐᓂᒥᖕᓄᑦ. ᑕᒪᕐᒥᒃ ᒐᕙᒪᑐᖃᒃᑯᑦ ᒥᕐᖑᐃᖅᓯᕐᕕᖏᑦ 

ᒪᑐᔭᐅᓯᒪᓕᓚᐅᖅᑐᑦ. ᖃᐅᔨᓴᐃᓂᕆᓚᐅᖅᑕᖓᓐᓂ ᓄᓇᕗᒻᒥ ᐳᓚᕋᖅᑐᓕᕆᔨᖏᓐᓂᑦ ᕿᑎᐊᖑᓕᖅᑎᓪᓗᒍ 2020, 

84%-ᖏᑦ ᐱᓕᕆᕝᕕᖃᖅᑎᑦ ᐅᖃᓚᐅᖅᑐᑦ ᒐᕙᒪᒃᑯᓐᓂᑦ ᐃᑲᔪᖅᑕᐅᓗᑎᒃ ᑭᓯᐊᓂ ᐊᓂᒎᑎᔪᓐᓇᕐᓂᐊᕋᒥᒃ, ᐊᒻᒪᓗ 

31%-ᖏᑦ ᐱᓕᕝᕕᖃᖅᑎᑦ ᒪᑐᔭᐅᓯᒪᓕᐊᓂᓚᐅᖅᓱᑎᒃ. 

ᑭᐅᔾᔪᑎᒋᓪᓗᒍ ᑕᒪᓐᓇ, ᐃᖅᑲᓇᐃᔭᕐᕕᒃ ᐳᓛᕆᐊᖅᓯᒪᔪᓕᕆᓂᕐᒥ ᐋᖅᑮᓯᒪᓕᓚᐅᖅᐳᑦ ᐳᓛᕆᐊᖅᓯᒪᔪᓕᕆᓂᕐᒥ 

ᐱᓕᕆᐊᑦ ᓴᑐᖅᑕᐅᓯᒪᓕᕐᓂᖏᓄᑦ ᐊᒻᒪᓗ ᑲᔪᓰᓐᓇᕈᓐᓇᕐᓂᕐᒧᑦ ᐸᕐᓇᐅᑎᓂᒃ, ᐆᒻᒪᖅᑎᑦᓯᒋᐊᒃᑲᓐᓂᖅᓱᑎᒃ 

ᐳᓛᕆᐊᖅᑐᓕᕆᓂᕐᒧᑦ ᐱᓕᕆᐊᖃᖅᑎᓂᒃ, ᐊᒻᒪᓗ ᐱᒋᐊᖅᑎᑦᑎᓯᒪᓕᓚᐅᕐᑐᑦ ᓄᓇᕗᒻᒥ ᐅᒥᐊᕐᔪᐊᒃᑯᑦ 

ᐳᓛᕆᐊᖅᑐᓕᕆᓂᕐᒧᑦ ᐱᓕᕆᐊᖃᖅᑎᖏᓂᒃ. ᐋᓐᓂᐊᖃᓕᕈᓐᓇᕐᓂᖅ ᓄᕙᒡᔪᐊᕐᓇᒥᒃ ᖁᕝᕙᓯᒃᓯᒋᐊᖏᓐᓇᐅᔭᓚᐅᕐᒪᑦ 

2020 ᐅᑭᐅᖓᓂ ᐱᔾᔪᑎᒋᓪᓗᒍ, ᐃᖅᑲᓇᐃᔭᕐᕕᒃ ᒥᑭᒡᓕᒋᐊᖅᑎᑦᑎᓯᒪᓕᓚᐅᖅᐳᑦ, ᓄᖅᑲᖅᑎᑦᓯᓪᓗᑎᒃ, ᐅᕝᕙᓘᓐᓃᑦ 

ᑭᖑᕙᕆᐊᖅᑎᑦᑎᓯᒪᓕᕐᓱᑎᒃ ᐱᓕᒻᒪᒃᓴᐃᕙᓐᓂᕐᒥ ᐱᓕᕆᐊᖑᓂᐊᖅᑐᓂᒃ ᐊᒻᒪᓗ ᐊᐅᓚᑦᓯᓂᐅᓂᐊᖅᑐᓂᒃ 2020 

ᐅᑭᐅᖓᓂ.  

ᐃᖅᑲᓇᐃᔭᕐᕕᒃ ᐳᓛᕆᐊᖅᓯᒪᔪᓕᕆᓂᕐᒥ ᒫᓐᓇᒧᑦ ᑎᑭᑎᑦᑎᒋᐊᖅᓯᒪᓕᓚᐅᖅᑐᑦ ᓄᓇᓕᐅᔪᒥ ᐳᓛᕆᐊᖅᓯᒪᔪᓕᕆᔨᒃᑯᑦ 

ᐊᒻᒪᓗ ᐱᐅᓯᑐᖃᓕᕆᔨᒃᑯᑦ ᐃᖅᑲᓇᐃᔭᕐᕖᑦ ᑮᓇᐅᔭᖁᑎᒃᓴᖃᖅᑎᑦᑎᕙᓐᓂᖏᓐᓄᑦ ᐱᓕᕆᐊᒥᒃ 

ᐱᑕᖃᓕᖅᑎᑦᑎᒋᐊᕈᑎᐅᓪᓗᓂ ᓱᒃᑲᓕᓂᖅᓴᐅᑎᑕᐅᓗᓂ ᐃᑲᔪᕈᑎᒃᓴᓂᒃ. ᐃᖅᑲᓇᐃᔭᕐᕕᒃ ᐳᓛᕆᐊᖅᓯᒪᔪᓕᕆᓂᕐᒥ 

ᖁᕝᕙᖅᑎᑦᑎᒋᐊᖅᓯᒪᓕᓚᐅᕐᒥᔪᑦ ᐃᖅᑲᓇᐃᔭᖅᑎᑦ ᐃᑲᔪᕈᑎᒃᓴᓂᒃ ᐱᑕᖃᖅᑎᑦᑎᔪᓐᓇᕐᓂᖏᓂᒃ ᒥᑭᔫᓪᓗᑎᒃ 

ᓇᖕᒥᓂᕆᔭᐅᔪᑦ ᐱᓕᕆᕝᕕᖕᓄᑦ ᐃᑲᔪᕈᑎᒃᓴᐅᔪᑎᒍᑦ ᐊᒻᒪᓗ ᓄᓇᕗᑦ ᐳᓚᕋᖅᑐᓕᕆᔨᒧᑦ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ, 

ᐊᒻᒪᓗ ᐋᖅᑭᒃᓱᐃᓯᒪᓕᓚᐅᖅᑐᑦ ᓄᓇᕗᒻᒥᑦ ᓂᐅᕕᖃᑦᑕᖁᔨᓂᕐᒧᑦ (ShopNU) ᐊᒻᒪᓗ “ᓄᓇᕗᒻᒦᓪᓗᑎᒃ 

ᕿᑲᕐᕕᖓᖔᖃᑦᑕᖁᔨᓂᕐᒧᑦ” ᐃᓱᒪᔾᔪᓯᐅᔪᓂᒃ ᖁᕝᕙᖅᑎᑦᑎᒋᐊᕈᑎᐅᓪᓗᑎᒃ ᐃᖏᕐᕋᖃᑦᑕᕐᓂᕐᓂᒃ ᐊᒻᒪᓗ 

ᓂᐅᕕᖃᑦᑕᕐᓂᐅᔪᓄᑦ ᐊᕕᒃᑐᖅᓯᒪᓂᐅᔪᑉ ᐃᓗᐊᓂ.  

ᐳᓛᕆᐊᖅᓯᒪᔪᓕᕆᓂᕐᒥ ᐃᖅᑲᓇᐃᔭᕐᕕᖕᓄᑦ ᓇᓗᓇᐃᕆᐊᖅᑕᐅᓯᒪᔪᑦ 

ᐅᑭᐅᓂ ᖁᓕᓂ (10) ᐊᑐᖅᐸᓪᓕᐊᓯᒪᔪᓂ (2010-2019) ᐊᔾᔨᖃᕋᑎᒃ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖑᔪᑦ 

ᐱᕈᖅᐸᓪᓕᐊᓯᒪᓕᖅᐳᑦ. ᐳᓛᕆᐊᖅᓯᒪᔪᓕᕆᓂᕐᓂᑦ ᑮᓇᐅᔭᓕᐅᕐᓂᐅᓯᒪᓕᖅᑐᑦ ᓄᓇᕗᒻᒥ ᐊᖏᔪᐊᓗᖕᒥᒃᑕᐅᖅ 

ᐱᕈᖅᐸᓪᓕᐊᓂᖃᓚᐅᕐᒥᔪᑦ. 2019 ᐅᑭᐅᕆᓚᐅᖅᑕᖓ ᐊᑐᖅᑎᓪᓗᒍᒥᑦ ᒫᓐᓇᒧᑦ ᐱᐅᓂᖅᐸᐅᓚᐅᕐᒪᑦ 

ᐳᓛᕆᐊᖅᑐᓕᕆᓂᕐᒥ ᐱᓕᕆᓂᐅᕙᒃᑐᓄᑦ ᑲᓇᑕᒥ. 

ᓄᕙᒡᔪᐊᕐᓇᖅ-19 ᐱᔾᔪᑎᐅᓪᓗᓂ ᐃᖅᑲᓇᐃᔭᕐᕕᖕᒥ ᐱᓕᕆᓂᐅᕙᒃᑐᑦ ᓇᓗᓇᐃᑦᑐᒥᒃ ᐊᑦᑕᓇᖅᑐᒦᓕᖅᑎᑕᐅᓯᒪᒻᒪᑕ. 

ᐊᒥᓱᑦ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᔨᒋᔭᐅᔪᑦ ᐊᒻᒪᓗ ᐱᓕᕆᕝᕕᖃᖅᑎᑦ ᑲᔪᓰᓐᓇᖅᑎᑦᑎᒋᐊᒥᓐᓂᒃ ᐊᔪᓕᕐᓂᐊᕐᒪᑕ 

ᓯᓚᑖᓂᖖᒑᖅᓯᒪᓪᓗᑎᒃ ᐃᖏᕐᕋᕙᒃᑐᓂᑦ ᐱᓕᕆᐊᖏᑦ ᐃᑲᔪᕈᑎᒃᓴᖅᑖᕈᓐᓇᖖᒋᑦᑯᑎᒃ. ᐊᕐᕕᓂᓕᐅᖕᒪᑕ (6) 

ᐊᔾᔨᒌᖖᒋᑦᑐᑦ ᐱᓕᕆᕝᕕᒋᔭᐅᔪᑦ ᓄᓇᕗᒻᒥ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᕝᕕᐅᔪᑦ. ᑕᒪᒃᑯᐊᓗ ᐱᖃᓯᐅᔾᔨᓪᓗᑎᒃ: 

 ᑲᓇᑕᒥ ᐊᒻᒪᓗ ᐊᕕᒃᑐᖅᓯᒪᓂᐅᔪᒥ ᒥᕐᖑᐃᖅᓯᕐᕖᑦ 

 ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᖅ 

 ᐱᓕᕆᐊᒥᓐᓄᑦ ᐃᖏᕐᕋᕙᓐᓃᑦ 

 ᐊᑐᓚᐅᖅᓯᒪᖖᒋᑕᒥᒃ ᐱᓯᒪᓕᕋᓱᖕᓂᕐᓄᑦ/ᐱᖖᒍᐊᕐᓂᓕᕆᓂᕐᒥ ᐳᓛᕆᐊᖅᓯᒪᔪᓕᕆᓂᖅ 

 ᓄᓇᓕᐊᖅᑎᑦᑎᓪᓗᑎᒃ ᐳᓛᕆᐊᖅᓯᒪᔪᓕᕆᓂᖅ 

 ᓄᓇᖃᖅᑳᖅᓯᒪᔪᑦ/ᐱᐅᓯᑐᖃᓕᕆᓂᕐᒥ ᐳᓛᕆᐊᖅᓯᒪᔪᓕᕆᓂᖅ  

ᑕᒪᕐᒥᒃ ᐊᑐᓂ ᑕᒪᒃᑯᐊ ᐱᓕᕆᕝᕕᒋᔭᐅᔪᑦ ᓇᓗᓇᐃᑦᑐᒥᒃ ᐊᒃᑐᖅᑕᐅᓯᒪᒻᒪᑕ ᓄᕙᒡᔪᐊᕐᓇᖅ-19-ᒥᑦ. ᑕᒪᒃᑯᐊ 

ᐃᓚᖃᖅᐳᑦ ᐱᓕᕆᐊᖃᐃᓐᓇᖅᐸᓐᓂᕐᓂᒃ ᖃᕆᑕᐅᔭᑎᒍᑦ ᑐᓴᐅᒪᖃᑦᑕᐅᑎᓕᕆᔾᔪᑎᑎᒍᑦ ᑕᐃᒪᐅᓂᕐᒥᓐᓂᒃ 

ᓴᖅᑮᓯᒪᕙᓐᓂᕐᓂᒃ, ᐱᓕᕆᔾᔪᓯᐅᕙᓐᓂᐊᖅᑐᓂᒃ ᑮᓇᐅᔭᖁᑎᖃᖅᑎᑦᓯᕙᓐᓂᕐᒥ ᐱᓕᕆᐊᓂᒃ ᐋᖅᑭᒃᓱᐃᕙᓐᓂᕐᓂᒃ, 

ᐊᒻᒪᓗ ᑲᔪᓯᑎᑦᑎᓯᒪᓂᕐᒥᒃ ᐱᓕᕆᐊᖃᖃᑎᖃᖅᐸᓐᓂᕐᓂᒃ ᐊᒻᒪᓗ ᐃᑲᔪᖅᑐᐃᕙᓐᓂᕐᓂᒃ ᑕᒪᐃᓐᓂᒃ 

ᐊᒃᑐᖅᑕᐅᓯᒪᓂᖃᓕᖅᑐᓂᑦ ᑎᒍᒥᐊᖅᑎᐅᔪᓄᑦ. 

ᓄᕙᒡᔪᐊᕐᓇᖅ-19-ᒥ ᐋᓐᓂᐊᖃᓕᕈᑎᐅᔪᓐᓇᕐᑐᖅ ᐱᑕᖃᓕᕈᑎᐅᓚᐅᕐᒪᑦ ᐅᖓᑎᓗᐊᒻᒪᕆᐊᓄᑦ ᐊᒃᓱᕈᓕᕐᓇᖅᑐᓂᒃ 

ᐊᒻᒪᓗ ᓇᓗᓇᐃᑦᑐᒻᒪᕆᐅᓪᓗᓂ ᑮᓇᐅᔭᓕᕆᓂᕐᒥ ᐊᑦᑕᓇᖅᑐᒦᓕᖅᑎᑦᑎᓪᓗᓂ ᓄᓇᕗᒻᒥᐅᓄᑦ 

ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᔨᓄᑦ. ᐱᓕᕆᕝᕕᐅᔪᖅ ᑲᔪᓯᒋᐊᖅᓯᒪᓕᖅᑎᑕᐅᓂᐊᕐᒥᔪᖅ. ᐃᖅᑲᓇᐃᔭᕐᕕᖕᒥ ᓱᓕ 

ᓱᒃᑲᓕᔪᒥᒃ ᓯᕗᒻᒧᒋᐊᖅᓯᒪᓕᖅᐳᑦ ᐱᕈᒃᑲᓐᓂᕈᓐᓇᖅᑐᓂᑦ ᐱᕙᓪᓕᐊᑎᑦᑎᓂᐅᔪᓂ ᓄᓇᕗᒻᒥ ᐳᓛᕆᐊᖅᑐᓕᕆᓂᕐᓂ, 

ᐱᓕᕆᖃᑎᒋᓪᓗᑎᒍ ᐊᕕᒃᑐᖅᓯᒪᓂᐅᔪᒥ, ᑲᓇᑕᒥ, ᐊᒻᒪᓗ ᓯᓚᕐᔪᐊᓕᒫᒥ ᐱᓕᕆᖃᑎᒋᔭᑦᑎᓐᓂᒃ ᓄᑖᑎᒍᑦ 

ᐊᒥᓱᖖᒍᕆᐊᕈᑎᐅᔪᓐᓇᖅᑐᓂᒃ ᑮᓇᐅᔭᑎᒍᑦ ᓇᓂᓯᓯᒪᓕᕋᓱᒃᐳᒍᑦ ᓄᓇᕗᒻᒥ ᐊᑐᖅᑎᓪᓗᒍ 2021 ᐊᒻᒪᓗ ᐅᖓᑖᓄᑦ. 

 

------------------------------ 

ᓈᓐᓯ ᒐᐃᐊᓐ 

ᐃᓱᒪᑕᒻᒪᕆᒃ, ᐳᓛᕆᐊᖅᓯᒪᔪᓕᕆᔨᑦ ᐊᒻᒪᓗ ᐱᐅᓯᑐᖃᓕᕆᔨᒃᑯᑦ ᐃᖅᑲᓇᐃᔭᕐᕕᖓᑦ (TCI) 

ᐳᓛᕆᐊᖅᓯᒪᔪᓕᕆᓂᕐᒥ ᐱᕙᓪᓕᐊᔪᓕᕆᔨᒃᑯᑦ 

ᓄᓇᕗᒻᒥ ᐳᓛᕆᐊᖅᓯᒪᔪᓕᕆᓂᕐᒥ ᒪᓕᒐᖁᑎᑦ 

ᐳᓛᕆᐊᖅᓯᒪᔪᓕᕆᔨᒃᑯᑦ ᐃᖅᑲᓇᐃᔭᕐᕕᖓᑦ ᒪᓕᒃᑕᐅᒋᐊᓕᖁᑎᓂᒃ ᐳᓛᕆᐊᖅᓯᒪᔪᓕᕆᔨᑦ ᐱᓕᕆᕝᕕᖏᓂᒃ 

ᐊᐅᓚᑦᓯᔨᐅᕙᒃᑐᑦ ᒪᓕᒃᓱᒋᑦ ᓄᓇᕗᒻᒥ ᐳᓛᕆᐊᖅᓯᒪᔪᓕᕆᓂᕐᒥ ᒪᓕᒐᖁᑎᖏᑦ ᐊᒻᒪᓕ ᒪᓕᒃᑕᐅᒋᐊᓕᖁᑎᖏᑦ. 

ᒪᓕᒐᕐᔪᐊᖁᑎᑦ ᒪᓕᒡᓗᒋᑦ, ᐳᓛᕆᐊᖅᓯᒪᔪᓕᕆᔨᒃᑯᑦ ᐃᖅᑲᓇᐃᔭᕐᕕᖓᑦ ᓇᓗᓇᐃᖅᑕᐅᓯᒪᓪᓗᑎᒃ 

ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖃᖅᑎᖏᑦ ᑐᓂᐅᖅᑲᐃᔨᐅᕙᒋᐊᖃᕐᒪᑕ ᐊᐅᓪᓚᕈᔾᔨᔩᑦ ᓚᐃᓴᓐᓯᖏᓂᒃ 

ᐊᒻᒪᓗ/ᐅᕝᕙᓘᓐᓃᑦ ᐳᓛᕆᐊᖅᓯᒪᔪᓕᕆᔨᖃᖅᑐᑦ ᓚᐃᓴᓐᓯᖏᓂᒃ ᐅᑭᐅᑕᒫᑦ ᐱᓕᕆᔨᒋᔭᐅᔪᓄᑦ 

ᐃᓚᒋᔭᐅᖃᑕᐅᔪᓐᓇᕐᓂᒥᓐᓂᒃ ᐱᑕᖃᓕᖅᑎᑦᑎᓯᒪᔪᑦ ᐊᐅᓚᑦᓯᔨᐅᔪᓐᓇᕐᓂᕐᒧᑦ ᐱᓕᕆᕝᕕᖕᒥᓐᓂᒃ ᓄᓇᕗᒻᒥ. ᑕᒪᒃᑯᐊ 

ᐃᓚᖃᖅᐳᑦ ᓯᓂᒃᑕᕐᕖᑦ, ᑐᔪᕐᒥᕝᕕᒃᓴᐃᑦ, ᑐᔪᕐᒥᕕᒃᓴᐃᑦ ᐅᓪᓛᕈᒥᑕᕐᓗᑎᒃᓗ, ᓄᓇᓕᕋᓛᒦᑦᓴᖅᑐᕐᕖᑦ, ᐊᐅᓪᓚᕈᔾᔨᔩᑦ, 

ᐅᒥᐊᕐᔪᐊᑦ ᐳᓛᕆᐊᖅᑎᑦᓯᔨᐅᕙᒃᑐᑦ, ᐊᒻᒪᓗ ᐃᓛᒃᑯᑦ ᓇᖕᒥᓂᕆᔭᐅᓪᓗᑎᒃ ᐅᒥᐊᑦ ᓯᓚᑖᓂᖖᒑᖅᓯᒪᔪᑦ ᓄᓇᕗᑦ. 

ᒫᓐᓇᒧᑦ ᑎᑭᑎᑕᐅᓯᒪᓪᓗᑎᒃ ᑎᑎᕋᖅᓯᒪᔪᖁᑎᖏᓂᒃ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᕝᕕᖃᖅᑐᓄᑦ 

ᐱᔭᐅᓯᒪᓕᕈᓐᓇᖅᐳᑦ ᖃᕆᑕᐅᔭᑎᒍᑦ ᐅᕙᓂ https://www.gov.nu.ca/edt/operators. 

ᓇᐅᑦᓯᖅᑐᐃᓂᖅ ᐊᒻᒪᓗ ᒪᓕᑦᓯᐊᕆᐊᖃᖅᑎᑕᐅᓂᖅ  

ᐳᓛᕆᐊᖅᓯᒪᔪᓕᕆᔨᒃᑯᑦ ᐃᖅᑲᓇᐃᔭᕐᕕᖓᑦ ᑲᔪᓰᓐᓇᖅᑎᑦᑎᒋᐊᖅᐸᒃᑐᑦ ᓇᐅᑦᓯᖅᑐᐃᕙᓐᓂᕐᒥᓐᓂᒃ 

ᐳᓛᕆᐊᖅᓯᒪᔪᓕᕆᓂᕐᒧᑦ ᐱᓕᕆᐊᖑᕙᒃᑐᓂᒃ ᐊᒻᒪ ᒪᓕᑦᑎᐊᖅᑎᑦᑎᒋᐊᖅᐸᒃᓱᑎᒃ ᐊᑐᓕᖅᑎᑕᐅᓯᒪᓪᓗᑎᒃ 

ᒪᓕᒐᕐᔪᐊᖁᑎᓂᒃ: 

 ᐅᑭᐅᑕᒫᑦ ᓚᐃᓴᓐᓯᓂᒃ ᑐᒃᓯᕋᐅᑎᐅᓯᒪᔪᑦ ᕿᒥᕐᕈᔭᐅᕙᓐᓂᖏᓂᒃ ᐃᓚᖃᖅᑎᓪᓗᒋᑦ ᐊᑐᓂᑦ 

ᖃᐅᔨᒋᐊᖅᑕᐅᕙᓐᓂᖏᑕ ᐱᓕᕆᐊᖃᖅᑎᖏᑕ ᐳᓛᕆᐊᖅᓯᒪᔪᓕᕆᓂᕐᒥ ᐃᓱᒪᓕᐅᕈᑎᒋᓯᒪᔭᖏᓂᒃ 

ᐱᓕᕆᓂᖃᕐᕕᐅᓂᐊᖅᑐᓄᑦ, ᓇᓃᓐᓇᔭᕐᓂᖏᓂᒃ, ᐱᓕᕆᐊᖃᖅᑎᑦ ᐃᓕᓐᓂᐊᕈᑎᖄᓂᒃᓯᒪᓂᖏᓂᒃ ᐊᒻᒪᓗ 

ᒪᓕᑦᑎᐊᕈᓐᓇᕐᓂᖏᓂᒃ ᑕᒪᐃᓂᒃ ᐊᑐᓕᖅᑎᑕᐅᓯᒪᓪᓗᑎᒃ ᐱᖁᔭᖁᑎᐅᔪᓂᒃ ᐊᒻᒪᓗ ᒪᓕᒐᖁᑎᐅᔪᓂᒃ, ᓲᕐᓗ: 

ᓄᓇᕗᒻᒥ ᐃᒡᓗᕐᔪᐊᓕᐅᕈᓐᓇᕐᓂᕐᒧᑦ ᓇᓗᓇᐃᒃᑯᑕᖃᕆᐊᖃᕐᓂᕐᒥ ᒪᓕᒐᖁᑎᑦ, ᓄᓇᕗᒻᒥ 

ᐃᑯᐊᓪᓚᒃᑐᓕᕆᓂᕐᒥ ᒪᓕᒐᖁᑎᑦ, ᓄᓇᕗᒻᒥ ᑭᒃᑯᑐᐃᓐᓇᐃᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᒪᓕᒐᖁᑎᑦ, 

ᓄᓇᕗᒻᒥ ᐆᒪᔪᓕᕆᓂᕐᒧᑦ ᒪᓕᒐᖁᑎᑦ, ᓄᓇᕗᒻᒥ ᐊᕙᑎᐅᑉ ᒥᐊᓂᕆᔭᐅᔭᕆᐊᖃᕐᓂᖓᓄᑦ ᒪᓕᒐᖁᑎᑦ, 

ᐃᖅᑲᓇᐃᔭᖅᑎᑦ ᐅᑎᕐᕕᐅᕙᓐᓂᖏᓐᓄᑦ ᒪᓕᒐᖁᑎᑦ ᐊᒻᒪᓗ ᐊᓯᖏᑦ.  

 ᐃᑲᔪᖅᑎᒌᓪᓚᑦᑖᕐᓗᑎᒃ ᐱᓕᕆᖃᑎᖃᕐᓂᖅ ᐊᒻᒪᓗ ᐱᓕᕆᐊᖃᖃᑎᒌᒃᐸᓐᓂᖅ ᒪᓕᒐᓕᕆᔨᐅᓪᓗᑎᒃ 

ᓴᓇᕝᕕᐅᔪᓂᒃ ᐊᑐᓕᖅᑎᑦᑎᔨᐅᕙᒻᒥᔪᓂᒃ ᒪᓕᒐᖁᑎᓂᒃ ᐊᒻᒪᓗ ᒪᓕᒃᑕᐅᒋᐊᓕᖁᑎᓂᒃ ᐊᒃᑐᐃᓂᖃᖅᐸᒃᑐᓂᒃ 

ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖃᕐᑎᓂᒃ, ᓲᕐᓗ: ᓄᓇᑦᓯᐊᕐᒥ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 

ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᓂᒃ, ᓄᓇᕗᒻᒥ ᐊᕙᑎᓕᕆᔨᓂᒃ, ᓄᓇᕗᒻᒥ ᐋᓐᓂᐊᖃᕐᓇᖖᒋᑦᑐᓕᕆᔨᓂᒃ, 

ᓄᓇᕗᒻᒥ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ, ᐊᕕᒃᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᓂᒃ, ᑲᓇᑕᒥ 

ᐃᖏᕐᕋᐅᑎᓕᕆᔨᒃᑯᓐᓂᒃ, ᓄᓇᓕᐅᔪᓂ ᐊᐅᓚᑦᓯᓂᖃᕐᕕᐅᔪᓂᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ, 

ᓄᓇᕗᒻᒥ ᐃᒥᓕᕆᔨᒃᑯᑦ ᑲᑎᒪᔨᖏᓐᓂᒃ, ᐊᓯᖏᓂᒃᓗ.  

 ᐱᓕᕆᐊᖃᖃᑎᒌᒃᐸᖕᓂᖅ ᐊᒻᒪᓗ ᐱᓕᕆᐊᖃᖃᑎᒌᖏᓐᓇᐅᔭᖅᐸᖕᓂᖅ ᐊᒻᒪᓗ 

ᐅᖃᓪᓚᐅᓯᖃᖃᑎᒌᒃᐸᖕᓂᖏᑦ ᑎᓕᔭᐅᓯᒪᓂᖃᖅᓱᑎᒃ ᐳᓛᕆᐊᖅᓯᒪᔪᓕᕆᓂᕐᒥ ᐃᖅᑲᓇᐃᔭᖅᑎᖏᑕ ᐊᒻᒪᓗ 

ᐱᓕᕆᐊᖃᖅᑎᐅᔪᑦ  

 ᖃᐅᔨᓴᐃᓂᖃᖅᐸᖕᓂᖅ (ᐃᑲᔪᖅᑎᒌᖕᓂᖃᕐᓱᑎᒃ ᒪᓕᒃᑕᐅᔭᕆᐊᖃᓕᖁᑎᓂᒃ ᓴᓇᕝᕕᐅᔪᓂᒃ 

ᐅᖃᖅᑕᐅᓯᒪᔪᓂᒃ ᑖᒃᑯᐊ ᖁᓛᓂ ᐱᓕᕆᖃᑎᖃᕋᔪᒃᑐᑦ).  

ᐅᑭᐅᖏᓐᓂ ᑕᒪᒃᑭᓐᓂ 2019/2020-ᒥ ᐊᒻᒪᓗ 2020/2021-ᒥ, ᐃᖅᑲᓇᑕᔭᕐᕕᖓᑦ ᖃᓄᑐᐃᓐᓇᖅ 

ᖃᐅᔨᓴᐃᓂᐅᕙᒃᑐᓂᒃ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᔨᐅᔪᑦ ᓚᐃᓴᖏᓂᒃ ᐱᓕᕆᓂᖃᕈᓐᓇᓚᐅᖖᒋᒻᒪᑕ 

ᐱᔾᔪᑎᒋᓪᓗᒋᑦ ᐊᒥᐊᒐᓗᐊᕐᓂᖏᑦ ᑮᓇᐅᔭᖁᑎᒃᓴᐅᓂᐊᖅᑐᓄᑦ, ᐃᖅᑲᓇᐃᔭᕐᕕᐅᔪᒥ ᐃᖅᑲᓇᐃᔭᖅᑎᑦ 

ᐊᒥᒐᓗᐊᕐᓂᖏᓐᓄᑦ, ᐊᓯᔾᔨᖅᑕᐅᓯᒪᓕᓚᐅᕐᓂᖏᓐᓄᑦ ᐃᖅᑲᓇᐃᔭᖅᑎᖃᕐᓂᐅᔪᓄᑦ ᐊᓯᖏᓂ ᒪᓕᒐᓕᕆᓂᕐᒥ 

ᓴᓇᕝᕕᐅᔪᓂ ᐊᒻᒪᓗ ᓄᕙᒡᔪᐊᕐᓇᖅ-19-ᒧᑦ ᑐᕌᖓᓪᓗᑎᒃ ᐃᖏᕐᕋᖃᑦᑕᕐᓂᐅᔪᑦ ᑭᒡᓕᖃᓕᖅᑎᑕᐅᓯᒪᓚᐅᕐᓂᖏᓐᓄᑦ. 

ᑖᒃᑯᐊ ᐊᓯᐊᒍᑦ, ᐱᓕᕆᔾᔪᓯᖅᑎᒍᑦ ᖃᐅᔨᒋᐊᖅᑕᐅᓪᓗᑎᒃ ᐱᓕᕆᓂᖃᕐᕕᐅᓚᐅᖖᒋᑦᑐᑦ ᒪᓕᒃᑕᐅᒋᐊᓕᖁᑎᓂᒃ 

ᓯᖁᒥᑦᑎᓯᒪᔪᖃᖅᓯᒪᒋᐊᖓᓄᑦ ᐊᒻᒪᓗ, ᑕᐃᒪᓕ, ᐊᑭᓖᔭᕆᐊᖃᖅᑎᑦᑎᓚᐅᖖᒋᑦᑐᑦ ᐅᕝᕙᓘᓐᓃᑦ ᐊᖁᐃᖅᑐᐃᔾᔪᑎᓂᒃ 

ᑐᓂᓯᓯᒪᓕᕆᐊᖃᓚᐅᖖᒋᑦᑐᑦ ᒪᓕᒃᓗᒋᑦ ᐳᓛᕆᐊᖅᓯᒪᔪᓕᕆᓂᕐᒥ ᒪᓕᒐᖁᑎᑦ ᐊᒻᒪᓗ ᒪᓕᒃᑕᐅᒋᐊᓕᖁᑎᑦ. 

https://www.gov.nu.ca/edt/operators

ᓚᐃᓴᖃᖅᓱᑎᒃ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖃᖅᑎᐅᓯᒪᔪᑦ 2019-ᒥ   

2019 ᐅᑭᐅᖓᓂ, ᐃᖅᑲᓇᐃᔭᕐᕕᖓᑦᑕ ᐳᓛᕆᐊᖅᓯᒪᔪᓕᕆᓂᕐᒥ ᑐᑭᓯᒋᐊᕐᕕᒃᓴᖁᑎᓂᒃ 

ᑎᑎᕋᖅᓯᒪᔪᖁᑎᖃᓕᓚᐅᖅᑐᑦ 111-ᖑᓪᓗᑎᒃ ᐃᓛᒃᑰᖓᔪᓂᒃ ᐳᓛᕆᐊᕐᓂᓕᕆᓂᕐᒥ ᐱᓕᕆᐊᖃᖅᑎᓂᒃ 

ᓚᐃᓴᖃᖅᑑᓪᓗᑎᒃ ᐅᕝᕙᓘᓐᓃᑦ ᒪᓕᒋᐊᖃᖅᑎᑕᐅᓯᒪᔪᓂᒃ ᑐᖖᒐᕕᒋᓪᓗᒋᑦ ᒪᓕᒐᖁᑎᑦ.  

ᐊᐅᓪᓚᕈᔾᔨᔩᑦ ᓚᐃᓴᓐᓯᖏᑦ 

4660 Nunavut Ltd. ᐊᐅᓪᓚᕈᔾᔨᔨ ᐅᖅᓱᖅᑑᖅ 

ArcTech Design and Services ᐊᐅᓪᓚᕈᔾᔨᔨ ᑲᖏᖅᖠᓂᖅ 

Arctic Bay Adventures ᐊᐅᓪᓚᕈᔾᔨᔨ ᐃᒃᐱᐊᕐᔪᒃ 

Arctic Haven Wilderness Lodge ᐊᐅᓪᓚᕈᔾᔨᔨ ᐊᕐᕕᐊᑦ 

Arctic Tours ᐊᐅᓪᓚᕈᔾᔨᔨ ᐃᖃᓗᐃᑦ 

Arctic Watch Lodge ᐊᐅᓪᓚᕈᔾᔨᔨ ᖃᐅᓱᐃᑦᑐᖅ, ᑲᖏᖅᑐᒑᐱᒃ 

Baffin Safari ᐊᐅᓪᓚᕈᔾᔨᔨ ᒥᑦᑎᒪᑕᓕᒃ, ᑲᖏᖅᑐᒑᐱᒃ 

Bathurst Inlet Developments (1984) LTD ᐊᐅᓪᓚᕈᔾᔨᔨ ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ 

Bathurst Inlet Lodge LTD. ᐊᐅᓪᓚᕈᔾᔨᔨ ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ 

Black Feather ᐊᐅᓪᓚᕈᔾᔨᔨ ᖁᕐᓗᖅᑐᖅ, ᐸᓐᓂᖅᑑᖅ, 

ᒥᑦᑎᒪᑕᓕᒃ, ᑭᒻᒥᕈᑦ, ᖃᐅᓱᐃᑦᑐᖅ, 

ᐊᐅᓱᐃᑦᑐᖅ 

Bremen, Hapag-Lloyd ᐊᐅᓪᓚᕈᔾᔨᔨ ᖃᐅᓱᐃᑦᑐᖅ, ᐃᖃᓗᒃᑑᑦᑎᐊᖅ, 

ᒥᑦᑎᒪᑕᓕᒃ 

Canoe North Adventures ᐊᐅᓪᓚᕈᔾᔨᔨ ᖁᕐᓗᖅᑐᖅ 

Custom Churchill Tours  ᐊᐅᓪᓚᕈᔾᔨᔨ ᐊᕐᕕᐊᑦ 

Ekaluktutiak Sports Hunt Ltd./ 

Ellis River/Cape Peel/Wellington Bay 

ᐊᐅᓪᓚᕈᔾᔨᔨ ᐃᖃᓗᒃᑑᑦᑎᐊᖅ 

Hakongak Outfitting ᐊᐅᓪᓚᕈᔾᔨᔨ ᐃᖃᓗᒃᑑᑦᑎᐊᖅ 

Henik Lake Adventures ᐊᐅᓪᓚᕈᔾᔨᔨ ᐊᕐᕕᐊᑦ 

Huit Huit Tours Ltd. ᐊᐅᓪᓚᕈᔾᔨᔨ ᑭᙵᐃᑦ 

Igloo Tourism and Outfitting ᐊᐅᓪᓚᕈᔾᔨᔨ ᐃᒡᓗᓕᒃ 

Inukpak Outfitting ᐊᐅᓪᓚᕈᔾᔨᔨ ᐃᖃᓗᐃᑦ 

Jackpine Paddle ᐊᐅᓪᓚᕈᔾᔨᔨ ᖁᕐᓗᖅᑐᖅ 

Kasba Lake Lodge ᐊᐅᓪᓚᕈᔾᔨᔨ ᐊᕐᕕᐊᑦ 

Kivalliq Wildlife Adventures Inc ᐊᐅᓪᓚᕈᔾᔨᔨ ᐊᕐᕕᐊᑦ 

Kool Runnings Inc. ᐊᐅᓪᓚᕈᔾᔨᔨ ᐃᖃᓗᐃᑦ 

Kimberley’s Outfitters and Tourism ᐊᐅᓪᓚᕈᔾᔨᔨ ᐅᖅᓱᖅᑑᖅ 

Koda Adventure Tours ᐊᐅᓪᓚᕈᔾᔨᔨ ᖁᕐᓗᖅᑐᖅ 

L’Austral, Ponant ᐊᐅᓪᓚᕈᔾᔨᔨ ᐅᖅᓱᖅᑑᖅ, ᒥᑦᑎᒪᑕᓕᒃ, 

ᕿᑭᖅᑕᕐᔪᐊᖅ, ᐃᒃᐱᐊᕐᔪᒃ 

Le Boreal, Abercrombie & Kent ᐊᐅᓪᓚᕈᔾᔨᔨ ᐅᖅᓱᖅᑑᖅ, ᒥᑦᑎᒪᑕᓕᒃ 

Le Boreal, Ponant ᐊᐅᓪᓚᕈᔾᔨᔨ ᒥᑦᑎᒪᑕᓕᒃ 

M/V Ocean Adventurer,  

Quark Expeditions 

ᐊᐅᓪᓚᕈᔾᔨᔨ ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, 

ᖃᐅᓱᐃᑦᑐᖅ, ᐃᒃᐱᐊᕐᔪᒃ 

MS Fram, Hurtigruten ᐊᐅᓪᓚᕈᔾᔨᔨ ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, 

ᒥᑦᑎᒪᑕᓕᒃ 

MS Roald Amundsen, Hurtigruten ᐊᐅᓪᓚᕈᔾᔨᔨ ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, 

ᒥᑦᑎᒪᑕᓕᒃ 

MS The World ᐊᐅᓪᓚᕈᔾᔨᔨ ᐃᖃᓗᒃᑑᑦᑎᐊᖅ, ᒥᑦᑎᒪᑕᓕᒃ, 

ᑲᖏᖅᑐᒑᐱᒃ 

MV Hanseatic nature, Hapag-Lloyd ᐊᐅᓪᓚᕈᔾᔨᔨ ᖃᐅᓱᐃᑦᑐᖅ, ᐃᖃᓗᒃᑑᑦᑎᐊᖅ, 

ᒥᑦᑎᒪᑕᓕᒃ, ᐊᐅᓱᐃᑦᑐᖅ 

MV Silver Cloud, Silversea Cruises ᐊᐅᓪᓚᕈᔾᔨᔨ ᒥᑦᑎᒪᑕᓕᒃ 

MV Silver Cloud, Silversea Cruises ᐊᐅᓪᓚᕈᔾᔨᔨ ᐃᖃᓗᐃᑦ 

Nahanni Wilderness Adventures  ᖁᕐᓗᖅᑐᖅ, ᖃᒪᓂ’ᑐᐊᖅ 

National Geographic Explorer,  

Lindblad Expeditions 

 ᒥᑦᑎᒪᑕᓕᒃ 

NorthWinds Arctic Adventures Limited ᐊᐅᓪᓚᕈᔾᔨᔨ ᐃᖃᓗᐃᑦ 

Nunavut Experience Outfitting ᐊᐅᓪᓚᕈᔾᔨᔨ ᕿᑭᖅᑕᕐᔪᐊᖅ 

Nuttuituq Outfitting ᐊᐅᓪᓚᕈᔾᔨᔨ ᒥᑦᑎᒪᑕᓕᒃ, ᐃᒃᐱᐊᕐᔪᒃ, 

ᑲᖏᖅᑐᒑᐱᒃ 

Ocean Endeavour, Adventure Canada ᐊᐅᓪᓚᕈᔾᔨᔨ ᐅᖅᓱᖅᑑᖅ, ᖁᕐᓗᖅᑐᖅ, 

ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, 

ᖃᐅᓱᐃᑦᑐᖅ, ᐊᐅᓱᐃᑦᑐᖅ 

Ocean Endeavour, Students on Ice ᐊᐅᓪᓚᕈᔾᔨᔨ ᒥᑦᑎᒪᑕᓕᒃ, ᖃᐅᓱᐃᑦᑐᖅ, 

ᐊᐅᓱᐃᑦᑐᖅ 

Palituq Outfitting Services ᐊᐅᓪᓚᕈᔾᔨᔨ ᑲᖏᖅᑐᒑᐱᒃ 

PEO Services ᐊᐅᓪᓚᕈᔾᔨᔨ ᐸᓐᓂᖅᑑᖅ 

Plummers Arctic Lodges ᐊᐅᓪᓚᕈᔾᔨᔨ ᖁᕐᓗᖅᑐᖅ 

Polar Ice Adventures Outfitting ᐊᐅᓪᓚᕈᔾᔨᔨ ᖃᐅᓱᐃᑦᑐᖅ 

Polar Outfitting ᐊᐅᓪᓚᕈᔾᔨᔨ ᐃᖃᓗᐃᑦ 

Quark Expeditions ᐊᐅᓪᓚᕈᔾᔨᔨ ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, 

ᖃᐅᓱᐃᑦᑐᖅ, ᐃᒃᐱᐊᕐᔪᒃ 

RCGS Resolute, One Ocean  

Expeditions Inc. 

ᐊᐅᓪᓚᕈᔾᔨᔨ ᐃᖃᓗᒃᑑᑦᑎᐊᖅ, ᓴᓪᓕᖅ, 

ᐸᓐᓂᖅᑑᖅ, ᑭᒻᒥᕈᑦ, ᐃᖃᓗᐃᑦ, 

ᑭᙵᐃᑦ 

Seabourn Quest, Seabourn Cruise Line ᐊᐅᓪᓚᕈᔾᔨᔨ ᐃᖃᓗᐃᑦ 

Siku Tours ᐊᐅᓪᓚᕈᔾᔨᔨ ᓴᓪᓕᖅ 

Silver Explorer, Silversea Cruises ᐊᐅᓪᓚᕈᔾᔨᔨ ᐃᖃᓗᐃᑦ 

Tagak Outfitting Services ᐊᐅᓪᓚᕈᔾᔨᔨ ᒥᑦᑎᒪᑕᓕᒃ 

Tuktu Lodge LTD ᐊᐅᓪᓚᕈᔾᔨᔨ ᖃᒪᓂ’ᑐᐊᖅ 

Wanapitei Canoe and Northern 

Outdoor Expeditions INC. 

ᐊᐅᓪᓚᕈᔾᔨᔨ ᖁᕐᓗᖅᑐᖅ, ᐃᖃᓗᒃᑑᑦᑎᐊᖅ 

ᐳᓛᕆᐊᖅᓯᒪᔪᓕᕆᕝᕖᑦ 

Accommodations by the Sea ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

Amaulik Motel, Inns North ᐳᓛᕆᐊᖅᓯᒪᔪᓕᕆᕝᕖᑦ ᓴᓂᑭᓗᐊᖅ 

Amundsen Hotel ᐳᓛᕆᐊᖅᓯᒪᔪᓕᕆᕝᕖᑦ ᐅᖅᓱᖅᑑᖅ 

Apex Bed & Breakfast ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

Arctic Haven Wilderness Lodge ᐳᓛᕆᐊᖅᓯᒪᔪᓕᕆᕝᕖᑦ ᐊᕐᕕᐊᑦ 

Arctic Haven Wilderness Lodge – 

Outpost Cabin 

ᐳᓛᕆᐊᖅᓯᒪᔪᓕᕆᕝᕖᑦ ᐊᕐᕕᐊᑦ 

Arctic Watch Wilderness Lodge ᐳᓛᕆᐊᖅᓯᒪᔪᓕᕆᕝᕖᑦ ᖃᐅᓱᐃᑦᑐᖅ 

Atco Nawhal Airport Hotel ᐳᓛᕆᐊᖅᓯᒪᔪᓕᕆᕝᕖᑦ ᖃᐅᓱᐃᑦᑐᖅ  

Atco South Camp Inn ᐳᓛᕆᐊᖅᓯᒪᔪᓕᕆᕝᕖᑦ ᖃᐅᓱᐃᑦᑐᖅ 

Bathurst Inlet-Burnside River  

Outpost Camp 

ᐳᓛᕆᐊᖅᓯᒪᔪᓕᕆᕝᕖᑦ ᖁᕐᓗᖅᑐᖅ 

Bathurst Inlet-Char Lake Outpost Camp ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ 

Bathurst Inlet-Contwoyto Lake  

Outpost Camp 

ᐳᓛᕆᐊᖅᓯᒪᔪᓕᕆᕝᕖᑦ ᖁᕐᓗᖅᑐᖅ 

Bathurst Inlet-Fishing Creek  

Outpost Camp 

ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ 

Bathurst Inlet-Pellat Lake  

Outpost Camp 

ᐳᓛᕆᐊᖅᓯᒪᔪᓕᕆᕝᕖᑦ ᖁᕐᓗᖅᑐᖅ 

Bathurst Inlet-Wilberforce Falls  

Outpost Camp 

ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ 

Black Point Lodge Hotel ᐳᓛᕆᐊᖅᓯᒪᔪᓕᕆᕝᕖᑦ ᒥᑦᑎᒪᑕᓕᒃ 

Capital Suites ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

Coppermine Inn ᐳᓛᕆᐊᖅᓯᒪᔪᓕᕆᕝᕖᑦ ᖁᕐᓗᖅᑐᖅ 

Dorset Suites, Huit Huit Tours Ltd ᐳᓛᕆᐊᖅᓯᒪᔪᓕᕆᕝᕖᑦ ᑭᙵᐃᑦ 

Enokhok Inn and Suites Cambridge Bay ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ 

Enokhok Inn and Suites Kugluktuk ᐳᓛᕆᐊᖅᓯᒪᔪᓕᕆᕝᕖᑦ ᖁᕐᓗᖅᑐᖅ 

Frobisher Inn ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

Gjoa Haven Bed and Breakfast ᐳᓛᕆᐊᖅᓯᒪᔪᓕᕆᕝᕖᑦ ᐅᖅᓱᖅᑑᖅ 

Hakongak Outfitting ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ 

Henik Lake Adventures –  

Baralzon Lake Camp 

ᐳᓛᕆᐊᖅᓯᒪᔪᓕᕆᕝᕖᑦ ᐊᕐᕕᐊᑦ 

Henik Lake Adventures –  

Edehon Lake Camp 

ᐳᓛᕆᐊᖅᓯᒪᔪᓕᕆᕝᕖᑦ ᐊᕐᕕᐊᑦ 

Henik Lake Adventures –  

Henik Lake Camp 

ᐳᓛᕆᐊᖅᓯᒪᔪᓕᕆᕝᕖᑦ ᐊᕐᕕᐊᑦ 

Henik Lake Adventures –  

Kuugluk Bear Camp 

ᐳᓛᕆᐊᖅᓯᒪᔪᓕᕆᕝᕖᑦ ᐊᕐᕕᐊᑦ 

Henik Lake Adventures –  

Nueltin Lake Camp 

ᐳᓛᕆᐊᖅᓯᒪᔪᓕᕆᕝᕖᑦ ᐊᕐᕕᐊᑦ 

High Arctic Lodge – Merkley Lake ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ 

Illu Inc. ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ 

Inukshuk Inn ᐳᓛᕆᐊᖅᓯᒪᔪᓕᕆᕝᕖᑦ ᑰᒑᕐᔪᒃ 

Inukshuk Lodge ᐳᓛᕆᐊᖅᓯᒪᔪᓕᕆᕝᕖᑦ ᑲᖏᖅᖠᓂᖅ 

Kasba Lake Lodge ᐳᓛᕆᐊᖅᓯᒪᔪᓕᕆᕝᕖᑦ ᐊᕐᕕᐊᑦ 

Katimavik Suites – Arviat ᐳᓛᕆᐊᖅᓯᒪᔪᓕᕆᕝᕖᑦ ᐊᕐᕕᐊᑦ 

Katimavik Suites – Beach House ᐳᓛᕆᐊᖅᓯᒪᔪᓕᕆᕝᕖᑦ ᐊᕐᕕᐊᑦ 

Katimavik Suites – Rankin Inlet ᐳᓛᕆᐊᖅᓯᒪᔪᓕᕆᕝᕖᑦ ᑲᖏᖅᖠᓂᖅ 

Katudgevik Hotel, Inns North ᐳᓛᕆᐊᖅᓯᒪᔪᓕᕆᕝᕖᑦ ᓴᓪᓕᖅ 

Kitnuna Lodge ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ 

Naujaaraaluit Hotel ᐳᓛᕆᐊᖅᓯᒪᔪᓕᕆᕝᕖᑦ ᑲᖏᖅᑐᒑᐱᒃ 

Nunamiut Lodge Hotel ᐳᓛᕆᐊᖅᓯᒪᔪᓕᕆᕝᕖᑦ ᖃᒪᓂ’ᑐᐊᖅ 

Nunattaq Suites ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

Plummers Arctic Lodges ᐳᓛᕆᐊᖅᓯᒪᔪᓕᕆᕝᕖᑦ ᖁᕐᓗᖅᑐᖅ 

Polar Motel ᐳᓛᕆᐊᖅᓯᒪᔪᓕᕆᕝᕖᑦ ᑭᙵᐃᑦ 

Qausuittuq Hotel, Inns North ᐳᓛᕆᐊᖅᓯᒪᔪᓕᕆᕝᕖᑦ ᖃᐅᓱᐃᑦᑐᖅ 

Qik Lodge ᐳᓛᕆᐊᖅᓯᒪᔪᓕᕆᕝᕖᑦ ᕿᑭᖅᑕᕐᔪᐊᖅ 

Qillaq Lodge ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ 

RANNVAs Bed and Breakfast ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

The Discovery, Iqaluits Boutique Hotel ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

Tower Arctic Ltd. ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

Tukto Lodge East Outlet Bay ᐳᓛᕆᐊᖅᓯᒪᔪᓕᕆᕝᕖᑦ ᖃᒪᓂ’ᑐᐊᖅ 

Tukto Lodge North Dubawnt ᐳᓛᕆᐊᖅᓯᒪᔪᓕᕆᕝᕖᑦ ᖃᒪᓂ’ᑐᐊᖅ 

Tukto Lodge South Camp ᐳᓛᕆᐊᖅᓯᒪᔪᓕᕆᕝᕖᑦ ᖃᒪᓂ’ᑐᐊᖅ 

Umingmak Lodge Bed and Breakfast ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ 

Yaras Bed and Breakfast ᐳᓛᕆᐊᖅᓯᒪᔪᓕᕆᕝᕖᑦ ᑲᖏᖅᖠᓂᖅ 

ᓚᐃᓴᖃᖅᓱᑎᒃ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖃᖅᑎᐅᓯᒪᔪᑦ 2020-ᒥ 

2020 ᐅᑭᐅᖓᓂ, ᐃᖅᑲᓇᐃᔭᕐᕕᖓᑦᑕ ᐳᓛᕆᐊᖅᓯᒪᔪᓕᕆᓂᕐᒥ ᑐᑭᓯᒋᐊᕐᕕᒃᓴᖁᑎᓂᒃ 

ᑎᑎᕋᖅᓯᒪᔪᖁᑎᖃᓕᓚᐅᖅᑐᑦ 59-ᖑᓪᓗᑎᒃ ᐃᓛᒃᑰᖓᔪᓂᒃ ᐳᓛᕆᐊᕐᓂᓕᕆᓂᕐᒥ ᐱᓕᕆᐊᖃᖅᑎᓂᒃ 

ᓚᐃᓴᖃᖅᑑᓪᓗᑎᒃ ᐅᕝᕙᓘᓐᓃᑦ ᒪᓕᒋᐊᖃᖅᑎᑕᐅᓯᒪᔪᓂᒃ ᑐᖖᒐᕕᒋᓪᓗᒋᑦ ᒪᓕᒐᖁᑎᓂᒃ. ᖃᔅᓯᐅᓂᖏᑕ 

ᐊᒥᓲᖖᒋᓗᐊᕐᓂᖏᑦ ᓇᓗᓇᐃᖅᓯᔾᔪᑎᐅᕗᑦ ᐅᖓᑎᓗᐊᖓᓄᑦ ᓄᕙᒡᔪᐊᕐᓇᒥᑦ ᐊᒃᑐᖅᑕᐅᓯᒪᖃᕐᓂᖏᓄᑦ. ᒫᓐᓇᒧᑦ 

ᑎᑭᑎᑕᐅᓯᒪᓪᓗᑎᒃ ᑎᑎᕋᖅᓯᒪᔪᖁᑎᖏᓂᒃ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᕝᕕᖃᖅᑐᓄᑦ ᐱᔭᐅᓯᒪᓕᕈᓐᓇᖅᐳᑦ 

ᖃᕆᑕᐅᔭᑎᒍᑦ ᐅᕙᓂ https://www.gov.nu.ca/edt/operators. 

ᐊᐅᓪᓚᕈᔾᔨᔩᑦ ᓚᐃᓴᓐᓯᖏᑦ 

Arctic Bay Adventures ᐊᐅᓪᓚᕈᔾᔨᔨ ᐃᒃᐱᐊᕐᔪᒃ 

Arctic Kingdom ᐊᐅᓪᓚᕈᔾᔨᔨ ᐸᓐᓂᖅᑑᖅ, ᒥᑦᑎᒪᑕᓕᒃ, 

ᕿᑭᖅᑕᕐᔪᐊᖅ, ᑭᒻᒥᕈᑦ, ᐃᒡᓗᓕᒃ, 

ᖃᐅᓱᐃᑦᑐᖅ, ᐃᖃᓗᐃᑦ, 

ᐊᐅᓱᐃᑦᑐᖅ, ᐃᒃᐱᐊᕐᔪᒃ, 

ᑲᖏᖅᑐᒑᐱᒃ 

Ausuittuq Adventures ᐊᐅᓪᓚᕈᔾᔨᔨ ᐊᐅᓱᐃᑦᑐᖅ 

Bathurst Inlet Developments (1984) LTD ᐊᐅᓪᓚᕈᔾᔨᔨ ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ 

Bathurst Inlet Lodge LTD. ᐊᐅᓪᓚᕈᔾᔨᔨ ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ 

Black Feather ᐊᐅᓪᓚᕈᔾᔨᔨ ᖁᕐᓗᖅᑐᖅ, ᐸᓐᓂᖅᑑᖅ, 

ᒥᑦᑎᒪᑕᓕᒃ, ᑭᒻᒥᕈᑦ, ᖃᐅᓱᐃᑦᑐᖅ, 

ᐊᐅᓱᐃᑦᑐᖅ 

Hakongak Outfitting ᐊᐅᓪᓚᕈᔾᔨᔨ ᐃᖃᓗᒃᑑᑦᑎᐊᖅ 

Igloo Tourism and Outfitting ᐊᐅᓪᓚᕈᔾᔨᔨ ᐃᒡᓗᓕᒃ 

Jackpine Paddle ᐊᐅᓪᓚᕈᔾᔨᔨ ᖁᕐᓗᖅᑐᖅ 

Nahanni Wilderness Adventures  ᖁᕐᓗᖅᑐᖅ, ᖃᒪᓂ’ᑐᐊᖅ 

NorthWinds Arctic Adventures Limited ᐊᐅᓪᓚᕈᔾᔨᔨ ᐃᖃᓗᐃᑦ 

Nunavut Experience Outfitting ᐊᐅᓪᓚᕈᔾᔨᔨ ᕿᑭᖅᑕᕐᔪᐊᖅ 

Nuttuituq Outfitting ᐊᐅᓪᓚᕈᔾᔨᔨ ᒥᑦᑎᒪᑕᓕᒃ, ᐃᒃᐱᐊᕐᔪᒃ, 

ᑲᖏᖅᑐᒑᐱᒃ 

PEO Services ᐊᐅᓪᓚᕈᔾᔨᔨ ᐸᓐᓂᖅᑑᖅ 

Plummers Arctic Lodges ᐊᐅᓪᓚᕈᔾᔨᔨ ᖁᕐᓗᖅᑐᖅ 

Polar Ice Adventures Outfitting ᐊᐅᓪᓚᕈᔾᔨᔨ ᖃᐅᓱᐃᑦᑐᖅ 

Polar Outfitting ᐊᐅᓪᓚᕈᔾᔨᔨ ᐃᖃᓗᐃᑦ 

https://www.gov.nu.ca/edt/operators

Tikippugut ᐊᐅᓪᓚᕈᔾᔨᔨ ᐃᖃᓗᐃᑦ 

Wanapitei Canoe and Northern Outdoor 

Expeditions INC. 

ᐊᐅᓪᓚᕈᔾᔨᔨ ᖁᕐᓗᖅᑐᖅ, ᐃᖃᓗᒃᑑᑦᑎᐊᖅ 

ᐳᓛᕆᐊᖅᓯᒪᔪᓕᕆᕝᕖᑦ 

Accommodations by the Sea ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

Amaulik Motel, Inns North ᐳᓛᕆᐊᖅᓯᒪᔪᓕᕆᕝᕖᑦ ᓴᓂᑭᓗᐊᖅ 

Amundsen Hotel ᐳᓛᕆᐊᖅᓯᒪᔪᓕᕆᕝᕖᑦ ᐅᖅᓱᖅᑑᖅ 

Apex Bed & Breakfast ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

Arctic Islands Lodge ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ 

Atco Nawhal Airport Hotel ᐳᓛᕆᐊᖅᓯᒪᔪᓕᕆᕝᕖᑦ ᖃᐅᓱᐃᑦᑐᖅ  

Atco South Camp Inn ᐳᓛᕆᐊᖅᓯᒪᔪᓕᕆᕝᕖᑦ ᖃᐅᓱᐃᑦᑐᖅ 

Auyuittuq Lodge, Inns North ᐳᓛᕆᐊᖅᓯᒪᔪᓕᕆᕝᕖᑦ ᐸᓐᓂᖅᑑᖅ 

Bathurst Inlet-Burnside River Outpost 

Camp 

ᐳᓛᕆᐊᖅᓯᒪᔪᓕᕆᕝᕖᑦ ᖁᕐᓗᖅᑐᖅ 

Bathurst Inlet-Char Lake Outpost Camp ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ 

Bathurst Inlet-Contwoyto Lake Outpost 

Camp 

ᐳᓛᕆᐊᖅᓯᒪᔪᓕᕆᕝᕖᑦ ᖁᕐᓗᖅᑐᖅ 

Bathurst Inlet-Fishing Creek Outpost 

Camp 

ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ 

Bathurst Inlet-Pellat Lake Outpost Camp ᐳᓛᕆᐊᖅᓯᒪᔪᓕᕆᕝᕖᑦ ᖁᕐᓗᖅᑐᖅ 

Bathurst Inlet-Wilberforce Falls Outpost 

Camp 

ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ 

Capital Suites ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

Dorset Suites, Huit Huit Tours Ltd ᐳᓛᕆᐊᖅᓯᒪᔪᓕᕆᕝᕖᑦ ᑭᙵᐃᑦ 

Enokhok Inn and Suites Cambridge Bay ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ 

Frobisher Inn ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

Hall Beach Hotel, Inns North ᐳᓛᕆᐊᖅᓯᒪᔪᓕᕆᕝᕖᑦ ᓴᓂᕋᔭᒃ 

High Arctic Lodge – Merkley Lake ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᒃᑑᑦᑎᐊᖅ 

Igloolik Inn, Inns North ᐳᓛᕆᐊᖅᓯᒪᔪᓕᕆᕝᕖᑦ ᐃᒡᓗᓕᒃ 

Iglu Hotel ᐳᓛᕆᐊᖅᓯᒪᔪᓕᕆᕝᕖᑦ ᖃᒪᓂ’ᑐᐊᖅ 

Inukshuk Inn ᐳᓛᕆᐊᖅᓯᒪᔪᓕᕆᕝᕖᑦ ᑰᒑᕐᔪᒃ 

Katimavik Suites – Arviat ᐳᓛᕆᐊᖅᓯᒪᔪᓕᕆᕝᕖᑦ ᐊᕐᕕᐊᑦ 

Katimavik Suites – Beach House ᐳᓛᕆᐊᖅᓯᒪᔪᓕᕆᕝᕖᑦ ᐊᕐᕕᐊᑦ 

Katimavik Suites – Rankin Inlet ᐳᓛᕆᐊᖅᓯᒪᔪᓕᕆᕝᕖᑦ ᑲᖏᖅᖠᓂᖅ 

Katudgevik Hotel, Inns North ᐳᓛᕆᐊᖅᓯᒪᔪᓕᕆᕝᕖᑦ ᓴᓪᓕᖅ 

Naujat Hotel ᐳᓛᕆᐊᖅᓯᒪᔪᓕᕆᕝᕖᑦ ᓇᐅᔮᑦ 

Nunamiut Lodge Hotel ᐳᓛᕆᐊᖅᓯᒪᔪᓕᕆᕝᕖᑦ ᖃᒪᓂ’ᑐᐊᖅ 

Padlei Inns North ᐳᓛᕆᐊᖅᓯᒪᔪᓕᕆᕝᕖᑦ ᐊᕐᕕᐊᑦ 

Polar Motel ᐳᓛᕆᐊᖅᓯᒪᔪᓕᕆᕝᕖᑦ ᑭᙵᐃᑦ 

Qik Lodge ᐳᓛᕆᐊᖅᓯᒪᔪᓕᕆᕝᕖᑦ ᕿᑭᖅᑕᕐᔪᐊᖅ 

Sauniq Hotel, Inns North ᐳᓛᕆᐊᖅᓯᒪᔪᓕᕆᕝᕖᑦ ᒥᑦᑎᒪᑕᓕᒃ 

Siniktarvik Hotel and Conference Center ᐳᓛᕆᐊᖅᓯᒪᔪᓕᕆᕝᕖᑦ ᑲᖏᖅᖠᓂᖅ 

Tangmaarvik Inn ᐳᓛᕆᐊᖅᓯᒪᔪᓕᕆᕝᕖᑦ ᐃᒃᐱᐊᕐᔪᒃ 

Tavanni Inn ᐳᓛᕆᐊᖅᓯᒪᔪᓕᕆᕝᕖᑦ ᑎᑭᕋᕐᔪᐊᖅ 

The Discovery, Iqaluits Boutique Hotel ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

Tulugak Hotel, Inns North ᐳᓛᕆᐊᖅᓯᒪᔪᓕᕆᕝᕖᑦ ᕿᑭᖅᑕᕐᔪᐊᖅ 

Turaarvik Inns North ᐳᓛᕆᐊᖅᓯᒪᔪᓕᕆᕝᕖᑦ ᑲᖏᖅᖠᓂᖅ 

Ungaluk Suites ᐳᓛᕆᐊᖅᓯᒪᔪᓕᕆᕝᕖᑦ ᐃᖃᓗᐃᑦ 

ᐳᓛᕆᐊᖅᓯᒪᔪᓕᕆᔨᒃᑯᑦ ᐱᓕᒻᒪᒃᓴᐃᕙᓐᓂᖓᑦ 2019-2020 ᐅᑭᐅᖓᓂ 

ᐅᑯᓇᓂ ᓯᕗᒻᒧᐊᖅᐸᓪᓕᐊᔾᔪᑎᕗᑦ ᑎᑎᕋᖅᑕᐅᓯᒪᔪᑦ, 

“ᓄᓇᕗᒻᒥ ᑮᓇᐅᔭᓕᐅᕋᓱᒍᑎᐅᕙᒃᑐᑦ ᓱᓕ ᐊᔾᔨᒌᖖᒋᐅᖅᑐᑎᒍᑦ ᐱᓕᕆᓂᖃᕐᕕᐅᕙᒃᑐᑦ, ᐊᒻᒪᓗ 

ᓄᓇᕗᒻᒥᐅᑦ ᐊᒥᓲᓂᖅᓴᓂᑦ ᐃᖅᑲᓇᐃᔭᕐᕕᐅᓕᕈᓐᓇᖅᑐᓂᑦ ᐊᑐᐃᓐᓇᐅᕝᕕᐅᕙᓪᓕᐊᓪᓗᑎᒃ. ᑕᒪᒃᑯᐊ 

ᐱᓕᕆᓂᖃᕐᕕᐅᓕᕈᓐᓇᖅᑐᑦ ᑕᐃᒪᐅᓕᕋᓗᐊᖅᑎᓪᓗᒋᑦ, ᐊᕕᒃᑐᖅᓯᒪᓂᕐᒥᐅᑦ ᓱᓕ ᑐᖖᒐᕝᕕᖃᖅᐸᒃᑐᑦ 

ᐊᓯᖏᓂᑦ ᓄᓇᓕᐅᔪᓂᖖᒑᖅᓯᒪᓪᓗᑎᒃ ᓴᓇᔨᑖᖅᐸᓐᓂᕐᓄᑦ ᐊᒻᒪᓗ ᐊᒥᓱᑦ ᐃᓄᐃᑦ 

ᐊᔪᖅᓴᖅᑐᓕᕆᔨᒃᑯᓐᓂᑦ ᐃᑲᔪᖅᑕᐅᕙᓐᓂᕐᒥᓐᓄᑦ ᑐᖖᒐᕝᕕᖃᕆᐊᖃᖅᐸᒃᓱᑎᒃ ᐅᕝᕙᓘᓐᓃᑦ 

ᐊᒥᓲᖖᒋᓗᐊᖅᑐᑦ ᐃᖅᑲᓇᐃᔭᖅᑎᑖᕆᔭᐅᕙᒃᓱᑎᒃ. ᐱᐅᓯᒋᐊᖅᑎᑕᐅᓯᒪᓕᕐᓂᖏᑦ 

ᐊᑐᐃᓐᓇᐅᑎᑕᐅᕙᓐᓂᖏᑕ ᓄᓇᓕᐅᔪᒥ ᐊᔪᖖᒋᓐᓂᐅᓕᕈᓐᓇᖅᑐᓄᑦ ᐱᓕᒻᒪᒃᓴᐃᓂᐅᕙᒃᑐᑦ ᐊᒻᒪᓗ 

ᓯᓚᑦᑐᖅᓴᖅᕕᖕᓂ ᐃᓕᓐᓂᐊᕆᐊᖅᓯᒪᓕᕈᑎᐅᔪᓐᓇᖅᑐᑦ ᓇᖕᒥᓂᖅ ᒪᑭᒪᐅᑎᒃᓴᒥᓐᓂᒃ ᐊᒻᒪᓗ 

ᐃᖅᑲᓇᐃᔮᖃᓕᕈᓐᓇᕐᓂᕐᓂᒃ ᐱᓯᒪᓕᕈᑎᐅᓇᔭᕐᒪᑕ.” 

 

...ᓇᓗᓇᐃᖅᑕᐅᓯᒪᓪᓗᑎᒃ ᓯᕗᓪᓕᖅᐸᐅᑎᑕᒃᓴᐅᓂᖏᑦ ᐃᒪᓐᓇᐃᑦᑑᓕᖅᑎᑕᐅᒃᐸᑦ: “ᓄᓇᓕᒋᔭᕗᑦ 

ᓯᕗᓪᓕᖅᐸᐅᑎᓯᒪᓕᕐᓗᒋᑦ ᐊᑐᐃᓐᓇᐅᕝᕕᒋᓗᑎᒍ ᓄᓇᓕᐅᔪᒥ ᐊᔪᖖᒋᓐᓂᕆᔭᐅᓕᕈᓐᓇᖅᑐᓂᒃ ᐊᒻᒪᓗ 

ᐃᖅᑲᓇᐃᔮᕆᓕᕐᓂᐊᕐᓗᒋᑦ ᐱᓕᒻᒪᒃᓴᔭᐅᔪᓐᓇᕐᓂᕐᓂᒃ ᒥᑭᒡᓕᒋᐊᕈᑎᐅᓯᒪᓕᕋᔭᖅᑐᓄᑦ 

ᑐᖖᒐᕝᕕᖃᓗᐊᕐᓂᐅᕙᒃᑐᓄᑦ ᓄᓇᓕᐅᔪᑦ ᓯᓚᑖᓂᖖᒑᖅᓱᑎᒃ ᓴᓇᔨᖃᖃᑦᑕᕐᓂᕐᓂᒃ ᐊᒻᒪᓗ 

ᐃᑲᔪᖅᑐᒐᐅᓯᒪᓕᕐᓗᑎᒃ ᐃᖅᑲᓇᐃᔭᖅᑎᒋᔭᐅᓕᕈᓐᓇᕐᓂᖏᑕ ᑭᒃᑯᑐᐃᓐᓇᑦ ᑎᒥᒥᒃᑎᒍᑦ ᐊᔪᕈᑎᖃᖅᑐᑦ.” 

 

ᐳᓛᕆᐊᖅᓯᒪᔪᓕᕆᔨᑦ ᐊᒻᒪᓗ ᐱᐅᓯᑐᖃᓕᕆᓂᕐᒥ ᐃᖅᑲᓇᐃᔭᕐᕕᖓᑦ (TCI) ᑲᔪᓰᓐᓇᖅᑎᑦᑎᓯᒪᕗᑦ 

ᐃᑲᔪᖅᑐᐃᕙᓐᓂᕐᒥᓐᓂᒃ ᓄᓇᕗᒻᒥᐅᑦ ᐃᓚᒋᔭᐅᖃᑕᐅᓕᖁᓪᓗᒋᑦ ᐳᓛᕆᐊᖅᓯᒪᔪᓕᕆᓂᕐᓄᑦ ᑐᕌᖓᓪᓗᑎᒃ 

ᐱᓕᕆᓂᖃᕐᕕᐅᓕᕈᓐᓇᖅᑐᓄᑦ ᐊᑐᐃᓐᓇᐅᓕᖅᑎᑦᑎᓯᒪᓂᖅᑎᒍᑦ ᐊᒥᓱᐃᓕᖓᓪᓗᑎᒃ ᐱᓕᒻᒪᒃᓴᐃᔾᔪᑎᐅᕙᒃᑐᓄᑦ 

ᐃᓚᖃᖅᑎᓪᓗᒋᑦ ᑐᖖᒐᓱᒃᑎᑦᑎᔨᐅᓂᕐᒧᑦ ᐊᒻᒪᓗ ᐱᓕᕆᕝᕕᖃᕐᓂᕐᒧᑦ ᐊᔪᖖᒋᓐᓂᕆᔭᐅᓕᕈᓐᓇᖅᑐᓂᒃ, ᓄᓇᒧᑦ 

ᐊᐅᓪᓚᕈᔾᔨᔨᐅᔪᓐᓇᕐᓂᕐᒧᑦ, ᐅᒥᐊᕐᔪᐊᒃᑯᑦ ᖃᐅᔨᓴᕆᐊᖅᐸᓐᓂᕐᓄᑦ ᐱᓕᕆᐊᖃᖅᑎᐅᓂᕐᒥᒃ ᐱᓕᒻᒪᒃᓴᐃᓂᐅᕙᒃᑐᓄᑦ, 

ᐊᓐᓇᐅᒪᔪᓐᓇᐅᑎᓄᑦ ᐊᒻᒪᓗ ᐊᑦᑕᓇᖅᑐᒦᓕᖅᓯᒪᓂᕐᒥᒃ ᐊᐅᓚᑦᓯᔨᐅᔪᓐᓇᕐᓂᕐᒥᒃ ᐊᔪᖖᒋᓐᓂᐅᓕᕈᓐᓇᖅᑐᓄᑦ, 

ᐱᐅᓯᑐᖃᓕᕆᓂᕐᒥ ᑐᑭᓕᐅᕆᔨᐅᓕᕈᓐᓇᕐᓂᕐᒧᑦ, ᐊᒻᒪᓗ ᐊᓯᖏᓐᓄᑦ. 

 

ᐃᓛᓗ ᐳᓛᕆᐊᖅᑐᓕᕆᓂᕐᒥ ᐱᓕᕆᐊᖃᕐᑯᐅᒐᓗᐊᖅᑎᓪᓗᒍ ᐊᐅᓚᑕᐅᓯᒪᓪᓗᓂ ᐃᓛᒃᑰᖓᓪᓗᑎᒃ 

ᐱᕙᓪᓕᐊᔪᓕᕆᓂᐅᔪᓂ, ᒐᕙᒪᒃᑯᓐᓂᑦ ᐃᑲᔪᖅᑕᐅᓗᑎᒃ ᐱᕚᓪᓕᕈᑎᒃᓴᓂᒃ ᐱᓯᒪᔭᕆᐊᖃᕐᒪᑕ. ᑕᒪᓐᓇ 

ᑕᐃᒪᓐᓇᐃᓪᓚᕆᒃᐳᑦ ᐃᓱᒪᒋᓗᒍ ᑕᑯᔭᖅᑐᐃᓯᒪᓕᖅᑎᑦᑎᒋᐊᕐᓂᕐᒧᑦ ᐱᓕᕆᓂᐅᔪᓄᑦ ᓲᕐᓗ ᓄᓇᕗᒻᒧᑦ, 

ᐊᒥᓱᐃᓕᖓᖕᒪᑕ ᐱᓕᕆᓂᖃᕐᕕᐅᓕᖅᓯᒪᓂᖏᑦ. ᐱᔭᕆᑐᔫᓪᓗᑎᒃ ᐱᓕᕆᐊᒃᓴᐅᓕᖅᓯᒪᔪᓂ ᓴᖅᑭᔮᓗᐊᓕᖅᓯᒪᕗᖅ 

ᐱᑕᖃᖖᒋᓗᐊᕐᓂᖏᑦ ᐊᑐᖅᑕᐅᔪᓐᓇᖅᑑᓪᓗᑎᒃ ᓴᓇᔨᐅᓕᕈᓐᓇᕋᔭᖅᑐᓂᒃ ᐱᓕᕆᓂᖃᕈᒪᑦᓯᐊᕐᑑᓪᓗᑎᒃ ᐊᒻᒪᓗ 

ᐱᓕᒻᒪᒃᓴᔭᐅᓯᒪᓕᕈᓐᓇᖅᑐᓂᒃ ᐊᔾᔨᒌᑭᒋᐅᖅᑐᓂᑦ ᐳᓛᕆᐊᖅᓯᒪᔪᓕᕆᓂᕐᓂ. ᐃᓄᒃᑕᖃᖖᒋᑎᓪᓗᒍ 

ᐱᓕᒻᒪᒃᓴᔭᐅᓯᒪᓪᓗᑎᒃ, ᐃᓕᑕᕆᔭᐅᔾᔪᑎᑖᖅᓯᒪᓪᓗᑎᒃ ᐃᖅᑲᓇᐃᔭᖅᑎᓂᒃ, ᐱᓕᕆᓂᖃᕐᕕᐅᓕᕈᓐᓇᖅᑐᑦ 

ᐳᓛᕆᐊᖅᓯᒪᔪᓕᕆᓂᕐᒥ ᓴᓇᕝᕕᐅᔪᑦ ᑕᐃᒪᓐᓇᐃᖏᓐᓇᐅᔭᕐᓂᐊᕐᒪᑕ ᐱᔭᐅᓯᒪᓕᕋᓗᐊᕐᓗᑎᒃ. ᐱᓕᒻᒪᒃᓴᐃᓂᓕᕆᓂᖅ 

ᐊᑯᓂ ᐃᓕᑕᕆᔭᐅᓯᒪᒻᒪᑦ ᐱᓯᒪᓕᖅᑕᐅᔭᕆᐊᖃᕐᓂᖓᑕ ᐳᓛᕆᐊᖅᓯᒪᔪᓕᕆᔨᓂᑦ ᓄᓇᕗᒻᒥ. 

 

2016-ᒥ, ᐳᓛᕆᐊᖅᓯᒪᔪᓕᕆᔨᑦ ᐊᒻᒪᓗ ᐱᐅᓯᑐᖃᓕᕆᓂᕐᒥ ᐃᖅᑲᓇᐃᔭᕐᕕᖓᑦ ᐱᓕᕆᓂᖃᓚᐅᖅᑐᑦ 

ᐱᓕᒻᒪᒃᓴᐃᓂᓕᕆᓂᕐᒧᑦ ᐳᓛᕆᐊᖅᑐᓕᕆᓂᕐᒥ ᐱᓕᕆᕝᕕᖃᖅᑐᓂᑦ ᐱᔭᐅᓯᒪᓕᕆᐊᖃᖅᑐᓂᒃ ᖃᐅᔨᒋᐊᕐᓂᖃᖅᓱᑎᒃ 

ᐊᕕᒃᑐᖅᓯᒪᓂᐅᔪᒥ. 70%-ᖏᑦ ᑭᐅᓯᒪᓕᓚᐅᖅᑐᑦ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᒻᒪᒃᓴᐃᓂᐅᔪᑦ “ᑕᒪᐃᑎᒍᑦ 

ᐱᔭᐅᓯᒪᓕᕆᐊᖃᓚᐅᕐᒪᑕ” ᐱᕈᖅᐸᓪᓕᐊᑎᑕᐅᓂᐊᖅᐸᑦ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖃᖅᑎᐅᔪᑦ ᓄᓇᕗᒻᒥ; 

ᐃᓚᖃᖅᓱᑎᒃ 17%-ᖏᑦ ᑭᐅᓯᒪᓕᓚᐅᕐᓂᖏᓂᒃ “ᐱᓕᕆᓂᐅᓕᕆᐊᖃᓚᐅᕐᒪᑕ”, ᐊᒻᒪᓗ 13%-ᖏᑦ 

ᑭᐅᓯᒪᓕᓚᐅᕐᓂᖏᓂᒃ “ᐃᓚᖓᒍᑦ ᐱᓕᕆᓂᐅᓕᕆᐊᖃᓚᐅᕐᒪᑕ”. ᐱᓕᕆᐊᖃᖅᑎᐅᔪᑦ ᐃᓱᒪᓂᖃᓚᐅᕐᒪᑕ 

ᓇᓕᖏᓐᓄᓪᓘᓐᓃᑦ ᐱᓕᒻᒪᒃᓴᐃᓂᕐᒥ ᑐᕌᕐᕕᐅᓯᒪᓕᓚᐅᖅᑐᓄᑦ ᑎᑭᓯᒪᓕᓚᐅᖖᒋᓐᓂᖏᑕ. 

ᐱᓕᕆᐊᖃᖅᑎᐅᔪᑦ ᐊᐱᕆᔭᐅᒐᒥᒃ ᑐᓗᖅᑕᕐᕕᐅᓕᖅᐸᒃᑐᓂᒃ ᐃᖅᑲᓇᐃᔭᖅᑏᑦ ᐱᓕᒻᒪᒃᓴᒐᐅᓯᒪᓕᕈᖕᓇᕐᓂᖏᓐᓄᑦ 

ᐱᔾᔪᑎᖃᖅᑐᓂᒃ, ᒪᑯᓂᖓ ᓇᓗᓇᐃᖅᓯᓯᒪᓕᓚᐅᖅᐳᑦ.  

a) ᐊᑭᑐᓗᐊᖅᑑᓂᖏᑦ  

b) ᐱᓕᒻᒪᒃᓴᐃᓂᖃᕐᕕᐅᓕᕈᓐᓇᖅᑐᑦ ᐊᒥᒐᓗᐊᖅᑑᓂᖏᑦ ᐊᕕᒃᑐᖅᓯᒪᓂᐅᔪᒥ.  

 

ᐅᑯᐊ ᓇᓗᓇᐃᔭᐅᑎᐅᓯᒪᓪᓗᑎᒃ ᑎᑎᕋᖅᑕᐅᓯᒪᔪᑦ ᐱᔾᔪᑎᖃᖅᐳᑦ ᐃᖅᑲᓇᐃᔭᕐᕕᐅᑉ ᐱᓕᒻᒪᒃᓴᐃᓂᓕᕆᓂᕐᒧᑦ 

ᐱᓕᕆᓂᖃᕐᕕᒋᓕᖅᓯᒪᓕᓚᐅᒐᐃᓐᓄᑦ ᐊᐃᐱᕆ 2019-ᒥᑦ ᒫᔾᔨ 2021-ᒧᑦ  

 

 

*ᖃᔅᓯᐅᔪᑦ ᐃᓄᖕᓂᑦ ᓇᖕᒥᓂᕆᔭᐅᓪᓗᑎᒃ ᐱᓕᕆᕝᕖᑦ ᐃᑲᔪᕈᑎᒃᓴᖃᖅᑎᑕᐅᓂᖏᑦ 

**ᐃᓚᖃᖅᑎᓪᓗᒋᑦ ᓄᓇᕗᑦ ᐳᓚᕋᖅᑐᓕᕆᔨᖏᑦ ᐱᓕᕆᐊᓂᒃ ᓴᖅᑮᓯᒪᓕᖃᑦᑕᕐᓂᖏᓂᒃ 

***ᓂᕆᐅᒋᔭᐅᓯᒪᔪᑦ ᐱᓕᒻᒪᒃᓴᐃᓂᖃᕈᑎᐅᓂᐊᖅᑐᓂᒃ 2021 ᐅᑭᐅᖓᓂ 

 

ᓄᓇᒦᓪᓗᓂ ᐃᓅᓕᓴᐅᑎᒋᔭᐅᕙᒃᑐᑦ 

ᓄᓇᒦᓪᓗᓂ ᐃᓅᓕᓴᐅᑎᒋᔭᐅᕙᒃᑐᓄᑦ (WFA) ᐱᓕᒻᒪᒃᓴᖅᑕᐅᕙᒃᐳᑦ ᐊᐅᓪᓚᕈᔾᔨᔨᓄᑦ, ᖃᐅᔨᒪᑕᕆᔭᐅᕙᒃᑐᓄᑦ ᐊᒻᒪᓗ 

ᐊᓯᖏᓐᓄᑦ ᐃᓛᒃᑰᖓᓪᓗᑎᒃ ᐃᖅᑲᓇᐃᔭᖅᑎᒋᔭᐅᔪᓄᑦ ᐱᓕᕆᔨᐅᔪᓄᑦ ᐳᓛᕆᐊᖅᓯᒪᔪᓕᕆᔨᓂ ᖃᓄᖅ 

ᑐᐊᕕᐅᕐᓇᖅᑐᖃᓕᕋᔭᕐᓂᖅᐸᑦ ᐱᓕᕆᓂᖃᕆᐊᖃᕐᓂᖏᓐᓄᑦ ᓄᓇᒦᓪᓗᑎᒃ. ᑕᐃᒪᖖᒐᓂᑐᖃᒥᑦ, ᐱᓕᕆᐊᖅ ᑖᓐᓇ 

ᐊᑐᐃᓐᓇᐅᓕᖅᑎᑕᐅᖃᑦᑕᖅᓯᒪᕗᑦ ᐊᑕᐃᓐᓇᖅᑎᑕᐅᓯᒪᖖᒋᒃᑲᓗᐊᖅᓱᓂ ᐊᔾᔨᒌᖖᒋᐅᖅᑐᓂᑦ ᑲᑐᔾᔨᖃᑎᒌᓂᑦ. 

ᓄᓇᒦᓪᓗᓂ ᐃᓅᓕᓴᐅᑎᒋᔭᐅᕙᒃᑐᑦ (WFA) ᑲᓇᑕᒥ ᐃᓕᑕᕆᔭᐅᓯᒪᔾᔪᑎᓂᒃ ᐱᓯᒪᓕᕈᑎᐅᔪᓐᓇᖅᓱᓂ 

ᐱᓕᒻᒪᒃᓴᐃᔨᐅᕙᒃᑐᖅ ᖃᐅᔨᒪᑕᕆᔭᐅᕙᒃᑐᓄᑦ. 2019 ᐅᑭᐅᖓᓂ, ᐃᖅᑲᓇᐃᔭᕐᕕᖓᑦ ᐱᓕᒻᒪᒃᓴᐃᓂᖃᓚᐅᖅᑐᑦ 

ᓄᓇᒦᓪᓗᓂ ᐃᓅᓕᓴᐅᑎᒋᔭᐅᕙᒃᑐᓄᑦ (WFA) ᐊᑕᐅᓯᐊᖅᓱᑎᒃ ᐃᖃᓗᖕᓂ ᐊᒻᒪᓗ ᒪᕐᕈᐃᖅᓱᑎᒃ ᐃᖃᓗᒃᑑᑦᑎᐊᕐᒥ. 

ᐊᓯᐊᓂᒃ ᐱᓕᕆᐊᒥᒃ ᐋᖅᑮᓯᒪᓕᓚᐅᖅᑑᒐᓗᐊᑦ ᐱᓕᒻᒪᒃᓴᐃᓂᐊᖅᓱᑎᒃ ᐃᒡᓗᓕᖕᒥ ᒫᔾᔨ 2020-ᒥ, ᑭᓯᐊᓂ 

ᐊᑐᕈᖕᓃᖅᑎᑕᐅᓚᐅᕐᒪᑦ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ.  

ᐳᓛᕆᐊᖅᓯᒪᔪᓕᕆᔨᒃᑯᑦ ᐱᓕᒻᒪᒃᓴᐃᕙᓐᓂᓕᕆᓂᕐᒥ ᐱᓕᕆᐊᖏᑦ 2016-ᒥᑦ 2021-ᒧᑦ 2019/2020  2020/2021 

ᖁᕝᕙᓯᖕᓂᖅᓴᐅᓪᓗᑎᒃ ᓄᓇᒦᓪᓗᓂ ᐃᓅᓕᓴᐅᑎᒋᔭᐅᕙᒃᑐᑦ 3 – 

ᒥᑭᓂᖅᓴᐅᓪᓗᑎᒃ ᐅᒥᐊᖅᑐᕐᑏᑦ ᐊᔪᖖᒋᑦᑎᐊᖅᑑᓂᖏᑦ 1 1 

ᓯᑯᑉ ᖄᖓᒍᑦ ᕿᓂᖅᑎᐅᓂᕐᒧᑦ ᐱᓕᒻᒪᒃᓴᐃᓂᖅ 1  – 

ᐅᒥᐊᕐᔪᐊᒥᒃ ᐊᑐᐃᓐᓇᐅᓕᖅᑎᑦᓯᒋᐊᕐᓂᖅ! ᓄᓇᓕᐅᔪᒥ ᐸᕐᓇᒍᑎᖃᑦᓯᐊᖅᓯᒪᓂᕐᒧᑦ 

ᑲᑎᒪᑎᑦᓯᓂᖅ 

3  – 

ᓇᓗᓇᐃᖅᓯᔩᑦ: ᐃᓄᐃᑦ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᕐᒧᑦ ᐱᓕᒻᒪᒃᓴᐃᓂᕐᒥ 

ᐱᓕᕆᒋᐊᕈᑎᖓ 

1  – 

ᐃᓄᐃᑦ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᕝᕕᖕᓄᑦ ᑐᑭᒧᐊᒃᑎᑦᓯᔨᐅᓂᕐᒥ ᐱᓕᕆᐊᖅ* 3 – 

ᐱᓕᕆᕝᕖᑦ, ᓂᐅᕝᕈᑎᒃᓴᓕᕆᓂᖅ, ᓂᐅᕕᖅᑕᐅᕙᒃᑐᑦ ᐊᑐᐃᓐᓇᐅᓕᖅᑎᑦᑎᓯᒪᓂᖏᑦ 1 – 

ᐳᓛᕆᐊᖅᓯᒪᔪᓕᕆᓂᕐᒥ ᐃᖅᑲᓇᐃᔭᖅᑎᓂᒃ ᑲᑎᒪᑎᑦᓯᓂᖅ – – 

ᑲᑎᓪᓗᒋᑦ 13 1 

ᐱᑕᖃᓕᖅᑎᑕᐅᕙᓪᓕᐊᕙᒃᑐᑦ 

 ᐊᒥᓱᕈᖅᓯᒪᓕᕐᓂᖏᑦ ᑐᐊᕕᐅᕐᓇᖅᑐᖃᓕᖅᐸᑦ ᐸᕐᓇᒍᑎᖃᖅᓯᒪᓂᖏᑦ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᔨᐅᔪᑦ  

 ᐊᒥᓱᕈᖅᓯᒪᓕᕐᓂᖏᑦ ᖃᓄᐃᖖᒋᑦᑎᐊᕈᑎᒃᓴᑦ ᐳᓛᕆᐊᖅᓯᒪᔪᓄᑦ 

 ᓄᓇᕗᑦ ᐱᓕᕆᕝᕕᐅᔪᑦ ᐱᐅᓂᖅᓴᑎᒍᑦ ᑲᓇᑕᒥ ᖃᐅᔨᒪᑕᐅᕙᒃᑐᓄᑦ ᐱᓕᕆᔾᔪᓯᖃᖃᑦᑕᓕᕐᓂᖏᑦ 

 

ᒥᑭᓂᖅᓴᐅᓪᓗᑎᒃ ᐅᒥᐊᖅᑐᕐᑏᑦ ᐊᔪᖖᒋᑦᑎᐊᖅᑑᓂᖏᑦ  

ᒥᑭᓂᖅᓴᐅᓪᓗᑎᒃ ᐅᒥᐊᖅᑐᕐᑏᑦ ᐊᔪᖖᒋᑦᑎᐊᓕᕐᓂᖏᑦ (SVOP) ᑲᓇᑕᒥ ᐃᖏᕐᕋᐅᑎᓕᕆᔨᒃᑯᓐᓂᑦ 

ᐊᔪᖖᒋᑦᑎᐊᕐᑑᔭᕆᐊᖃᕈᑎᐅᕗᖅ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖃᖅᑎᓄᑦ ᑕᕆᐅᒥ ᐳᓛᕆᐊᖅᓯᒪᔪᓕᕆᓂᕐᒥ 

ᐱᓕᕆᐊᖃᕈᓐᓇᕐᓂᐊᕈᑎᒃ. ᑲᓇᑕᒥ ᐃᖏᕐᕋᐅᑎᓕᕆᔨᒃᑯᑦ ᖃᐅᔨᓴᐃᓂᖃᖅᐸᒃᑐᑦ ᐅᒥᐊᕐᓂᒃ, ᐅᒥᐊᑦ ᑎᑎᕋᖅᓯᒪᔪᓄᑦ 

ᐃᓕᔭᐅᓯᒪᓂᖏᓂᒃ, ᐊᒻᒪᓗ ᑕᐃᒪᖖᒐᓂᑐᖃᒥᑦ ᒐᕙᒪᑐᖃᒃᑯᓐᓂᑦ ᐱᓕᒻᒪᒃᓴᒐᐅᓯᒪᔪᓂᒃ 

ᐱᓕᒻᒪᒃᓴᕆᐊᖅᓯᒪᑎᑦᑎᕙᒃᓱᑎᒃ ᒥᑭᓂᖅᓴᐅᓪᓗᑎᒃ ᐅᒥᐊᖅᑐᕐᑏᑦ ᐊᔪᖖᒋᑦᑎᐊᓕᕈᑎᒃᓴᓂᒃ (SVOP) ᐊᒻᒪᓗ 

ᐃᓱᒪᑕᒻᒪᕆᐅᑉ ᓚᐃᓴᖃᓕᕐᓂᕐᒧᑦ ᐱᓕᒻᒪᒃᓴᐃᓂᖃᖅᑎᑦᓯᕙᒃᓱᑎᒃ ᐊᑕᐃᓐᓇᖖᒋᑦᑐᒥᐅᒐᓗᐊᖅ. ᑭᓯᐊᓂᓗ, ᑲᓇᑕᒥ 

ᐃᖏᕐᕋᐅᑎᓕᕆᔨᒃᑯᑦ ᐃᓕᑕᖅᓯᓯᒪᒻᒪᑕ ᐱᓯᒪᓕᕆᐊᖃᕐᓂᐅᔪᑦ ᒥᑭᓂᖅᓴᐅᓪᓗᑎᒃ ᐅᒥᐊᖅᑐᕐᑏᑦ 

ᐊᔪᖖᒋᑦᑎᐊᖅᑑᓕᕐᓂᕐᒧᑦ (SVOP) ᐱᓗᐊᖅᑐᒥᒃ ᐱᔭᕆᑐᓗᐊᕆᔭᐅᖃᑦᑕᕐᐳᑦ ᐊᒻᒪᓗ ᐊᒃᓱᕈᕐᓇᓕᕈᑎᐅᕙᒃᓱᑎᒃ 

ᓄᓇᕗᒻᒥᐅᓄᑦ ᐱᓕᕆᐊᖃᑎᓄᑦ. ᑕᒪᓐᓇᓗ ᐱᔾᔪᑎᒋᓪᓗᒍ, ᑲᓇᑕᒥ ᐃᖏᕐᕋᐅᑎᓕᕆᔨᒃᑯᑦ ᑮᓇᐅᔭᖁᑎᒃᓴᓂᒃ 

ᐱᑕᖃᖅᑎᑦᑎᓯᒪᓕᓚᐅᖅᑐᑦ ᓄᓇᕗᒻᒥ ᐃᖃᓪᓕᕿᔨ ᑕᕆᐅᕐᒥᐅᑕᓕᕆᔨᒃᑯᓪᓗ ᐱᓕᒻᒪᒃᓴᐃᕙᓐᓂᓕᕆᓂᕐᒥ 

ᐱᓕᕆᐊᖃᖅᑎᒻᒪᕆᖏᓐᓄᑦ ᐃᓕᓐᓂᐊᖅᑎᑦᑎᔾᔪᑎᐅᕙᓐᓂᐊᖅᑐᓂᒃ ᒥᑭᓂᖅᓴᐅᓪᓗᑎᒃ ᐅᒥᐊᖅᑐᕐᑏᑦ 

ᐊᔪᖖᒋᑦᑎᐊᖅᑑᓕᕈᑎᒃᓴᖏᓄᑦ ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᐊᓯᖏᓐᓄᑦ ᑕᕆᐅᓕᕆᓂᕐᒥ ᐱᓕᒻᒪᒃᓴᐃᓂᐅᕙᒃᑐᓄᑦ 

ᓄᓇᕗᒻᒥ ᓄᓇᓕᒋᔭᐅᔪᓂ. 

ᐱᑕᖃᓕᖅᑎᑕᐅᕙᓪᓕᐊᕙᒃᑐᑦ 

 ᐊᒥᓱᕈᖅᓯᒪᓕᕐᓂᖏᑦ ᑐᐊᕕᐅᕐᓇᖅᑐᖃᓕᖅᐸᑦ ᐸᕐᓇᒍᑎᖃᖅᓯᒪᓂᖏᑦ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᔨᐅᔪᑦ 

 ᐊᒥᓱᕈᖅᓯᒪᓕᕐᓂᖏᑦ ᖃᓄᐃᖖᒋᑦᑎᐊᕈᑎᒃᓴᑦ ᐳᓛᕆᐊᖅᓯᒪᔪᓄᑦ 

 ᑲᓇᑕᒥ ᐃᖏᕐᕋᐅᑎᓕᕆᔨᒃᑯᑦ ᐃᓕᑕᕆᔭᐅᔾᔪᑎᓂᒃ ᐱᓯᒪᓕᕆᐊᖃᖅᑎᑦᑎᓂᖏᑦ ᐱᓕᕆᐊᖑᓯᒪᓕᖅᑐᑦ 

 ᓄᓇᕗᑦ ᐱᐅᓂᖅᓴᑎᒍᑦ ᐱᓕᕆᓂᖃᖅᓯᒪᓕᖅᑐᑦ ᑲᓇᑕᒥ ᖃᐅᔨᒪᑕᐅᕙᓐᓂᕐᒧᑦ ᒪᓕᒃᑕᐅᒋᐊᓕᖁᑎᓂᒃ 

 

ᐅᒥᐊᕐᔪᐊᒥᒃ ᐊᑐᐃᓐᓇᐅᓕᖅᑎᑦᓯᒋᐊᕐᓂᖅ! ᓄᓇᓕᐅᔪᒥ ᐸᕐᓇᒍᑎᖃᑦᓯᐊᖅᓯᒪᓂᕐᒧᑦ ᑲᑎᒪᑎᑦᓯᓂᖅ 

2017 ᐅᑭᐅᖓᓂ ᓄᓇᕗᑦ ᒐᕙᒪᖓᑦ ᐋᖅᑭᒃᓱᐃᓯᒪᓕᓚᐅᕐᒪᑕ ᐊᒥᓱᐃᓕᖓᓪᓗᓂ ᐅᖃᓕᒫᒐᖁᑎᒃᓴᖏᓂᒃ 

ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᕐᒥ ᐸᕐᓇᐅᑎᖃᖅᓯᒪᓂᕐᒧᑦ ᑲᑎᒪᓂᖃᖅᑎᑦᑎᔾᔪᑎᒃᓴᓂᒃ, 

ᑐᖖᒐᕝᕕᖃᖅᑎᑕᐅᓯᒪᓪᓗᑎᒃ ᐱᐅᓂᖅᐹᑎᒍᑦ ᐱᓇᓱᐊᕈᓯᐅᕙᒃᑐᓄᑦ ᐊᔾᔨᕐᓚᒋᓪᓗᒋᑦ ᑎᑭᑕᐅᕙᒃᑐᓄᑦ ᓯᓚᕐᔪᐊᓕᒫᒥ. 

ᑖᒃᑯᐊ ᐅᖃᓕᒫᒐᓕᐊᖑᓯᒪᓕᖅᑐᑦ ᑐᖖᒐᕝᕕᒋᔭᐅᓕᓚᐅᖅᑐᑦ ᐅᒥᐊᕐᔪᐊᒥᒃ ᐊᑐᐃᓐᓇᐅᓕᖅᑎᑦᓯᒋᐊᕐᓂᖅ! ᐊᒻᒪᓗ 

ᑐᑭᒧᐊᒍᑎᐅᕙᓕᖅᓱᑎᒃ ᑎᑎᕋᖅᑕᐅᓯᒪᔪᑦ ᐱᓕᒻᒪᒃᓴᐃᓂᖃᕐᓂᕐᓂ. ᐆᒃᑐᕋᐅᑎᐅᓪᓗᓂ ᑲᑎᒪᓂᖃᖅᑎᑦᓯᓪᓗᑎᒃ 

ᐱᓕᒻᒪᒃᓴᐃᓂᖃᓚᐅᖅᐳᑦ ᒥᑦᑎᒪᑕᓕᖕᒥ 2017-ᒥ.  

ᐱᓕᕆᐊᖅ ᑲᑎᑎᑦᓯᓯᕙᒃᑐᖅ ᓄᓇᓕᐅᔪᒥ ᐃᓱᒪᓕᐅᕈᑎᓕᐅᖅᑎᓂᒃ, ᐊᐅᓪᓚᕈᔾᔨᔨᓂᒃ, ᐳᓛᕆᐊᖅᓯᒪᔪᓄᑦ 

ᖃᐅᔨᒪᑕᕐᓂᒃ, ᑕᑯᓐᓇᒐᒃᓴᕆᔭᐅᕙᒃᑐᓂᒃ, ᓴᓇᐅᒐᓕᐅᖅᑎᓂᒃ, ᐱᓕᕆᕝᕕᖃᖅᑎᓂᒃ ᐊᒻᒪᓗ ᐊᓯᖏᓐᓂᒃ 

ᐅᖃᓪᓚᐅᓯᕆᓂᐊᕐᓱᒋᑦ ᐱᓕᕆᐊᒃᓴᐅᔪᑦ ᓲᕐᓗ ᐸᕐᓇᒍᑎᖃᖅᓯᒪᔭᕆᐊᖃᕐᓂᕐᒧᑦ ᐊᒻᒪᓗ ᐸᕐᓇᐅᑎᓕᐅᕐᓂᕐᒧᑦ, 

ᓂᐅᕈᑎᖃᖃᑦᑕᕐᓂᓕᕆᓂᕐᒧᑦ, ᑐᓴᐅᒪᖃᑦᑕᐅᑎᐅᕙᒃᑐᓂᒃ ᐅᒥᐊᕐᔪᐊᒃᑯᑦ ᑕᑯᔭᖅᑐᐃᓯᒪᑎᑦᓯᔨᐅᕙᒃᑐᓂᒃ, 

ᐋᖅᑭᐅᒪᖖᒋᓐᓂᖃᖅᑐᓂᒃ ᐋᖅᑮᓯᒪᓕᕆᐊᕈᑎᓂᒃ, ᐃᑭᒪᔪᓕᕆᓂᕐᒥ ᐱᔨᑦᓯᕋᕈᑎᒃᓴᓂᒃ, ᓱᓇᖁᑎᒋᔭᐅᔪᑦ 

ᓈᓴᖅᑕᐅᕙᓐᓂᖏᓐᓄᑦ, ᐊᑭᒋᔭᐅᓂᐊᖅᑐᓄᑦ, ᐊᒻᒪᓗ ᐊᓯᖏᓐᓂᒃ. 

2019-ᒥ, ᐃᖅᑲᓇᐃᔭᕐᕕᖓᑦ ᐱᓕᒻᒪᒃᓴᐃᓂᖃᓚᐅᖅᑐᑦ ᐅᒥᐊᕐᔪᐊᒥᒃ ᐊᑐᐃᓐᓇᐅᓕᖅᑎᑦᓯᒋᐊᕐᓂᖅ! ᒥᑦᑎᒪᑕᓕᐅᑉ 

ᐊᒻᒪᓗ ᐃᖃᓗᒃᑑᑦᑎᐊᑉ ᓄᓇᓕᖏᓐᓂ. 

ᐱᑕᖃᓕᖅᑎᑕᐅᕙᓪᓕᐊᕙᒃᑐᑦ 

 ᓄᓇᖅᑲᑎᒌᒃᑐᑦ ᐊᖏᓂᖅᓴᒥᒃ ᑐᑭᓯᐅᒪᓕᕐᓂᖃᓚᐅᖅᐳᑦ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᔨᑦ 

ᐱᓕᕆᓂᕆᕙᒃᑕᖏᓂᒃ 

 ᓄᓇᖅᑲᑎᒌᒃᑐᑦ ᐱᐅᓂᖅᓴᑎᒍᑦ ᓯᕗᕐᖓᓂ ᐸᕐᓇᒃᓯᒪᓂᖃᖃᑦᑕᕈᓐᓇᖅᓯᕗᑦ ᐅᒥᐊᕐᔪᐊᒃᑯᑦ 

ᐳᓛᕆᐊᖅᓯᒪᓂᐊᕐᕕᒃᓴᖏᓂᑦ 

 ᑕᒪᕐᒥᒃ ᓄᓇᓕᐅᔪᒥ ᑎᒍᒥᐊᖅᑎᒋᔭᐅᔪᑦ ᐃᓕᓐᓂᐊᕈᑎᖃᕈᓐᕐᓂᐊᕐᒥᔪᑦ ᖃᓄᖅ ᐱᐅᓂᖅᐸᐅᔪᑎᒍᑦ 

ᐊᖏᓂᖅᓴᒥᒃ ᐃᑲᔪᕈᑎᒃᓴᖃᖃᑦᑕᓕᕈᓐᓇᕐᓂᕐᒧᑦ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᕙᒃᑐᓂᑦ 

 ᑕᑯᒃᓴᐅᑦᑎᐊᖅᑎᑕᐅᓪᓗᑎᒃ ᓄᓇᓕᐅᔪᒥ ᐊᐅᓚᑦᓯᔾᔪᑎᒃᓴᐃᑦ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᕐᓄᑦ 

ᐃᓕᔭᐅᓯᒪᓕᖅᐳᑦ 

 ᐊᖏᒡᓕᒋᐊᖅᓯᒪᓕᖅᑐᑦ ᓄᓇᓕᐅᔪᓄᑦ ᐱᔨᑦᓯᕋᕈᑎᑦ ᐊᑭᒋᕙᒃᑕᖏᑦ 

 

ᓇᓗᓇᐃᖅᓯᔩᑦ: ᐃᓄᐃᑦ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᕐᒧᑦ ᐱᓕᒻᒪᒃᓴᐃᓂᕐᒥ ᐱᓕᕆᒋᐊᕈᑎᖓ 

ᓇᓗᓇᐃᖅᓯᔩᑦ ᑐᑭᖃᕐᒪᑦ “ᓇᓗᓇᐃᖅᓯᓂᕐᒥᒃ, ᖁᓚᕈᑎᖃᖖᒋᓐᓂᕐᒥᒃ”, ᐅᕝᕙᓘᓐᓃᑦ ᐊᓯᐊᒍᑦ, “ᑐᓴᖅᑎᑦᑎᔨᑦ, 

ᐊᑦᑕᑕᕈᑎᑦ”. ᐃᖅᑲᓇᐃᔭᕐᕕᖓᑕ ᐊᕐᕕᓂᓕᖕᓄᑦ (6) ᐱᓇᓱᐊᕈᓯᕐᓄᑦ ᑕᒪᐃᑎᒎᖓᑎᑕᐅᓪᓗᓂ ᐱᓕᕆᐊᒃᑯᑦ 

ᐱᓕᒻᒪᒃᓴᐃᓂᖃᖅᐸᒃᑐᑦ 12-ᓂᒃ ᐃᓄᖕᓂᒃ ᐅᑭᐅᑕᒫᑦ ᐱᓕᕆᔨᐅᑎᑦᓯᓪᓗᑎᒃ ᐅᒥᐊᕐᔪᐊᒥ ᐃᑭᒪᓪᓗᑎᒃ 

ᖃᐅᔨᓴᕆᐊᖅᐸᓐᓂᕐᒥ ᐱᓕᕆᐊᖃᖅᑎᒋᔭᐅᕙᒃᓱᑎᒃ. ᐱᓕᕆᐊᖑᔪᖅ ᐃᓚᖃᕐᑐᖅ ᐊᑭᓕᖅᑐᒐᐅᓪᓗᓂ ᐃᓕᓐᓂᐊᖅᓯᓐᓈᑦ 

ᐃᖅᑲᓇᐃᔭᖅᑎᐅᑎᑦᓯᓂᕐᒥᒃ. ᓇᓗᓇᐃᖅᓯᔩᑦ: ᐃᓄᐃᑦ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᕐᒧᑦ ᐱᓕᒻᒪᒃᓴᐃᓂᕐᒥ 

ᐱᓕᕆᒋᐊᕈᑎᖓ ᓄᑖᑎᒍ ᐱᓕᕆᐊᖑᓕᖅᓯᒪᕗᑦ ᐋᖅᑭᒃᓱᒐᐅᓯᒪᓪᓗᓂ ᐃᓄᖕᓂ ᐅᒥᐊᕐᔪᐊᒥ ᐃᑭᒪᓗᑎᒃ 

ᐱᓕᕆᔨᐅᖃᑦᑕᓕᕈᓐᓇᖁᓪᓗᒋᑦ ᖃᐅᔨᓴᕆᐊᖅᐸᓐᓂᕐᒥ ᐃᖅᑲᓇᐃᔭᖅᑎᒋᔭᐅᓗᑎᒃ. ᑖᓐᓇ ᐱᓕᕆᐊᖅ 

ᐆᒃᑐᕋᐅᑎᐅᓪᓗᓂ ᐱᓕᕆᐊᖑᓚᐅᕐᐳᖅ 2017-ᒥ ᐱᓕᕆᖃᑎᒋᓪᓗᒋᑦ ᑲᓇᑕᒥ ᒥᕐᖑᐃᖅᓯᕐᕕᓕᕆᔨᒃᑯᑦ ᐊᒻᒪᓗ 

ᒥᑭᓂᖅᓴᐅᓪᓗᓂ ᐅᒥᐊᕐᔪᐊᒃᑯᑦ ᑕᐃᔭᐅᔪᖅ Adventure Canada-ᑯᑦ.  

ᐆᒃᑐᕋᐅᑎᐅᓪᓗᓂ ᐱᓕᕆᐊᖑᔪᑉ ᑕᐅᑦᑐᖓ ᐋᖅᑭᒃᓱᐊᖑᓯᒪᓕᓚᐅᕐᐳᖅ ᓄᓇᕗᒻᒥ ᒐᕙᒪᖓᓂᑦ ᐊᒻᒪᓗ Adventure 

Canada-ᒥᒃᑯᓐᓂᑦ, ᑕᒪᐃᑎᒍᑦ ᑮᓇᐅᔭᖁᑎᒃᓴᖃᖅᑎᑕᐅᓪᓗᓂ ᐊᒻᒪᓗ ᓄᒃᑕᕐᑐᓕᕆᓂᕐᒥ ᐱᓕᕆᐊᓄᑦ ᐃᑲᔪᕈᑎᒃᓴᐃᑦ 

ᑮᓇᐅᔭᑦ ᐱᑕᖃᖅᑎᑕᐅᓚᐅᕐᒥᔪᑦ ᓄᓇᕗᒻᒥ ᒐᕙᒪᖓᓂᑦ.  

ᐱᓕᕆᐊᖅ ᐊᕕᒃᑐᒐᐅᓯᒪᓂᖏᑦ ᐱᖓᓱᐃᓕᖓᑎᑕᐅᕗᑦ: 

 ᐱᓕᕆᐊᖑᕙᓪᓕᐊᓂᖏᑦ 1: ᐱᓕᕆᖃᑎᖃᕈᓐᓇᕐᓂᕐᒧᑦ ᐱᓕᒻᒪᒃᓴᐃᓂᖃᕐᓂᖅ ᐃᖃᓗᓐᓂ ᐊᐃᐱᕆᒥ 

 ᐱᓕᕆᐊᖑᕙᓪᓕᐊᓂᖏᑦ 2: ᐃᓕᓐᓂᐊᕈᑎᖃᖅᓯᓐᓈᑦ ᐃᖅᑲᓇᐃᔭᖅᑎᐅᓂᕐᒥᒃ, ᐃᓚᖃᕐᑎᑕᐅᓪᓗᓂ 

ᐊᑭᓕᖅᑐᒐᐅᓗᓂ ᑐᑭᒧᐊᒃᑎᖃᕐᓂᖅ ᐅᒥᐊᕐᔪᐊᒥ ᐳᓛᕆᐊᖅᓯᒪᔪᓕᕆᓂᕐᒥ ᐃᑭᒪᓗᓂ ᐊᑕᐅᓯᐊᕐᓗᒍ 

ᐃᖏᕐᕋᓂᖃᖅᑎᓪᓗᒋᑦ ᓄᓇᕗᒻᒥ ᐅᒥᐊᕐᔪᐊᒃᑯᑦ 

 ᐱᓕᕆᐊᖑᕙᓪᓕᐊᓂᖏᑦ 3: ᐱᓕᒻᒪᒃᓴᔭᐅᓂᖅ ᐊᔪᖖᒋᓐᓂᕆᔭᐅᔭᕆᐊᓕᓐᓄᑦ ᓯᕗᒻᒧᒋᐊᕈᑎᒋᔭᐅᓗᑎᒃ 

ᐅᑐᐱᕆᒥ ᓄᓇᕗᒻᒥ ᐃᖃᓪᓕᕿᔨ ᐊᒻᒪᓗ ᑕᕆᐅᕐᒥᐅᑕᓕᕆᔨᒃᑯᑦ (NFMTC) ᐱᓕᒻᒪᒃᓴᐃᕕᖓᓂ ᐃᖃᓗᓐᓂ. 

ᐱᓕᕆᐊᖑᕙᓪᓕᐊᓂᖏᑦ 3-ᒥᒃ ᓱᓕ ᐱᓕᒻᒪᒃᓴᔭᐅᓂᖏᓐᓂ: ᐱᓕᒻᒪᒃᓴᔭᐅᓂᖅ ᐊᔪᖖᒋᓐᓂᕆᔭᐅᔭᕆᐊᓕᓐᓄᑦ, 

ᐱᓕᒻᒪᒃᓴᔭᐅᔪᑦ ᐃᓕᓐᓂᐊᕌᓂᒍᑎᖃᖅᓯᒪᓂᕐᒧᑦ ᐃᓕᑕᕆᔭᐅᔾᔪᑎᑖᖑᕙᑦᑐᓂᒃ ᐱᓯᒪᔭᕆᐊᖃᕐᒥᐊᖅᑕᒥᓐᓂᒃ 

ᑎᑭᑕᐅᓯᒪᓕᕆᐊᖃᖅᑎᑕᐅᔪᓄᑦ ᓯᓚᕐᔪᐊᓕᒫᒥ ᐱᓕᒻᒪᒃᓴᐃᕙᓐᓂᓕᕆᓂᕐᒧᑦ ᑲᑎᒪᔨᕐᔪᐊᖏᓂᑦ, 

ᐃᓕᓐᓂᐊᕌᓂᒍᑎᖃᖅᓯᒪᓂᖅ ᐊᒻᒪᓗ ᓇᐅᑦᓯᖅᑐᐃᔨᐅᕙᓐᓂᖅ ᐅᒥᐊᖅᑐᖅᑎᓄᑦ (STCW), ᑕᒪᐃᑎᒍᑦ 

ᐃᓕᓐᓂᐊᕌᓂᒍᑎᖃᖅᓯᒪᓕᖅᑑᓕᕈᑎᒋᓗᒋᑦ ᐱᓕᕆᔨᐅᔪᓐᓇᕐᓂᕐᒧᑦ ᐅᒥᐊᕐᔪᐊᓂ ᐃᑭᒪᓗᑎᒃ ᐊᒻᒪᓗ ᐊᓯᖏᓐᓂ 

ᑕᕆᐅᒥ ᐅᒥᐊᖅᑐᕈᑎᐅᕙᒃᑐᓂ. ᒪᕐᕉᒃ ᐃᓚᒋᔭᐅᖃᑕᐅᓚᐅᖅᑐᒃ 2019-ᒥ ᐱᓕᕆᐊᒧᑦ ᐃᖅᑲᓇᐃᔮᖅᑖᕐᓯᒪᓕᓚᐅᕐᐳᒃ 

Quark Expeditions-ᓄᑦ ᐋᓐᑦᐋᒃᑎᑲᒧᑦ (ᓄᓇᕐᔪᐊᑉ ᐊᑖᓄᑦ) ᐊᑐᓕᓵᖅᑎᓪᓗᒍ 2020, ᐊᒻᒪᓗ ᖁᓕᐅᔪᑦ (10) 

ᐱᓕᒻᒪᒃᓴᔭᐅᔪᑦ ᐃᖅᑲᓇᑕᔮᖃᓕᓚᐅᖅᑐᑦ ᐅᒥᐊᕐᔪᐊᓂ ᐃᑭᒪᓪᓗᑎᒃ ᐳᓛᕆᐊᖅᑎᑦᓯᔨᑦ ᐅᒥᐊᕐᔪᐊᖏᓐᓂ ᓄᓇᕗᒻᒥ 

ᐊᒻᒪᓗ ᐊᑯᑭᑦᑐᓂ 2019-ᒥ. ᐃᓚᒋᔭᐅᖃᑕᐅᓚᐅᖅᑐᑦ ᐱᓕᕆᐊᖑᔪᒧᑦ 2019-ᒥ ᐃᓚᖃᓚᐅᖅᐳᑦ Adventure 

Canada, Quark Expeditions, ᐊᒻᒪᓗ Hurtigruten.  

ᐱᑕᖃᓕᖅᑎᑕᐅᕙᓪᓕᐊᕙᒃᑐᑦ 

 ᐅᑭᐅᑕᒫᑦ ᐱᓕᕆᐊᒧᑦ ᐃᓚᒋᔭᐅᓚᐅᖅᑐᑦ 12-ᖑᓪᓗᑎᒃ ᓄᓇᕗᒻᒥᐅᑦ ᐱᓕᒻᒪᒃᓴᔭᐅᕌᓂᒃᓯᒪᔪᑦ ᐊᒻᒪᓗ 

ᐃᓕᓐᓂᐊᕌᓂᒍᑎᖃᖅᓯᒪᓕᓚᐅᕐᐳᑦ ᑎᑭᐅᑎᓯᒪᓕᖅᓱᑎᒃ ᓯᓚᕐᔪᐊᓕᒫᒥ 

ᐃᓕᓐᓂᐊᕌᓂᒍᑎᖃᖅᓯᒪᔭᕆᐊᖃᕐᓂᕐᒧᑦ ᐃᓕᑕᕆᔭᐅᔾᔪᑎᑖᕐᓱᑎᒃ ᐱᓕᕆᔨᒋᔭᐅᔪᓐᓇᓕᕐᓂᕐᒥᒃ 

ᐳᓛᕆᐊᖅᓯᒪᔪᓕᕆᔨᒃᑯᑦ ᐅᒥᐊᕐᔪᐊᖁᑎᖏᓐᓂ 

 ᓄᓇᕗᒻᒥᐅᑦ ᐱᕕᒃᓴᖃᓕᖅᑎᑕᐅᓯᒪᕗᑦ ᐳᓛᕆᐊᖅᓯᒪᔪᓕᕆᔨᑦ ᐅᒥᐊᕐᔪᐊᖏᓐᓂ ᐃᖅᑲᓇᐃᔮᖃᓕᕆᐊᒥᒃ 

ᑕᑯᔭᖅᑐᐃᑎᑦᑎᕙᒃᑐᓂ ᐊᕕᒃᑐᖅᓯᒪᓂᐅᔪᒧᑦ 

 ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖃᖅᑎᑦ ᐊᑐᐃᓐᓇᐅᕝᕕᐅᕗᑦ ᓇᓗᓇᐃᖅᑕᐅᓯᒪᑦᓯᐊᖅᑐᓂᒃ ᐊᒻᒪᓗ 

ᑐᑭᓯᓇᑦᓯᐊᖅᑑᓪᓗᑎᒃ ᐃᓕᓐᓂᐊᕌᓂᒍᑎᖃᖅᓯᒪᔪᓂᒃ ᓄᓇᕗᒻᒥᐅᓂᒃ 

 

 

ᓇᓗᓇᐃᖅᓯᔩᑦ 2019 

 

ᐃᓄᐃᑦ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᕝᕕᖕᓄᑦ ᑐᑭᒧᐊᒃᑎᑦᓯᔨᐅᓂᕐᒥ ᐱᓕᕆᐊᖅ 

ᑖᓐᓇ ᐱᓕᕆᐊᖅ ᐱᒋᐊᖅᑎᑕᐅᓚᐅᖅᓯᒪᕗᖅ 2019 ᐅᑭᐅᖓᓂ ᐱᓕᕆᖃᑎᒋᓪᓗᒋᑦ ᓄᓇᖃᖅᑳᖅᓯᒪᔪᑦ 

ᐳᓛᕆᐊᖅᓯᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᑲᓇᑕᒥ (ITAC) ᐱᓕᒻᒪᒃᓴᐃᔾᔪᑎᒃᓴᓂᒃ ᐱᑕᖃᖅᑎᑦᑎᔨᐅᕙᓐᓂᐊᖅᓱᑎᒃ 

ᐊᒻᒪᓗ ᐱᓕᕆᕝᕕᖕᓄᑦ ᐱᓕᕆᓂᖃᕐᕕᐅᓕᕈᓐᓇᖅᑐᓄᑦ ᐃᓄᖕᓄᑦ ᐊᐅᓪᓚᕈᔾᔨᔨᓄᑦ. ᑐᕌᕐᕕᒃᓴᖃᖅᑎᑕᐅᓯᒪᔪᖅ 

ᐊᒥᓲᓂᖅᓴᓂᒃ ᐃᖅᑲᓇᐃᔮᖃᓕᖅᑎᑦᓯᒋᐊᒥᒃ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᕝᕕᐅᔪᓂ ᐊᒻᒪᓗ 

ᐃᑲᔪᖅᑐᐃᔾᔪᑎᖃᖅᑎᑦᑎᒋᐊᒧᑦ ᐃᓄᖕᓂᒃ ᐊᐅᓪᓚᕈᔾᔨᔨᓄᑦ ᓂᐅᕕᐊᒃᓴᖃᖅᑎᑦᑎᔪᓐᓇᕐᓂᕐᒥᒃ 

ᐸᕐᓇᒍᑎᖃᖅᓯᒪᓕᕈᓐᓇᕐᓂᖏᓐᓄᑦ ᐊᒻᒪᓗ ᓂᐅᕝᕈᑎᐅᖃᑦᑕᕈᓐᓇᖅᑐᓄᑦ ᐸᕐᓇᒍᑎᖃᖅᓯᒪᖃᑦᑕᕐᓂᕐᒧᑦ ᐊᖏᔪᒥᒃ 

ᓴᖅᑭᔮᖅᑎᑕᐅᓯᒪᓕᖃᑦᑕᕐᓂᖏᑎᒍᑦ ᑲᓇᑕᒥ ᐊᒻᒪᓗ ᓯᓚᕐᔪᐊᓕᒫᒥ ᐳᓛᕆᐊᖅᓯᒪᔪᓕᕆᓂᕐᒧᑦ 

ᓂᐅᕝᕈᑎᖃᕐᕕᐅᕙᒃᑐᓄᑦ. ᖃᓄᖅᑑᕈᑎᐅᓂᖏᓄᑦ ᓯᕗᓪᓕᖅᐸᐅᑎᑕᐅᖁᔭᐅᔪᓄᑦ ᐃᓚᖃᖅᐳᑦ: 

1) ᐱᑕᖃᓕᖅᑎᑦᑎᓗᑎᒃ ᐱᓕᒻᒪᒃᓴᐃᓂᐅᕙᓐᓂᐊᖅᑐᓄᑦ ᐊᒻᒪᓗ ᑐᑭᒧᐊᒃᑎᑦᓯᔨᖃᖅᑎᑦᑎᓂᕐᒥᒃ 

ᐃᑲᔪᕈᑎᐅᓂᐊᕐᓗᑎᒃ ᐱᕈᖅᐸᓪᓕᐊᑎᑕᐅᓂᖓᓄᑦ ᓂᐅᕕᒃᓴᕆᔭᐅᓂᐊᖅᑐᓄᑦ ᐸᕐᓇᐅᑎᖃᖃᑦᑕᕐᓂᓕᕆᓂᕐᓂ 

ᐊᒻᒪᓗ ᓂᐅᕝᕈᑎᓕᕆᔾᔪᑎᒃᓴᓂᒃ ᐸᕐᓇᐅᑎᖃᑦᑕᕐᓂᕐᓂᒃ ᐃᓄᐃᑦ ᐱᓕᕆᓂᖃᕐᕕᒋᓕᕈᓐᓇᖅᑕᖏᓐᓂ  

2) ᐊᖏᓂᖅᓴᒥᒃ ᐅᔾᔨᕈᓱᓕᖅᑎᑦᑎᓂᖅ ᐊᒻᒪᓗ ᐃᓄᖕᓂᒃ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᓂᐅᕙᒃᑐᓄᑦ 

ᐱᑕᖃᓕᖁᔨᓂᕐᒥᒃ ᑐᒃᓯᕋᐅᑎᖃᖃᑦᑕᕐᓂᐅᔪᑦ ᓇᓗᓇᐃᖅᑕᐅᕙᓕᕋᔭᕐᓂᖏᑦ ᑲᓇᑕᒥ ᐊᒻᒪᓗ ᓯᓚᕐᔪᐊᓕᒫᒥ 

ᓂᐅᕝᕈᑎᖃᖃᑦᑕᕐᓂᓕᕆᔨᐅᔪᓂ 

3) ᖃᓄᖅᑑᕈᑎᐅᔪᑦ ᐃᑲᔪᕈᑎᒃᓴᐅᓂᐊᕐᓗᑎᒃ ᑮᓇᐅᔭᖁᑎᒃᓴᖃᖅᑎᑦᑎᕙᓐᓂᕐᓄᑦ ᐋᖅᑭᐅᒪᖃᑎᒌᓕᖅᑎᒋᐊᕐᓗᒋᑦ 

ᐊᒻᒪᓗ ᐊᖏᓂᖅᓴᐅᓕᖅᑎᓪᓗᒋᑦ ᐊᑐᕐᓂᖃᖅᑐᑎᒍᑦ ᐋᖅᑭᒃᓱᐊᖑᓯᒪᓕᖅᐸᒃᑐᓄᑦ ᐊᒻᒪᓗ 

ᓂᐅᕝᕈᑎᖃᖃᑦᑕᕐᓂᕐᒥ ᐱᓕᕆᐊᖑᔪᑦ 

4) ᐃᑲᔪᖅᑐᐃᓂᖅ ᐋᖅᑭᒃᓱᐃᓯᒪᓕᕐᓂᒃᓴᓂᒃ ᐃᓄᐃᑦ ᐳᓛᕆᐊᖅᓯᒪᔪᓕᕆᓂᕐᒧᑦ ᑐᕌᖓᓪᓗᑎᒃ 

ᓴᓇᐅᒐᓕᐊᕆᓯᒪᔭᖏᓂᒃ ᐊᒻᒪᓗ ᑕᑯᔭᒃᓴᖃᖅᑎᑦᑎᕙᓐᓂᖏᓐᓂᒃ  

ᐱᑕᖃᓕᖅᑎᑕᐅᕙᓪᓕᐊᕙᒃᑐᑦ 

 ᓴᖅᑭᔮᖅᑎᑕᐅᓕᕐᓗᑎᒃ ᐊᕕᒃᑐᖅᓯᒪᓂᐅᔪᑉ, ᑲᓇᑕᐅᑉ, ᐊᒻᒪᓗ ᓯᓚᕐᔪᐊᓕᒫᒥ ᖁᑦᑎᓂᖏᑎᒍᑦ ᐃᓄᐃᑦ 

ᓇᖕᒥᓂᖅ ᐱᓕᕆᕝᕕᖃᖅᑐᑦ 

 ᐊᖏᒡᓕᒋᐊᖅᑎᑕᐅᓯᒪᓕᕐᓗᑎᒃ ᑭᖑᓂᐊᒍᑦ ᐃᑲᔪᖅᑐᒐᐅᓯᒪᕙᓐᓂᖏᑦ ᐃᓄᐃᑦ ᐱᓕᕆᕝᕕᖃᖅᑐᑦ 

 ᐊᖏᒡᓕᒋᐊᖅᑎᑕᐅᓯᒪᓕᕐᓗᑎᒃ ᐊᑐᐃᓐᓇᐅᑎᑕᐅᓯᒪᔪᑦ ᑲᓇᑕᒥ ᓄᓇᖃᖅᑳᕐᓯᒪᔪᐃᑦ 

ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖃᖅᑎᐅᔪᓄᑦ 

 ᐊᒥᓱᖖᒍᕆᐊᖅᑎᑕᐅᓯᒪᓕᕐᓗᑎᒃ ᐱᑐᒃᓯᒪᕝᕕᐅᕙᒃᑐᑦ ᐱᖓᔪᕆᔭᐅᓪᓗᑎᒃ ᐱᓕᕆᐊᖃᖅᑎᐅᓪᓗᑎᒃ 

ᐳᓛᕆᐊᖅᑐᓕᕆᓂᕐᒥ ᐱᑕᖃᖅᑎᑦᓯᔨᐅᕙᒃᑐᓄᑦ 

ᐱᓕᕆᕝᕖᑦ, ᓂᐅᕝᕈᑎᒃᓴᓕᕆᓂᖅ, ᓂᐅᕕᖅᑕᐅᕙᒃᑐᑦ ᐊᑐᐃᓐᓇᐅᓕᖅᑎᑕᐅᕙᓐᓂᖏᓐᓄᑦ ᐱᓕᕆᐊᖅ 

ᑖᓐᓇ ᐱᓕᕆᐊᖅ ᑐᕌᖓᑎᑕᐅᓯᒪᒻᒪᑦ ᐃᑲᔪᕈᑎᒃᓴᐅᓪᓗᓂ ᐊᐅᓪᓚᕈᔾᔨᔨᐅᕙᒃᑐᑦ ᐊᐅᓚᑦᓯᓂᖃᕈᓐᓇᖁᓪᓗᒋᑦ 

ᓂᐅᕝᕈᑎᒋᕙᒃᑕᒥᓐᓂᒃ ᐊᒻᒪᓗ ᐋᖅᑭᒃᓱᐃᔪᓐᓇᕐᓗᑎᒃ ᒪᓕᒐᖁᑎᒥᓐᓂᒃ ᒪᓕᑦᓯᐊᖅᑎᑕᐅᓯᒪᔪᓂᒃ ᑲᓇᑕᒥ 

ᐱᔨᑦᓯᕋᕈᑎᖃᕐᓂᕐᒥ ᒪᓕᒃᑕᐅᔭᕆᐊᓕᖕᓂᒃ ᓂᐅᕝᕈᑎᖃᖃᑦᑕᓂᕐᒥᓐᓂ ᐳᓛᕆᐊᖅᓯᒪᔪᒪᔪᓄᑦ. ᐱᓕᕆᕝᕖᑦ 

ᐊᑐᐃᓐᓇᐅᓕᖅᑎᑕᐅᓯᒪᓂᖏᑦ ᐱᔾᔪᑎᖃᕐᒪᑦ ᐱᓕᕆᕝᕕᐅᔪᑦ ᑕᒪᐃᓐᓂᒃ ᓚᐃᓴᖃᕆᐊᖃᕐᓂᕐᒥᓐᓂᒃ, ᐱᓕᕆᔪᓐᓇᐅᑎᓂᒃ 

ᐱᓯᒪᔭᕆᐊᖃᕐᓂᕐᒥᓐᓂᒃ, ᐊᒻᒪᓗ ᓇᓪᓕᐅᒃᑯᒫᖃᓕᖅᓯᒪᔭᕆᐊᖃᕐᓂᕐᒥᓐᓂᒃ ᐊᐅᓚᑦᓯᓂᖃᕈᓐᓇᕐᓂᐊᕋᒥᒃ ᒪᓕᒐᖁᑎᓂᒃ 

ᒪᓕᑦᓯᐊᖅᑑᓗᑎᒃ. ᓂᐅᕝᕈᑎᒃᓴᓂᒃ ᐊᑐᐃᓐᓇᐅᓕᖅᑎᑦᑎᓯᒪᓂᖅ ᐱᔾᔪᑎᖃᕐᒪᑦ ᓂᐅᕝᕈᑎᖃᖃᑦᑕᕐᓂᕐᓂᒃ ᐊᑐᖅᐸᒃᑐᓄᑦ 

ᐊᒻᒪᓗ ᓂᐅᕕᖅᑕᐅᕙᒃᑐᓂᒃ ᐊᑐᐃᓐᓇᐅᓕᖅᑎᑦᑎᓯᒪᓂᖅ ᐱᔾᔪᑎᖃᖅᓱᓂ ᓂᐅᕝᕈᑎᖃᖃᑦᑕᕐᓂᕐᒥᒃ ᐱᖓᔪᕆᔭᐅᓪᓗᑎᒃ 

ᐱᓕᕆᐊᖃᖅᑎᐅᔪᑦ ᓂᐅᕕᐊᒃᓴᓂᒃ ᓂᐅᕝᕈᑎᖃᖃᑦᑕᖅᑎᑦᓯᓂᖏᑎᒍᑦ ᑕᐃᒪᓗ ᐊᒥᓲᓂᖅᓴᓂᑦ 

ᓂᐅᕕᖅᑕᐅᓯᒪᓕᖅᐸᒃᑎᓪᓗᒋᑦ. 

ᐃᖅᑲᓇᐃᔭᕐᕕᒃ ᐱᓕᕆᖃᑎᖃᖅᑐᑦ ᓄᓇᕗᒻᒥ ᐳᓚᕋᖅᑐᓕᕆᔨᖏᓐᓂ ᓴᖅᑮᓯᒪᓕᓚᐅᕐᒪᑕ ᐅᐸᒍᑎᓯᒪᓗᑎᒃ 

ᐱᓕᒻᒪᒃᓴᐃᓂᖃᕈᓐᓇᕐᓂᕐᒥᓐᓂᒃ 8-ᖑᔪᓂ ᐊᔾᔨᒌᖖᒋᑦᑐᓂ ᓄᓇᓕᐅᔪᓂ 2018-ᒥ. ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖓᒍᑦ 

ᐊᑭᖃᖖᒋᑦᑐᒥᒃ ᐱᓕᒻᒪᒃᓴᔾᔪᑎᒃᓴᑦ ᐊᑐᐃᓐᓇᐅᑎᑕᐅᖕᒥᔪᑦ ᐅᕙᓂ https://www.gov.nu.ca/edt/resources-

tourism 

ᐱᑕᖃᓕᖅᑎᑕᐅᕙᓪᓕᐊᕙᒃᑐᑦ 

 ᐱᓕᕆᕝᕕᖏᑕ ᑭᖑᓂᐊᒍᑦ ᐃᑲᔪᖅᑐᒐᐅᓯᒪᕙᓐᓂᖏᑦ ᐃᓄᐃᑦ ᐱᓕᕆᕝᕕᖃᖅᑐᑦ 

 ᐊᒥᖅᑲᕈᑎᖃᕐᓂᖅ ᐱᐅᓂᖅᐹᑎᒍᑦ ᐱᓕᕆᕝᕕᖕᓂ ᐱᓇᓱᐊᕈᓯᐅᕙᒃᑐᓂᒃ ᐊᕕᒃᑐᖅᓯᒪᓂᓕᒫᒥ 

 ᐊᖏᒡᓕᒋᐊᖅᑎᑕᐅᓯᒪᓕᕐᓗᑎᒃ ᐊᑐᐃᓐᓇᐅᑎᑕᐅᓯᒪᔪᑦ ᑲᓇᑕᒥ ᓄᓇᖃᖅᑳᕐᓯᒪᔪᐃᑦ ᐳᓛᕆᐊᖅᓯᒪᔪᓕᕆᓂᕐᒥ 

ᐱᓕᕆᐊᖃᖅᑎᐅᔪᓄᑦ 

 ᐊᒥᓱᖖᒍᕆᐊᖅᑎᑕᐅᓯᒪᓕᕐᓗᑎᒃ ᐱᑐᒃᓯᒪᕝᕕᐅᕙᒃᑐᑦ ᐱᖓᔪᕆᔭᐅᓪᓗᑎᒃ ᐱᓕᕆᐊᖃᖅᑎᐅᓪᓗᑎᒃ 

ᐳᓛᕆᐊᖅᑐᓕᕆᓂᕐᒥ ᐱᑕᖃᖅᑎᑦᓯᔨᐅᕙᒃᑐᓄᑦ 

ᑐᖖᒐᓇᖅᑑᑎᑦᑎᓂᕐᒧᑦ ᐊᒻᒪᓗ ᑐᖖᒐᓱᒃᑎᑦᑎᔨᐅᓂᕐᒧᑦ ᐱᓕᒻᒪᒃᓴᐃᓂᕐᒥ ᐱᓕᕆᐊᖅ  

ᐃᖅᑲᓇᐃᔭᕐᕕᐅᔪᓂᑦ ᐃᖅᑲᓇᐃᔭᖅᑎᐅᔪᑦ ᑲᑎᖃᑎᖃᓚᐅᖅᐳᑦ ᐳᓛᕆᐊᖅᓯᒪᔪᓕᕆᔨᓄᑦ ᐱᔾᔪᑎᖃᖅᑎᒋᔭᐅᔪᓂᑦ 

ᓄᓇᓯᑖᒃᑯᓐᓂᑦ, ᕿᑭᖅᑕᓂ ᑯᐊᐳᕇᓴᖓᓂᑦ, ᓄᓇᕗᑦ ᒐᕙᒪᒃᑯᑦ – ᐃᓄᓕᕆᔨᒃᑯᑦ, ᓄᓇᕗᑦ ᐅᑭᐅᖅᑕᖅᑐᒥ 

ᓯᓚᑦᑐᖅᓴᖅᕕᖓᓂᑦ, ᓄᐊᔅᕕᐅᒃᑯᓐᓂᑦ ᐊᑐᓕᓵᖅᑎᓪᓗᒍ 2019 ᐅᑭᐅᖓ. ᐃᖅᑲᓇᐃᔭᕐᕕᖓᑦ ᐳᓛᕆᐊᖅᓯᒪᔪᓕᕆᓂᕐᒥ 

ᒫᓐᓇᐅᔪᖅ ᖃᐅᔨᒋᐊᕐᓂᖃᕐᒪᑕ ᖃᓄᖅ ᐋᖅᑭᒃᓱᐃᓯᒪᓕᕈᓐᓇᕆᐊᒧᑦ ᑐᖖᒐᓇᖅᑑᑎᑦᑎᓂᕐᒧᑦ ᐊᒻᒪᓗ 

ᑐᖖᒐᓱᒃᑎᑦᑎᔨᐅᔪᒧᑦ ᐱᓕᒻᒪᒃᓴᐃᔾᔪᑎᒃᓴᓂᒃ ᐱᓕᕆᐊᓂᒃ ᐋᖅᑭᐅᒪᓂᖃᕋᔭᖅᑐᓂᒃ ᑯᐊᐸᒃᑯᑦ 

ᐱᓕᕆᓂᖃᕐᕕᒋᓕᕈᓐᓇᕋᔭᕐᑕᖏᓂᒃ ᐱᑕᖃᖅᑎᑦᑎᔨᐅᕙᓐᓂᐊᓗᑎᒃ ᐱᓕᒻᒪᒃᓴᐃᕙᓐᓂᕐᒥᒃ ᐃᓄᖕᓄᑦ 

ᑐᖖᒐᓇᖅᑑᑎᑦᑎᓂᕐᒧᑦ ᐱᓕᕆᕝᕕᓐᓄᑦ ᐱᓕᕆᓂᖃᓕᕈᑎᒃᓴᖏᓂᒃ. 

ᐱᑕᖃᓕᖅᑎᑕᐅᕙᓪᓕᐊᕙᒃᑐᑦ  

 ᐊᖏᓂᖅᓴᒥᒃ ᑐᖖᒐᓇᖅᑑᑎᑦᑎᓂᕐᒧᑦ ᐱᓕᕆᕝᕕᓂ ᐃᖅᑲᓇᐃᔮᒃᓴᖅᑕᖃᓕᕈᑎᖃᕐᑎᑦᑎᓂᖅ 

 ᐱᕕᒃᓴᖃᖅᑎᑦᑎᓂᖅ ᐱᓕᕆᓂᖃᓕᕈᖕᓇᕐᓂᕐᒥᒃ ᑐᖖᒐᓇᖅᑑᑎᑦᑎᓂᕐᒧᑦ ᐱᓕᕆᕝᕕᓂ  

 ᐃᓕᓐᓂᐊᕌᓂᒍᑎᖃᖅᓯᒪᓂᕐᒧᑦ ᐃᓕᑕᕆᔭᐅᔾᔪᑎᑦ ᐊᑐᖅᑕᐅᔪᓐᓇᖅᓯᓂᐊᕐᓗᑎᒃ ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂ 

 ᐊᖏᓂᖅᓴᒥᒃ ᐃᖅᑲᓇᐃᔮᖃᓕᕐᕕᐅᔪᓐᓇᖅᑐᓂᒃ ᐊᑐᐃᓐᓇᐅᑎᑕᐅᓕᕐᓗᑎᒃ ᐃᓄᖕᓄᑦ 

https://www.gov.nu.ca/edt/resources-tourism
https://www.gov.nu.ca/edt/resources-tourism

ᐱᓕᒻᒪᒃᓴᐃᓂᖅ ᐃᑲᔪᖅᑎᒌᖃᑎᒋᓗᒋᑦ ᑲᓇᑕᒥ ᓈᓴᐅᔨᕐᔪᐊᒃᑯᑦ 

ᑕᐃᒪᖖᒐᓂᑐᖃᒥᑦ, ᐳᓛᕆᐊᖅᓯᒪᔪᓕᕆᓂᕐᒥ ᑐᑭᓯᒋᐊᕐᕕᒃᓴᖁᑎᓂᒃ ᑲᑎᖅᓱᐃᕙᓐᓂᖅ ᐊᕕᒃᑐᖅᓯᒪᓂᐅᔪᒥ 

ᓴᖖᒋᓗᐊᖅᑑᓯᒪᒻᒪᑦ, ᑕᐃᒪᓗ ᖃᐅᔨᒪᓇᑦᓯᐊᖖᒋᓕᖅᓯᒪᕗᑦ ᖃᓄᑎᒋᓪᓚᕆᒃ ᐊᖏᓂᖃᕐᒪᖔᑕ ᐱᓕᕆᕝᕕᐅᓕᖅᓯᒪᔪᑦ 

ᐊᒻᒪᓗ ᐃᑲᔪᕈᑎᐅᓕᖅᓯᒪᔪᓄᑦ ᓄᓇᕗᒻᒥ ᑮᓇᐅᔭᓕᐅᕈᑎᐅᕙᒃᑐᓂ. ᐃᖅᑲᓇᐃᔭᕐᕕᒃ ᓱᓕ ᐃᑲᔪᖅᑎᒌᖃᑎᖃᖅᓱᑎᒃ 

ᐱᓕᕆᖃᑎᖃᖅᐳᑦ ᑲᓇᑕᒥ ᓈᓴᐅᔨᕐᔪᐊᒃᑯᓐᓂᒃ ᐱᓕᒻᒪᒃᓴᐃᕙᓐᓂᕐᒥᓐᓂ ᓄᓇᕗᑦ ᒐᕙᒪᖓᑕ ᐊᕕᒃᑐᖅᓯᒪᓂᕐᓂ 

ᐊᓪᓚᕝᕕᒋᔭᐅᔪᑦ ᐃᖅᑲᓇᐃᔭᖅᑎᖏᓐᓂᒃ, ᑐᖖᒐᓱᒃᑎᑦᑎᕖᑦ ᐃᖅᑲᓇᐃᔭᖅᑎᖏᓂᒃ ᐊᒻᒪᓗ ᐊᐅᔭᒥ ᐃᓕᓐᓂᐊᖅᑐᓂᒃ 

ᐱᓕᕆᓂᖃᖅᐸᓐᓂᖏᓐᓄᑦ ᖃᐅᔨᓴᐃᓂᐅᕙᒃᑐᓂᒃ ᐃᖏᕐᕋᕙᒃᑐᓄᑦ ᐊᒻᒪᓗ ᑕᑯᔭᖅᑐᐃᓯᒪᔪᓂᒃ ᐊᕕᒃᑐᖅᓯᒪᓂᐅᔪᒧᑦ. 

ᐃᖅᑲᓇᐃᔭᕐᕕᖓᑦ ᐳᓛᕆᐊᖅᓯᒪᔪᓕᕆᓂᕐᒥ ᐊᐅᔭᐅᓕᖅᐸᑦ ᐃᓕᓐᓂᐊᖅᑐᓂᒃ ᐃᖅᑲᓇᐃᔭᖅᑎᑖᕐᓯᒪᓂᐊᖅᑐᑦ 

ᐱᓕᕆᐊᖑᓕᒃᑲᓐᓂᖁᓪᓗᒋᑦ ᑐᑭᓯᒋᐊᕐᕕᒃᓴᖁᑎᓂᒃ ᑲᑎᖅᓱᐃᕙᓪᓕᐊᓂᐅᔪᑦ 2022 ᐅᑭᐅᖓᓂ. 

ᐱᑕᖃᓕᖅᑎᑕᐅᕙᓪᓕᐊᕙᒃᑐᑦ 

 ᐋᖅᑭᒃᓱᐃᓯᒪᓕᕐᓂᖅ ᐃᖅᑲᓇᐃᔭᕐᕕᐅᓕᕈᓐᓇᖅᑐᓂᒃ ᐃᓄᖕᓄᑦ 

 ᓇᓗᓇᐃᔭᐃᓂᖅ ᓄᓇᓕᐅᔪᒥ ᐊᒻᒪᓗ ᐊᕕᒃᑐᖅᓯᒪᓂᕐᒥ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᑦ 

ᐊᒃᑐᐃᓯᒪᓕᖅᐸᖕᓂᖏᓐᓂᒃ 

 ᐃᑲᔪᕈᑎᒃᓴᖃᓕᖅᑎᓪᓗᒋᑦ ᑲᓇᑕᒥ ᓈᓴᐃᔨᕐᔪᐊᒃᑯᑦ ᐃᑲᔪᕈᑎᒃᓴᕆᔭᖏᑦ ᐊᒻᒪᓗ ᖃᐅᔨᒪᑕᕆᔭᐅᓂᖏᑦ 

 ᐱᓕᕆᔾᔪᓯᐅᕙᓐᓂᐊᖅᑐᑦ ᑐᑭᓯᒋᐊᕐᕕᒃᓴᖁᑎᓂᒃ ᑲᑎᖅᓱᐃᓂᕐᒥ ᐱᐅᓂᖅᓴᑎᒍᑦ ᑭᖑᓂᐊᓂ ᓄᓇᕗᑦ 

ᒐᕙᒪᖓᓂᑦ ᓇᓂᓯᓯᒪᓕᕈᑎᐅᕙᓐᓂᐊᕐᒪᑕ ᐳᓛᕆᐊᖅᑐᓕᕆᓂᕐᒥ ᐱᓕᕆᔾᔪᓯᐅᕙᓪᓕᐊᕙᒃᑐᓂᒃ 

 ᐱᕕᒃᓴᖃᓕᖅᑎᑦᑎᓯᒪᒻᒪᑕ ᐱᓕᕆᓂᖃᕈᓐᓇᖅᑎᑦᓯᓪᓗᑎᒃ ᐳᓛᕆᐊᖅᓯᒪᔪᓕᕆᓂᕐᒥ ᐋᖅᑭᒃᓱᐃᕙᓪᓕᐊᓂᕐᓄᑦ 

ᐊᒻᒪᓗ ᓂᐅᕝᕈᑎᒃᓴᓂᒃ ᐱᓕᕆᓂᐅᕙᓪᓕᐊᔪᓄᑦ 

ᐳᓛᕆᐊᖅᓯᒪᔪᓕᕆᓂᕐᒥ ᐃᖅᑲᓇᐃᔭᖅᑎᓂᒃ ᑲᑎᒪᑎᑦᓯᓂᖅ 

ᓂᕈᐊᖅᑕᐅᓯᒪᓪᓗᑎᒃ ᐃᖅᑲᓇᐃᔭᕐᕕᖓᓂᑦ ᐊᕕᒃᑐᖅᓯᒪᓂᕐᓂ ᐃᖅᑲᓇᐃᔭᖅᑎᐅᔪᑦ ᑎᓕᔭᐅᓯᒪᓕᖅᐳᑦ 

ᐱᓕᕆᐊᒃᓴᖃᖅᑎᑕᐅᓪᓗᑎᒃ ᐳᓛᕆᐊᖅᓯᒪᔪᓕᕆᓂᕐᒥ ᐃᖅᑲᓇᐃᔭᖅᑎᐅᔪᑦ ᐱᓕᕆᐊᖏᓂᒃ, ᐊᒻᒪᓗ ᑕᒪᓐᓇ 

ᐃᖅᑲᓇᐃᔮᕆᓕᖅᑕᖓᑦ ᓯᕗᓪᓕᖅᐹᒥᒃ ᐱᓕᕆᐊᖃᖅᑎᒋᔭᐅᓕᕈᑕᐅᓪᓗᓂ ᒪᓕᒐᓕᕆᓂᕐᒥ ᐃᓱᒪᑕᕆᔭᐅᓂᐊᖅᓱᑎᒃ. 

ᖃᖓᑐᐃᓐᓇᐅᑎᓪᓗᒍ, ᑎᑭᓯᒪᓕᖅᐸᒻᒪᑕ 14-ᓄᑦ ᐳᓛᕆᐊᖅᓯᒪᔪᓕᕆᓂᕐᒥ ᐃᖅᑲᓇᐃᔭᖅᑎᒋᔭᐅᔪᓂᒃ 

ᐃᖅᑲᓇᐃᔭᕐᕕᖕᒥ.  

ᑕᐃᒪᖖᒐᑐᖃᒥᑦ, ᐃᖅᑲᓇᐃᔭᕐᕕᖓᑦ ᐳᓛᕆᐊᖅᓯᒪᔪᓕᕆᓂᕐᒥ ᐃᖅᑲᓇᐃᔭᖅᑎᓂᒃ ᑲᑎᒪᓯᓐᓈᑦ 

ᐱᓕᒻᒪᒃᓴᐃᔨᐅᖃᑦᑕᖅᓯᒪᕗᑦ ᐊᑕᐃᓐᓇᖖᒋᑦᑐᒥᐅᒐᓗᐊᖅ. ᑕᒪᓐᓇ ᐱᓕᒻᒪᒃᓴᐃᕙᓐᓂᖓᑦ ᓈᒻᒪᒃᑐᑎᒍᑦ 

ᐊᐅᓚᑦᓯᔨᐅᓂᖃᕐᕕᐅᓕᖅᐸᒻᒪᑦ ᐳᓛᕆᐊᖅᓯᒪᔪᓕᕆᓂᕐᒥ ᐃᖅᑲᓇᐃᔭᕐᕕᖓᓐᓂᒃ. ᐳᓛᕆᐊᖅᓯᒪᔪᓕᕆᓂᕐᒥ 

ᐃᖅᑲᓇᐃᔭᖅᑎᓂᒃ ᐱᓕᕆᐊᒃᓴᖏᑦ ᐃᓚᖃᖅᐸᒃᑐᑦ ᓚᐃᓴᖃᖅᑎᑦᓯᕙᓐᓂᕐᓂᒃ, ᐊᑐᓕᖅᑎᑦᓯᔨᐅᕙᓐᓂᕐᓂᒃ, ᐊᒻᒪᓗ 

ᖃᐅᔨᓴᐃᔨᐅᕙᖕᓂᕐᒧᑦ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᕝᕕᖃᖅᑎᓂᒃ ᒪᓕᒃᓱᒋᑦ ᐳᓛᕆᐊᖅᓯᒪᔪᓕᕆᓂᕐᒥ ᒪᓕᒐᖁᑎᑦ. 

ᑲᑎᓯᒪᖅᓈᑦ ᐱᓕᒻᒪᒃᓴᐃᓂᐅᕙᒃᑐᑦ ᐃᓚᖃᖅᑎᑕᐅᕙᒻᒥᔪᑦ ᒫᓐᓇᒧᑦ ᑎᑭᑎᑕᐅᓯᒪᔪᓂᒃ ᐊᒻᒪᓗ 

ᐃᓱᒪᒃᓴᖅᓯᐅᕈᑎᐅᓕᖅᓯᒪᔪᓂᒃ ᑐᕌᖓᓪᓗᑎᒃ ᐃᖅᑲᓇᐃᔭᕐᕕᐅᔪᓂᑦ ᑮᓇᐅᔭᖁᑎᒃᓴᖃᖅᑎᑦᑎᕙᓐᓂᕐᒥ ᐱᓕᕆᐊᓂᒃ, 

ᐃᓚᖃᕆᓪᓗᑎᒃ ᓯᐊᒻᒪᒃᑎᕆᕙᓐᓂᕐᒧᑦ ᐊᓯᖏᓂᒃ ᐊᐅᓚᑦᓯᓂᖃᕐᓂᕐᒥ ᑐᓴᒐᒃᓴᖁᑎᓂᒃ. 

ᐃᖅᑲᓇᐃᔭᕐᕕᖓᑦ ᓴᖅᑮᓯᒪᓕᓚᐅᖅᑐᑦ ᐳᓛᕆᐊᖅᓯᒪᔪᓕᕆᓂᕐᒥ ᐃᖅᑲᓇᐃᔭᖅᑎᓂᒃ ᑲᑎᒪᓯᓐᓈᑦ ᐱᓕᒻᒪᒃᓴᐃᓂᕐᒥᒃ 

ᕕᑉᕈᐊᕆ 2020-ᐅᑎᓪᓗᒍ ᐃᖃᓗᓐᓂ.  

ᐱᑕᖃᓕᖅᑎᑕᐅᕙᓪᓕᐊᕙᒃᑐᑦ 

ᐃᖅᑲᓇᐃᔭᕐᕕᐅᔪᖅ ᓴᖅᑮᓯᒪᓕᓚᐅᖅᐳᑦ ᐳᓛᕆᐊᖅᓯᒪᔪᓕᕆᓂᕐᒥ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᐃᓂᖓᓐᓂᒃ ᕕᑉᕈᐊᕆ 

2020 ᐅᑭᐅᖓᓂ. ᐸᕐᓇᐅᑎᖃᖅᐸᓪᓕᐊᓕᕐᒥᔪᑦ ᑲᑎᒪᓯᓐᓈᑦ ᐱᓕᒻᒪᒃᓴᐃᓂᖃᕆᐊᒧᑦ 2021-ᒥ. 

 

 ᐳᓛᕆᐊᖅᓯᒪᔪᓕᕆᓂᕐᒥ ᐃᖅᑲᓇᐃᔭᖅᑎᑦ ᑐᑭᓯᐅᒪᒻᒪᑕ ᐊᒻᒪᓗ ᐊᑐᓕᖅᑎᑦᑎᓯᒪᓪᓗᑎᒃ 

ᒪᓕᒃᑕᐅᒋᐊᓕᖁᑎᓂᒃ ᐱᓇᓱᐊᕈᓯᐅᕙᒃᑐᓂᒃ ᑐᖖᒐᕕᒋᓗᒋᑦ ᐳᓛᕆᐊᖅᓯᒪᔪᓕᕆᓂᕐᒥ ᒪᓕᒐᖁᑎᑦ. 

 ᐊᖏᓂᖅᓴᐅᓕᖅᑎᓯᓗᑎᒃ ᑐᓴᐅᒪᖃᑦᑕᐅᑎᓂᖏᓐᓂᒃ ᐊᒻᒪᓗ ᐃᑲᔪᖅᑎᒌᒃᐸᓐᓂᖏᓂᒃ ᐃᖅᑲᓇᐃᔭᕐᕕᐅᑉ 

ᐊᓪᓚᕕᖕᔪᐊᖓᑕ ᐊᒻᒪᓗ ᐊᕕᒃᑐᖅᓯᒪᓂᕐᓂ ᐊᓪᓚᕝᕕᒋᔭᐅᔪᓂᑦ 

 ᐱᓕᕆᐊᖃᖅᑏᑦ ᐱᕙᓪᓕᐊᑎᑕᐅᓂᖏᑦ ᐊᖏᒡᓕᒋᐊᖅᓯᒪᓕᓚᐅᖅᑐᑦ ᓄᓇᕗᑦ ᒐᕙᒪᖓᑕ 

ᐃᖅᑲᓇᐃᔭᖅᑎᖏᓂᑦ ᐱᓕᕆᖃᑎᖃᖅᐸᓐᓂᖏᓐᓂ ᐳᓛᕆᐊᖅᓯᒪᔪᓕᕆᔨᒃᑯᑦ ᐱᓕᕆᐊᒃᓴᕆᔭᖏᓐᓄᑦ 

 ᐊᒥᓱᖖᒍᕆᐊᖅᓯᒪᓕᕐᑐᑦ ᐅᔾᔨᕈᓱᓕᖅᑐᑦ ᓄᓇᕗᑦ ᒐᕙᒪᖓᑕ ᐳᓛᕆᐊᖅᓯᒪᔪᓕᕆᓂᕐᒥ, 

ᑮᓇᐅᔭᖁᑎᒃᓴᖃᖅᑎᑦᑎᕙᓐᓂᕐᒥ, ᐊᒻᒪᓗ ᐊᓯᖏᓂᒃ ᐱᓕᕆᓂᐅᓕᖅᓯᒪᔪᓂᒃ  

 

ᐳᓛᕆᐊᖅᓯᒪᔪᓕᕆᕝᕖᑦ ᑐᖖᒐᓱᒃᑎᑦᑎᕕᖏᓂ ᐊᒻᒪᓗ ᐃᑦᓴᕐᓂᑕᓕᕆᕝᕖᑦ ᐃᖅᑲᓇᐃᔭᖅᑎᖏᓂᒃ ᐱᓕᒻᒪᒃᓴᐃᕙᓐᓂᖅ 

2016 ᐅᑭᐅᖓᓂ, ᒐᕙᒪᒃᑯᑦ ᐱᓕᕆᐊᖃᖅᑎᐅᖔᓕᓚᐅᕐᒪᑕ ᓄᓇᕗᒻᒥ ᐳᓛᕆᐊᖅᓯᒪᔪᓕᕆᔨᒃᑯᑦ 

ᐊᐅᓚᑦᓯᓂᖃᖅᑎᐅᓂᖏᓂᒃ ᑐᖖᒐᓱᒃᑎᑦᑎᕝᕕᖕᓂᒃ ᐃᖃᓗᓐᓂ, ᐸᓐᓂᖅᑑᒥ, ᑲᖏᖅᖠᓂᕐᒥ, ᐊᒻᒪᓗ ᐃᖃᓗᒃᑑᑦᑎᐊᕐᒥ. 

ᑲᑎᑦᓱᒋᑦ, ᐃᖅᑲᓇᐃᔭᖅᑎᑦ ᐊᒥᓲᓂᖃᓕᖅᐳᑦ 14-ᖑᓪᓗᑎᒃ ᐊᒻᒪᓗ 80%-ᖑᓕᕐᓱᑎᒃ ᐃᓄᐃᑦ 

ᐃᖅᑲᓇᐃᔭᖅᑎᒋᔭᐅᓕᖅᑐᑦ.  

ᑕᐃᑉᓱᒪᓂᑐᖃᐅᓂᖅᓴᒥ, ᐳᓛᕆᐊᖅᓯᒪᔪᓄᑦ ᑐᖖᒐᓱᒃᑎᑦᑎᕝᕕᖕᓂ ᐃᖅᑲᓇᐃᔭᖅᑏᑦ ᐃᖃᓗᓐᓂ ᐊᑯᓂᐅᖖᒋᑦᑐᒧᑦ 

ᐱᓕᒻᒪᒃᓴᐃᔨᐅᖃᑦᑕᓚᐅᕐᒪᑕ ᓄᑖᖑᓪᓗᑎᒃ ᑐᖖᒐᓱᒃᑎᑦᑎᕝᕕᖕᒥ ᐃᖅᑲᓇᐃᔭᖅᑎᐅᓕᖅᑐᓂᒃ ᐊᓯᖏᓐᓂ ᓄᓇᓕᐅᔪᓂ. 

ᐃᖅᑲᓇᐃᔭᕐᕕᖓᑦ ᓱᓕ ᐃᖅᑲᓇᐃᔭᖅᑎᓂᒃ ᐱᕙᓪᓕᐊᑎᑦᑎᓂᖃᖅᐸᒃᑐᑦ ᐊᒻᒪᓗ ᐱᓕᒻᒪᒃᓴᔭᐅᓯᒪᓕᕈᓐᓇᕐᓂᕐᓂᒃ 

ᐊᑐᐃᓐᓇᐅᑎᑦᑎᕙᒃᓱᑎᒃ ᐊᕕᒃᑐᖅᓯᒪᓂᕐᓂ ᐳᓛᕆᐊᖅᓯᒪᔪᓕᕆᓂᕐᒥ ᑐᖖᒐᓱᒃᑎᑦᑎᕝᕖᑦ ᐃᖅᑲᓇᐃᔭᖅᑎᖏᓐᓄᑦ. 

ᐱᑕᖃᓕᖅᑎᑕᐅᕙᓪᓕᐊᕙᒃᑐᑦ  

 ᐳᓛᕆᐊᖅᓯᒪᔪᓕᕆᓂᕐᒥ ᑐᖖᒐᓱᒃᑎᑦᑎᕝᕖᑦ ᐃᖅᑲᓇᐃᔭᖅᑎᖏᑦ ᐱᓕᒻᒪᒃᓴᔭᐅᓯᒪᓕᖅᐸᒃᑐᑦ ᑕᑯᔭᖅᑐᐃᓯᒪᔪᓄᑦ 

ᐱᔨᑦᓯᕋᕈᑎᒃᓴᐅᔪᓂᒃ 

 ᐳᓛᕆᐊᖅᓯᒪᔪᓕᕆᓂᕐᒥ ᑐᖖᒐᓱᒃᑎᑦᑎᕝᕖᑦ ᐃᖅᑲᓇᐃᔭᖅᑎᖏᑦ ᐱᕙᓪᓕᐊᑎᑕᐅᓪᓗᑎᒃ 

ᐱᓕᒻᒪᒃᓴᔭᐅᓯᒪᓕᖅᐸᒃᑐᑦ 

ᐳᓛᕆᐊᖅᓯᒪᔪᓕᕆᔨᒃᑯᑦ ᐱᓕᒻᒪᒃᓴᐃᓂᖃᕐᓂᖏᑦ 2020-2021 

ᐃᖅᑲᓇᐃᔭᕐᕕᖓᑦ ᓄᖅᑲᖅᑎᑦᑎᓯᒪᓕᓚᐅᕐᐳᑦ ᐅᕝᕙᓘᓐᓃᑦ ᑭᖑᕙᕆᐊᖅᑎᑦᑎᓪᓗᑎᒃ ᐊᒥᓲᓂᖅᓴᓂᒃ ᐱᓕᒻᒪᒃᓴᐃᓂᕐᒥ 

ᐱᓕᕆᐊᓂᒃ ᐅᑭᐅᖓ 2020-2021 ᐊᑐᖅᑎᓪᓗᒍ. ᐃᓚᒋᔭᐅᑎᓪᓗᒍ ᐃᖅᑲᓇᐃᔭᕐᕕᐅᑉ ᓄᕙᒡᔪᐊᕐᓇᖅ-19-ᒥ 

ᐃᑲᔪᕈᑎᒃᓴᐅᔪᓄᑦ ᐃᖅᑲᓇᐃᔭᕐᕕᖓᑦ ᐊᑭᓕᖅᑐᐃᓚᐅᖅᐳᑦ ᐃᖅᑲᓇᐃᔮᖃᕈᖕᓃᖅᓯᒪᔪᓂᒃ ᓄᓇᓕᐅᔪᒥ 

ᖃᐅᔨᒪᑕᐅᕙᒃᑐᓂᒃ ᐃᓕᑕᕆᔭᐅᓯᒪᓕᒃᑲᓐᓂᖁᓪᓗᒋᑦ ᓄᓇᒦᓪᓗᑎᒃ ᐃᓅᓕᓴᐅᑎᓕᕆᓂᕐᒥ ᐃᓕᓐᓂᐊᕈᑎᒋᓯᒪᔭᖏᓐᓄᑦ. 

ᐃᖅᑲᓇᐃᔭᕐᕕᖓᑦ ᐳᓛᕆᐊᖅᓯᒪᔪᓕᕆᓂᕐᒥ ᑲᔪᓯᓯᒪᓕᖅᑎᑦᑎᓂᐊᖅᐳᑦ ᐊᑐᓕᖅᑎᑦᑎᕙᓪᓕᐊᓂᕐᒥᓐᓂᒃ 2021 

ᐅᑭᐅᖓᓂ, ᐃᓚᖃᕐᓗᒋᑦ: 

 ᖁᕝᕙᓯᖕᓂᖅᓴᐅᓪᓗᑎᒃ ᓄᓇᒦᓪᓗᓂ ᐃᓅᓕᓴᐅᑎᒋᔭᐅᕙᒃᑐᑦ 

 ᒥᑭᓂᖅᓴᐅᓪᓗᑎᒃ ᐅᒥᐊᖅᑐᕐᑏᑦ ᐊᔪᖖᒋᑦᑎᐊᖅᑑᓂᖏᑦ 

 ᓯᑯᑉ ᖄᖓᒍᑦ ᕿᓂᖅᑎᐅᓂᕐᒧᑦ ᐱᓕᒻᒪᒃᓴᐃᓂᖅ 

 ᓇᓗᓇᐃᖅᓯᔩᑦ: ᐃᓄᐃᑦ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᕐᒧᑦ ᐱᓕᒻᒪᒃᓴᐃᓂᕐᒥ ᐱᓕᕆᒋᐊᕈᑎᖓ 

 ᐅᒥᐊᕐᔪᐊᒥᒃ ᐊᑐᐃᓐᓇᐅᓕᖅᑎᑦᓯᒋᐊᕐᓂᖅ! ᓄᓇᓕᐅᔪᒥ ᐸᕐᓇᒍᑎᖃᑦᓯᐊᖅᓯᒪᓂᕐᒧᑦ ᑲᑎᒪᑎᑦᓯᓂᖅ 

 ᐳᓛᕆᐊᖅᓯᒪᔪᓕᕆᓂᕐᒥ ᐃᖅᑲᓇᐃᔭᖅᑎᓂᒃ ᑲᑎᒪᑎᑦᓯᓂᖅ 

 ᐱᓕᕆᕝᕖᑦ, ᓂᐅᕝᕈᑎᒃᓴᓕᕆᓂᖅ, ᓂᐅᕕᖅᑕᐅᕙᒃᑐᑦ ᐊᑐᐃᓐᓇᐅᓕᖅᑎᑦᑎᓯᒪᓂᖏᑦ 

 ᐃᓄᐃᑦ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᕝᕕᖕᓄᑦ ᑐᑭᒧᐊᒃᑎᑦᓯᔨᐅᓂᕐᒥ ᐱᓕᕆᐊᖅ 

 

ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᖅ 

ᐅᒥᐊᕐᔪᐊᒃᑯᑦ ᖃᐅᔨᓴᕆᐊᖅᓯᒪᔪᑦ ᐳᓛᕆᐊᖅᓯᒪᓂᖏᑦ ᔪᓚᐃ ᐊᒻᒪᓗ ᐅᑐᐱᕆ ᐊᑯᓐᓂᖏᓂ. ᑕᒪᒃᑯᐊ ᐅᒥᐊᕐᔪᐊᑦ 

ᐃᖅᑲᓇᐃᔭᖅᑎᑖᖅᐸᒃᑐᑦ ᐃᓄᖕᓂ ᖃᐅᔨᓴᕆᐊᕐᓂᕐᒥ ᐱᓕᕆᐊᖃᖅᑎᒋᔭᐅᔪᓂᒃ ᐊᒻᒪᓗ 

ᐃᓕᓐᓂᐊᖅᑎᑦᑎᔨᐅᓂᐊᖅᑐᓂᒃ ᐅᒥᐊᕐᔪᐊᒥ ᐃᑭᒪᓗᑎᒃ, ᐊᒻᒪᓗ ᐳᓛᕆᐊᖅᓯᒪᓂᕐᒧᑦ ᐃᑭᒪᔪᑎᒃᓴᓂᒃ, ᑕᑯᓐᓇᒐᒃᓴᓂᒃ, 

ᐊᒻᒪᓗ ᐊᓯᖏᓂᒃ ᐱᔨᑦᓯᕋᕈᑎᒃᓴᐅᔪᓂᒃ ᓂᐅᕕᖅᐸᒃᓱᑎᒃ ᓄᓇᓕᒋᔭᐅᔪᓂᑦ ᐊᒻᒪᓗ ᓄᓇᓕᐅᔪᒥ ᐱᓕᕆᕝᕕᖕᓂᑦ. 

ᐅᒥᐊᕐᔪᐊᒃᑯᑦ ᖃᐅᔨᓴᕆᐊᖅᓯᒪᓪᓗᑎᒃ ᐃᖏᕐᕋᓂᖃᓚᐅᖖᒋᒻᒪᑕ 2020 ᐅᑭᐅᖓᓂ, ᑕᐃᒪᓕ ᐊᒥᓱᑦ 

ᐃᖅᑲᓇᐃᔮᖃᕈᖕᓃᖅᓯᒪᓕᓚᐅᖅᐳᑦ ᐊᒻᒪᓗ ᑮᓇᐅᔭᓕᐅᕈᑎᒃᓴᓂᒃ ᐱᓕᕆᓂᖃᕈᖕᓇᖖᒋᓕᖅᓱᑎᒃ ᓄᓇᕗᒻᒥᐅᓂ. 

ᐊᖏᓗᐊᒻᒪᕆᒃᑐᒥᒃ ᐊᒻᒪᓗ ᑲᔪᓰᓐᓇᐅᔭᖅᓱᓂ ᐊᒃᑐᐃᓯᒪᓂᖓ ᓄᕙᒡᔪᐊᕐᓇᖅ-19 ᓇᓗᓇᐃᑦᑐᒥᒃ 

ᐃᓕᖖᒐᐃᓯᒪᓂᖃᕐᒪᑦ ᐃᖅᑲᓇᐃᔭᕐᕕᖓᓂ ᐱᓕᕆᐊᖑᕙᒃᑐᓂᒃ. ᑮᓇᐅᔭᑎᒍᑦ ᐊᑐᕐᓂᖃᐃᓐᓇᖁᓪᓗᒍ 

ᐃᖅᑲᓇᐃᔭᕐᕕᖕᒥ ᐱᓕᕆᕝᕕᖓᑦ ᐊᑐᓕᖅᑎᑦᑎᓯᒪᔭᕆᐊᖃᕐᓂᐊᖅᑐᑦ ᐱᐅᓂᖅᐹᑎᒍᑦ ᐱᓇᓱᐊᕈᓯᐅᕙᒃᑐᓂᒃ 

ᓈᒻᒪᒃᑐᑎᒍᑦ ᐊᐅᓚᑦᓯᓂᖃᕈᑎᐅᕙᒃᑐᓄᑦ ᐊᕙᑎᒋᔭᖏᓂᒃ ᐃᑭᒪᔪᑦ ᐊᒻᒪᓗ ᓄᓇᓕᒋᔭᐅᔪᓂᒃ ᑕᑯᔭᖅᑐᕐᓯᒪᕙᒃᑕᖏᓐᓄᑦ. 

ᐃᓱᒪᒋᓪᓗᒋᑦ ᑲᓇᑕᒥ ᐃᖏᕐᕋᐅᑎᓕᕆᔨᒃᑯᑦ ᑐᓴᖅᑎᑦᑎᓯᒪᓕᓚᐅᕐᓂᖏᑦ ᓄᖅᑲᖅᑎᑦᑎᖁᔨᓪᓗᑎᒃ 

ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᓂᐅᕙᒃᑐᓂᒃ ᑎᑭᓪᓗᒍ ᕕᑉᕈᐊᕆ 2022-ᒧᑦ, ᐃᖅᑲᓇᐃᔭᕐᕕᖓᑦ 

ᐳᓛᕆᐊᖅᓯᒪᔪᓕᕆᔨᒃᑯᓐᓂ ᑐᕌᖓᑎᑦᑎᓯᒪᓂᐊᓕᖅᑐᑦ ᐋᖅᑭᒃᓱᐃᓂᕐᒥᒃ ᐊᐅᓚᑦᓯᓂᖃᕐᓂᕐᒥ ᑐᑭᒧᐊᒍᑎᒃᓴᓂᒃ 2022 

ᐅᑭᖓᓄᑦ ᓈᒻᒪᒃᑐᑎᒍᑦ ᐱᓕᕆᓂᖃᕈᑎᐅᓂᐊᖅᑐᓂᒃ ᑭᒃᑯᑐᐃᓐᓇᐃᑦ ᐋᓐᓂᐊᖃᓕᖅᑕᐃᓕᒪᓂᕐᒧᑦ ᐊᒻᒪᓗ 

ᖃᓄᐃᖖᒋᑦᑎᐊᖅᑎᑕᐅᔭᕆᐊᖃᕐᓂᖏᓐᓄᑦ ᐃᓱᒫᓗᒍᑎᖃᕐᕕᐅᔪᓄᑦ. 

 

ᑲᓇᑕᒥ ᐃᖏᕐᕋᐅᑎᓕᕆᔨᒃᑯᑦ ᒫᓐᓇᐅᔪᒥ ᑎᓕᐅᕆᓯᒪᔾᔪᑎᖏᑦ 

ᑲᓇᑕᒥ ᐃᖏᕐᕋᐅᑎᓕᕆᔨᒃᑯᑦ ᒫᓐᓇᐅᔪᒥ ᑎᓕᐅᕆᓯᒪᔾᔪᑎᖏᑦ 2021 ᐅᑭᐅᖓᓂ ᒪᑯᓂᖓ 

ᓇᓗᓇᐃᖅᓯᓯᒪᓕᕈᑎᐅᓚᐅᖅᐳᑦ: 

 ᐊᑐᓚᐅᖅᓯᒪᖖᒋᑕᒥᒃ ᐱᓯᒪᓕᕋᓱᒃᓱᑎᒃ ᐅᒥᐊᖅᑐᕐᓂᐅᕙᒃᑐᑦ ᓱᓕ ᓄᖅᑲᖅᑎᑕᐅᓯᒪᕗᑦ ᐃᑎᕈᖕᓇᕐᓂᖏᑦ 

ᐅᑭᐅᖅᑕᖅᑐᑉ ᐃᒪᖏᓐᓄᑦ. 

 ᐃᑭᒪᔨᖃᖅᓱᑎᒃ ᐅᒥᐊᑦ ᐅᖓᑖᓄᐊᖅᓯᒪᔪᓂᒃ 12 ᐃᑭᒪᔪᓂᒃ ᓱᓕ ᓄᖅᑲᖅᑎᑕᐅᓯᒪᕗᑦ ᐃᑎᕈᖕᓇᕐᓂᖏᓐᓂᑦ 

ᐅᑭᐅᖅᑕᖅᑐᑉ ᐃᒪᖏᓐᓄᑦ, ᐃᓚᖃᖅᑎᓪᓗᒋᑦ ᓄᓇᑦᓯᐊᕗᑦᒥ, ᓄᓇᕕᒃᒥ, ᐊᒻᒪᓗ ᓛᐸᑐᐊᕆᐅᑉ ᑕᕆᐅᖓᓂ. 

 ᐳᓛᕆᐊᖅᓯᒪᔪᓕᕆᔨᑦ ᐅᒥᐊᕐᔪᐊᖏᑦ ᐅᓯᔪᑦ ᐅᖓᑖᓄᐊᖅᑐᓂᒃ 100 ᐃᑭᒪᔪᓂᒃ ᓱᓕ ᓄᖅᑲᖅᑎᑕᐅᓯᒪᕗᑦ 

ᐊᐅᓚᑦᓯᓂᖃᕈᓐᓇᕐᓂᖏᑦ ᑲᓇᑕᒥᐅᑦ ᐃᒪᖁᑎᖏᓐᓂ. 

ᐃᒪᓐᓇ ᐅᖃᖅᑕᐅᓯᒪᕗᖅ, 

“ᐅᒥᐊᖅᑐᕈᑎᒋᔭᐅᕙᒃᑐᑦ ᐅᒥᐊᑦ ᐊᑐᖅᑕᐅᕙᒃᓱᑎᒃ ᑲᓇᑕᐅᑉ ᐅᑭᐅᖅᑕᖅᑐᖓᓂᕐᒥᐅᓂᑦ ᐊᒃᑐᒐᐅᓯᒪᓂᐊᖖᒋᑦᑐᑦ 

ᑕᒪᒃᑯᓇᖖᒐᑦ ᐊᑐᓕᖅᑎᑕᐅᓯᒪᔪᓂᑦ. 

ᑕᒪᒃᑯᐊ ᓄᖅᑲᖅᑎᑕᐅᓯᒪᔾᔪᑎᑦ ᐃᓕᔭᐅᓯᒪᓪᓗᑎᒃ ᐊᑐᓕᖅᑎᑕᐅᓯᒪᓂᖏᓐᓂ, ᑭᒃᑯᑐᐃᓐᓇᓄᑦ 

ᐋᓐᓂᐊᖃᓕᖅᑕᐃᓕᒪᓂᕐᒥ ᐱᔪᖕᓇᐅᑎᖃᖅᑏᑦ ᑲᔪᓯᑎᑦᑎᓯᒪᔪᓐᓇᕐᓂᐊᕐᒪᑕ ᑐᕌᕐᕕᒃᓴᖃᕐᓂᕐᒥᓐᓂᒃ 

ᑐᐊᕕᐅᕐᓇᖅᓯᓯᒪᔪᓄᑦ ᐱᓕᕆᐊᖑᔭᕆᐊᓕᖕᓄᑦ, ᐃᓚᖃᖅᑎᓪᓗᒋᑦ ᐋᓐᓂᐊᖃᓕᖅᑕᐃᓕᒪᔾᔪᑎᑦ ᑲᐴᑎᑦ 

ᐊᑐᐃᓐᓇᐅᓕᖅᑎᑕᐅᕙᓪᓕᐊᓂᖏᓂᒃ ᐊᒻᒪᓗ ᓄᑖᖑᓪᓗᑎᒃ ᓴᖅᑭᑉᐸᓪᓕᐊᓂᖏᑕ ᓄᕙᒡᔪᐊᕐᓇᖅ-19-ᒥᑦ 

ᓴᖅᑭᑉᐸᓪᓕᐊᓕᖅᓯᒪᔪᑦ ᐋᓐᓂᐊᓕᕈᑎᐅᔪᓐᓇᖅᓱᑎᒃ. 

ᓯᐊᒻᒪᒃᐸᓪᓕᐊᓂᖓ ᓄᖅᑲᖅᑎᑕᐅᓯᒪᓕᖁᓪᓗᒍ ᓄᕙᒡᔪᐊᕐᓇᖅ-19-ᒥᑦ ᐋᓐᓂᐊᖃᓕᖅᐸᒃᑐᓄᑦ, ᑲᓇᑕᐅᒥ ᒐᕙᒪᖓᑦ 

ᓱᓕ ᐅᖃᐅᔾᔪᐃᖃᑦᑕᖅᐳᑦ ᑲᓇᑕᒥᐅᑕᐅᔪᓂᒃ ᐊᒻᒪᓗ ᓄᓇᖃᐃᓐᓇᖅᑐᓂᒃ ᑕᒪᐃᑎᒍ ᐳᓛᕆᐊᖅᓯᒪᑎᑦᑎᓪᓗᑎᒃ 

ᐅᒥᐊᕐᔪᐊᑎᒍᑦ ᐃᖏᕐᕋᓂᖃᖃᑦᑕᖁᔨᖖᒋᑦᓱᑎᒃ ᑲᓇᑕᐅᑉ ᓯᓚᑖᓄᑦ ᑐᓴᖅᑎᑕᐅᓯᒪᓕᓚᐅᖅᑳᕋᑎᒃ ᐊᓯᐊᒍᑦ. 

ᐱᑕᖃᕆᐊᖃᓪᓚᕆᒃᑑᓪᓗᑎᒃ ᐃᑭᒪᕝᕕᐅᕙᒃᑐᑦ ᐅᒥᐊᕐᔪᐊᑦ, ᓲᕐᓗ ᐃᑳᕈᑏᑦ ᐃᒫᒍᑦ ᐊᒻᒪᓗ ᐃᒫᓂ ᐃᖏᕐᕋᓪᓗᑎᒃ 

ᑖᒃᓯᒋᔭᐅᕙᒃᑐᑦ, ᑲᔪᓯᑎᑦᑎᓯᒪᔭᕆᐊᖃᖅᐳᑦ ᒪᓕᖃᑦᑕᕐᓂᕐᒥᓐᓂᒃ ᓄᓇᓕᐅᔪᒥ ᑭᒃᑯᑐᐃᓐᓇᐃᑦ ᐋᓐᓂᐊᖃᓕᖁᓇᒋᑦ 

ᑐᑭᒧᐊᒍᑎᒃᓴᕆᔭᐅᔪᓂᒃ ᐊᒻᒪᓗ ᖃᓄᖅ ᐱᓕᕆᓂᐅᕙᒋᐊᖃᖅᑐᖁᑎᓂᒃ, ᐊᒻᒪᓗ ᒪᓕᒃᐸᖕᓂᕐᒥᓐᓂ 

ᒥᑭᒡᓕᒋᐊᖅᑎᑕᐅᓇᓱᒃᑐᓄᑦ ᓯᐊᒻᒪᒃᐸᓪᓕᐊᓂᖓᑕ ᓄᕙᒡᔪᐊᕐᓇᖅ-19-ᒧᑦ ᐊᒻᒪᓗ ᓯᕗᓂᕐᒥ 

ᐋᓐᓂᐊᖃᓕᖅᓯᒪᔪᓐᓇᕐᓂᕐᓂᒃ. ᑕᒪᒃᑯᐊ ᐃᓚᖃᕈᖕᓇᖅᑐᑦ ᐊᒥᓲᔪ`ᓃᖅᑎᑦᑎᒋᐊᕐᓂᕐᒥᒃ ᐃᑭᒪᕙᒃᑐᑦ 

ᖃᔅᓯᐅᕙᓐᓂᖏᓐᓂᒃ, ᖃᓂᒡᓕᓯᒪᓗᐊᖅᑕᐃᓕᔭᕆᐊᖃᕐᓂᕐᒥᒃ ᐃᓅᖃᑎᒋᔭᓄᑦ, ᑮᓇᒧᑦ ᓴᑉᓗᓯᒪᕙᖕᓂᕐᒥᒃ 

ᐊᑐᓕᖅᑎᑦᑎᓯᒪᓂᒃᑯᑦ, ᐊᒻᒪᓗ ᐱᐅᓯᒋᐊᖅᑎᑦᑎᓂᕐᒧᑦ ᓴᓗᒻᒪᖅᓴᐃᕙᓐᓂᕐᓂᒃ ᐊᒻᒪᓗ ᖁᐱᕐᕈᐊᓛᖏᔭᐃᓗᑎᒃ 

ᓴᓗᒻᒪᖅᓴᐅᕙᓐᓂᕐᓂᒃ ᐊᑐᓕᖅᑎᑦᑎᓯᒪᓂᒃᑯᑦ. 

ᐳᓛᕆᐊᖅᓯᒪᔪᓕᕆᔨᑦ ᐅᒥᐊᕐᔪᐊᖏᑦ ᑲᓇᑕᒥᐅᑦ ᐃᒪᖁᑎᖏᓐᓂ ᓴᕿᑎᑦᓯᖕᒪᑦ ᖁᒃᓴᓇᕈᑎᓂᒃ ᐋᓐᓂᐊᖃᓕᖁᓇᒋᑦ. 

ᑲᓇᑕᒥ ᒐᕙᒪᖓᑦ ᑲᔪᓯᑎᑦᑎᓯᒪᓂᐊᖅᑐᑦ ᖃᐅᔨᒋᐊᖃᑦᑕᕐᓂᕐᓂᒃ ᐃᓕᖓᓐᓂᐅᓕᖅᓯᒪᔪᓂᒃ ᐊᒻᒪᓗ 

ᐊᓯᔾᔩᓯᒪᓕᖃᑦᑕᕐᓗᑎᒃ ᐊᓯᔾᔨᖅᑕᐅᓯᒪᓕᕆᐊᖃᖅᑐᓂᒃ ᑕᒪᕐᒥᒃ ᑲᓇᑕᒥᐅᑦ ᐋᓐᓂᐊᖃᓕᖁᓇᒋᑦ ᐊᒻᒪᓗ 

ᖃᓄᐃᖖᒋᑦᓯᐊᖅᑎᑕᐅᖁᓪᓗᒋᑦ. ᓄᕙᒡᔪᐊᕐᓇᖅ-19-ᒥᑦ ᐋᓐᓂᐊᖃᓕᖅᐸᒃᑐᑦ ᓈᒻᒪᒃᑐᑎᒍᑦ 

ᐊᒥᓲᔪᖕᓃᖅᐸᓪᓕᐊᓕᖅᓯᒪᓐᓂᖅᐸᑕ ᑕᒪᒃᑯᐊᓗ ᐱᓕᕆᓂᐅᕙᒃᑐᑦ ᑲᔪᓯᒋᐊᕈᓐᓇᓕᖅᑎᑕᐅᓗᑎᒃ, ᐃᖏᕐᕋᐅᑎᓕᕆᓂᕐᒥ 

ᒥᓂᔅᑕᒋᔭᐅᔪᖅ ᐱᔪᓐᓇᐅᑎᖃᖅᑎᑕᐅᒻᒪᑦ ᐊᑐᕈᖕᓃᖅᑎᑦᑎᓯᒪᓕᕆᐊᒥᒃ ᓄᖅᑲᖅᑎᑕᐅᓯᒪᓕᓚᐅᖅᑐᓂᒃ.” 

ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᕙᒃᑐᓂᑦ ᑮᓇᐅᔭᓕᐅᕐᓂᐅᕙᒃᑐᑦ ᐊᒃᑐᖅᑕᐅᓯᒪᓂᖏᑦ 

ᐱᓕᕆᕝᕕᐅᕙᒃᑐᖅ ᒥᑭᑦᑑᖕᒪᑦ ᑭᓯᐊᓂᓗ ᐊᖏᒡᓕᕙᓪᓕᐊᖏᓐᓇᐅᔭᖅᓱᓂ. 2019 ᐅᑭᐅᖓᓂ ᐊᒥᓱᑦ ᓄᓇᓕᒋᔭᐅᔪᐃᑦ 

ᐊᑭᖃᖅᑎᑦᑎᖃᑦᑕᓚᐅᕐᒪᑕ $75-ᓂᒃ ᐊᑕᐅᓯᕐᒧᑦ ᐃᑭᒪᔪᒧᑦ ᐱᔨᑦᓯᕋᕈᑎᖃᕐᓂᕐᒥ ᐊᑭᒋᔭᐅᕙᒃᑐᓂᒃ 

ᑕᑯᔭᖅᑐᐃᓯᒪᓂᐅᓂᐊᖅᑐᓄᑦ, ᑕᑯᓐᓇᒐᒃᓴᐅᓂᐊᖅᑐᓄᑦ, ᐊᒻᒪᓗ ᐊᓯᖏᓐᓄᑦ ᐊᔾᔨᖃᕋᑎᒃ ᓄᓇᓕᐅᔪᒦᑦᑐᓄᑦ.  

ᓇᓚᐅᑦᓵᖅᑕᐅᓯᒪᔪᑦ ᖃᔅᓯᓂᒃ ᑮᓇᐅᔭᖅᑐᖅᓯᒪᓕᕐᓂᕐᒧᑦ ᓯᕗᓂᐊᓂ ᐊᒻᒪᓗ ᑭᖑᓂᐊᓂ ᐃᖏᕐᕋᓂᐊᕐᓂᕐᒥ ᑮᓇᐅᔭᑎᒍᑦ 

ᐃᑲᔪᕈᑎᒃᓴᖅᑖᕐᓯᒪᓂᕐᒧᑦ ᐅᓂᒃᑳᓕᐊᖑᓯᒪᔪᑦ* 

ᐊᕐᕌᒍ 

ᓇᓚᐅᑦᓵᖅᑕᐅᓯᒪᔪᑦ 

ᓄᓇᓕᐅᔪᓂᒃ 

ᑕᑯᔭᖅᑐᐃᓯᒪᖃᑦᑕᕐᓂᕐᓂᑦ 

ᓇᓚᐅᑦᓵᖅᑕᐅᓯᒪᔪᑦ 

ᐊᒃᑐᐃᓂᖃᖅᓯᒪᓂᖏᑦ 

ᖃᓄᓪᓚᑦᑖᖑᓂᖏᑦ 

ᓄᓇᓕᐅᔪᓂᒃ 

ᑕᑯᔭᖅᑐᐃᓯᒪᖃᑦᑕᕐᓂᕐᓂᑦ 

ᖃᓄᓪᓚᑦᑖᖑᓂᖏᑦ 

ᐊᒃᑐᐃᓂᖃᖅᓯᒪᓂᖏᑦ 

2017 57 ᐱᑕᖃᖖᒋᑦᑐᖅ 52 $400,000.00 

2018 59 $376,016 47 $388,351.00 

2019 57 $729,264 47 $848,394.00** 

*ᖃᔅᓯᐅᓂᖏᑦ ᑎᑎᕋᖅᑕᐅᓯᒪᔪᑦ ᑖᒃᑯᐊ ᖁᓛᓂ ᓇᓚᐅᑦᓵᒐᐅᓯᒪᑐᐃᓐᓇᕐᒪᑦ ᐊᒻᒪᓗ ᑕᑯᒃᓴᐅᑎᑦᑎᓯᒪᖖᒋᑐᐃᓐᓇᕆᐊᓖᑦ ᖃᓄᓪᓚᑦᑖᖅᑐᓂᒃ 

ᖁᑦᑎᖕᓂᖃᖃᑦᑕᕐᓯᒪᓂᖏᓐᓄᑦ ᐱᓕᕆᐊᖃᖅᑎᐅᔪᑦ ᑮᓇᐅᔭᓂᒃ ᐊᑐᖃᑦᑕᕐᓂᖏᓐᓄᑦ. ᓲᕐᓗ, ᐊᒥᓱᑦ ᐳᓛᕆᐊᖅᑐᓕᕆᓂᕐᒥ ᐱᓕᕆᐊᖃᖅᑎᐅᔪᑦ 

ᑎᑎᕋᖅᐸᖖᒋᓐᒪᑕ ᑮᓇᐅᔭᓕᐅᕈᑎᖏᓐᓂᒃ ᐊᒻᒪᓗ ᐊᑭᓕᐅᑎᑖᕆᕙᒃᑕᖏᓐᓂᒃ ᐃᓄᐃᑦ ᐱᐅᓯᑐᖃᓕᕆᓂᕐᓄᑦ ᐱᓕᕆᐊᖃᖅᑎᑦ, ᐅᐸᒍᑎᓯᒪᓪᓗᑎᒃ 

ᐅᖃᓪᓚᐅᓯᖃᖅᑎᐅᔪᑦ ᐃᓕᓐᓂᐊᖅᑎᑦᑎᓪᓗᑎᒃ ᐊᒻᒪᓗ ᖃᐅᔨᓴᕆᐊᕐᓂᕐᒥ ᐱᓕᕆᐊᖃᖅᑎᐅᔪᑦ ᐃᖅᑲᓇᐃᔭᖅᑎᒋᕙᒃᑕᒥᓐᓄᑦ ᐅᒥᐊᕐᔪᐊᑎᒍᑦ 

ᐃᖏᕐᕋᓂᖃᖅᓱᑎᒃ ᐊᕕᒃᑐᖅᓯᒪᓂᐅᔪᒥ. 

**ᐊᒥᓱᖖᒍᕆᐊᖅᓯᒪᓂᖏᑦ ᐱᓕᕆᐊᖃᖅᑎᐅᔪᑦ ᑮᓇᐅᔭᖅᑐᕐᐸᖕᓂᖏᓐᓂ ᑐᕌᖓᓪᓚᕆᖕᓂᖃᕐᒪᑕ ᐊᒥᓱᖖᒍᕆᐊᖅᓯᒪᓂᖏᓐᓄᑦ ᓄᓇᕗᒻᒥ 

ᓄᓇᓕᐅᔪᓂ ᐱᔨᑦᓯᕋᕈᑎᖃᕐᓂᕐᒧᑦ ᐊᑭᒋᔭᐅᕙᒃᑐᓄᑦ. 

 

ᑕᕆᐅᒥ ᐳᓛᕆᐊᖅᓯᒪᔪᓕᕆᕙᓐᓂᕐᓄᑦ ᐊᐅᓚᑦᓯᓂᐅᔪᓄᑦ ᐸᕐᓇᐅᑎᑦ 2021-2026 

ᐊᕕᒃᑐᖅᓯᒪᓂᐅᔪᒥ ᑕᕆᐅᒥ ᐳᓛᕆᐊᖅᓯᒪᔪᓕᕆᕙᓐᓂᕐᓄᑦ ᐊᐅᓚᑦᓯᓂᐅᔪᓄᑦ ᐸᕐᓇᐅᑎᑦ ᓴᖅᑭᑕᐅᓯᒪᓕᕐᓂᐊᖅᑐᑦ 

2021 ᐊᑐᐊᓂᒃᐸᓪᓕᐊᓕᖅᐸᑦ. ᓄᓇᕗᒻᒥ ᐅᒥᐊᕐᔪᐊᒃᑯᑦ ᖃᐅᔨᓴᕆᐊᖅᐸᓐᓂᕐᒧᑦ ᐱᓕᕆᓂᐅᕙᒃᑐᑦ 

ᑕᐃᒪᐅᔭᕆᐊᖃᓪᓚᕆᒃᓱᑎᒃ ᐃᓚᒋᔭᐅᒻᒪᑕ ᐊᕕᒃᑐᖅᓯᒪᓂᐅᔪᒥ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖑᕙᒃᑐᓄᑦ. ᑕᒪᒃᑯᐊ 

ᐅᒥᐊᕐᔪᐊᑦ ᑎᑭᑉᐸᖕᒪᑕ ᐳᓛᕆᐊᖅᓯᒪᓪᓗᑎᒃ ᓄᓇᕗᒻᒥ ᓄᓇᓕᒋᔭᐅᔪᓄᑦ ᐊᕕᒃᑐᖅᓯᒪᓂᐅᔪᑉ ᐊᒥᓲᖖᒋᑦᑐᓄᑦ ᑕᖅᑭᓄᑦ 

ᐊᐅᔭᐅᕙᓐᓂᖓᓂ, ᑮᓇᐅᔭᓂᒃ ᐊᑐᖅᓯᒪᓕᖅᐸᒃᓱᑎᒃ ᐃᖅᑲᓇᐃᔭᖅᑎᖃᕈᑎᒥᓐᓂᒃ ᐃᓄᖕᓂ ᖃᐅᔨᓴᕆᐊᖅᓯᒪᔪᓄᑦ 

ᐅᒥᐊᕐᔪᐊᒃᑯᑦ ᐃᓚᒋᔭᐅᓂᐊᖅᑐᓂᒃ ᐊᒻᒪᓗ ᐃᑎᕈᓐᓇᖅᓯᔪᒪᓪᓗᑎᒃ ᑕᑯᔭᖅᑐᐃᓯᒪᓂᐅᓂᐊᖅᑐᓄᑦ, 

ᑕᑯᓐᓇᒐᒃᓴᐅᓂᐊᖅᑐᓄᑦ, ᐊᒻᒪᓗ ᐊᓯᖏᓐᓄᑦ ᐱᔨᑦᓯᕋᕈᑎᐅᕙᒃᑐᓄᑦ ᐊᕕᒃᑐᖅᓯᒪᓂᓕᒫᒥ. 

ᖃᐅᔨᓴᕆᐊᖅᓯᒪᓪᓗᑎᒃ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᐅᕙᒃᑐᑦ ᐃᑲᔪᖅᑐᐃᔾᔪᑎᐅᕙᒻᒪᑕ ᐱᐅᓯᑐᖃᕆᔭᒥᓐᓂᒃ 

ᐊᒥᖅᑲᕈᑎᖃᖅᐸᓐᓂᕐᓄᑦ ᐊᒻᒪᓗ ᐃᓕᓐᓂᐊᕈᑎᒋᔭᐅᕙᒃᓱᑎᒃ ᐊᒻᒪᓗ ᑮᓇᐅᔭᓕᐅᕈᑎᓄᑦ ᐃᓚᒋᐊᒃᑲᓐᓂᕈᑎᓂᒃ 

ᐱᑕᖃᓕᕈᑎᐅᕙᒃᓱᑎᒃ ᐊᒻᒪᓗ ᐊᑕᐃᓐᓇᖅᑐᓂᒃ ᐃᖅᑲᓇᐃᔮᖃᓕᕈᑎᐅᔪᓐᓇᖅᐸᒃᓱᑎᒃ ᓄᓇᕗᒻᒥᐅᓄᑦ. ᐅᒥᐊᕐᔪᐊᑉ 

ᐊᑎᖃᖅᓱᓂ Crystal Serenity-ᒥᒃ ᑎᑭᖃᑦᑕᓚᐅᕐᓂᖓ 2016 ᐊᒻᒪᓗ 2017 ᐅᑭᐅᖏᓐᓂ ᓯᓚᕐᔪᐊᓕᒫᒥᐅᓂᑦ 

ᐅᔾᔨᕆᔭᐅᓕᕈᑎᐅᓚᐅᕐᒪᑦ ᓄᓇᕗᒻᒥ ᑕᕆᐅᒥ ᐳᓛᕆᐊᖅᓯᒪᕙᓐᓂᓕᕆᓂᕐᓄᑦ ᐱᓕᕆᐊᓂᒃ ᐊᒻᒪᓗ 

ᐱᒋᐊᖅᑎᑦᓯᔾᔪᑎᐅᓯᒪᓕᓚᐅᖅᓱᓂ ᓄᓇᕗᑦ ᒐᕙᒪᖓᑕ ᑕᒪᐃᑎᒍᑦ ᑕᕆᐅᒥ ᐊᐅᓚᑦᓯᓂᖃᕐᕕᒋᓪᓗᒋᑦ 

ᐱᓕᕆᐊᕆᔭᖏᓐᓄᑦ ᐊᕕᒃᑐᖅᓯᒪᓂᐅᔪᒥ. ᓄᓇᕗᑦ ᒐᕙᒪᖓᑦᑕ ᓯᕗᓪᓕᖅᐹᒥᒃ ᓄᓇᕗᒻᒥ ᑕᕆᐅᒥ 

ᐳᓛᕆᐊᖅᓯᒪᔪᓕᕆᕙᓐᓂᕐᓄᑦ ᐊᐅᓚᑦᓯᓂᐅᔪᓄᑦ ᐸᕐᓇᐅᑎᑦ (NMTMP) ᓴᖅᑭᑕᐅᓯᒪᓕᓚᐅᕐᓂᖏᑕ ᓯᕗᕐᖓᓂ, 

ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖃᕐᓂᐅᔪᑦ ᑐᕌᕐᕕᒃᓴᖃᑦᑎᐊᓚᐅᖖᒋᒻᒪᑕ ᕿᒥᕐᕈᐃᓯᒪᓕᕆᐊᒥᒃ ᑕᐃᒪᓐᓂᒃ ᐊᒻᒪᓗ 

ᑕᑯᒃᓴᐅᑎᑦᑎᓯᒪᓕᕆᐊᒥᒃ ᐊᔪᖅᓴᖃᑦᑕᓚᐅᖅᓱᑎᒃ ᐊᑐᕐᓂᖃᕐᓂᕆᔭᖏᓂᒃ ᐊᒻᒪᓗ ᐱᓯᒪᓕᕈᒪᓂᕆᔭᖏᓐᓂᒃ 

ᓄᓇᕗᒻᒥᐅᑦ.  

ᓄᓇᕗᑦ ᒐᕙᒪᖓᑦ ᐊᒥᓱᐊᓗᖕᓂᑦ ᑎᒍᒥᐊᖅᑎᒋᔭᐅᔪᓂᑦ ᐃᓕᑕᕆᔭᐅᓯᒪᒻᒪᑕ ᑐᕌᕐᕕᒃᓴᐅᓂᖏᑕ ᑕᕆᐅᒥ 

ᐳᓛᕆᐊᖅᓯᒪᔪᓕᕆᕙᓐᓂᕐᓄᑦ ᐊᐅᓚᑦᓯᓂᐅᕙᒃᑐᓄᑦ ᓄᓇᕗᒻᒥ ᐃᒪᖁᑎᖏᓐᓂᒃ. ᐃᒻᒪᖄ ᐱᐅᓂᖅᓴᐅᓇᔭᕐᑐᖅ 

ᓇᓗᓇᐃᔭᐃᔾᔪᑎᓕᐊᖑᓯᒪᔪᓂᑦ ᑐᑭᓯᐅᒪᑐᕋᐅᓐᓂᕐᒧᑦ ᑎᑎᖅᑲᓂᒃ ᐊᑎᓕᐅᖅᑕᐅᓯᒪᓕᓚᐅᖅᑐᓂᑦ ᓄᓇᕗᑦ ᒐᕙᒪᖓᓂᑦ 

ᐊᒻᒪᓗ ᐅᑭᐅᖅᑕᖅᑐᒥ ᐅᒥᐊᕐᔪᐊᑎᒍᑦ ᐳᓛᕆᐊᖅᓯᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᐱᓕᕆᐊᖃᖅᑎᖏᓐᓂᑦ ᐊᐃᐱᕆ 

2019 ᐅᑭᐅᖓᓂ. ᑖᒃᑯᐊ ᑐᑭᓯᐅᒪᑐᕋᐅᓐᓂᕐᒧᑦ ᑎᑎᖅᑲᑦ (MOU) ᐃᑲᔪᕈᑎᐅᒻᒪᑕ ᑲᔪᓯᑎᑕᐅᓯᒪᓪᓗᑎᒃ 

ᖃᓄᖅᑑᕈᑎᓂᒃ ᐋᖅᑭᒃᓱᐃᕙᓪᓕᐊᓂᕐᓂ ᑖᒃᑯᓄᖓ ᐳᓛᕆᐊᖅᓯᒪᔪᓕᕆᓂᕐᒧᑦ ᑐᕌᖓᓪᓗᑎᒃ 

ᐃᑲᔪᕈᑎᒃᓴᖃᓕᖅᑎᑦᑎᒋᐊᕐᓂᕐᒥ ᓄᓇᕗᒻᒥᐅᓄᑦ. ᓄᓇᕗᒻᒥ ᑕᕆᐅᒥ ᐳᓛᕆᐊᖅᓯᒪᔪᓕᕆᕙᓐᓂᕐᓄᑦ ᐊᐅᓚᑦᓯᓂᐅᔪᓄᑦ 

ᐸᕐᓇᐅᑎᑦ II-ᖓ (NMTMP II) ᐱᕈᖅᐸᓪᓕᐊᑎᑦᓯᕝᕕᐅᒻᒪᑦ ᓴᖖᒋᓂᖃᑦᓯᐊᖅᑐᓂᒃ ᑐᖖᒐᕝᕕᖁᑎᐅᔪᓂᑦ. 

ᓄᕙᒡᔪᐊᕐᓇᖅ-19 ᓱᒃᑲᓕᔪᒻᒪᕆᐅᓪᓗᓂ ᐊᓯᔾᔨᕆᐊᖅᑎᑦᑎᓯᒪᒻᒪᑦ ᖃᓄᐃᓪᓚᑦᑖᕐᓂᐅᔪᓄᑦ ᑭᒃᑯᑐᐃᓐᓇᓄᑦ ᐃᓄᖕᓄᑦ 

ᐊᒻᒪᓗ ᐱᓕᕆᕝᕕᐅᔪᓄᑦ, ᐱᓗᐊᖅᑐᒥᒃ ᓇᓗᓇᐃᑦᑐᒥᒃ ᐊᒃᑐᐃᓯᒪᓂᖃᖅᓱᓂ ᐳᓛᕆᐊᖅᓯᒪᔪᓕᕆᓂᐅᔪᓂᒃ ᐊᒻᒪᓗ 

ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᐅᕙᒃᑐᓄᑦ ᐱᓗᐊᖅᑐᒥᒃ. ᓇᓗᓇᐃᓐᓂᖅᐸᐅᓪᓗᓂ ᐊᒃᑐᐃᓯᒪᓂᖃᓚᐅᕐᓂᖓ 

ᖃᓂᒡᓕᕙᓪᓕᐊᓕᖅᑎᓪᓗᒍ ᓄᓇᕗᒻᒥ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᕙᓐᓂᕐᓄᑦ ᐱᔾᔪᑎᖃᓚᐅᕐᒪᑦ ᑕᐃᒪ 

ᓄᖅᑲᖅᑎᑕᐅᓯᒪᓕᕐᒪᑦ 2020 ᐅᑭᐅᖓᓂ ᐱᓕᕆᓂᐅᕙᓐᓂᖓ ᐊᒻᒪᓗ ᓄᖅᑲᖅᑎᑕᐅᓯᒪᓕᕐᓂᐊᕆᓪᓗᓂ 2021 

ᐅᑭᐅᖓᓂ. ᐱᓕᕆᓂᖃᕐᕕᐅᔪᓐᓇᖅᑐᓂᒃ ᐱᑕᖃᕐᐳᖅ ᑕᒪᒃᑯᓇᖖᒐᑦ ᓄᖅᑲᖅᑎᑕᐅᓯᒪᖃᑦᑕᕐᑐᓂᑦ 

ᐱᑕᖃᖅᑎᑕᐅᒐᓗᐊᖅᑎᓪᓗᒍ. ᓄᓇᕗᒻᒥ ᑕᕆᐅᒥ ᐳᓛᕆᐊᖅᓯᒪᔪᓕᕆᕙᓐᓂᕐᓄᑦ ᐊᐅᓚᑦᓯᓂᐅᔪᓄᑦ ᐸᕐᓇᐅᑎᑦ II-ᖓ 

(NMTMP II) ᑲᔪᓯᑎᑕᐅᓯᒪᓂᐊᖅᐳᑦ ᑐᑭᒧᐊᒍᑕᐅᓂᖏᑦ ᓄᓇᕗᑦ ᒐᕙᒪᖓᑕ ᐱᕙᓪᓕᐊᔪᓕᕆᓂᕐᒥ 

ᐱᓕᕆᓂᕆᔭᖏᓐᓄᑦ ᓇᓗᓇᐃᖅᓯᒋᐊᖅᓱᑎᒃ ᐊᒥᓲᓂᖅᓴᐅᓕᕐᓂᐊᕐᒪᑕ ᐃᖅᑲᓇᐃᔮᖑᓕᕈᓐᓇᖅᑐᑦ ᐃᓄᖕᓄᑦ 

ᐳᓛᕆᐊᖅᓯᒪᔪᓕᕆᓂᕐᓂ.  

ᓄᓇᕗᒻᒥ ᑕᕆᐅᒥ ᐳᓛᕆᐊᖅᓯᒪᔪᓕᕆᕙᓐᓂᕐᓄᑦ ᐊᐅᓚᑦᓯᓂᐅᔪᓄᑦ ᐸᕐᓇᐅᑎᑦ II-ᖓ (NMTMP II) 

ᐱᕈᖅᐸᓪᓕᐊᑎᑕᐅᒻᒪᑦ ᑖᒃᑯᐊ ᐱᖓᓲᓪᓗᑎᒃ ᐱᒻᒪᕆᐅᓂᖅᐸᐅᓪᓗᑎᒃ ᐃᖅᑲᓇᐃᔭᕐᕕᒃᑯᑦ ᐱᓕᕆᐊᕆᓕᖅᓯᒪᔭᖏᑎᒍᑦ. 

ᑕᒪᒃᑯᐊ ᒪᑯᐊᖑᕗᑦ ᐱᓕᕆᐊᖑᔪᑦ: 

 ᐅᒥᐊᕐᔪᐊᒥᒃ ᐊᑐᐃᓐᓇᐅᓕᖅᑎᑦᓯᒋᐊᕐᓂᖅ! ᓄᓇᓕᐅᔪᒥ ᐸᕐᓇᒍᑎᖃᑦᓯᐊᖅᓯᒪᓂᕐᒧᑦ ᑲᑎᒪᑎᑦᓯᓂᖅ 

 ᓇᓗᓇᐃᖅᓯᔩᑦ: ᐃᓄᐃᑦ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᕐᒧᑦ ᐱᓕᒻᒪᒃᓴᐃᓂᕐᒥ ᐱᓕᕆᒋᐊᕈᑎᖓ 

 ᐱᓕᕆᐊᖃᑎᖃᕈᑎᑦ ᑕᐃᔭᐅᓪᓗᑎᒃ CruiseNunavut-ᒥᒃ, ᑐᓴᒐᒃᓴᓕᕆᓂᕐᒥ ᐱᓕᕆᖃᑎᖃᕈᑎᐅᔪᑦ 

ᓄᓇᓕᐅᔪᓂᑦ ᐊᒻᒪᓗ ᐱᓕᕆᕝᕕᐅᔪᓂᑦ 

 

ᑖᒃᑯᓄᖓ ᐱᓕᕆᐊᖑᔪᓄᑦ ᐃᓚᐅᑎᑕᐅᓪᓗᑎᒃ, ᐊᒥᓱᕐᓚᐅᕗᑦ ᑲᔪᓰᓐᓇᖅᑎᑕᐅᓯᒪᓪᓗᑎᒃ ᐊᐅᓚᑦᓯᓂᕐᒥ 

ᐃᓱᒪᒃᓴᖅᓯᐅᕈᑎᐅᓕᖅᓯᒪᔪᑦ. ᑕᒪᒃᑯᐊ ᐃᓚᖃᖅᐳᑦ ᐋᖅᑭᒃᓱᐃᓂᕐᒥᒃ ᐊᑕᕝᕕᖃᕐᕕᐅᓕᐊᓂᒃᑐᓂᒃ ᑕᐃᒪᐅᓕᐊᓂᒃᑐᓄᑦ 

ᐱᖓᓲᓪᓗᑎᒃ ᐱᒻᒪᕆᐅᓂᖅᐸᐅᓪᓗᑎᒃ ᐱᓕᕆᐊᕆᔭᐅᓕᖅᓯᒪᔪᓂ, ᓴᖖᒋᑦᑎᒋᐊᖅᑎᑦᓯᓂᕐᒥᒃ ᓄᓇᕗᑦ ᒐᕙᒪᖓᑕ 

ᐃᓚᐅᖃᑕᐅᓂᖃᕐᓂᖏᓂᒃ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓯᒪᓪᓗᑎᒃ ᑕᕆᐅᒥ ᓇᐅᑦᓯᖅᑐᐃᓂᐅᔪᓄᑦ ᐊᒻᒪᓗ 

ᑕᕆᐅᒥ ᐃᖏᕐᕋᕙᓐᓂᕐᓄᑦ ᓇᐅᒃᑰᕐᐸᒃᓱᑎᒃ ᓄᓇᖖᒍᐊᓕᐅᕐᓂᕐᒥ ᐱᓕᕆᐊᓄᑦ, ᐊᒻᒪᓗ ᐃᓕᔭᐅᓯᒪᓕᖅᑎᑦᑎᓂᕐᓄᑦ 

ᐱᐅᓂᖅᓴᐅᓪᓗᑎᒃ ᐱᐅᓯᑐᖃᓕᕆᓂᕐᒥ ᐳᓛᕆᐊᖅᓯᒪᕙᒃᑐᓄᑦ ᐱᓕᕆᐊᖑᔪᓂᑦ ᐃᑲᔪᖅᑐᐃᔾᔪᑎᓂᒃ ᓴᓇᐅᒐᓕᐅᖅᑎᓄᑦ, 

ᓴᓇᖖᒍᐊᒐᓕᐅᖅᑎᓄᑦ, ᖃᓄᐃᓕᐅᖅᑎᑦᑎᔨᐅᕙᒃᑐᓄᑦ, ᐊᒻᒪᓗ ᐊᓯᖏᑕ ᓄᓇᖅᑲᑎᒌᒃᑐᑦ 

ᐃᑲᔪᕈᑎᒃᓴᖅᑖᕐᑎᑕᐅᕙᒃᓱᑎᒃ ᐃᑭᒪᔪᓂᑦ ᐅᒥᐊᕐᔪᐊᒧᑦ ᓂᐅᕕᖅᐸᖕᓂᖏᓐᓂᑦ. 

 

ᑭᖑᓪᓕᖅᐹᖏᑦ ᐊᕕᒃᑐᖅᓯᒪᓂᖏᑦ NMTMP II-ᓂ ᑐᕌᖓᑎᑕᐅᒻᒪᑕ ᐱᓯᒪᓕᖅᑕᐅᔪᒪᔪᓄᑦ ᓯᕗᓂᕐᒥ ᑕᕆᐅᒥ 

ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᓂᐅᕙᒐᔭᖅᑐᓄᑦ ᓄᓇᕗᒻᒥ, ᐊᑯᓃᖅᑐᒧᑦ ᕿᒥᕐᕈᔭᐅᓯᒪᓪᓗᑎᒃ ᐅᖓᑖᓄᑦ ᑕᓪᓕᒪ 

ᐅᑭᐅᓂ ᐊᑐᖅᐸᓪᓕᐊᓂᐊᖅᑐᓄᑦ. ᑖᒃᑯᐊ ᐊᕕᒃᑐᖅᓯᒪᓂᖏᑦ ᓇᓗᓇᐃᔭᐃᓯᒪᕗᑦ ᐊᑐᓂ ᖃᓄᖅ ᐃᓚᒋᔭᐅᔪᑦ ᓄᓇᕗᒻᒥ 

ᑕᕆᐅᒥ ᐳᓛᕆᐊᖅᓯᒪᔪᓕᕆᕙᓐᓂᕐᓄᑦ ᐊᐅᓚᑦᓯᓂᐅᔪᓄᑦ ᐸᕐᓇᐅᑎᑦ II-ᖓᓄᑦ (NMTMP II) ᑲᑎᑦᓱᒋᑦ 

ᐱᓕᕆᓂᖃᕈᑎᐅᕙᓐᓂᖏᑕ ᑕᒪᐃᑎᒍᑦ ᐱᕙᓪᓕᐊᑎᑦᓯᓂᕐᓂ ᐊᒻᒪᓗ ᐊᑯᓃᖅᑐᒧᑦ ᑐᕌᕐᕕᐅᓯᒪᓕᕈᒪᔪᑦ 

ᑎᑭᑎᑕᐅᓯᒪᓕᕋᓱᐊᕐᓂᖏᓐᓂ.  

ᓄᓇᕗᒻᒥ ᑕᕆᐅᒥ ᐳᓛᕆᐊᖅᓯᒪᔪᓕᕆᕙᓐᓂᕐᓄᑦ ᐊᐅᓚᑦᓯᓂᐅᔪᓄᑦ ᐸᕐᓇᐅᑎᑦ II-ᖓ (NMTMP II) 

ᐃᑲᔪᖅᓯᓯᒪᓂᐊᖅᑐᑦ ᑲᔪᓰᓐᓇᖅᑎᑕᐅᔪᓐᓇᖅᑑᓪᓗᑎᒃ ᑕᕆᐅᒥ ᐳᓛᕆᐊᖅᓯᒪᔪᓕᕆᓂᕐᓂᒃ ᐊᕕᒃᑐᖅᓯᒪᓂᐅᔪᒥ 

ᐱᑕᖃᖅᑎᑦᓯᓪᓗᑎᒃ ᐃᖅᑲᓇᐃᔭᓕᕐᕕᐅᔪᓐᓇᖅᑐᓂᒃ ᑭᒃᑯᑐᐃᓐᓇᓄᑦ ᐃᓛᒃᑰᖓᔪᓄᑦ ᐅᖓᓯᒃᑐᒥᐅᑕᐅᓪᓗᑎᒃ 

ᓄᓇᓕᒋᔭᐅᔪᓂ ᐊᒻᒪᓗ ᒪᑐᐃᖅᓯᔾᔪᑎᐅᓪᓗᑎᒃ ᓯᓚᕐᔪᐊᓕᒫᒥ ᐃᖅᑲᓇᐃᔭᓕᕐᕕᐅᔪᓐᓇᖅᑐᓂᒃ ᐃᓄᖕᓄᑦ.  

 

ᓄᓇᕗᒻᒥ ᐅᒥᐊᕐᔪᐊᒃᑯᑦ ᐳᓛᕆᐊᖅᑐᓕᕆᓂᕐᒧᑦ ᐱᓕᕆᐊᖃᖅᑎᖏᑦ  

ᐱᓕᕆᐊᖃᖅᑏᑦ ᑖᒃᑯᐊ ᑎᓕᔭᐅᓯᒪᓂᖃᖅᐳᑦ “ᖃᓄᐃᓐᓇᖖᒋᑦᑐᑎᒍᑦ ᐊᒻᒪᓗ ᑲᔪᓰᓐᓇᖅᑎᑕᐅᔪᓐᓇᕐᓗᑎᒃ 

ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᕐᒥ ᐊᐅᓚᑦᓯᓂᖃᓕᖅᑎᑦᓯᖁᓪᓗᒋᑦ ᓄᓇᕗᒻᒥ 2021 ᐅᑭᐅᖓᓂᑦ.” 

 

ᓄᓇᕗᒻᒥ ᐅᒥᐊᕐᔪᐊᒃᑯᑦ ᐳᓛᕆᐊᖅᑐᓕᕆᓂᕐᒧᑦ ᐱᓕᕆᐊᖃᖅᑎᖏᑦ ᒪᑯᓂᖓ ᑐᕌᕐᕕᒃᓴᖃᖅᑎᑕᐅᕗᑦ: 

● ᐊᒥᓱᐃᖑᔪᓂᒃ ᐃᓚᒋᔭᐅᓕᖅᑎᑦᑎᓯᒪᓗᑎᒃ ᐊᒻᒪᓗ ᐃᑲᔪᖅᑎᒌᖕᓂᖃᕐᓗᑎᒃ 

ᐱᓕᕆᐊᖃᖃᑎᖃᓕᖅᑎᑦᓯᓂᕐᒥᒃ ᑎᒍᒥᐊᖅᑎᐅᔪᓂᒃ 

● ᑲᓇᑕᒥ ᓄᓇᓕᒋᔭᐅᔪᑦ ᐃᓚᐅᖃᑕᐅᓕᖅᑎᓯᒪᓗᒋᑦ ᐊᒻᒪ ᐱᓕᕆᕝᕕᖃᖅᑐᑦ ᐱᓯᒪᓕᕆᐊᖃᖅᑕᖏᑦ 

ᐊᒻᒪᓗ ᐃᓱᒫᓗᒍᑎᖃᕐᕕᒋᔭᖏᑦ ᐃᓱᒪᒋᔭᐅᓯᒪᖕᒥᓗᑎᒃ 

● ᓄᓇᓕᐅᔪᓂᒃ ᐱᓕᕆᖃᑎᖃᖅᐸᒃᓗᑎᒃ, ᐊᐱᕆᔭᐅᓯᒪᔭᕌᖓᒥᒃ, ᐸᕐᓇᐅᑎᓕᐅᖅᐸᓪᓕᐊᓂᖏᓐᓂ 

ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓂᑦ ᑎᑭᑕᐅᓯᒪᓕᕐᕕᒃᓴᒥᓐᓄᑦ 2022 ᐅᑭᐅᖓᓂ 

● ᓄᓇᓕᐅᔪᓂ ᐃᓕᓐᓂᐊᖅᑎᑦᑎᓗᑎᒃ ᐊᒻᒪᓗ ᐅᔾᔨᕈᓱᓕᖅᑎᑦᑎᓗᑎᒃ ᓄᕙᒡᔪᐊᕐᓇᖅ-19 

ᐱᓗᐊᕈᖕᓃᖅᑎᑕᐅᓇᓱᓐᓂᖓᓄᑦ ᐱᓕᕆᓂᐅᔪᓂᒃ ᐅᑭᐅᖅᑕᖅᑐᒥ ᐅᒥᐊᕐᔪᐊᒃᑯᑦ 

ᐳᓛᕆᐊᖅᓯᒪᔪᓕᕆᓂᕐᒥ ᐊᐅᓚᑦᓯᓂᖃᕐᕕᐅᔪᓂ 

● ᓄᓇᓕᐅᔪᓂ ᐃᓕᓐᓂᐊᖅᑎᑦᑎᓗᑎᒃ ᐊᒻᒪᓗ ᐅᔾᔨᕈᓱᓕᖅᑎᑦᑎᓗᑎᒃ ᐱᔾᔪᑎᖃᖅᑐᓄᑦ ᐅᒥᐊᕐᔪᐊᒃᑯᑦ 

ᖃᐅᔨᓴᐃᓂᖃᖅᓱᑎᒃ ᐳᓛᕆᐊᖅᓯᒪᕙᓐᓂᕐᒥ ᐱᓕᕆᐊᖑᔪᓄᑦ, ᑲᔪᓰᓐᓇᖅᑎᑕᐅᔪᓐᓇᕐᓂᖏᓐᓄᑦ, 

ᐊᒻᒪᓗ ᓄᓇᓕᐅᔪᓂᕐᒥᐅᑦ ᐱᓕᕆᖃᑕᐅᔪᓐᓇᕐᓂᖏᓐᓄᑦ 

● ᐱᓕᕆᖃᑎᒋᓗᒋᑦ ᑲᓇᑕᒥ ᐃᖏᕐᕋᐅᑎᓕᕆᔨᒃᑯᑦ ᐋᖅᑭᒃᓱᐃᓯᒪᓕᕐᓂᒃᓴᒧᑦ ᖃᓄᐃᓐᓇᖖᒋᑦᑐᑎᒍᑦ 

ᐊᐅᓚᑦᓯᓂᖃᕐᕕᐅᔪᑦ ᐊᕙᑎᒋᓕᕋᔭᖅᑕᖏᓂᒃ ᓄᓇᓕᐅᔪᓄᑦ ᐊᒻᒪᓗ ᐅᒥᐊᕐᔪᐊᕐᒥ ᐃᑭᒪᔪᓄᑦ 2022 

ᐅᑭᐅᖓᓂ 

ᐃᓚᒋᔭᐅᖃᑕᐅᓪᓗᑎᒃ ᑲᑐᔾᔨᖃᑎᒌᖑᔪᑦ ᐃᓚᖃᖅᐳᑦ ᓄᓇᕗᒻᒥ ᒐᕙᒪᖓᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, 

ᑲᓇᑕᒥ ᐃᖏᕐᕋᐅᑎᓕᕆᔨᒃᑯᑦ, ᐅᑭᐅᖅᑕᖅᑐᒥ ᐅᒥᐊᕐᔪᐊᑎᒍᑦ ᐳᓛᕆᐊᖅᓯᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑕ 

ᐱᓕᕆᐊᖃᖅᑎᖏᑦ, ᑲᓇᑕᐅᑉ ᑭᒡᓕᒋᔭᖓᓂ ᐱᔨᑦᓯᕋᖅᑎᓕᕆᔨᒃᑯᑦ, ᐊᒻᒪᓗ ᓄᓇᓕᒋᔭᖏᓂᒃ ᐃᖃᓗᒃᑑᑦᑎᐊᑉ, 

ᒥᑦᑎᒪᑕᓕᐅᑉ ᐊᒻᒪᓗ ᖃᐅᓱᐃᑦᑐᑉ. 

ᑐᑭᓯᐅᒪᑐᕋᐅᓐᓂᕐᒧᑦ ᑎᑎᖅᑲᑦ ᐋᖅᑭᒃᓱᖅᑕᐅᓯᒪᓕᓚᐅᖅᐳᑦ ᐱᓕᕆᖃᑎᒋᓪᓗᒋᑦ ᐅᑭᐅᖅᑕᖅᑐᒥ 

ᐅᒥᐊᕐᔪᐊᑎᒍᑦ ᐳᓛᕆᐊᖅᓯᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᐱᓕᕆᐊᖃᖅᑎᖏᑦ (AECO) 

AECO-ᑯᑦ ᐅᑭᐅᑕᒫᑦ ᑲᑎᒪᕕᒡᔪᐊᕐᓂᖓ ᐅᑐᐱᕆ 2018-ᒥ ᐃᓱᓕᓯᒪᓕᖅᑎᓪᓗᒍ, AECO-ᑯᓐᓄᑦ ᐃᓚᒋᔭᐅᔪᐃᑦ 

ᐋᖅᑮᓯᒪᓕᓚᐅᖅᐳᑦ ᓄᓇᓕᐅᔪᑦ ᐱᓕᕆᐊᖃᖃᑕᐅᕙᓐᓂᖏᓐᓄᑦ ᑲᑎᒪᔨᕋᓛᖏᓂᒃ ᐊᑐᓕᖅᑎᑕᐅᓪᓗᓂᓗ ᑕᒪᐃᓐᓂᑦ 

ᓂᕈᐊᕈᑕᐅᒻᒪᑦ. ᑖᒃᑯᐊ ᑲᑎᒪᔨᕋᓛᑦ ᐸᕐᓇᐅᑎᖏᑦ ᐊᒻᒪᓗ ᑐᕌᕐᕕᒃᓴᖁᑎᖏᑦ ᐃᒪᓐᓇᐃᑦᑑᕗ: 

ᐸᕐᓇᐅᑎᖏᑦ ᐊᒻᒪᓗ ᑐᕌᕐᕕᒃᓴᖏᑦ; ᖁᑦᑎᖕᓂᖅᐸᐅᑎᑕᐅᓗᑎᒃ ᐃᓱᒪᒋᔭᐅᖃᑕᐅᖁᓪᓗᒋᑦ ᓄᓇᓕᐅᔪᒥ ᐃᓄᖏᑦ, 

ᓄᓇᓕᒋᔭᐅᔪᑦ, ᐊᒻᒪᓗ ᐱᐅᓯᑐᖃᒥᓐᓂ ᐱᒋᔭᑐᖃᖏᑦ AECO-ᑯᑦ ᒪᑯᓄᖓ ᑐᕌᖅᑎᑦᑎᒋᐊᖅᓯᒪᓂᐊᖅᑐᑦ: 

1. ᐅᖃᓪᓚᖃᑎᖃᖅᐸᖕᓂᐊᕐᓗᑎᒃ ᐊᒻᒪᓗ ᐃᑲᔪᖅᑎᒌᖃᑎᒋᓗᒋᑦ ᐱᓕᕆᐊᖃᖅᐸᖕᓂᐊᕐᓗᑎᒃ ᑕᒪᐃᓐᓂᒃ 

ᑎᒍᒥᐊᖅᑎᒋᔭᐅᔪᓂᒃ 

2. ᐋᖅᑭᒃᓱᐃᓯᒪᓕᕐᓗᑎᒃ ᑕᒪᐃᓐᓂᑦ ᐃᑲᔪᕈᑎᐅᓯᒪᓕᕋᔭᖅᑐᓂᒃ: ᐃᓚᖃᖅᑎᓪᓗᒋᑦ ᑮᓇᐅᔭᓕᐅᕈᑎᐅᕙᒃᑐᓂᒃ; 

ᐃᓅᖃᑎᒌᒃᑐᑦ ᐱᓕᕆᐊᒃᓴᕆᔭᖏᓐᓂᒃ, ᐊᒻᒪᓗ ᑲᔪᓰᓐᓇᖅᑎᑕᐅᔪᓐᓇᖅᑐᓂᒃ 

3. ᑐᑭᒧᐊᒃᑎᑦᑎᔨᐅᕙᒃᓗᑎᒃ ᐃᓕᓐᓂᐊᖅᑎᑕᐅᕙᓐᓂᖏᑕ ᐃᖅᑲᓇᐃᔭᖅᑏᑦ ᐊᒻᒪᓗ ᐳᓛᕆᐊᖅᓯᒪᔪᑦ 

4. ᐋᖅᑭᒃᓱᐃᓗᑎᒃ ᑲᑐᔾᔨᓪᓗᑎᒃ ᐱᓕᕆᓂᐅᓂᐊᖅᑐᓂᒃ ᐳᓛᕆᐊᖅᓯᒪᔪᓕᕆᔨᒃᑯᑦ ᐃᓗᐊᓂ 

5. ᐃᑲᔪᖅᑐᕐᓗᒋᑦ ᓄᓇᓕᐅᔪᒥ ᐃᓚᒋᔭᐅᔪᒪᔪᑦ ᐊᔪᖖᒋᓐᓂᕆᔭᒥᓐᓂᒃ ᐱᕙᓪᓕᐊᑎᑦᑎᒃᑲᓐᓂᕈᒪᔪᑦ ᐊᒻᒪᓗ 

ᐱᓕᒻᒪᒃᓴᖅᑕᐅᔪᒪᔪᑦ  

6. ᐃᑲᔪᖃᑕᐅᓂᖃᕐᓗᑎᒃ ᖃᓄᐃᖖᒋᑦᓯᐊᕈᑎᒃᓴᖏᓐᓄᑦ ᐅᑭᐅᖅᑕᖅᑐᒥ ᓄᓇᓕᐅᔪᓂ 

ᑐᑭᓯᐅᒪᑐᕋᐅᓐᓂᕐᒧᑦ ᑎᑎᖅᑲᑦ (MOU) ᓇᓗᓇᐃᔭᐃᓯᒪᔪᑦ ᐱᓕᕆᕝᕕᖏᑦ ᐳᓛᕆᐊᖅᓯᒪᔪᓕᕆᓂᕐᒥ 

ᐱᓕᕆᐊᒃᓴᖃᕐᓂᖏᓐᓂᒃ ᐃᑲᔪᖅᑐᐃᓂᕐᒧᑦ ᐊᑐᓕᖅᑎᑕᐅᓂᒃᓴᖏᑕ ᐱᓕᕆᐊᖑᔪᑉ ᐊᒻᒪᓗ ᐃᓗᓕᖃᖅᓱᑎᒃ ᒪᑯᓂᖓ 

ᓇᓗᓇᐃᖅᑕᐅᓯᒪᓪᓗᑎᒃ ᐃᑲᔪᖃᑎᒌᒃᓗᑎᒃ ᐱᓕᕆᓂᐅᓂᐊᖅᑐᓄᑦ.  

a) ᐃᑲᔪᖃᑎᒌᒃᓗᑎᒃ ᐱᓕᕆᓂᖃᕐᓂᖅ ᓴᖅᑭᑎᑦᑎᓯᒪᓕᕐᓂᐊᕐᓂᕐᒧᑦ ᓇᓗᓇᐃᖅᓯᔩᑦ: ᐃᓄᐃᑦ ᐅᒥᐊᕐᔪᐊᒃᑯᑦ 

ᐳᓛᕆᐊᖅᓯᒪᔪᓕᕆᓂᕐᒧᑦ ᐱᓕᒻᒪᒃᓴᒐᐅᓂᖏᓐᓄᑦ ᐱᓕᕆᐊᖑᓕᖅᑐᓂᒃ. 

b) ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᓪᓗ (EDT) ᑮᓇᐅᔭᖁᑎᖃᖅᑎᑦᑎᓂᐊᖅᑐᑦ ᐱᓕᒻᒪᒃᓴᐃᔨᐅᑉ 

ᐊᑭᓕᐅᑎᒋᓂᐊᖅᑕᖏᓂᒃ, ᐱᓕᒻᒪᒃᓴᐃᓂᕐᒧᑦ ᐊᑭᖏᓂᒃ, ᖃᖓᑦᑕᐅᑎᖏᑕ ᐊᑭᖏᓂᒃ, ᐊᒻᒪᓗ ᐊᓯᖏᓐᓂᒃ 

ᐊᑭᒋᔭᐅᔪᓂᒃ ᑐᕌᖓᓪᓗᑎᒃ ᓇᓗᓇᐃᖅᓯᔩᑦ. 

c) ᐃᑲᔪᖃᑎᒌᒃᓗᑎᒃ ᐱᓕᕆᓂᖃᕐᓂᖅ ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗ ᐃᓄᐃᑦ ᐃᑦᓴᕐᓂᑕᓕᕆᔨᑦ ᐸᐸᑦᑎᔨᖏᓂᒃ 

ᐋᖅᑭᒃᓱᐃᓂᕐᒥ ᓇᓂᓪᓚᑦᑖᖅ ᓇᓗᓇᐃᖅᑕᐅᓯᒪᔪᓂ ᒪᓕᒃᑕᐅᒋᐊᓕᖁᑎᐅᓂᐊᖅᑐᓂᒃ ᐃᑦᓴᕐᓂᑕᓕᕆᓂᕐᒥ, 

ᐆᒪᔪᕕᓂᑐᖃᓕᕆᓂᕐᓂ, ᐊᒻᒪᓗ ᐊᒃᑐᖅᑕᐅᓴᕋᐃᑦᑑᓪᓗᑎᒃ ᓄᓇᓂ ᐃᓚᖃᖅᑎᓪᓗᒋᑦ ᓄᓇᓕᖕᓂᒃ 

ᐊᐅᓚᑦᓯᓂᐅᔪᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ. 

d) ᐃᑲᔪᖃᑎᒌᒃᓗᑎᒃ ᐱᓕᕆᓂᖃᕐᓂᖅ ᐅᒥᐊᕐᔪᐊᒥᒃ ᐊᑐᐃᓐᓇᐅᓕᖅᑎᑦᓯᒋᐊᕐᓂᖏᓐᓄᑦ! ᓄᓇᓕᐅᔪᒥ 

ᐸᕐᓇᒍᑎᖃᑦᓯᐊᖅᓯᒪᓂᕐᒧᑦ ᑲᑎᒪᑎᑦᓯᓂᖅ. 

e) ᐃᑲᔪᖃᑎᒌᒃᓗᑎᒃ ᐱᓕᕆᓂᖃᕐᓂᖅ ᐃᓚᖏᓐᓂᒃ ᑐᑭᓯᒋᐊᕐᕕᒃᓴᖁᑎᓂᒃ ᐊᒥᖅᑲᕈᑎᖃᖃᑦᑕᕐᓂᕐᒧᑦ 

ᐱᓕᕆᔾᔪᓯᐅᕙᒋᐊᓕᖕᓂᒃ ᐱᑕᖃᕈᑎᐅᓂᐊᕐᓗᑎᒃ ᓄᓇᕗᑦ ᒐᕙᒪᖓᓐᓄᑦ ᑮᓇᐅᔭᓕᐅᕈᑎᐅᕙᒃᑐᓄᑦ ᐊᒻᒪᓗ 

ᓄᓇᐃᑦ ᑕᐅᑦᑐᖏᓐᓄᑦ ᑐᓴᒐᒃᓴᖁᑎᐅᔪᓂᒃ ᐅᒥᐊᕐᔪᐊᑦ ᐳᓛᕆᐊᖅᓯᒪᕙᒃᑐᑦ ᐃᖏᕐᕋᕝᕕᒋᕙᒃᑕᖏᓐᓄᑦ 

ᓄᓇᕗᑦ ᐃᒪᖁᑎᖏᓐᓂ, ᐊᒻᒪᓗ 

f) ᐊᓯᖏᑎᒍᑦᑕᐅᖅ ᐋᖅᑭᒃᑕᐅᓯᒪᔪᑎᒍᑦ ᐱᓕᕆᐊᖃᖃᑎᒌᒃᑎᑦ ᐊᖏᕈᑎᒋᓯᒪᔭᖏᑎᒍᑦ ᓈᒻᒪᒃᑑᓇᕐᓂᖏᑕ 

ᖃᓄᐃᓕᖓᓕᖅᓯᒪᓂᐅᔪᓄᑦ. 

 

  



30 
 

ᐱᓕᕆᐊᖃᑎᖃᕈᑎᑦ ᑕᐃᔭᐅᓪᓗᑎᒃ CruiseNunavut-ᒥᒃ 

ᐱᓕᕆᐊᖃᕈᑎᑦ ᑕᐃᔭᐅᓪᓗᑎᒃ CruiseNunavut-ᒥᒃ ᐊᐅᓚᑕᐅᓂᖃᕐᓂᐊᕐᑐᖅ ᐊᑕᐅᓯᐊᕐᓗᑎᒃ 

ᐱᓕᕆᖃᑎᖃᕐᓂᐊᕐᓂᕐᒧᑦ ᐅᒥᐊᕐᔪᐊᑎᒍᑦ ᐃᖏᕐᕋᓂᓕᕆᓂᕐᓄᑦ ᑐᓴᐅᒪᖃᑦᑕᐅᑎᓂᖃᖅᑎᓪᒋᑦ ᐊᕕᒃᑐᖅᓯᒪᓂᐅᔪᒥ.  

● ᐱᓕᕆᐊᖃᑎᖃᕈᑎᑦ ᐱᒋᐊᖅᑎᑕᐅᓚᐅᖅᓯᒪᕗᑦ 2016 ᐅᑭᐅᖓᓂ ᖃᕆᑕᐅᔭᑎᒍᑦ ᑐᕌᕈᑎᖃᖅᑎᑕᐅᓪᓗᓂ: 

CruiseNunavut@gov.nu.ca 

● 2021-ᒥ, ᖃᕆᑕᐅᔭᑎᒍᑦ ᐱᑐᒃᓯᒪᕝᕕᒋᓂᐊᖅᑕᖓᑦ ᐱᒋᐊᖅᑎᑕᐅᓯᒪᓕᕐᓂᐊᕐᐳᖅ: www.CruiseNunavut.ca  

 

ᐋᖅᑭᒃᓱᖅᑕᐅᓯᒪᓕᓚᐅᕐᓂᖓ ᐱᒋᐊᖅᑎᑕᐅᓪᓗᓂᓗ ᐱᓕᕆᐊᖃᕈᑎᑦ ᑕᐃᔭᐅᓪᓗᑎᒃ CruiseNunavut-ᒥᒃ 

ᖃᕆᑕᐅᔭᑎᒍᑦ ᐱᓕᕆᓂᖃᕐᕕᐅᓕᕐᓂᐊᕐᒪᑦ ᓯᕗᒻᒧᒃᐸᓪᓕᐊᑎᑕᐅᓯᒪᑎᓪᓗᒋᑦ ᐱᓕᕆᐊᖃᕈᑎᑦ ᐊᒻᒪᓗ ᐃᓚᒋᔭᐅᓪᓗᓂ 

ᑕᐃᒪᐅᓕᐊᓂᒃᑑᓪᓗᓂ ᖃᕆᑕᐅᔭᑎᒍᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑐᕌᕈᑎᖓᓄᑦ ᐊᒻᒪᓗ ᑕᐃᒪᐅᔭᕆᐊᖃᓪᓚᑦᑖᖅᓱᓂ 

ᐱᓕᕆᐊᖑᕙᓪᓕᐊᔪᓄᑦ ᐃᓚᒋᔭᐅᒻᒪᑦ ᐋᖅᑮᓯᒪᓕᓪᓚᑦᑖᕈᑎᒋᓂᐊᖅᑕᖏᓐᓄᑦ ᓄᓇᕗᒻᒥ ᒐᕙᒪᒃᑯᑦ 

ᐱᓕᕆᐊᖃᕈᓐᓇᕐᓂᖏᓐᓄᑦ ᐊᐅᓚᑦᓯᔨᐅᓂᕐᒧᑦ ᑕᕆᐅᒥ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᐅᕙᒃᑐᓄᑦ 

ᐊᕕᒃᑐᖅᓯᒪᓂᐅᔪᒥ. ᖃᕆᑕᐅᔭᑎᒍᑦ ᐱᓕᕆᐊᖃᑎᖃᕈᑎᑦ ᐱᑕᖃᖅᑎᑦᑎᓂᐊᖅᑐᑦ ᐱᓕᕆᕝᕕᒃᓴᒥᒃ 

ᐅᖃᓪᓚᐅᓯᖃᖃᑎᒌᒃᓗᑎᒃ ᐋᖅᑭᒃᓱᐃᕙᓪᓕᐊᓂᕐᒥᓐᓂ ᐊᒻᒪᓗ ᓯᐊᒻᒪᒃᑎᕆᕙᓐᓂᕐᒥ ᓄᑖᓂᒃ ᐱᓕᕆᐊᓂᒃ, 

ᐱᓕᕆᐊᖑᓕᖅᓯᒪᔪᓂᒃ, ᐊᒻᒪᓗ ᐊᐅᓚᑦᓯᓂᕐᒥ ᐊᑐᓕᖅᑎᑕᐅᓯᒪᔪᓄᑦ ᐱᓕᕆᔨᐅᔪᓄᑦ ᐊᒻᒪᓗ ᓄᓇᓕᒋᔭᐅᔪᓄᑦ.  

 

ᓇᓗᓇᐃᖅᓯᔩᑦ: ᐃᓄᐃᑦ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᕐᒧᑦ ᐱᓕᒻᒪᒃᓴᐃᓂᕐᒥ ᐱᓕᕆᒋᐊᕈᑎᖓ 

ᐃᓄᒃᑎᑐᑦ, ᓇᓗᓇᐃᖅᓯᔩᑦ ᑐᑭᖃᕐᒪᑦ “ᓇᓗᓇᐃᖅᓯᓂᕐᒥᒃ, ᖁᓚᕈᑎᖃᖖᒋᓐᓂᕐᒥᒃ”, ᐅᕝᕙᓘᓐᓃᑦ ᐊᓯᐊᒍᑦ, 

“ᑐᓴᖅᑎᑦᑎᔨᑦ, ᐊᑦᑕᑕᕈᑎᑦ.” ᐱᓕᕆᐊᖅ ᐱᒋᐊᖅᑎᑕᐅᓚᐅᖅᓯᒪᔪᖅ ᐱᓕᕆᐊᖃᖃᑎᒌᒃᓱᑎᒃ ᐱᓕᕆᔨᐅᑎᓪᓗᒋᑦ 

ᓄᓇᕗᑦ ᒐᕙᒪᖓᑦ, ᑲᓇᑕᒥ ᒥᕐᖑᐃᖅᓯᕐᕕᓕᕆᔨᑦ, ᐊᒻᒪᓗ Adventure Canada. ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ 

ᐋᖅᑭᒃᓱᐃᓂᕐᒥ ᐱᓕᕆᖃᑎᖃᓚᐅᖅᐳᑦ ᓄᓇᕗᑦ ᒐᕙᒪᖓᓐᓂᒃ, Adventure Canada-ᒥᒃᑯᓐᓂᒃ, ᐊᒻᒪᓗ ᓄᓇᕗᒻᒥ 

ᐃᖃᓪᓕᕿᔨ ᐊᒻᒪᓗ ᑕᕆᐅᕐᒥᐅᑕᓕᕆᔨᒃᑯᓐᓂᒃ (NFMTC). ᓄᓇᕗᑦ ᒐᕙᒪᖓᑦ ᐊᒻᒪᓗ ᓄᓇᕗᒻᒥ ᐃᖃᓪᓕᕿᔨ ᐊᒻᒪᓗ 

ᑕᕆᐅᕐᒥᐅᑕᓕᕆᔨᒃᑯᑦ (NFMTC) ᐱᑕᖃᖅᑎᑦᓯᔨᐅᕗᑦ ᑲᔪᓰᓐᓇᖅᑎᑕᐅᓪᓗᑎᒃ ᑮᓇᐅᔭᖁᑎᒃᓴᖃᖅᑎᑦᑎᕙᓐᓂᕐᒧᑦ 

ᐊᒻᒪᓗ ᓄᒃᑕᖅᑐᓕᕆᓂᕐᒧᑦ ᐱᓕᕆᐊᓄᑦ ᐃᑲᔪᕈᑎᒃᓴᓂᒃ ᐱᓕᕆᐊᖑᔪᒧᑦ. ᐅᑭᐅᖅᑕᖅᑐᒥ ᐅᒥᐊᕐᔪᐊᒃᑯᑦ 

ᖃᐅᔨᓴᕆᐊᖃᑦᑕᕐᓂᓕᕆᔨᒃᑯᑦ ᐱᓕᕆᔨᖏᑕ ᑲᑐᔾᔨᖃᑎᒌᖏᓐᓂᒃ (AECO) ᐃᑲᔪᖅᑎᐅᕙᒃᑐᑦ ᐱᓕᒻᒪᒃᓴᔭᐅᓯᓐᓈᑦ 

ᐃᖅᑲᓇᐃᔮᖃᓕᖅᑎᑕᐅᔪᓂᒃ ᐅᒥᐊᕐᔪᐊᒥ ᐃᑭᒪᓗᑎᒃ ᖃᐅᔨᓴᐃᔭᖅᑐᕐᓯᒪᔪᓄᑦ.  

ᐱᓕᕆᓂᖃᕐᕕᐅᓕᕈᓐᓇᖅᑐᓄᑦ ᑐᖖᒐᕝᕕᖃᖅᑎᑕᐅᓪᓗᑎᒃ ᐱᓕᕆᐊᖑᔪᑎᒍᑦ ᐃᓄᐃᑦ ᐃᖅᑲᓇᐃᔭᓕᕈᓐᓇᕐᒪᑕ 

ᖃᐅᔨᓴᕆᐊᖅᓯᒪᔪᓂ ᐱᓕᕆᔨᐅᖃᑕᐅᓗᑎᒃ ᑕᕆᐅᒥ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓂ – ᓄᓇᕗᑦ 

ᐃᒪᖏᓐᓂᑐᐃᓐᓇᐅᖖᒋᑦᑐᖅ, ᑭᓯᐊᓂᓕᑦᑕᐅᖅ ᓯᓚᕐᔪᐊᓕᒫᒥ. ᐱᓕᕆᐊᕆᔭᐅᓇᔭᖅᑐᓄᑦ ᑖᒃᑯᓄᖓ 

ᐃᓂᒋᔭᐅᓕᕈᓐᓇᖅᑐᓄᑦ ᐃᓚᖃᕈᓐᓇᖅᑐᑦ ᔫᑎᐋᒃ ᐅᒥᐊᓂᒃ ᐊᖁᑎᐅᕙᓐᓂᕐᒥᒃ, ᓇᓄᖅᑕᖃᕆᐊᖓᓂᒃ 

ᓇᐅᑦᓯᖅᑐᐃᔨᐅᓂᕐᒥᒃ, ᐅᖃᓪᓚᒃᑎᐅᓂᕐᒧᑦ, ᖃᐅᔨᒪᑕᐅᕙᓐᓂᕐᒧᑦ ᐱᓱᕋᔭᕆᐊᖅᓯᒪᑎᑕᐅᑎᓪᓗᒋᑦ, ᐊᒻᒪᓗ 

ᐊᓯᒃᑲᓐᓂᖏᓂᒃ ᐱᓕᕆᐊᒃᓴᐅᕙᒃᑐᓂᒃ ᐅᒥᐊᕐᔪᐊᒥ. 

ᐅᑭᐅᑕᒫᑦ 12-ᖑᔪᑦ ᐃᓄᐃᑦ ᐃᓚᒋᔭᐅᕙᒃᑐᑦ ᐱᓕᕆᐊᕐᒧᑦ. ᓇᓗᓇᐃᒻᒪᕆᒃᑑᓪᓗᓂ ᐊᖏᔪᒥᒃ ᐱᓕᕆᕝᕕᒃ 

ᓂᐅᕕᕈᔾᔨᖃᑕᐅᕙᒃᑐᑦ ᐱᓕᕆᐊᒧᑦ, ᐅᒥᐊᕐᔪᐊᒃᑯᑦ ᐱᓕᕆᐊᖃᖅᑎᐅᔪᑦ ᓇᓗᓇᐃᖅᑕᐅᓯᒪᓕᖅᐸᖕᓂᖏᓐᓂᑦ 

ᐱᓕᒻᒪᒃᓴᔭᐅᓯᓐᓈᑦ ᐃᖅᑲᓇᐃᔮᖃᓕᖅᑎᑕᐅᕙᓐᓂᖏᓐᓄᑦ ᐅᒥᐊᕐᔪᐊᒥᓐᓂ ᐊᑐᓂ ᐅᑭᐅᒥ ᐱᓕᕆᐊᖑᔪᖅ 

ᐊᐅᓚᑕᐅᓂᖃᖅᑎᓪᓗᒍ. 2019/2020 ᐅᑭᐅᖓᓂ, ᒪᕐᕉᒃ ᐃᓕᓐᓂᐊᕌᓂᒍᑎᖃᖅᓯᒪᔫᒃ ᐱᓕᒻᒪᒃᓴᔭᐅᓯᓐᓈ 

ᐃᖅᑲᓇᐃᔭᖅᑎᐅᓂᕐᒥᓐᓂᒃ ᐱᔭᕇᖅᓯᒪᓕᓚᐅᖅᐳᒃ ᐋᓐᑦᐋᒃᑎᑲᒥ. 

ᐱᓕᕆᐊᖑᔪᖅ ᐱᓕᕆᐊᖑᕙᓪᓕᓕᐊᕙᒃᑐᖅ ᐱᖓᓱᐃᑎᒍᑦ ᓇᓗᓇᐃᖅᑕᐅᓯᒪᓪᓗᓂ ᐱᓕᕆᐊᖑᕙᓪᓕᐊᓂᖏᓂ, ᑕᐃᒫᒃ 

ᐱᓕᒻᒪᒃᓴᔭᐅᔪᑦ ᓯᕗᒻᒧᒋᐊᖅᑎᑦᑎᔪᓐᓇᖅᑎᑕᐅᕙᒃᓱᑎᒃ ᐱᓕᕆᐊᖑᔪᑎᒍᑦ ᖁᒡᕙᓯᒃᓯᕙᓪᓕᐊᓂᖏᑕ ᐃᓕᓐᓂᐊᕈᑎᖏᑦ 

ᒪᓕᒃᐸᓪᓕᐊᓪᓗᒋᑦ.  

ᐱᓕᕆᐊᖑᕙᓪᓕᐊᓂᖏᑦ 1: ᐱᓕᕆᖃᑎᖃᕈᓐᓇᕐᓂᕐᒧᑦ ᐱᓕᒻᒪᒃᓴᐃᓂᖃᕐᓂᖅ 

ᐱᓕᒻᒪᒃᓴᐃᓂᖃᕐᕕᐅᓚᐅᕐᑐᖅ ᐅᐱᕐᖔᖑᑎᓪᓗᒍ ᐃᖃᓗᓐᓂ, ᑕᒪᓐᓇ ᐱᓕᕆᐊᖑᕙᓪᓕᐊᓂᖓ 

ᐱᔾᔪᑎᖃᖅᑎᑕᐅᓗᐊᓚᐅᕐᒪᑦ ᐱᓕᕆᖃᑎᖃᕈᓐᓇᕐᓂᕐᒧᑦ ᐱᓕᒻᒪᒃᓴᔭᐅᓯᒪᔭᕆᐊᖃᕐᓂᕐᓄᑦ ᐱᓕᒻᒪᒃᓴᔭᐅᓯᒪᓕᕐᓗᑎᒃ 

ᑐᕌᕈᑎᖓᑦ:CruiseNunavut@gov.nu.ca
http://www.cruisenunavut.ca/

ᖁᑦᑎᖕᓂᖅᐹᑎᒍᑦ ᐅᒥᐊᕐᔪᐊᒃᑯᑦ ᖃᐅᔨᓴᕆᐊᖅᓯᒪᔪᓄᑦ ᐃᓚᒋᔭᐅᔪᓐᓇᓕᖅᑎᑕᐅᓂᖏᓐᓄᑦ. ᓄᒃᑕᖅᑐᓕᕆᓂᕐᒧᑦ ᐊᒻᒪᓗ 

ᐃᓕᓐᓂᐊᕌᓂᒃᓯᒪᓂᕐᒧᑦ ᐃᓕᑕᕆᔭᐅᔾᔪᑎᑖᕐᓯᒪᓕᕐᓂᕐᒧᑦ ᐱᔾᔪᑎᖃᖅᑐᑦ ᐃᓗᐊᓃᖃᑕᐅᕙᒃᑐᑦ ᐱᓕᒻᒪᒃᓴᔭᐅᔾᔪᑎᓄᑦ, 

ᐃᓚᖏᑦ ᓯᕗᕿᖓᓂ ᑎᑭᓴᖅᑕᐅᓯᒪᕙᒃᓱᑎᒃ ᐱᓕᕆᐊᖑᕙᓪᓕᐊᔪᓄᑦ ᓯᕗᒻᒧᒋᐊᕈᑎᒃᓴᓂᒃ. 

ᐱᓕᕆᐊᖑᕙᓪᓕᐊᓂᖏᑦ 1-ᒥ ᐃᓕᓐᓂᐊᕈᑎᒃᓴᐃᑦ ᐃᓚᖃᖅᐳᑦ: 

● ᑐᖖᒐᓇᖅᑑᑎᑦᑎᓂᕐᒧᑦ ᐊᒻᒪᓗ ᑐᖖᒐᓱᒃᑎᑦᑎᔨᐅᓂᕐᒧᑦ ᐱᓕᒻᒪᒃᓴᐃᓂᖅ 

● ᑕᕆᐅᒥ ᐃᒫᓃᓪᓗᑎᒃ ᐋᓐᓂᐊᖅᓯᐅᕐᑎᓕᕆᓂᕐᒧᑦ ᐱᓕᒻᒪᒃᓴᔭᐅᕌᓂᒃᓯᒪᓂᕐᒧᑦ ᐃᓕᑕᕆᔭᐅᓯᒪᓕᕈᑎᑦ 

(ᐱᓯᒪᓕᕐᓂᖅ CDN-ᓄᑦ ᓇᒻᒪᖓᓂᒃ) 

● ᐃᑭᒪᔪᑦ ᖃᓄᐃᖖᒋᓐᓇᖖᒋᑦᑐᒦᑎᑕᐅᓂᖏᓐᓄᑦ ᐊᐅᓚᑦᓯᔨᐅᓂᕐᒧᑦ ᐱᓕᒻᒪᒃᓴᔭᐅᕌᓂᒃᓯᒪᓂᕐᒧᑦ 

ᐃᓕᑕᕆᔭᐅᓯᒪᓕᕈᑎᑦ 

● ᐳᓛᕆᐊᖅᓯᒪᔪᓄᑦ ᖃᐅᔨᒪᑕᐅᓂᕐᒧᑦ/ᑐᑭᓕᐅᕆᔨᐅᓂᕐᒧᑦ ᐱᓕᒻᒪᒃᓴᔭᐅᓂᖅ 

● ᓇᖕᒥᓂᖅ ᐱᓯᒪᓕᕐᓂᕐᒧᑦ ᓚᐃᓴᑖᖅᓯᒪᓂᖅ (PAL) ᖁᑭᐅᑎᑖᕈᓐᓇᕐᓂᕐᒥᒃ 

● ᓇᓄᖅᑕᖃᕆᐊᖓᓄᑦ ᓇᐅᑦᓯᖅᑐᐃᔨᐅᓂᕐᒧᑦ ᐱᓕᒻᒪᒃᓴᔭᐅᓂᖅ 

● ᐅᒥᐊᕐᔪᐊᒃᑯᑦ ᖃᐅᔨᓴᕆᐊᖅᓯᒪᔪᓄᑦ ᖃᐅᔨᒪᑕᐅᓂᕐᒧᑦ ᐱᓕᒻᒪᒃᓴᔭᐅᓂᖅ 

● ᓄᓇᕗᑖᖅᐸᓪᓕᐊᓯᒪᓂᕐᒥ ᐱᓕᕆᓂᐅᓯᒪᔪᑦ, ᑎᑭᓪᓗᒋᑦ ᐅᓪᓗᒥᒧᑦ 

● ᐱᐅᓯᑐᖃᓕᕆᓂᕐᒧᑦ ᐊᔪᖖᒋᓐᓂᖃᑦᓯᐊᕐᓂᖅ 

● ᓯᕗᓕᖅᑎᒋᔭᐅᓂᕐᒧᑦ ᐊᔪᖖᒋᓐᓂᖃᑦᓯᐊᕐᓂᖅ 

● ᐆᒪᔪᐃᑦ ᓱᓇᐅᓂᖏᓐᓄᑦ ᓇᓗᓇᐃᖅᓯᔪᓐᓇᕐᓂᖅ ᐊᒻᒪᓗ ᓇᓃᑉᐸᖕᓂᖏᓐᓄᑦ 

 

ᐱᓕᕆᐊᖑᕙᓪᓕᐊᓂᖏᑦ 2: ᐱᓕᒻᒪᒃᓴᔭᐅᓯᓐᓈᑦ ᐃᖅᑲᓇᐃᔮᖃᕐᓂᖅ 

ᐱᓕᒻᒪᒃᓴᔭᐅᔪᑦ ᐱᓕᒻᒪᒃᓴᔭᐅᓯᓐᓈᑦ ᐃᖅᑲᓇᐃᔭᖅᑎᐅᖃᑕᐅᕙᒃᑐᑦ ᐅᒥᐊᕐᔪᐊᒃᑯᑦ ᖃᐅᔨᓴᕆᐊᖅᓯᒪᓪᓗᑎᒃ ᐅᒥᐊᕐᔪᐊᓂ 

ᐊᑕᐅᓯᐊᖅᓱᑎᒃ ᐃᖏᕐᕋᓂᖃᖅᑎᓪᓗᒋᑦ ᓄᓇᕗᑦ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᕙᓐᓂᖏᓐᓂ (ᐋᒡᒌᓯ/ᓯᑦᑎᐱᕆ) 

ᐅᕝᕙᓘᓐᓃᑦ ᐋᓐᑦᐋᒃᑎᑲᒥ (ᔮᓄᐊᕆᒥᑦ ᒫᔾᔨᒧᑦ). ᖃᓄᖅ ᐊᑯᓂᐅᑎᒋᔪᒥᒃ ᐅᒥᐊᕐᔪᐊᑦ ᐃᖏᕐᕋᓂᖃᖅᐸᓐᓂᖏᑦ 

ᐊᔾᔨᒌᒃᐸᖖᒋᒻᒪᑕ ᐊᑕᐅᓯᕐᒥᑦ ᐱᖓᓱᓄᑦ ᐱᓇᓱᐊᕈᓯᕐᓄᑦ ᐊᒻᒪᓗ ᐃᖅᑲᓇᐃᔮᖃᕐᓂᐊᕐᓂᖏᑦ ᐃᓱᒪᓕᐅᕈᑎᐅᕙᒃᑐᑦ 

ᐱᓕᒻᒪᒃᓴᔭᐅᔪᒥᑦ ᐊᒻᒪᓗ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖃᖅᑎᐅᔪᑉ ᐃᓂᖃᖅᑎᑕᐅᔪᓐᓇᕋᔭᕐᓂᖓᓄᑦ. ᑕᒪᕐᒥᒃ 

ᐱᓕᒻᒪᒃᓴᔭᐅᓯᓐᓈᑦ ᐃᖅᑲᓇᐃᔮᖃᖅᑐᑦ ᑐᑭᒧᐊᒃᑎᑖᖅᑎᑕᐅᓯᒪᕙᒃᑐᑦ ᐊᒻᒪᓗ ᐃᓕᓐᓂᐊᕈᑎᖃᖅᐸᓪᓕᐊᔪᓐᓇᖅᓱᑎᒃ 

ᐊᒻᒪᓗ ᑕᑯᓐᓇᕈᓐᓇᖅᑎᑕᐅᓪᓗᑎᒃ ᖃᐅᔨᓴᕆᐊᖅᓯᒪᔪᑦ ᐃᖅᑲᓇᐃᔭᖅᑎᖏᑦ ᐱᓕᕆᓂᖃᖅᑎᓪᓗᒋᑦ, 

ᐃᓚᖃᖅᑎᑕᐅᓗᑎᒃ ᐃᖅᑲᓇᐃᔭᖅᑎᒋᔭᐅᔪᑦ ᐱᓕᕆᐊᒃᓴᕆᔭᖏᓂᒃ ᐃᓛᓐᓂ ᐱᓕᕆᓂᖃᖃᑕᐅᕙᒃᓗᑎᒃ. ᑕᒪᕐᒥᒃ 

ᐱᓕᒻᒪᒃᓴᔭᐅᓯᓐᓈᑦ ᐃᖅᑲᓇᐃᔮᖃᕐᓃᑦ ᐊᑭᓕᖅᑐᒐᐅᓪᓗᑎᒃ ᐃᓂᒋᔭᐅᕙᒃᑐᑦ. ᐱᓕᒻᒪᒃᓴᔭᐅᓯᓐᓈᑦ ᐃᖅᑲᓇᐃᔮᕆᔭᖏᓄᑦ 

ᐃᓕᔭᐅᓯᒪᕝᕕᖏᑦ ᐋᖅᑭᒃᓱᒐᐅᕙᒃᑐᑦ ᐅᑭᐅᖅᑕᖅᑐᒥ ᐅᒥᐊᕐᔪᐊᒃᑯᑦ ᖃᐅᔨᓴᕆᐊᖃᑦᑕᕐᓂᓕᕆᔨᒃᑯᑦ ᐱᓕᕆᔨᖏᑕ 

ᑲᑐᔾᔨᖃᑎᒌᖏᑕ (AECO) ᓄᓇᓕᐅᔪᒥ ᐱᓕᕆᐊᖃᖃᑕᐅᓂᕐᒥ ᑲᑎᒪᔨᕋᓛᑎᒍᑦ ᐊᒻᒪᓗ ᐊᑐᓕᖅᑎᑕᐅᓯᒪᕙᒃᑐᑦ 

ᐃᓱᒪᖅᓱᕈᑎᒋᓗᒍ ᐱᓕᕆᐊᖃᕈᑎᖃᕈᒪᓂᖏᓄᑦ ᐱᓕᕆᐊᖃᖅᑎᐅᔪᓂᑦ. 

ᐱᓕᕆᐊᖑᕙᓪᓕᐊᓂᖏᑦ 3: ᐃᓕᓐᓂᐊᕈᑎᖄᓂᒃᓯᒪᓪᓗᓂ ᐊᔪᖖᒋᑦᓯᐊᓕᕈᑎᒃᓴᑦ 

ᐅᑭᐊᒃᓵᖑᑎᓪᓗᒍ ᐱᓕᕆᓂᖃᕈᑎᐅᔪᒪᕙᒻᒪᑦ, ᐱᓕᒻᒪᒃᓴᔭᐅᔪᐃᑦ ᐱᔭᕇᖅᓯᒪᓕᓚᐅᖅᑐᑦ ᐱᓕᕆᐊᖑᕙᓪᓕᐊᓂᖏᑦ 1 

ᐊᒻᒪᓗ ᐱᓕᕆᐊᖑᕙᓪᓕᐊᓂᖏᑦ 2 ᐱᓕᒻᒪᒃᓴᔭᐅᔾᔪᑎᓂᒃ ᐅᐸᒍᑎᓯᒪᖁᔭᐅᕙᒻᒪᑕ ᑭᖑᓪᓕᖅᐹᒥᒃ ᐱᓕᕆᐊᒥ 

ᐱᓕᕆᐊᖑᕙᓪᓕᐊᔾᔪᑎᐅᓂᐊᖅᑐᒧᑦ. ᐱᓕᕆᐊᖑᕙᓪᓕᐊᓂᖏᑦ 3-ᖓᓂ ᐱᔾᔪᑎᖃᓗᐊᕐᒪᑕ ᐃᓚᖃᖅᑎᑕᐅᔪᓂᒃ 

ᐱᔭᕇᖅᓯᓯᒪᓕᕋᔭᕐᓂᖏᓐᓄᑦ ᓯᓚᕐᔪᐊᓕᒫᒥ ᐃᓕᑕᕆᔭᐅᓯᒪᓪᓗᑎᒃ ᐃᓕᓐᓂᐊᕌᓂᒍᑎᖃᖅᓯᒪᓂᕐᒧᑦ ᓇᓗᓇᐃᒃᑯᑕᓂᒃ 

ᐱᓯᒪᓕᕆᐊᖃᖅᑕᒥᓐᓂᒃ ᐱᓕᕆᕝᕕᐅᔪᑦ ᒪᓕᒐᖁᑎᖏᓐᓂ ᐅᖃᖅᑕᐅᓯᒪᔪᓂᒃ. 

ᐱᓕᕆᐊᖑᕙᓪᓕᐊᓂᖏᑦ 3-ᖓᓂ ᐃᓕᓐᓂᐊᕈᑎᒃᓴᑦ ᐃᓚᖃᖅᐳᑦ: 

● ᐃᓕᓐᓂᐊᕌᓂᒍᑎᖃᖅᓯᒪᓂᖅ ᐊᒻᒪᓗ ᓇᐅᑦᓯᖅᑐᐃᔨᐅᕙᓐᓂᖅ ᐅᒥᐊᖅᑐᖅᑎᑦ (STCW) ᑕᕆᐅᒥ 

ᑐᐊᕕᐅᕐᓇᖅᑐᖃᓕᖅᐸᑦ ᐱᓕᕆᐊᖑᔭᕆᐊᓖᑦ 

● ᐃᓕᓐᓂᐊᕌᓂᒍᑎᖃᖅᓯᒪᓂᖅ ᐊᒻᒪᓗ ᓇᐅᑦᓯᖅᑐᐃᔨᐅᕙᓐᓂᖅ ᐅᒥᐊᖅᑐᖅᑎᑦ (STCW) 

ᒥᐊᓂᕆᔭᐅᓯᒪᔾᔾᔪᑎᓄᑦ ᐅᔾᔨᕈᓱᖕᓂᖅ 

● ᑕᕆᐅᑉ ᐃᒫᓃᓪᓗᓂ ᐃᓅᓕᓴᐅᑎᐅᕙᒃᑐᑦ 

● ᓈᓚᐅᑎᓕᕆᔨᐅᔪᓐᓇᕐᓂᕐᒥ ᐃᓕᑕᕆᔭᐅᔾᔪᑎᑖᕈᑎᖃᕐᓂᖅ 

● ᐊᑐᕐᓂᖃᑦᑎᐊᕈᓐᓇᕐᓂᕐᒧᑦ ᔫᑎᐋᒃ ᐅᒥᐊᓂᒃ 

 

ᐅᒥᐊᕐᔪᐊᒥᒃ ᐊᑐᐃᓐᓇᐅᓕᖅᑎᑦᓯᒋᐊᕐᓂᖅ! 

ᓄᓇᓕᒋᔭᐅᔪᐃᑦ ᐊᔾᔨᒌᖖᒋᐅᖅᑐᑎᒍᑦ ᖁᑦᑎᖕᓂᖃᖅᑐᓂᒃ ᐸᕐᓇᒍᑎᖃᖅᓯᒪᕙᒻᒪᑕ ᐊᒻᒪᓗ ᐱᓕᕆᓂᖃᕈᒪᓂᖏᑦ 

ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᕙᒃᑐᓄᑦ. ᐅᒥᐊᕐᔪᐊᒥᒃ ᐊᑐᐃᓐᓇᐅᓕᖅᑎᑦᓯᒋᐊᕐᓂᖅ! ᐋᖅᑭᒃᓱᐊᖑᓯᒪᒻᒪᑕ 

ᐱᔭᐅᓯᒪᓕᕆᐊᖃᖅᑐᓂᒃ ᑕᒪᐃᓐᓂ ᐸᕐᓇᒍᑎᐅᓯᒪᓂᖃᖅᑐᓄᑦ ᑐᕌᖓᔪᓂᒃ. ᐅᑭᐅᖑᓂᐊᖅᑐᒥ ᐅᒥᐊᕐᔪᐊᒥᒃ 

ᐊᑐᐃᓐᓇᐅᓕᖅᑎᑦᓯᒋᐊᕐᓂᖅ! ᐱᓕᒻᒪᒃᓴᔭᐅᓯᓐᓈᑦ ᑲᑎᒪᑎᑦᑎᓂᐅᕙᒃᑐᑦ ᐊᔾᔨᒌᖖᒋᐅᖅᑐᓂᒃ ᐱᔾᔪᑎᖃᖅᐸᒃᑐᑦ 

ᓯᕗᓪᓕᕐᐹᒥᒃ ᓄᓇᓕᖃᖅᑐᑦ ᑐᒃᓯᕋᐅᑎᖃᖅᓯᒪᓂᖏᑦ ᐃᑲᔪᕈᑎᒃᓴᖃᖅᑎᑕᐅᔪᒪᓪᓗᑎᒃ ᐊᒻᒪᓗ ᓇᐃᓐᓂᖅᓴᐅᓪᓗᑎᒃ 

ᐱᓕᒻᒪᒃᓴᔭᐅᓯᓐᓈ ᑲᑎᒪᓂᖃᖅᑎᑦᓯᕙᒃᑐᑦ ᓄᓇᓕᐅᔪᓄᑦ ᐅᔾᔨᕈᓱᓕᐊᓂᒃᑐᓄᑦ ᐅᒥᐊᕐᔪᐊᒃᑯᑦ 

ᐳᓛᕆᐊᖅᑕᐅᓯᒪᕙᓐᓂᕐᓄᑦ.  

ᐊᑐᓂᑦ ᐅᒥᐊᕐᔪᐊᒥᒃ ᐊᑐᐃᓐᓇᐅᓕᖅᑎᑦᓯᒋᐊᕐᓂᐅᕙᒃᑐᑦ! ᐱᓕᒻᒪᒃᓴᔭᐅᓯᓐᓈᑦ ᑲᑎᒪᑎᑦᓯᓂᐅᕙᒃᑐᑦ 

ᐋᖅᑭᒃᓱᒐᐅᓯᒪᕙᒃᑐᑦ ᓄᓇᓕᐅᔪᒧᑦ ᑐᕌᖓᑎᑕᐅᒋᐊᖅᓯᒪᕙᒃᓱᑎᒃ ᐱᔪᖕᓇᑐᐊᕌᖓᒥᒃ, ᑐᖖᒐᕝᕕᖃᖅᑎᑕᐅᓪᓗᑎᒃ 

ᐱᔭᐅᓯᒪᓕᕆᐊᖃᖅᑐᓄᑦ ᖃᐅᔨᒋᐊᕈᑎᐅᓚᐅᖅᑐᓂᑦ ᓄᓇᓕᐅᔪᒥ ᐊᐅᓚᑦᓯᓂᖃᕐᓂᕐᒥ ᐃᓱᒪᑕᒻᒪᕆᒋᔭᐅᔪᓄᑦ 

ᑎᑭᑕᐅᓯᒪᓕᕐᕕᒃᓴᖏᑕ ᓯᕗᕐᖓᓂ. ᐊᒥᓱᐃᓕᖓᓪᓗᓂ ᑐᑭᒧᐊᒃᑎᑦᓯᔨᐅᑉ ᐱᓕᒻᒪᒃᓴᐃᓂᕐᒥ ᐅᖃᓕᒫᒐᖁᑎᖏᑦ 

ᐊᑐᐃᓐᓇᐅᕗᑦ ᑐᖖᒐᕝᕕᐅᓂᐊᕐᓗᑎᒃ ᐱᓕᒻᒪᒃᓴᐃᓯᓐᓈᑦ ᑲᑎᒪᑎᑦᓯᓂᕐᒥ.  

ᐱᔾᔪᑎᖃᖅᑎᒋᔭᐅᔪᑦ ᑕᕆᐅᒥ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓕᕆᓂᕐᒥ ᐃᖅᑲᓇᐃᔭᕐᕕᖓᓂᑦ ᐃᓚᒋᔭᐅᖃᑕᐅᕙᒃᑐᑦ 

ᐊᒻᒪᓗ ᖁᕕᐊᒋᑦᑎᐊᖅᓱᒍ ᐱᓕᕆᐊᖃᖅᑎᐅᕙᓐᓂᕐᒥ ᐱᓕᒻᒪᒃᓴᐃᓯᓐᓈᑦ ᑲᑎᒪᓂᖃᖅᑎᑦᑎᕙᓐᓂᕐᓄᑦ. ᑕᒪᓐᓇ 

ᖁᕕᐊᓱᒍᑎᖃᕐᓂᖓᑦ ᐊᖏᒡᓕᒋᐊᖅᑎᑕᐅᓯᒪᓕᖅᐸᒃᑐᖅ ᓂᐅᕕᕈᔾᔨᓯᒪᓂᐅᕙᒃᑐᓂᑦ ᓄᓇᓕᐅᔪᒥ ᐃᓚᒋᔭᐅᔪᓂᑦ, 

ᐱᐅᓯᒋᐊᕈᑎᐅᕙᒃᓱᓂᓗ ᑕᒪᐃᓐᓂᑦ ᓄᓇᓕᐅᔪᒥ ᐃᓚᒋᔭᐅᔪᐃᑦ ᐃᓚᒋᔭᐅᖃᑕᐅᕙᓐᓂᖏᓐᓄᑦ, ᐊᒻᒪᓗ 

ᓴᖖᒋᒃᑎᒋᐊᕈᑎᐅᕙᒃᓱᓂ ᐊᑐᕐᓂᖃᖅᑑᓕᖅᓯᒪᓂᖓᑕ ᐱᓕᒻᒪᒃᓴᐃᓯᓐᓈᑦ ᑲᑎᒪᑎᑦᓯᓂᐅᕙᒃᑐᓄᑦ. 

 

ᓄᓇᓕᐅᔪᒥ ᐳᓛᕆᐊᖅᓯᒪᔪᓕᕆᔨᒃᑯᑦ ᐊᒻᒪᓗ ᐱᐅᓯᑐᖃᓕᕆᔨᒃᑯᑦ ᐱᓕᕆᐊᖅ  
 

ᓄᓇᓕᐅᔪᒥ ᐳᓛᕆᐊᖅᓯᒪᔪᓕᕆᔨᒃᑯᑦ ᐊᒻᒪᓗ ᐱᐅᓯᑐᖃᓕᕆᔨᒃᑯᑦ (CTCI) ᐱᓕᕆᐊᖅ ᐋᖅᑭᒃᓱᐊᖑᓯᒪᒻᒪᑦ 

ᐃᑲᔪᖅᑐᕈᑎᐅᔪᒃᓴᐅᓪᓗᓂ ᐊᔾᔨᒌᑭᒋᐅᖅᑐᑎᒍᑦ ᐊᒻᒪᓗ ᑲᔪᓰᓐᓇᖅᑎᑕᐅᔪᓐᓇᖅᑐᑎᒍᑦ ᑮᓇᐅᔭᓕᐅᕈᑏᑦ 

ᐱᕈᖅᐸᓪᓕᐊᑎᑕᐅᓯᒪᓂᒃᓴᖏᓐᓄᑦ ᐱᓕᕆᓂᖃᑦᓯᐊᖅᑑᓗᑎᒃ ᐋᖅᑭᒃᓱᐃᓯᒪᓂᖅᑎᒍᑦ ᐳᓛᕆᐊᖅᓯᒪᔪᓕᕆᓂᕐᓂ ᐊᒻᒪᓗ 

ᐱᐅᓯᑐᖃᓕᕆᓂᕐᓂ ᐃᖅᑲᓇᐃᔭᕐᕕᐅᔪᓂ. ᐃᑲᔪᖅᑐᐃᔾᔪᑎᐅᕙᒻᒪᑕ ᐊᒻᒪᓗ ᐃᑲᔪᕈᑎᐅᕙᒃᓱᑎᒃ 

ᑮᓇᐅᔭᓕᐅᕈᑎᐅᕙᒃᑐᓂᒃ ᐱᕙᓪᓕᐊᑎᑦᑎᓂᕐᒥ ᐱᓕᕆᐊᖑᓕᖅᓯᒪᔪᓄᑦ ᐱᕈᖅᐸᓪᓕᐊᑎᑕᐅᓯᒪᓂᐊᕐᓗᑎᒃ ᐊᒻᒪᓗ 

ᑮᓇᐅᔭᑎᒍᑦ ᐊᑐᕐᓂᖃᕐᓂᕐᓄᑦ ᐃᓚᒋᐊᕈᑎᐅᕙᒻᒪᑕ ᓇᓗᓇᐃᔭᐃᕙᓐᓂᕐᓂ ᓱᓇ ᐱᓕᕆᓂᖃᕐᕕᐅᓗᑎᒃ 

ᐊᒥᓱᖖᒍᕆᐊᕈᑎᐅᔪᓐᓇᕐᒪᖔᑕ ᑮᓇᐅᔭᓕᐅᕈᑎᓄᑦ, ᐃᓚᖃᖅᑎᓪᓗᒋᑦ ᓴᓇᐅᒐᓕᐊᖑᕙᒃᑐᓂᒃ ᐊᒻᒪᓗ 

ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖑᔪᓂᒃ, ᐊᒻᒪᓗ ᓴᖖᒋᒃᑎᕆᐊᖅᑎᑦᓯᕙᒃᓱᑎᒃ ᑮᓇᐅᔭᓕᐅᕋᓱᒍᑕᐅᓪᓗᑎᒃ 

ᐱᕙᓪᓕᐊᑎᑦᑎᓂᖏᓐᓄᑦ ᓄᓇᓕᐅᔪᑦ ᑕᑯᒃᓴᐅᑎᑦᑎᕙᓐᓂᕐᒥᓐᓂ ᓴᖖᒋᓂᖃᕐᓂᖓᑕ ᐊᒻᒪᓗ ᐱᐅᓪᓚᕆᒃᑑᓂᖏᑕ 

ᓄᓇᕗᒻᒥ ᓄᓇᐃᑦ ᑕᑯᔪᒥᓇᖅᑑᑎᖏᑦ, ᐆᒪᔪᐃᑦ ᐊᒻᒪᓗ ᐃᓄᖏᑕ. ᑖᒃᑯᐊ ᐱᓕᕆᐊᖑᔪᑦ ᑐᖖᒐᕝᕕᖃᖅᑎᑕᐅᓯᒪᕗᑦ 

ᒪᑯᓄᖓ ᐃᓄᐃᑦ ᐃᓅᖃᑎᒌᒃᑐᑦ ᐊᑐᕐᓂᖃᖅᑎᑕᖏᓐᓄᑦ ᐊᒻᒪᓗ ᑐᑭᒧᐊᒍᑎᒃᓴᕆᓪᓗᒋᑦ ᑐᖖᒐᕝᕕᖁᑎᖏᓐᓄᑦ: 

 ᐱᔨᑦᓯᕐᓂᖅ: (ᐱᔨᑦᓯᕐᓂᖅ ᐊᒻᒪᓗ ᐱᑕᖃᖅᑎᑦᓯᔨᐅᓂᖅ ᐃᓚᒌᖑᔪᓄᑦ ᐊᒻᒪᓗ ᓄᓇᖅᑲᑎᒌᒃᑐᓄᑦ) ᓇᖕᒥᓂᖅ 

ᐱᓕᕆᓂᖃᕈᓐᓇᖅᑑᓂᖏᑦ ᐃᓛᒃᑰᕐᑐᑦ ᐃᓄᐃᑦ, ᐃᓚᒌᑦ ᐊᒻᒪᓗ ᓄᓇᖅᑲᑎᒌᒃᑐᑦ ᐱᐅᓯᒋᐊᖅᑎᑕᐅᓯᒪᓂᐊᕐᒪᑕ 

ᐱᕙᓪᓕᐊᑎᑕᐅᓯᒪᓂᖓᓂ ᑐᒃᓯᕋᐅᑎᖃᖅᓯᒪᔪᑉ ᐊᔪᕆᖖᒋᑦᓱᒋᑦ ᖃᓄᐃᓕᐅᕈᓐᓇᖅᑑᓂᖏᑦ ᐊᒻᒪᓗ 

ᐊᔪᖖᒋᓐᓂᕆᔭᖏᑦ. ᑲᔪᓰᓐᓇᖅᑎᑕᐅᔪᓐᓇᖅᑐᓂᒃ ᓄᓇᓕᐅᔪᒥ ᐳᓛᕆᐊᖅᓯᒪᔪᓕᕆᔨᒃᑯᑦ ᐊᒻᒪᓗ 

ᐱᐅᓯᑐᖃᓕᕆᔨᒃᑯᑦ (CTCI) ᐃᖅᑲᓇᐃᔭᕐᕕᐅᒻᒪᑕ ᐅᐱᒍᓱᑦᑎᐊᖅᑑᓪᓗᑎᒃ ᐊᕙᑎᐅᔪᒥᒃ ᐊᒻᒪᓗ 

ᐱᓕᕆᓂᖃᓕᕈᒪᑎᑦᑎᕙᒃᓱᑎᒃ ᒪᒃᑯᒃᑐᓂᒃ – ᑭᖑᕚᕆᓂᐊᖅᑕᑦᑎᓐᓂᒃ – ᐃᓚᐅᖃᑕᐅᓕᕆᐊᒥᓐᓄᑦ 

ᓄᓇᓕᐅᔪᒥ ᐳᓛᕆᐊᖅᓯᒪᔪᓕᕆᔨᒃᑯᑦ ᐊᒻᒪᓗ ᐱᐅᓯᑐᖃᓕᕆᔨᒃᑯᑦ ᐃᖅᑲᓇᐃᔭᕐᕕᖏᓐᓂ. 

 ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ: (ᐊᔪᖖᒋᓐᓂᕆᔭᓂᒃ ᐱᕚᓪᓕᕈᑎᖃᒃᑲᓐᓂᕐᓂᒃ ᑕᑯᓐᓇᕐᓂᒃᑯᑦ, 

ᑐᑭᒧᐊᒃᑎᖃᕐᓂᒃᑯᑦ, ᐱᔭᕆᐅᖅᓴᓂᒃᑯᑦ, ᐊᒻᒪᓗ ᐱᓕᕆᐊᖃᖃᑦᑕᕐᓂᒃᑯᑦ) ᑐᒃᓯᕋᐅᑎᖃᖅᓯᒪᔪᑦ 

ᐱᓕᕆᓂᖃᕈᓐᓇᓕᖅᑎᑕᐅᓯᒪᓂᐊᖅᑐᑦ ᐊᔪᖖᒋᓐᓂᕆᔭᒥᓐᓂᒃ ᐱᕚᓪᓕᕆᐊᕈᑎᖃᕐᓗᑎᒃ ᐱᔭᕆᐅᖅᓴᓂᒃᑯᑦ, 

ᐱᓕᕆᐊᖃᖃᑦᑕᕐᓂᒃᑯᑦ, ᐊᒻᒪᓗ ᐱᓕᕆᓂᒃᑯᑦ. 

 ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ: (ᐱᓕᕆᖃᑎᒌᖕᓂᖅ ᐱᔾᔪᑎᒋᔭᐅᔪᒧᑦ) ᐱᕈᖅᐸᓪᓕᐊᑎᑕᖁᓂᖓ 

ᓄᓇᓕᐅᔪᒥ ᐳᓛᕆᐊᖅᓯᒪᔪᓕᕆᔨᒃᑯᑦ ᐊᒻᒪᓗ ᐱᐅᓯᑐᖃᓕᕆᔨᒃᑯᑦ ᑐᖖᒐᕝᕕᖃᕐᒪᑦ ᐊᒥᖅᑲᕈᑎᐅᓪᓗᓂ 

ᐱᓕᕆᐊᒃᓴᕆᔭᐅᔪᓄᑦ ᐱᓕᕆᐊᒃᓴᖃᕐᓂᕐᒥᒃ ᐊᒻᒪᓗ ᐱᓕᕆᐊᖃᕈᓐᓇᕐᓂᖏᓂᒃ ᐃᖅᑲᓇᐃᔭᕐᕕᐅᔪᑦ ᐊᒻᒪᓗ 

ᑎᒍᒥᐊᖅᑎᒋᔭᐅᔪᑦ ᐱᓕᕆᔨᐅᔪᓄᑦ. 

 ᐋᔩᖃᑎᒌᓐᓂᖅ: (ᐃᓱᒪᓕᐅᕈᑎᓕᐅᕐᓂᖅ ᐅᖃᓪᓚᖃᑎᒌᖕᓂᖅᑎᒍᑦ ᐊᒻᒪᓗ ᓂᕈᐊᕈᑎᐅᓯᒪᓂᖏᑎᒍᑦ) 

ᑮᓇᐅᔭᖁᑎᒃᓴᕆᔭᐅᔪᑦ ᐃᑲᔪᖅᑐᐃᓯᒪᔭᕆᐊᖃᖅᑐᑦ ᒫᓐᓇᐅᔪᒥ ᑮᓇᐅᔭᖁᑎᒃᓴᓕᕆᓂᕐᒥ 

ᐋᖅᑭᒃᑕᐅᓯᒪᓂᖏᓐᓂᒃ ᐊᒻᒪᓗ ᐱᑕᖃᓕᖅᑎᑦᑎᕙᒃᓗᑎᒃ ᐊᑐᕐᓂᖃᖅᑐᑎᒍᑦ ᐃᑲᔪᖅᑐᐃᓂᕐᒥ ᓄᓇᓕᐅᔪᒥ 

ᐳᓛᕆᐊᖅᓯᒪᔪᓕᕆᔨᒃᑯᑦ ᐊᒻᒪᓗ ᐱᐅᓯᑐᖃᓕᕆᔨᒃᑯᓐᓂᒃ (CTCI). ᖃᓄᐃᓕᕐᓂᖏᑦ ᓄᓇᓕᐅᔪᒥ 

ᐳᓛᕆᐊᖅᓯᒪᔪᓕᕆᔨᒃᑯᑦ ᐊᒻᒪᓗ ᐱᐅᓯᑐᖃᓕᕆᔨᒃᑯᑦ (CTCI) ᑮᓇᐅᔭᖁᑎᒃᓴᕆᓂᐊᖅᑕᖏᑦ 

ᖃᐅᔨᒋᐊᖅᑕᐅᓯᒪᕙᒋᐊᖃᕐᒪᑕ ᖃᔅᓯᐅᓂᐊᕐᓂᖏᓐᓂ ᐊᒻᒪᓗ ᓴᖅᑭᑕᐅᓯᒪᓕᖅᐸᒃᓗᑎᒃ 

ᐃᑲᔪᕈᑎᐅᕙᓐᓂᐊᕐᒪᑕ ᓯᕗᓂᕐᒥ ᐃᓱᒪᓕᐅᕈᑎᖃᕐᓂᐊᕐᓗᑎᒃ ᐅᖃᓪᓚᐅᓯᖃᕐᓂᖏᓐᓂ. 

 

ᑮᓇᐅᖁᔭᖁᑎᒃᓴᑦ ᐊᐃᓐᓇᐅᑎᑕᐅᕗᑦ ᓄᓇᕗᒻᒥ ᓄᓇᓕᐅᔪᓂᒃ ᐊᐅᓚᑦᓯᓂᖃᕐᕕᐅᔪᓄᑦ, ᑎᒥᖁᑎᒋᔭᐅᔪᓄᑦ, 

ᐱᓕᕆᕝᕕᖃᖅᑎᓄᑦ, ᓴᓇᐅᒐᓕᐅᖅᑎᓄᑦ, ᐊᒻᒪᓗ ᓴᓇᐅᒐᓕᐅᖅᑎᑦ ᑲᑐᔾᔨᖃᑎᒌᖏᓐᓄᑦ. ᑐᒃᓯᕋᐅᑎᑦ ᑕᑕᑎᕆᐊᓖᑦ 

ᑐᕌᖅᑎᑕᐅᕙᒃᑐᑦ ᐊᕕᒃᑐᖅᓯᒪᓂᕐᓂ ᐊᓪᓚᕝᕕᐅᔪᓄᑦ ᐊᒻᒪᓗ ᑐᕌᖓᓂᖃᖅᑎᑕᐅᓂᖏᑦ ᓇᓗᓇᐃᖅᑕᐅᓯᒪᕙᒃᓱᑎᒃ 

ᐱᓕᕆᐊᖑᑲᐃᓐᓇᖅᑐᓄᑦ ᓄᓇᓕᐅᔪᑦ ᖁᑦᑎᖕᓂᖏᓐᓂ. ᐱᓕᕆᐊᖑᔪᖅ ᐱᖓᓱᓂᒃ ᐃᓛᒃᑯᑦ 

ᐱᓕᕆᓂᖃᕐᕕᒃᓴᖃᖅᑎᑕᐅᕗᑦ: 

 

 ᐱᒋᐊᖅᑎᑦᑎᓯᒪᓕᕐᓂᕐᒥᑦ, ᐋᖅᑭᒃᓱᐃᓯᒪᓕᕐᓂᕐᒥᑦ ᐊᒻᒪᓗ ᐱᓕᒻᒪᒃᓴᐃᓂᕐᒥ ᐱᓕᕆᓂᖃᕐᕕᒃᓴᐅᔪᑦ 

(ᐱᓕᕆᓂᖃᕐᕖᑦ A) ᐃᑲᔪᖅᑐᐃᓯᒪᕗᑦ ᒐᕙᒪᒃᑯᑦ ᐱᓕᕆᐊᒃᓴᕆᔭᖏᓂᒃ ᐳᓛᕆᐊᖅᓯᒪᔪᓕᕆᓂᕐᒧᑦ ᐊᒻᒪᓗ 

ᐱᐅᓯᑐᖃᓕᕆᓂᕐᒥ ᐱᓕᕆᕝᕕᐅᔪᓄᑦ ᑐᕌᖓᑎᓪᓗᒋᑦ ᐃᓕᓐᓂᐊᖅᑎᑦᑎᕙᓐᓂᕐᓄᑦ ᐊᒻᒪᓗ 

ᐱᓕᒻᒪᒃᓴᐃᕙᓐᓂᕐᓄᑦ ᑐᑭᒧᐊᒍᑎᒃᓴᓂᒃ ᒪᓕᑦᓯᐊᖅᑎᑦᑎᓗᑎᒃ ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ 

(ᐊᔪᖖᒋᓐᓂᕆᔭᓂᒃ ᐱᕙᓪᓕᐊᑎᑦᑎᓂᖅ ᐊᔪᕈᖕᓃᖅᓴᕐᓂᒃᑯᑦ, ᐱᓕᕆᐊᖃᕐᓂᒃᑯᑦ, ᐊᒻᒪᓗ ᐱᓕᕆᓂᒃᑯᑦ). 

ᑖᒃᑯᐊ ᐱᓕᕆᓂᖃᕐᕕᒃᓴᑦ ᐃᑲᔪᖅᑐᐃᕗᑦ ᒥᑭᔫᓪᓗᑎᒃ ᐱᓕᕆᕝᕕᒋᔭᐅᔪᓂᒃ, ᐃᓛᒃᑰᖓᓪᓗᑎᒃ ᐃᓄᖕᓂᒃ, 

ᑲᑐᔾᔨᖃᑎᒌᓂᒃ, ᐊᒻᒪᓗ ᓄᓇᓕᐅᔪᒥ ᐊᐅᓚᑦᓯᓂᖃᕐᕕᐅᔪᓂᒃ ᕿᓂᓕᖅᓯᒪᔪᓂᒃ ᖃᓄᖅ 

ᐱᒋᐊᖅᑎᑦᑎᓯᒪᓕᕋᔭᕆᐊᒥᒃ, ᐱᕈᖅᐸᓪᓕᐊᑎᑦᑎᔪᓐᓇᕆᐊᖅ, ᐅᕝᕙᓘᓐᓃᑦ ᐱᐅᓯᒋᐊᖅᑎᑦᑎᓯᒪᓕᕆᐊᒥᒃ 

ᐱᔨᑦᓯᕋᕈᑎᒃᓴᒥᓐᓂᒃ ᐱᓕᕆᓂᖃᕐᕕᒋᔭᒥᓐᓄᑦ ᐅᕝᕙᓘᓐᓃᑦ ᓴᓇᐅᒐᓕᐅᖅᑎᐅᓂᕐᒥᓐᓂᒃ 

ᐱᐅᓯᒋᐊᖅᑎᑦᓯᔪᓐᓇᕐᓂᕐᒥᓐᓄᑦ.  

 ᓴᓇᐅᒐᓕᐊᖑᕙᒃᑐᓄᑦ ᐊᒻᒪᓗ ᓂᐅᕝᕈᑎᖃᖃᑦᑕᕐᓂᓕᕆᓂᕐᒥ ᐱᓕᕆᓂᖃᕐᕕᒃᓴᑦ (ᐱᓕᕆᓂᖃᕐᕖᑦ B) 

ᐃᑲᔪᖅᑐᐃᓯᒪᕗᑦ ᐃᖅᑲᓇᐃᔭᕐᕕᐅᑉ ᐱᓕᕆᐊᒃᓴᕆᔭᖏᓂᒃ ᐋᖅᑭᒃᓱᐃᓯᒪᓕᕐᓂᐊᕐᓂᕐᒧᑦ ᓄᓇᕗᒻᒥ ᓴᓇᐅᒐᐃᑦ, 

ᐱᐅᓯᑐᖃᓕᕆᓂᕐᒥ ᐊᒻᒪᓗ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖃᖅᑎᓂᒃ. ᑖᒃᑯᐊ ᐱᓕᕆᓂᖃᕐᕕᒃᓴᑦ 

ᐃᑲᔪᖅᑎᐅᕙᒃᑐᑦ ᓄᓇᕗᒻᒥ ᒥᑭᔫᓪᓗᑎᒃ ᐱᓕᕆᕝᕕᒋᔭᐅᔪᓂᒃ, ᐃᓛᒃᑰᖓᓪᓗᑎᒃ ᐃᓄᖕᓂᒃ, ᑲᑐᔾᔨᖃᑎᒌᓂᒃ, 

ᐊᒻᒪᓗ ᓄᓇᓕᐅᔪᒥ ᐊᐅᓚᑦᓯᓂᖃᕐᕕᐅᔪᓂᒃ ᓇᓗᓇᐃᖅᓯᓯᒪᔪᓂᒃ ᓴᓇᐅᒐᓕᐊᖑᒍᑎᒃ 

ᐃᑲᔪᕐᓂᖃᕋᔭᕐᓂᐅᔪᓂᒃ ᐊᒻᒪᓗ ᓂᐅᕝᕈᑎᖃᖃᑦᑕᕐᓂᓕᕆᓂᕐᒥ ᐱᓕᕆᓂᖃᕐᕕᐅᓕᕈᖕᓇᖅᑐᓂᒃ.  

 ᓄᓇᓖᑦ ᐊᑐᖅᐸᒃᑕᖏᓐᓄᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᓂᖃᕐᕕᒃᓴᑦ (ᐱᓕᕆᓂᖃᕐᕖᑦ C) ᐃᑲᔪᖅᑐᐃᓯᒪᕗᑦ 

ᓄᓇᓖᑦ ᐊᑐᖅᐸᒃᑕᖏᓐᓄᑦ ᐊᐅᓚᔪᓐᓇᖁᓪᓗᒋᑦ ᐱᕙᓪᓕᐊᑎᑕᐅᓂᖏᓐᓂᒃ ᐊᒻᒪᓗ ᐊᑐᕐᓂᖃᕐᓂᐅᔪᓄᑦ 

ᐃᓚᒋᐊᕈᑎᐅᓂᐊᖅᓱᑎᒃ ᐱᐅᓯᑐᖃᓕᕆᓂᕐᒥ ᐊᒻᒪᓗ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖃᖅᑎᓂᒃ. 

ᑮᓇᐅᔭᖁᑎᒃᓴᑦ ᑐᕌᖅᑎᑕᐅᓯᒪᕗᑦ ᒥᑭᔫᓪᓗᑎᒃ ᐱᓕᕆᕝᕕᒋᔭᐅᔪᓂᒃ, ᓴᓇᐅᒐᓕᐅᕐᕕᖕᓂᒃ, ᓄᓇᓕᐅᔪᒥ 

ᐊᐅᓚᑦᓯᓂᖃᕐᕕᐅᔪᓂᒃ ᐊᒻᒪᓗ ᐃᑲᔪᕈᑎᐅᔪᓐᓇᖅᓱᑎᒃ ᓄᓇᓕᐅᔪᒥ ᐳᓛᕆᐊᖅᓯᒪᓕᕆᕝᕕᐅᑉ 

ᐱᐅᓯᒋᐊᖅᑎᑕᐅᓂᒃᓴᖏᓄᑦ ᐊᒻᒪᓗ ᐃᓕᐅᖅᑲᐃᓯᒪᓕᕋᔭᕐᓂᕐᒧᑦ ᑭᒃᑯᑐᐃᓐᓇᐃᑦ ᓴᓇᐅᒐᖏᓂᒃ 

ᑕᑯᒃᓴᐅᑎᑕᐅᕝᕕᒃᓴᖏᓄᑦ. 

2019/2020 ᐅᑭᐅᖓᓂ ᑮᓇᐅᔭᖁᑎᒃᓴᓕᕆᓂᕐᒧᑦ ᓇᓗᓇᐃᔭᖅᑕᐅᓯᒪᔪᑦ 

ᑐᒃᓯᕋᐅᑎᐅᓯᒪᔪᓂᑦ 

ᑭᕙᓪᓕᖅ ᕿᑎᕐᒥᐅᑦ ᕿᑭᖅᑖᓘᑉ 

ᐅᐊᖕᓇᖓᓂ 

ᕿᑭᖅᑖᓘᑉ 

ᓂᒋᐊᓂ 

ᐊᓪᓚᕕᒡᔪᐊᑦ ᑲᑎᓪᓗᒋᑦ 

41 19 16 32 11 119 

 

ᖃᔅᓯᐅᓂᖏᑦ 

ᑭᕙᓪᓕᖅ ᕿᑎᕐᒥᐅᑦ ᕿᑭᖅᑖᓘᑉ 

ᐅᐊᖕᓇᖓᓂ 

ᕿᑭᖅᑖᓘᑉ 

ᓂᒋᐊᓂ 

ᐊᓪᓚᕕᒡᔪᐊᑦ ᑲᑎᓪᓗᒋᑦ 

$271,579.42 $161,874.54 $97,349.40 $295,336.33 $449,913.69 $1,276,053.38 

 

ᐅᑯᐊ ᐊᑖᓂ ᐆᒃᑐᕋᐅᑎᐅᓪᓗᑎᒃ ᑎᑎᕋᖅᑕᐅᓯᒪᕗᑦ ᐱᓕᕆᐊᖑᑲᐃᓐᓇᓚᐅᖅᑐᓄᑦ ᐃᖅᑲᓇᐃᔭᕐᕕᖕᒥᑦ 

ᑮᓇᐅᔭᖁᑎᒃᓴᖃᖅᑎᑕᐅᓚᐅᖅᑐᓂᑦ 2019-2020 ᐅᑭᐅᖓᓂ. 

 

Apex Bed & Breakfast – $87,771.00 

Apex Bed & Breakfast (Apex B&B) 7-ᓂᒃ ᐃᒡᓗᕈᓯᖃᕐᑐᖅ ᐃᒡᓗᕐᔪᐊᖅ ᑐᔪᕐᒥᕕᐅᓪᓗᓂ 

ᐊᐅᓚᑕᐅᓂᖃᖅᓯᒪᓕᕐᐳᖅ ᔮᓄᐊᕆ 2018-ᒥ ᐱᒋᐊᖅᑎᑕᐅᓪᓗᓂ. Apex B&B ᐋᖅᑭᒃᓱᐃᓯᒪᓕᓚᐅᖅᑐᑦ 

ᓂᐅᕝᕈᑎᖃᖃᑦᑕᓕᕈᒪᓂᕐᒧᑦ ᐃᑲᔪᖅᑐᒐᐅᓕᕈᒪᓪᓗᑎᒃ ᐊᒻᒪᓗ ᓄᑕᐅᓕᕆᐊᖅᑎᑕᐅᓯᒪᓪᓗᑎᒃ ᐃᒡᓗᒥ ᐱᖁᑎᒃᓴᓂᒃ, 

ᐃᒐᓛᓂᒃ, ᐊᒻᒪᓗ ᐅᐃᒍᓯᒪᓕᓚᐅᖅᓱᓂ ᑐᔪᕐᒥᕝᕕᒃ ᐱᑕᖃᓕᖅᑎᑕᐅᓪᓗᓂ 5-ᑲᓐᓂᕐᓂᒃ ᐃᒡᓗᕈᓯᕐᓂᒃ.  

 

ᕼᐋᒻᓚᖓ ᐃᒡᓗᓕᖕᒥ – ᓴᓇᐅᒐᕐᓂᑦ ᓂᐅᕐᕈᑎᖃᕐᓂᖅ ᐱᓕᕆᐊᖑᑲᐃᓐᓇᖅᑐᖅ – $70,333.00 

ᕼᐋᒻᓚᖓ ᐃᒡᓗᓕᖕᒥ ᓄᓇᒋᔭᐅᕗᖅ ᐃᓄᒋᐊᒃᓯᕙᓪᓕᐊᓪᓗᓂ. ᓴᓇᐅᒐᕐᓂᑦ ᓂᐅᕐᕈᑎᖃᕐᓂᖅ 

ᐱᓕᕆᐊᖑᑲᐃᓐᓇᖅᑐᑎᒍᑦ, ᐃᒡᓗᓕᖕᒥ ᓴᓇᐅᒐᓕᐊᖑᕙᒃᑐᓄᑦ ᐊᒻᒪᓗ ᓴᓇᖖᒍᐊᒐᓕᐊᖑᕙᒃᑐᓄᑦ ᓯᓚᕐᔪᐊᓕᒫᒥ 

ᓂᐅᕝᕈᑎᖃᖃᑦᑕᕐᓂᓕᕆᓂᕐᒥ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖑᑲᐃᓐᓇᕐᑐᓂᒃ, ᕼᐋᒻᓚᖓᑦ ᑐᕌᕐᕕᒃᓴᖃᖅᑎᑦᑎᓯᒪᕗᑦ 

ᐃᑲᔪᖅᑐᐃᓯᒪᓕᕆᐊᒥᓐᓂᒃ ᓴᓇᐅᒐᓕᐅᖅᑎᐅᔪᓂᒃ ᐊᑐᐃᓐᓇᐅᓕᖅᑎᑦᑎᓯᒪᓂᒃᑯᑦ ᐊᒥᓲᓂᖅᓴᓄᑦ 

ᓂᐅᕝᕈᑎᖃᖃᑦᑕᕐᓂᓕᕆᓂᕐᓄᑦ ᖃᕆᑕᐅᔭᑎᒍᑦ ᐱᓕᕆᓂᖃᕐᕕᐅᔪᑎᒍᑦ, ᑲᓇᑕᒥ ᐊᒻᒪᓗ ᓯᓚᕐᔪᐊᓕᒫᒥ.  

 

ᕼᐋᒻᓚᖓᑦ ᐋᖅᑭᒃᓱᓯᒪᓕᓚᐅᕐᒪᑕ ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᖃᕆᑕᐅᔭᑎᒍᑦ ᐱᓕᕆᐊᖃᑎᖃᕐᕕᒃᓴᓂᒃ 

ᐱᓕᕆᐊᖑᐃᓐᓇᖅᐸᓐᓂᐊᖅᑐᓂᒃ ᐊᒻᒪᓗ ᐊᐅᓚᑕᐅᓂᖃᕐᓗᑎᒃ ᑲᔪᓰᓐᓇᖅᑎᑕᐅᓯᒪᓂᖏᑎᒍᑦ ᕼᐋᒻᓚᒃᑯᑦ ᓄᓇᓕᐅᔪᒥ 

ᑮᓇᐅᔭᓕᐅᕈᑎᓂᒃ ᐱᕙᓪᓕᐊᔪᓕᕆᔨᒋᔭᐅᔪᒥᑦ. 

 

Artcirq – ᐅᓂᒃᑳᖅᑐᐊᑦ ᑕᑯᓐᓇᒐᒃᓴᓕᐅᖅᑎᖏᑦ – $99,850.00 

 

Artcirq ᑕᑯᓐᓇᒐᒃᓴᓕᐅᖅᑎᖏᑦ ᐱᓕᕆᖃᑎᖃᓚᐅᖅᐳᑦ Les 7 doigts de la main-ᑯᑦ ᐱᓕᕆᕝᕕᖓᓂᒃ ᐊᒻᒪᓗ 

ᑕᖅᑯᑦ ᑕᑯᓐᓇᒐᒃᓴᓕᐅᖅᑎᖏᓂᒃ ᐋᖅᑭᒃᓱᐃᓂᕐᒥ ᐅᓂᒃᑳᖅᑐᐊᑦ, ᐊᒥᓱᐃᓕᖓᔫᓪᓗᑎᒃ ᐋᖅᑭᒃᓱᐊᖑᓯᒪᔪᓄᑦ 

ᐱᒋᐊᕈᑎᒋᓯᒪᓪᓗᒋᑦ ᐃᓄᐃᑦ ᐅᓂᒃᑳᖅᑐᕆᕙᒃᑕᑐᖃᖏᑦ. ᑎᑎᕋᐅᔭᒐᐅᓯᒪᓂᖏᑦ ᐅᓂᒃᑳᖅᑐᐊᓄᑦ ᑎᑎᕋᐅᔭᖅᑕᐅᓯᒪᕗᑦ 

ᓯᓚᕐᔪᐊᓕᒫᒥ ᖃᐅᔨᒪᔭᐅᑦᓯᐊᖅᑑᓪᓗᓂ ᑎᑎᕋᐅᔭᖅᑎᒥᑦ ᔫᕐᒦᓐ ᐊᕐᓇᒃᑕᐅᔪᖅ.  

 

ᐃᖅᑲᓇᐃᔭᕐᕕᖓᑦ ᑮᓇᐅᔭᖁᑎᒃᓴᖃᖅᑎᑦᑎᓚᐅᕐᒥᔪᑦ ᖃᓄᐃᓕᐅᖅᑎᑦᑎᓂᕐᓂᒃ ᑕᑯᓐᓇᒐᒃᓴᓕᐅᕐᓂᕐᓄᑦ ᐊᒻᒪᓗ 

ᐳᓛᕆᐊᖅᓯᒪᑎᑦᑎᓂᕐᓂᒃ ᐋᑐᕙᒥ, ᕚᓐᑰᕗᕐᒥ, ᐊᒻᒪᓗ ᔭᓗᓇᐃᒥ.  

ᓄᑕᐅᓕᕆᐊᖅᑕᐅᓂᖏᑦ ᐃᑲᔪᕈᑎᒃᓴᐅᓂᐊᖅᑐᓄᑦ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐳᕇᓴᖓᓄᑦ ᐊᒻᒪᓗ ᕕᓂᐲᒡᒥ 

ᓴᓇᐅᒐᓕᐊᖑᓯᒪᔪᓂᒃ ᑕᑯᔭᖅᑐᐃᕝᕕᖓᓄᑦ ᓄᑖᖑᓪᓗᓂ ᓂᐅᕕᕐᕕᐊᓄᑦ, ᑕᐃᔭᐅᓪᓗᓂ WAG @ Forks-ᒥᒃ 

$225,000-ᓂᒃ ᐅᑭᐅᓄᑦ ᐱᖓᓱᓄᑦ. 

ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᑦ (NDC) ᐊᒻᒪᓗ ᕕᓂᐲᒡᒥ ᓴᓇᐅᒐᓕᐊᖑᓯᒪᔪᓂᒃ ᑕᑯᔭᖅᑐᕝᕕᖓᑦ (WAG) 

ᐃᓚᒋᔭᐅᓕᓚᐅᕐᒪᑕ ᐅᑭᐅᓄᑦ ᐱᖓᓱᓄᑦ ᐱᓕᕆᐊᖑᑲᐃᓐᓇᖅᑐᒧᑦ ᑮᓇᐅᔭᖁᑎᖃᖅᑎᑕᐅᓂᐊᕐᓂᕐᒥᑦ ᐊᖏᕈᑎᓄᑦ 

ᐊᐃᐱᕆ 2016-ᒥ ᐃᑲᔪᕈᑎᒃᓴᐅᓂᐊᖅᑐᓂᒃ ᒪᑐᐃᖅᑕᐅᓯᒪᓕᕐᕕᒃᓴᖓᑕ ᓄᑖᖑᓪᓗᓂ ᓂᐅᕕᕐᕕᐅᑉ ᑕᐃᔭᐅᓗᓂ 

Wag @ Forks-ᒥᒃ (WAF) ᓂᐅᕕᐊᒃᓴᕆᔭᐅᓂᐊᖅᑐᑦ ᓴᓇᐅᒐᐅᓕᐊᖑᕙᒃᑐᑦ ᐃᓚᖃᖅᑎᑕᐅᓂᐊᖅᑎᓪᓗᒋᑦ ᐃᓄᐃᑦ 

ᓴᓇᖖᒍᐊᒐᓕᐊᕆᓯᒪᔭᖏᓐᓂᒃ ᐊᒻᒪᓗ ᐊᓯᖏᓐᓂᒃ ᓄᓇᕗᒻᒥ ᓴᓇᐅᒐᓕᐊᖑᓯᒪᕙᒃᑐᓂᒃ ᓲᕐᓗ ᒥᖅᓱᖅᓯᒪᔪᓂᒃ, 

ᑎᑎᕋᐅᔭᒐᓕᐊᖑᓯᒪᔪᓂᒃ, ᐱᐅᓴᐅᑎᓂᒃ, ᐊᒻᒪᓗ ᓴᓇᐅᒐᓕᐊᖑᓯᒪᔪᓂᒃ. ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᓪᓗ 

ᐊᒻᒪᓗ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᑦ (NDC) ᐋᖅᑮᓯᒪᓕᓚᐅᕐᒪᑕ ᐊᖏᖅᓯᒪᖃᑎᒌᒍᑎᓂᒃ ᐱᖓᓱᓄᑦ 

ᐅᑭᐅᓄᑦ ᐃᑲᔪᕈᑎᒃᓴᓄᑦ ᐊᖏᕈᑎᓂᒃ NDC-ᑯᑦ ᐅᑭᐅᑕᒫᑦ ᐃᑲᔪᕈᑎᒃᓴᓂᒃ ᐱᑎᑕᐅᖃᑦᑕᕐᓂᐊᕐᓂᖏᓐᓄᑦ ᑎᑭᓪᓗᒋᑦ 

$75,000-ᓄᑦ ᐃᑲᔪᕈᑎᒃᓴᓂᒃ ᐱᒋᐊᖅᑎᑕᐅᓯᒪᓕᕐᓂᒃᓴᖏᑕ WAF-ᑯᑦ ᐅᐃᒍᒋᐊᖅᑎᑦᓯᓂᖅᑎᒍᑦ 

ᐱᓕᕆᐊᖑᑲᐃᓐᓇᖅᑐᒥᒃ ᑮᓇᐅᔭᖁᑎᒃᓴᖃᖅᑎᑦᑎᕙᓐᓂᕐᓄᑦ WAG-ᑯᓐᓂᒃ ᒪᓕᒡᓗᒋᑦ NDC-ᑯᑦ 

ᐱᓕᕆᐊᖑᑲᐃᓐᓇᖅᑐᓄᑦ ᑮᓇᐅᔭᖁᑎᖃᖅᑎᑦᑎᓂᕐᒥ ᑐᑭᒧᐊᒍᑎᒃᓴᖁᑎᖏᑦ. 

2020/2021 ᐅᑭᐅᖓᓂ ᑮᓇᐅᔭᖁᑎᒃᓴᓕᕆᓂᕐᒧᑦ ᓇᓗᓇᐃᔭᖅᑕᐅᓯᒪᔪᑦ 

ᑐᒃᓯᕋᐅᑎᐅᓯᒪᔪᓂᑦ 

ᑭᕙᓪᓕᖅ ᕿᑎᕐᒥᐅᑦ ᕿᑭᖅᑖᓘᑉ 

ᐅᐊᖕᓇᖓᓂ 

ᕿᑭᖅᑖᓘᑉ 

ᓂᒋᐊᓂ 

ᐊᓪᓚᕕᒡᔪᐊᑦ ᑲᑎᓪᓗᒋᑦ 

44 50 20 38 10 162 

 

ᖃᔅᓯᐅᓂᖏᑦ 

ᑭᕙᓪᓕᖅ ᕿᑎᕐᒥᐅᑦ ᕿᑭᖅᑖᓘᑉ 

ᐅᐊᖕᓇᖓᓂ 

ᕿᑭᖅᑖᓘᑉ 

ᓂᒋᐊᓂ 

ᐊᓪᓚᕕᒡᔪᐊᑦ ᑲᑎᓪᓗᒋᑦ 

$228,052.77 $146,989.92 $134,363.61 $214,701.77 $530,140.28 $1,254,248.35 

 

ᐅᑯᐊ ᐊᑖᓂ ᐆᒃᑐᕋᐅᑎᐅᓪᓗᑎᒃ ᑎᑎᕋᖅᑕᐅᓯᒪᕗᑦ ᐱᓕᕆᐊᖑᑲᐃᓐᓇᓚᐅᖅᑐᓄᑦ ᐃᖅᑲᓇᐃᔭᕐᕕᖕᒥᑦ 

ᑮᓇᐅᔭᖁᑎᒃᓴᖃᖅᑎᑕᐅᓚᐅᖅᑐᓂᑦ 2020-2021 ᐅᑭᐅᖓᓂ: 

 

ᒥᑦᑎᒪᑕᓕᐅᑉ ᓄᓇᓕᖓ – ᓄᓇᓕᐅᔪᒥ ᐳᓛᕆᐊᖅᓯᒪᔪᓕᕆᓂᕐᒥ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖓᑦ – $25,000.00 

ᒥᑦᑎᒪᑕᓕᐅᑉ ᓄᓇᓕᖓ ᐃᓚᒋᔭᐅᖃᑕᐅᕗᖅ ᐊᕕᒃᑐᖅᓯᒪᓂᐅᔪᒥ ᐊᖏᓂᖅᓴᒻᒪᕆᖕᒥᒃ ᑎᑭᑕᐅᕙᒃᑐᓂᑦ ᐅᒥᐊᕐᔪᐊᒃᑯᑦ 

ᐳᓛᕆᐊᖅᓯᒪᕙᒃᑐᓂᑦ. ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᕙᒃᑐᓄᑦ ᐱᓕᕆᐊᖑᔪᖅ ᑖᓐᓇᑐᐊᖑᓪᓗᓂ ᐱᑕᖃᓕᖅᑎᑦᑎᕙᒻᒪᑦ 

40-ᓗᐊᓂᒃ ᐃᖅᑲᓇᐃᔮᕆᔭᐅᓕᖅᐸᒃᑐᓂᒃ 6-ᓄᑦ ᐱᓇᓱᐊᕈᓯᕐᓄᑦ ᐱᓕᕆᓂᖃᕐᕕᐅᑎᓪᓗᒍ. 2019 ᐅᑭᐅᖓᓂ, 

ᐳᓛᕆᐊᖅᑐᓕᕆᓂᕐᒥ ᐅᒥᐊᕐᔪᐊᒃᑯᑦ ᐱᓕᕆᐊᖃᖅᑏᑦ ᑮᓇᐅᔭᓂᒃ ᐊᑐᕐᓂᖃᓚᐅᕐᒪᑕ ᓇᓚᐅᑦᓵᖅᑕᐅᓯᒪᓪᓗᑎᒃ 

$269,882-ᓗᐊᖑᔪᓂᒃ ᑮᓇᐅᔭᓕᐅᕈᑎᓂᒃ ᐊᑐᕐᓂᕐᒧᑦ, ᐃᓚᖃᖅᑎᓐᓇᒋᑦ ᐃᑲᔪᕈᑎᒃᓴᐅᖃᑕᐅᔪᓂᒃ ᓄᓇᓕᐅᔪᒥ. 

ᑖᒃᑯᐊ ᐱᓕᕆᐊᖑᑲᐃᓐᓇᖅᑐᑦ ᐅᓪᓗᒥᓂᑕᕐᓄᑦ ᐋᖅᑭᒋᐊᕈᑎᐅᓯᒪᕗᑦ ᕼᐋᒻᓚᖓᑕ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖓᓄᑦ.  

Arctic Bay Adventures – ᔭᐸᓕᐊᕆᔭᐅᕙᒃᑐᑐᖃᐃᑦ/ᐊᓯᖏᑦ ᓄᓇᓕᐅᕈᔾᔭᐅᔪᓄᑦ ᐱᖁᑎᒋᔭᐅᕙᒃᑐᑦ – 

$29,681.56.  

Arctic Bay Adventures ᓄᓇᓕᐅᔪᒥᑦ ᓇᖕᒥᓂᕆᔭᐅᓪᓗᑎᒃ ᓄᓇᓕᐊᕈᔾᓕᔨᐅᓪᓗᑎᒃ ᑲᒻᐸᓂᒋᔭᐅᕗᑦ. Arctic Bay 

Adventures ᓄᓇᓕᐅᔪᒥᐅᓂᑦ ᓇᖕᒥᓂᕆᔭᐅᓪᓗᓂ ᐊᐅᓪᓚᕈᔾᔨᔨᐅᓪᓗᑎᒃ ᑲᒻᐸᓂᒋᔭᐅᕗᖅ. ᑯᐊᐸᒃᑯᓐᓄᑦ 

ᓂᐅᕕᕆᐊᖅᐸᒃᑐᑦ ᐃᒃᐱᐊᕐᔫᑉ ᓄᓇᓕᖓᓄᑦ ᑎᑭᑉᐸᖕᒪᑕ ᐅᑭᐅᖑᑎᓪᓗᒍ ᐊᖅᓴᕐᓂᕐᓂᒃ ᑕᑯᓐᓇᕆᐊᖅᓯᒪᓪᓗᑎᒃ 

ᐊᒻᒪᓗ ᐃᒡᓗᕕᒐᓗᐊᖑᓯᒪᔪᓂᒃ ᑕᑯᔭᖅᑐᐃᓯᒪᓪᓗᑎᒃ ᖃᓂᑦᑐᓄᑦ ᓄᓇᓕᐅᔪᒧᑦ. 

ᐱᖓᓱᑦ ᐃᓄᑐᖃᕆᔭᐅᔪᑦ ᐃᖅᑲᓇᐃᔭᖅᑎᑖᖑᓯᒪᓕᖅᐳᑦ ᔭᐸᓕᐊᕆᔭᐅᕙᒃᑐᑐᖃᓄᒃ ᔭᐸᓕᐅᖅᑎᐅᓂᐊᖅᓱᑎᒃ ᐃᓗᐊᒍᑦ 

ᐃᑭᐊᕈᑎᖃᖅᑐᓂᒃ ᐊᒥᕐᓂᒃ ᐅᖅᑰᓯᒋᐊᖅᑎᑕᐅᓯᒪᓪᓗᑎᒃ, ᓇᑦᑏᑦ ᕿᓯᖏᓂᑦ ᖃᒡᓕᓕᐅᖅᑎᐅᓪᓗᑎᒃ 

ᐅᔭᑦᑎᐅᑎᖃᖅᑐᓂᒃ ᐊᒻᒪᓗ ᑭᕕᐊᑦ ᐊᒥᖏᓐᓂᑦ ᐊᒡᒑᓕᐊᖑᓯᒪᔪᓂᒃ ᒥᖅᑯᖃᖖᒋᑦᑐᓂᒃ ᐃᑎᒪᖃᖅᑐᓂᒃ. 

Jerry Cans Inc. – ᓂᐅᕕᐊᒃᓴᖃᓂᖃᕐᓂᖓᑦ ᓄᑖᖑᓪᓗᓂ ᐃᖖᒋᖅᑕᒥᓐᓂᒃ ᓂᐱᓕᐅᖅᓯᒪᓕᕈᑎᒃᓴᓂᒃ ᑕᐃᔭᐅᓪᓗᓂ 

“Echoes/ᐊᑭᐊᔪᑦ” – $54,000.00 

Jerry Cans ᓄᓇᓕᐅᔪᒥ ᐳᓛᕆᐊᖅᓯᒪᔪᓕᕆᔨᒃᑯᑦ ᐊᒻᒪᓗ ᐱᐅᓯᑐᖃᓕᕆᔨᒃᑯᓐᓂᑦ (CTCI) 

ᑮᓇᐅᔭᖁᑎᒃᓴᖅᑖᓚᐅᖅᑐᑦ ᓂᐅᕕᐊᒃᓴᖃᕈᑎᒃᓴᒥᓐᓂᒃ ᓄᑖᖑᓪᓗᓂ ᐃᖖᒋᑦᑕᒥᓐᓂᒃ ᓂᐱᓕᐅᖅᓯᒪᓕᓚᐅᖅᑕᒥᓐᓂᑦ.  

ᑕᒪᓐᓇ ᐱᓕᕆᓂᖓᑦ ᓂᐅᕕᐊᒃᓴᖃᕐᓂᕐᒥᓐᓄᑦ ᑐᓴᖅᑕᐅᑎᑦᑎᓯᒪᓕᕋᓱᒃᓱᒍ ᐃᓚᖃᓚᐅᕐᐳᖅ ᓈᓚᐅᑎᑎᒍᑦ 

ᓂᐅᕝᕈᑎᖃᕋᓱᓐᓂᕐᒥᑦ, ᐃᓅᖃᑎᒌᑦ ᑐᓴᐅᒪᖃᑦᑕᐅᑎᔾᔪᑎᖏᑎᒍᑦ ᓂᐅᕝᕈᑎᖃᕋᓱᓐᓂᕐᒥᑦ, ᐱᓕᕆᔾᔪᓯᑐᖃᖅᑎᒍᑦ ᐊᒻᒪᓗ 

ᐅᐊᔭᒨᖅᑐᑎᒍᑦ ᓂᐅᕝᕈᑎᖃᕋᓱᓐᓂᕐᒧᑦ ᐊᒻᒪᓗ ᓯᓚᕐᔪᐊᓕᒫᒥ ᑐᓴᐅᒪᔭᐅᓕᕈᑎᒃᓴᒥᓐᓄᑦ. 

  

ᐃᖃᓗᒃᑑᑦᑎᐊᑉ ᓄᓇᓕᖓ – ᓄᑕᐅᓕᕆᐊᖅᑕᐅᓂᖓ Red Fish ᓴᓇᖖᒍᐊᕐᕕᐅᑉ – $100,000.00 

ᐱᔭᕇᖅᑕᐅᓯᒪᓕᕐᓂᖓ ᓄᑕᐅᓕᕆᐊᖅᑎᑕᐅᓪᓗᓂ ᓂᕿᓕᕆᕝᕕᕕᓂᐅᑉ ᓴᓇᖖᒍᐊᒐᓕᐅᕐᕕᖖᒍᖅᑎᑕᐅᓪᓗᓂ, 

ᐃᓗᓕᖃᓕᖅᓱᓂ ᐅᐊᔭᒨᖅᑐᓂᒃ ᐊᑐᕐᓗᑎᒃ ᐃᓕᓐᓂᐊᖅᐸᓪᓕᐊᔾᔪᑎᒃᓴᓂᒃ ᐊᒻᒪᓗ ᓴᓇᐅᒐᓕᐅᕐᕕᖕᒥᒃ, ᓴᕕᓕᕆᕝᕕᖕᒥᑦ 

ᓴᕕᑐᖃᕐᓂᑦ ᓴᓇᐅᒐᓕᐊᖑᕙᒃᑐᓄᑦ ᖃᐅᔨᒪᔭᐅᓕᖅᐸᓪᓕᐊᓪᓗᓂ ᓄᓇᖃᖅᑐᑦ ᑕᐃᒫᒃ ᐊᑐᒃᑲᓐᓂᖅᐸᓐᓂᖏᓐᓂᒃ 

ᐊᒻᒪᓗ ᐋᖅᑭᒋᐊᖅᑕᐅᔪᓐᓇᖅᑑᓪᓗᓂ ᐊᒻᒪᓗ ᐊᒥᓱᐃᓄᑦ ᐊᑐᖅᑕᐅᔪᓐᓇᖅᑐᒥᒃ ᐱᓕᕆᕝᕕᒃᓴᒥᒃ, ᑕᑯᔭᒐᖃᕐᕕᖕᒥᒃ 

ᐊᒻᒪᓗ ᓂᐅᕕᕐᕕᐅᑉ ᓯᕗᓂᐊᓃᑦᑐᒥᒃ. 

 

ᓄᓇᕗᑦ ᑭᒃᑯᑐᐃᓐᓇᑦ ᓴᓇᐅᒐᓕᐅᖅᐸᓐᓂᕐᒥ ᐱᓕᕆᐊᖑᔪᖅ  

 

ᓄᓇᕗᑦ ᑭᒃᑯᑐᐃᓐᓇᑦ ᓴᓇᐅᒐᓕᐅᖅᐸᓐᓂᕐᒥ ᐱᓕᕆᐊᖑᔪᖅ (NPAI) ᐱᒋᐊᖅᑎᑕᐅᓯᒪᓕᓚᐅᕐᑐᖅ ᑭᐅᔾᔪᑎᐅᓪᓗᓂ 

ᓄᕙᒡᔪᐊᕐᓇᖅ-19-ᒥᑦ ᐋᓐᓂᐊᕐᓂᖃᓕᕈᓐᓇᕐᓂᖅ ᑕᐃᒪᐅᖏᓐᓇᕐᓂᖓᓂᑦ ᐊᒃᑐᖅᑕᐅᓯᒪᓕᕐᓂᐅᔪᓄᑦ 

ᐱᐅᓯᑐᖃᓕᕆᓂᕐᒧᑦ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᐊᖑᔪᑦ. ᑭᒃᑯᑐᐃᓐᓇᑦ ᓴᓇᐅᒐᓕᐊᕆᕙᒃᑕᖏᑦ  

ᖃᓄᐃᑦᑐᑐᐃᓐᓇᐅᓪᓗᑎᒃ ᓴᓇᐅᒐᓕᐊᖑᕙᒃᐳᑦ ᓇᓗᓇᐃᖅᑕᐅᓯᒪᓪᓗᓂ ᐃᓂᖃᕐᕕᐅᑎᑕᐅᔪᒥ ᐊᑐᖅᑕᐅᕙᒃᓱᓂ 

ᑭᒃᑯᑐᐃᓐᓇᓂᑦ ᐅᕝᕙᓘᓐᓃᑦ ᑕᑯᕙᒃᑕᖏᓂᑦ ᐊᒻᒪᓗ ᐃᓚᖃᖅᓱᒋᑦ ᐊᖏᔫᑎᓂᒃ ᓴᓇᖖᒍᐊᒐᓕᐅᖅᐸᓐᓂᕐᓄᑦ, ᓯᓚᒥ 

ᐃᓕᐅᖅᑲᒐᐅᓯᒪᔪᓂᒃ, ᐊᑕᐃᓐᓇᖅᑐᒥᒃ ᐅᕝᕙᓘᓐᓃᑦ ᐊᑕᐅᓐᓇᖖᒋᒃᑲᓗᐊᕐᓗᓂ ᐅᐊᔭᒨᖅᑐᑎᒍᑦ 

ᓱᓇᖁᑎᖃᖅᑎᑦᓯᔾᔪᑎᓂᒃ ᓲᕐᓗ ᑐᓴᖅᓴᐅᔪᓂᒃ, ᖃᐅᒪᓂᕐᓂᒃ, ᑕᑯᓐᓇᒐᒃᓴᓂᒃ, ᓇᓗᓇᐃᖅᑕᐅᓯᒪᓪᓗᓂ 

ᒧᒥᕆᐊᖅᑐᕐᕕᖕᒥᒃ, ᑕᕐᕆᔭᕐᕕᒻᒥᒃ, ᐱᐅᓯᑐᖃᒥ ᐱᖖᒍᐊᕈᓯᕐᓂᒃ ᐅᕝᕙᓘᓐᓃᑦ ᐊᓯᖏᑎᒍᑦ ᓴᓇᐅᒐᓕᐅᕈᓯᖃᕐᐸᓐᓂᕐᓄᑦ 

ᐅᕝᕙᓘᓐᓃᑦ ᐊᑐᖅᓯᒪᓕᖅᐸᖕᓂᕐᓄᑦ ᖃᓄᐃᓕᐅᖅᑎᑦᑎᓂᐅᔪᓂ ᑭᒃᑯᑐᐃᓐᓇᐃᑦ ᐃᓚᒋᔭᐅᖃᑕᐅᑎᓪᓗᒋᑦ. ᑭᒃᑯᑐᐃᓐᓇᑦ 

ᓴᓇᐅᒐᓕᐊᕆᕙᒃᑕᖏᓄᑦ ᐱᓕᕆᐊᖑᔪᑦ ᐱᑕᖃᖅᑎᑦᑎᓯᒪᕗᑦ ᑮᓇᐅᔭᓕᐅᕈᑎᓂᑦ ᐃᑲᔪᕈᑎᒃᓴᐅᓂᐊᖅᑐᓂᒃ, 

ᐱᑕᖃᓕᖅᑎᑦᑎᓂᕐᒥᒃ ᐃᖅᑲᓇᐃᔮᖃᓕᕐᕕᐅᕙᒃᑐᓄᑦ, ᖁᕝᕙᖅᑎᑦᑎᒋᐊᕈᑎᐅᓪᓗᑎᒃ, ᐊᒻᒪᓗ ᐱᐅᓯᒋᐊᖅᑎᑦᑎᓪᓗᑎᒃ 

ᐱᐅᓯᑐᖃᓕᕆᓂᕐᒥ ᐱᕙᓪᓕᐊᑎᑦᑎᓂᐅᔪᓄᑦ, ᐃᑲᔪᕈᑎᐅᓪᓗᑎᒃ ᐊᑐᓕᖅᑎᑦᑎᒋᐊᒥᒃ ᓴᓇᐅᒐᓕᐅᕈᓐᓇᑦᑎᐊᖅᑐᓂᒃ 

ᓄᓇᓕᖕᓂᒃ ᐊᒻᒪᓗ ᑕᑯᔭᖅᑐᒐᐅᔪᒪᓕᕈᑎᒃᓴᖏᓐᓄᑦ ᐱᐅᓯᑐᖃᓕᕆᓂᕐᒥ ᐳᓛᕆᐊᖅᓯᒪᔪᓕᕆᓂᕐᓄᑦ ᐱᓕᕆᐊᖑᔪᓂᑦ. 

 

ᓄᓇᕗᑦ ᑭᒃᑯᑐᐃᓐᓇᑦ ᓴᓇᐅᒐᓕᐅᖅᐸᓐᓂᕐᒥ ᐱᓕᕆᐊᖅ (NPAI) ᑐᕌᕐᕕᒃᓴᖃᖅᑎᑕᐅᓯᒪᕗᖅ ᐃᑲᔪᖅᑐᐃᔨᐅᓂᕐᒧᑦ 

ᓴᓇᐅᒐᓕᐅᖅᑎᓂᒃ ᐊᒻᒪᓗ ᓴᓇᐅᒐᓕᐊᖑᓯᒪᔪᓂᒃ ᐱᑕᖃᓕᖅᑎᑦᑎᓂᕐᒧᑦ ᓄᓇᓕᐅᔪᓄᑦ ᐊᒻᒪᓗ ᐳᓛᕆᐊᖅᓯᒪᔪᓄᑦ. 

ᐱᓕᕆᐊᖑᔪᒃᑯᑦ ᓄᓇᓕᒋᔭᐅᔪᑦ ᐃᓕᑕᕆᔭᐅᔾᔪᑎᑖᕋᓱᐊᕈᑎᐅᓗᓂ ᐱᓕᕆᓂᐅᓕᕈᓐᓇᕐᒪᑦ ᖁᕝᕙᖅᑎᑦᑎᒋᐊᖅᐸᓐᓂᒃᑯᑦ 

ᓄᓇᓕᐅᔪᒥ ᐱᐅᓯᑐᖃᕆᔭᐅᔪᓄᑦ ᐊᒻᒪᓗ ᑭᓇᐅᓂᖏᓐᓄᑦ “ᑎᑭᑕᐅᓯᒪᓕᕈᓐᓇᕐᓂᖏᑕ ᓄᓇᓕᐅᔪᑉ” 

ᐱᐅᓯᑐᖃᓕᕆᓂᕐᒥ ᑕᑯᔭᖅᑐᐃᓯᒪᕙᒃᑐᓂᑦ. 

 

ᐱᓕᕆᐊᖅ ᑖᓐᓇ ᐋᖅᑭᒃᓱᐊᖑᓚᐅᖅᐳᑦ ᑐᖖᒐᕝᕕᖃᖅᑎᑕᐅᓯᒪᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ (IQ) 

ᑐᖖᒐᕝᕕᐅᔪᓄᑦ. ᓴᓇᐅᒐᓕᐊᖑᕙᒃᑐᓄᑦ ᑐᕌᖓᑎᑕᐅᔪᑦ ᐃᓚᖃᖅᑎᑕᐅᕗᑦ ᐱᔾᔪᑎᖃᖅᑐᓄᑦ 

ᐃᓅᖃᑎᒌᑦᓯᐊᕐᓂᖅ: ᐅᐱᒋᔭᖃᑦᓯᐊᕆᐊᖃᕐᓂᖅ ᐊᓯᒥᓂᒃ, ᐃᓅᖃᑎᖃᑦᓯᐊᕐᓂᖅ ᐊᒻᒪᓗ ᐃᒃᐱᒍᓱᑦᓯᐊᕐᓂᖅ 

ᐃᓅᖃᑎᒋᔭᓂᒃ, ᖃᓄᖅᑑᕐᓂᖅ (ᓄᑖᑎᒍᑦ ᐱᓕᕆᓂᐅᓕᕈᓐᓇᖅᑐᓄᑦ ᐊᒻᒪᓗ ᐱᓕᕆᔾᔪᑎᖃᑦᓯᐊᕈᓐᓇᕐᓂᖅ), 

ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ (ᐊᔪᖖᒋᓐᓂᕆᔭᓂᒃ ᐱᕙᓪᓕᐊᑎᑦᑎᓂᖅ ᑕᑯᓐᓇᕐᓂᒃᑯᑦ, ᑐᑭᒧᐊᒃᑎᑦᓯᔨᖃᕐᓂᒃᑯᑦ, 

ᐊᔪᕈᖕᓃᖅᓴᕐᓂᒃᑯᑦ, ᐊᒻᒪᓗ ᐱᓕᕆᓂᒃᑯᑦ) ᐊᒻᒪᓗ ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ (ᐱᓕᕆᖃᑎᒌᖕᓂᖅ 

ᐱᔾᔪᑎᒋᔭᐅᔪᒧᑦ). 

 

ᓄᓇᕗᑦ ᑭᒃᑯᑐᐃᓐᓇᑦ ᓴᓇᐅᒐᓕᐅᖅᐸᓐᓂᕐᒥ ᐱᓕᕆᐊᖅ (NPAI) ᐃᑲᔪᖅᑐᐃᓯᒪᓚᐅᕐᐳᖅ 11-ᓂᒃ 

ᐱᓕᕆᐊᖑᑲᐃᓐᓇᖅᑐᓂᒃ 8-ᖑᔪᓂᑦ ᓄᓇᓕᒋᔭᐅᔪᓂᑦ ᐊᒻᒪᓗ ᑕᒪᐃᓐᓂᑦ ᐱᖓᓲᓪᓗᑎᒃ ᐊᕕᒃᑐᖅᓯᒪᓂᕐᓂᑦ. 

ᐱᔾᔪᑎᒋᓪᓗᒍ ᐱᓕᕆᐊᖑᔪᖅ, ᐃᖅᑲᓇᐃᔭᕐᕕᖓᑦ ᐆᒃᑐᕋᐅᑎᒋᓪᓗᒍ ᐊᔾᔨᒌᒃᑐᒥᒃ-ᐊᔪᖖᒋᓐᓂᖃᖅᑐᑦ-ᕿᒥᕐᕈᐃᓂᖓᓄᑦ 

ᖃᐅᔨᒋᐊᖅᑕᐅᔾᔪᑎᑦ ᐱᓕᕆᐊᖃᕈᓯᐅᔪᒥᒃ, ᐃᒪᓐᓇ ᐱᖓᓱᓂᒃ (3) ᓄᓇᕗᒻᒥ ᓴᓇᐅᒐᓕᐅᖅᑎᐅᔪᑦ ᐱᓕᒻᒪᒃᓴᔭᐅᓪᓗᑎᒃ 

ᓇᓕᖅᑲᐅᑦᓯᐊᖅᑎᑕᐅᓪᓗᑎᒃ ᐊᒻᒪᓗ ᐊᑕᐃᓐᓇᖅᑐᒥᒃ ᕿᒥᕐᕈᐃᔨᐅᕙᓐᓂᕐᓄᑦ ᑕᒪᐃᓐᓂᒃ ᑐᒃᓯᕋᐅᑎᖃᖅᑎᓂᒃ 

ᑕᑕᑎᕆᐊᓕᖕᓂᒃ 

 
11-ᖑᔪᑦ ᑮᓇᐅᔭᖁᑎᖃᖅᑎᑕᐅᓯᒪᓪᓗᑎᒃ ᐱᓕᕆᐊᖑᑲᐃᓐᓇᖅᑐᑦ ᐃᓚᖃᓚᐅᖅᐳᑦ: 

 “ᓱᓇᕕᓂᕐᒥᑦ ᓴᓇᐅᒐᓕᐅᖅᓯᒪᓂᖅ” ᐃᖃᓗᒃᑑᑦᑎᐊᖅ 

 “ᐊᖏᔫᑎᒥᒃ ᓴᓇᖖᒍᐊᒐᓕᐅᕐᓂᖅ” ᔭᐃᑯ ᐃᓱᓗᑕᖅ ᓴᓇᖖᒍᐊᒐᓕᐊᖓ ᐸᓐᓂᖅᑑᖅ 

 “ᒥᑭᔫᑎᑯᓘᓪᓗᑎᒃ ᓯᓚᕐᔪᐊᕐᒥᐅᑕᐃᑦ ᐊᖏᒡᓕᑎᑕᐅᓯᒪᓂᖏᑦ” ᒫᑎᐅ ᓄᕿᖓᖅ ᐃᖃᓗᓐᓂ 

 ᐊᒥᓱᕐᓚᐅᓪᓗᑎᒃ ᐃᒡᓗᕐᔪᐊᑉ ᓴᓂᕋᖓᓂ ᐃᓅᖃᑎᒌᑦᑎᐊᕐᓂᕐᒧᑦ ᐃᓂᒋᔭᐅᔪᖅ ᐊᒥᐊᒐᓕᐊᖑᓯᒪᔪᑦ ᓄᓇᕗᑦ 

ᐃᖃᓗᓐᓂ 

 ᓴᐸᖓᒥᑦ ᓴᓇᐅᒐᓕᐊᕆᓯᒪᔭᖓ ᓗᐃᔅ ᓱᓗᒃ-ᓛᒃ ᑲᖏᖅᖠᓂᕐᒥ ᐊᒻᒪᓗ ᐊᕐᕕᐊᓂ 

 ᐊᖏᔫᑎᓕᐊᖑᓯᒪᔪᖅ ᐱᓕᕆᐊᖃᖅᑎᖏᓂᑦ ᐊᓲᓇ ᑭᖖᒐᕐᓂᑦ 

 ᓂᕕᖓᔪᓕᐅᖅᑕᖏᑦ ᓘᓯ ᕿᔪᐊᕐᔪᒃ ᐊᕐᕕᐊᓂ 

 ᓄᑕᕋᖖᒍᐊᓕᐊᖑᓯᒪᔪᑦ ᓇᑦᓯᓕᒃ ᐊᕐᓇᒃᕕᒃ ᑎᒥᖁᑎᖓᓂᑦ ᑕᓗᕐᔪᐊᒥᑦ  

 ᑐᐱᒃᓴᒥᑦ ᐊᒥᐊᒐᓕᐊᖑᓯᒪᔪᑦ ᕿᓄᐊᕐᔪᐊᖅ ᐱᐅᓯᑐᖃᓕᕆᕝᕕᖓᓂᑦ ᑭᖖᒐᕐᓂᑦ,  

 ᓄᓇᓕᐅᔪᒥ ᓴᓇᐅᒐᓕᐅᕐᓂᕐᒧᑦ ᓵᓚᒃᓴᐅᑎᖃᕋᓱᐊᕈᑎ ᐃᓇᖏᖅᓯᓯᒪᕗᖅ ᐱᓕᕆᐊᑐᖃᐅᓚᐅᖅᑐᒥᑦ 

ᑕᐃᔭᐅᓪᓗᓂ “ᑐᖖᒐᓱᒋᑦ ᑭᖖᒐᕐᓂ” ᓇᓗᓇᐃᒃᑯᑕᐅᓚᐅᖅᑐᒧᑦ ᑭᖖᒐᕐᓂ 

 ᑐᖅᑯᐊᖑᓯᒪᔪᑦ ᑕᕐᕆᔭᒐᒃᓴᓕᐊᖑᓯᒪᔪᑦ ᐊᒻᒪᓗ ᑕᐃᒪᖖᒐᓂᑐᖃᕐᓂᑦ ᐃᖖᒋᐅᓰᑦ ᐱᓕᕆᐊᖑᑲᐃᓐᓇᖅᑐᑦ ᓵᓐ 

ᒍᐃᔅᑎᓂ ᖃᒪᓂ’ᑐᐊᕐᒥᑦ 

ᐊᑐᓂᑦ ᐃᓕᔭᐅᓯᒪᓕᕐᕕᒃᓴᖃᖅᑎᑕᐅᕗᑦ ᐱᔭᕇᖅᑕᐅᓯᒪᓕᕐᓂᐊᖅᓱᑎᒃ ᓯᑦᑎᐱᕆ 2021 ᐅᑭᐅᖓᓂ. 

ᐳᓛᕆᐊᖅᓯᒪᔪᓂᑦ ᐊᑐᖅᓯᒪᔪᑦ  

2019-2020 

ᐅᓂᒃᑳᕐᕕᒃ ᐳᓛᕆᐊᖅᓯᒪᔪᓄᑦ ᑐᖖᒐᓱᒃᑎᑦᑎᕕᖓᑦ, ᐃᖃᓗᐃᑦ 

ᐃᖃᓗᓐᓂ, ᐅᓂᒃᑳᕐᕕᒃ ᐳᓛᕆᐊᖅᓯᒪᔪᓄᑦ ᑐᖖᒐᓱᒃᑎᑦᑎᕝᕕᖓᑦ ᐅᐸᒃᑕᐅᓚᐅᕐᐳᖅ ᑲᑎᑦᓱᒋᑦ 6,492-ᓂᑦ 

ᐳᓛᕆᐊᖅᓯᒪᓚᐅᖅᑐᓂᑦ 2019/2020 ᐅᑭᐅᖓᓕᔭ. 4,119-ᖑᔪᑦ ᓄᓇᕗᒻᒥᑦ ᐊᒻᒪᓗ 2,373-ᖑᔪᑦ 

ᐊᕕᒃᑐᖅᓯᒪᓂᐅᔪᑉ ᓯᓚᑖᓂᖖᒑᖅᓯᒪᔪᐃᑦ, ᑲᓇᑕᒥᑦ ᐅᕝᕙᓘᓐᓃᑦ ᑲᓇᑕᐅᑉ ᓯᓚᑖᓂᑦ ᐃᓚᖃᖅᑎᓪᓗᒋᑦ 

ᐊᒥᓲᓗᐊᖖᒋᑦᑐᑦ ᐅᒥᐊᕐᔪᐊᒃᑯᑦ ᐳᓛᕆᐊᖅᓯᒪᔪᓂᑦ. ᑐᖖᒐᓱᒃᑎᑦᑎᕕᖓᑦ 45-ᓄᑦ ᐅᓐᓄᒃᑯᑦ ᑕᕐᕆᔭᖅᑎᑦᑎᓂᖃᓚᐅᖅᐳᑦ, 

17-ᓗᐊᖑᕙᒃᓱᑎᒃ ᐊᑐᓂ ᐅᓐᓄᖓᓂᑕᒫᑦ. ᐊᓯᖏᑦᑕᐅᖅ ᐱᓕᕆᓂᐅᕙᒃᑐᑦ ᑐᖖᒐᓱᒃᑎᑦᑎᕝᕕᖕᒥ ᐃᓚᖃᓚᐅᖅᑐᑦᒃ 

ᑕᕐᕆᔭᖅᑎᑦᑎᕙᓐᓂᕐᓂ ᖃᐅᔨᒋᐊᖃᑦᑕᕐᓂᕐᓂᒃ ᐱᔾᔪᑎᒋᓪᓗᒋᑦ ᐊᑲᐅᓯᓴᕐᕕᒃ ᐃᓱᒪᒃᑯᑦ ᐋᓐᓂᐊᖃᓕᖅᓯᒪᔪᓄᑦ 

ᒪᒥᓴᕐᕕᖓᑦ ᐊᒻᒪᓗ ᐃᓐᓇᐃᑦ ᑲᑎᓯᒪᓪᓗᑎᒃ ᐃᒡᓗᕐᔪᐊᖁᑎᖓᑦ, ᑕᒪᕐᒥᒃ ᐃᖃᓗᖕᓃᑦᑐᑎᒃ.  

ᐅᓂᒃᑳᕐᕕᒃᑯᑦ ᐊᒥᓱᐃᖑᔪᓂᒃ ᖃᓄᐃᓕᐅᖅᑎᑦᑎᓂᖃᖃᑦᑕᓚᐅᖅᑐᑦ ᐅᑭᐅᖅ ᐊᑐᖅᐸᓪᓕᐊᓂᖓᓂ ᐃᓚᖃᖅᓱᒋᑦ: 

ᐅᖃᓕᒫᒐᓕᐊᖑᓯᒪᔪᓂᑦ ᖃᓄᐃᓕᐅᖖᒍᐊᖅᑎᑦᑎᓂᕐᒥᒃ ᑕᐃᔭᐅᓪᓗᓂ ᐅᖃᓕᒫᒐᖅ Ten Cities-ᒥᒃ (ᖁᓕᑦ 

ᓄᓇᓕᐸᐅᔭᐃᑦ) ᑎᑎᕋᖅᑎ ᕖᓐ ᔮᓐᔅᑕᓐ ᐱᓕᕆᖃᑎᒋᓪᓗᒍ, ᐅᖃᓕᒫᒐᓂᒃ ᐅᖃᓕᒫᖅᑎᑦᑎᓂᖅ ᑎᑎᕋᖅᑎ ᐊᕕᐊᖅ 

ᔮᓐᔅᑕᓐᒥᒃ, TD-ᑯᑦ ᐅᖃᓕᒫᒐᓕᕆᓂᖓᑦ ᐱᓇᓱᐊᕈᓯᖅ ᓱᕈᓯᕐᓄᑦ ᑐᕌᖓᔪᓂᒃ ᑎᑎᕋᖅᑎ ᓇᓰᒻ ᕼᐊᕌᑉ ᐊᒻᒪᓗ 

ᑕᕐᕆᔭᖅᑎᑦᑎᓂᖅ ᐱᔾᔪᑎᒋᓯᒪᓪᓗᒍ ᑲᓇᑕᒥ ᑕᕐᕆᔭᒐᒃᓴᓕᐅᕐᓯᒪᔪᓄᑦ ᐅᓪᓗᖓ, ᓄᓇᕗᑦ ᐅᓪᓗᖓ, ᐊᒻᒪ ᑕᐃᔭᐅᓪᓗᓂ 

CANNOR-ᒥᒃ (ᑲᓇᑕᐅᑉ ᐅᑭᐅᖅᑕᖅᑐᖓᓂ ᐱᕙᓪᓕᐊᔪᓕᕆᓂᕐᒥ ᓴᓇᕝᕕᖓᑦ). ᑐᖖᒐᓱᒃᑎᑦᑎᕕᖓᑦ 

ᖃᓄᐃᓕᐅᖅᑎᑦᑎᓂᖃᓚᐅᕐᒥᔪᑦ ᐊᐅᓚᑦᓯᓂᖃᕐᕕᐅᑉ ᐃᖅᑲᓇᐃᔭᕐᕕᖓᓄᑦ, ᓄᓇᕗᑦ ᒪᓕᒐᓕᕆᔨᒃᑯᑦ ᑎᒥᖁᑎᖓᓐᓄᑦ 

ᐊᒻᒪᓗ ᐃᓕᖅᑯᓯᓕᕆᔨᒃᑯᓐᓄᑦ (ᓄᓇᕗᑦ ᒐᕙᒪᖓᑦ). ᑐᖖᒐᓱᒃᑎᑦᑎᕕᖓᑦ ᑲᔪᓯᑎᑦᑏᓐᓇᓚᐅᖅᑐᑦ 

ᐱᓕᕆᖃᑎᖃᕐᓂᕐᒥᓐᓄᑦ ᐊᓯᖏᓂᒃ ᑎᒥᒋᔭᐅᔪᓂᒃ ᐱᑕᖃᖅᑎᑦᓯᓂᕐᒧᑦ ᐱᐅᓂᖅᐹᓂᒃ ᐱᓕᕆᐊᖑᔪᓂᒃ ᓲᕐᓗ ᑲᕚᓐᔭ 

ᖃᓄᐃᓕᐅᖅᑎᑦᑎᓂᕐᓄᑦ ᐱᓕᕆᖃᑎᒋᓪᓗᒋᑦ ᓄᓇᕗᒻᒥ ᐳᐊᑎᑮᑦ ᐊᑐᖅᓯᒪᔭᖏᓐᓄᑦ ᑎᒥᖁᑎᒋᔭᐅᔪᑦ, ᒪᒃᑯᒃᑐᓄᑦ 

ᑐᖖᒐᕝᕕᖃᖅᑎᑕᐅᓯᒪᓪᓗᑎᒃ ᐊᔪᖖᒋᓐᓂᐅᔪᓄᑦ ᑲᑐᔾᔨᖃᑎᒌᖏᑕ ᓴᖅᑭᑉᐸᓪᓕᐊᔪᐃᑦ ᒪᒃᑯᒃᑐᑦ 

ᑲᑎᓐᓂᖃᖃᑦᑕᐃᓐᓇᓚᐅᖅᐳᑦ ᐊᒻᒪᓗ ᐃᓄᒃᐸᒃ ᐊᐅᓪᓚᕈᔾᔨᔨᖏᑦ ᒪᕐᕈᐃᖅᓱᑎᒃ ᐊᒥᓱᑦ ᐅᐸᒍᑎᔭᐅᓯᒪᕙᒃᓱᑎᒃ 

ᑲᑎᖃᑎᖃᕐᓂᖅ ᕿᒧᒃᓯᖅᑎᓂᒃ ᖃᓄᐃᓕᐅᖅᑎᑦᑎᓂᕐᓂᒃ. ᐅᓂᒃᑳᕐᕕᒃ ᑲᔪᓯᑎᑦᑏᓐᓇᖅᐳᑦ ᓄᓇᓕᐅᔪᒥᒃ 

ᓴᓗᒻᒪᒃᓴᐃᓂᕐᓂ ᑲᑎᒪᔨᕋᓛᕆᔭᐅᖃᑕᐅᓪᓗᑎᒃ ᐃᖃᓗᓐᓄᑦ ᐊᒻᒪᓗ ᓄᓇᕗᒻᒧᑦ ᐊᒻᒪᓗ ᐃᓂᖃᖅᑎᑦᑎᓪᓗᑎᒃ 

ᓯᐊᒻᒪᒃᑎᑕᐅᔪᒃᓴᓂᒃ ᐱᖁᑎᒃᓴᐅᔪᓄᑦ ᐊᒻᒪᓗ ᑭᖑᓂᐊᓂ ᐹᐱᑭᐅᕐᓗᑎᒃ ᓂᕆᔭᒃᓴᖃᖅᑎᑦᑎᔪᒫᕐᓂᕐᒥᓐᓄᑦ. ᑕᕝᕙᓂ 

ᐅᑭᐅᕆᔭᑦᑎᓐᓂ ᓴᓗᒻᒪᒻᓴᐃᓂᖃᖅᑎᑦᑎᓂᖓᓂ 400-ᓗᐊᑦ ᐃᓄᐃᑦ ᐃᓚᒋᔭᐅᖃᑕᐅᓚᐅᖅᐳᑦ ᓄᓇᓕᐸᐅᔭᐅᑉ 

ᓴᓗᒻᒪᖅᓴᖅᑕᐅᓂᖓᑕ. ᑐᖖᒐᓱᒃᑎᑦᑎᕕᖓᑦ ᐱᖃᑎᐊᓗᒌᑦ ᐃᖃᓗᐃᑦ ᐅᖃᓕᒫᕐᕕᒐᑕ ᐅᖃᓕᒫᒐᓂᒃ 

ᓂᐅᕕᐊᒃᓴᖃᖅᑎᑦᑎᓂᖓᓂᒃ ᑲᒪᔨᐅᖃᑦᑕᓚᐅᖅᐳᑦ ᒪᕐᕈᐃᖅᓱᒍ ᐅᑭᐅᖅ ᐊᒻᒪᓗ 425-ᓂᑦ ᐅᐸᒃᑕᐅᓯᒪᓂᖃᓚᐅᖅᓱᓂ. 

ᐅᓂᒃᑳᕐᕕᒃ ᐃᓚᐅᖃᑕᐅᒻᒪᕆᓕᓚᐅᖅᑐᑦ Toronto Raptors ᕌᔅᑭᑦᐹᖅᑎᖏᑕ ᖁᕕᐊᓱᒍᑕᐅᓂᖏᓐᓄᑦ ᐊᒻᒪᓗ 

ᐱᓕᕆᓂᖃᖅᑎᑦᑎᓚᐅᖅᓱᑎᒃ ᔪᕌᓯᒃ ᐹᒃ ᖃᓄᐃᓕᐅᖅᑎᑦᑎᓂᐅᔪᒧᑦ ᓯᓚᑖᓂ ᑕᐃᒪᖖᒐᓂᑐᖃᒥᑦ 

ᓵᓚᒃᓴᐅᑎᑖᕈᑎᒋᕙᒃᓯᒪᔭᒥᓐᓄᑦ. ᑲᑎᓐᓂᖃᖅᓯᒪᔪᑦ ᑲᑎᖃᑎᒌᓚᐅᖅᐳᑦ ᐊᒻᒪᓗ ᑕᑯᓐᓈᖅᑎᑦᑎᓪᓗᑎᒃ ᐱᖖᒍᐊᕐᓂᕐᒥᒃ 

ᐃᒡᓗᕐᔪᐊᑦᑕ ᓯᓚᑖᑕ ᓴᓂᕋᖓᓂ ᐅᐸᒃᑕᐅᓯᒪᓪᓗᓂ 30-ᐅᔪᓂᑦ.  

ᑐᖖᒐᓱᒃᑎᑦᑎᕕᒃ ᑲᒪᔨᐅᓚᐅᕐᒥᔪᑦ 6-ᓂᒃ ᑲᑕᔾᔭᖅᑎᐅᓂᕐᒧᑦ ᐱᓕᒻᒪᒃᓴᐃᓂᖃᖅᑎᑦᑎᓂᕐᓂᒃ, ᖃᓃᕋᔭᒃ ᐊᐳᑎᐅᑉ 

ᖄᖓᒍᑦ ᐃᖏᕐᕋᐅᔭᖅᑎᑦᑎᔨᒃᑯᑦ ᐅᑭᐅᑕᒫᑦ ᑲᑎᒪᕕᒡᔪᐊᕐᓂᖃᕐᓂᖓᓐᓂᒃ ᐊᒻᒪᓗ ᐅᓐᓄᖃᖅᑎᑦᑎᓪᓗᑎᒃ ᑐᕌᖓᔪᓄᑦ 

ᓯᖓᐃᒋᔭᐅᔪᑦ ᐊᓈᓇᖓ ᐃᒥᐊᓗᓗᐊᖃᑦᑕᖅᓯᒪᓂᖓᓂᑦ ᐃᓕᖖᒐᖅᑎᑕᐅᓯᒪᕙᓐᓂᖏᓐᓄᑦ (FASD) ᐱᔾᔪᑎᖃᖅᑐᓂᒃ 

ᐱᓕᕆᖃᑎᒋᓪᓗᒋᑦ ᐱᕈᖃᑎᒌᑦ ᐃᖅᑲᓇᐃᔭᕐᕕᖓᑦ. ᐃᖅᑲᓇᐃᔭᖅᑎᒋᔭᕗᑦ ᐊᒥᓱᐃᖑᔪᓂᒃ 

ᑕᑯᔭᖅᑐᐃᑎᑦᑎᖃᑦᑕᓚᐅᕐᒥᔪᑦ ᓄᓇᓕᐅᔪᒥ ᒥᑭᔪᓄᑦ ᐃᓕᓐᓂᐊᕐᕕᖓᓂᒃ ᐊᒻᒪᓗ ᓯᓚᑦᑐᖅᓴᖅᕕᖕᒥ ᐃᓕᓐᓂᐊᖅᑐᓂᒃ, 

ᓄᓇᓕᐊᖅᓯᒪᑎᑕᐅᕙᒃᑐᓂᒃ ᐅᑉᓘᓂᖓᓂ, ᒐᕙᒪᑐᖃᒃᑯᓐᓄᑦ ᓴᓇᔨᒋᔭᐅᔪᓂᒃ ᐋᑐᕙᒥᑦ ᐊᒻᒪᓗ ᐳᓛᕆᐊᖅᓯᒪᔪᓂᒃ. 

ᑕᒪᐃᑎᒍᑦ, ᐅᓂᒃᑳᕐᕕᒃ 2,313-ᓂᑦ ᐅᐸᒃᑕᐅᓯᒪᓚᐅᕐᐳᖅ ᖃᓄᐃᓕᐅᖅᑎᑦᑎᓂᖃᖃᑦᑕᖅᑎᓪᓗᒋᑦ ᐊᒻᒪᓗ 

ᑕᑯᔭᖅᑐᐃᓯᒪᑎᑦᑎᑎᓪᓗᒋᑦ. 

ᑭᕙᓪᓕᖅ ᐊᕕᒃᑐᖅᓯᒪᓂᕐᒥ ᑐᖖᒐᓱᒃᑎᑦᑎᕝᕕᖓᑦ, ᑲᖏᖅᖠᓂᖅ 

ᑭᕙᓪᓕᖅ ᐊᕕᒃᑐᖅᓯᒪᓂᕐᒥ ᑐᖖᒐᓱᒃᑎᑦᑎᕝᕕᖓᑦ ᑲᑎᑦᓱᒋᑦ 1,559-ᓂᑦ ᐃᑎᕐᕕᐅᓚᐅᕐᐳᖅ ᐳᓛᕆᐊᖅᓯᒪᔪᓂᑦ 

2019/2020 ᐅᑭᐅᖓᓂ. ᑲᒪᔨᐅᓚᐅᕐᒥᔪᑦ ᐊᒥᓱᕐᓚᐅᓪᓗᑎᒃ ᖃᓄᐃᓕᐅᖅᑎᑦᑎᓂᐅᔪᓄᑦ ᐃᓚᖃᖅᓱᒋᑦ: 

ᓴᐸᖓᓕᕆᓂᕐᒥ ᐱᓕᕆᐊᒥᒃ ᐱᓕᕆᖃᑎᒋᓪᓗᒋᑦ ᓄᓇᕗᑦ ᐅᖃᓕᒫᕆᐅᖅᓴᓂᓕᕆᓂᕐᒥ ᑲᑎᒪᔨᖏᑦ, ᑲᑎᓐᓂᖃᖅᑐᓂᒃ 

ᐋᒡᓃᑯ ᐅᔭᖅᑕᕆᐊᖅᑎᖏᑦ, ᓴᓇᐅᒐᓕᐅᕐᓂᕐᒧᑦ ᐱᓕᒻᒪᒃᓴᐃᓯᓐᓈᑦ ᑲᑎᒪᓂᖃᖅᑎᑦᑎᓪᓗᑎᒃ ᑭᕙᓪᓕᕐᒥ 

ᐱᓕᕆᕝᕕᖃᖅᑎᑦ ᑕᑯᔭᒃᓴᖃᖅᑎᑦᓯᑎᓪᓗᒋᑦ, ᒪᑐᐃᖖᒐᑎᑦᑎᓂᖃᖅᓱᑎᒃ ᐱᔾᔪᑎᒋᓪᓗᒋᑦ CJPMC-ᑯᑦ (ᓄᓇᓕᓐᓂ 

ᑲᑐᔾᔨᓗᑎᒃ ᐸᕐᓇᐃᔨᑦ ᐊᒻᒪᓗ ᐊᐅᓚᑦᓯᓂᕐᒧᑦ ᑲᑎᒪᔨᕋᓛᑦ), ᐅᓐᓄᒍᒥᑕᖅᑎᑦᑎᓂᕐᒥᒃ ᒫᓂᑑᐸᒥᑦ ᑲᑎᒪᔭᖅᑐᕐᓯᒪᔪᓂᒃ, 

ᓂᐅᕕᕐᕕᖃᖅᑎᑦᑎᓂᕐᒧᑦ ᓄᓇᓕᐅᔪᒥ ᐱᓕᕆᕝᕕᖃᖅᑎᓄᑦ ᑕᐃᔭᐅᓪᓗᑎᒃ Maybe Somewhere-ᓂᒃ ᐊᒻᒪᓗ 

ᐊᒥᓱᑲᓪᓚᐅᓪᓗᑎᒃ ᑕᑯᔭᖅᑐᐃᓯᒪᑎᑦᑎᓂᕐᓂᒃ ᓄᓇᓕᐅᔪᒥ ᐃᓕᓐᓂᐊᖅᑐᓂᒃ ᐊᒻᒪᓗ ᐳᓛᕆᐊᖅᓯᒪᔪᓂᒃ. ᑕᒪᒃᑯᐊ 

ᖃᓄᐃᓕᐅᖅᑎᑦᑎᓂᐅᕙᓚᐅᖅᑐᑦ ᐅᐸᒃᑕᐅᓯᒪᓚᐅᖅᐳᑦ 350-ᐅᔪᓂᑦ. 

ᐅᑭᐅᖅᑕᖅᑐᒥ ᑕᕆᐅᖓᑕ ᓯᒡᔭᖓᓂ ᑐᖖᒐᓱᒃᑎᑦᑎᕕᖓᑦ, ᐃᖃᓗᒃᑑᑦᑎᐊᖅ 

ᐅᑭᐅᖅᑕᖅᑐᒥ ᑕᕆᐅᖓᑕ ᓯᒡᔭᖓᓂ ᑐᖖᒐᓱᒃᑎᑦᑎᕕᖓᑦ ᑲᑎᓗᒃᑖᖅᓱᒋᑦ 1,064-ᓂᑦ ᐅᐸᒃᑕᐅᓯᒪᓚᐅᕐᐳᖅ 

ᐳᓛᕆᐊᖅᓯᒪᔪᓂᑦ 2019/2020 ᐅᑭᐅᖓᓂ. ᐊᒥᓲᓂᖅᓴᐅᓪᓗᑎᒃ ᑖᒃᑯᐊ ᐳᓛᕆᐊᖅᓯᒪᓚᐅᖅᑐᑦ ᐃᑭᒪᓚᐅᕐᒪᑕ 

ᓯᑕᒪᐅᓪᓗᑎᒃ ᐳᓛᕆᐊᖅᑎᑕᐅᔪᑦ ᐅᒥᐊᕐᔪᐊᖏᓐᓂ ᐃᖃᓗᒃᑑᑦᑎᐊᕐᒧᑦ ᐊᐅᔭᐅᑎᓪᓗᒍ ᑎᑭᖃᑦᑕᓚᐅᖅᑐᓂᑦ. 

ᑐᖖᒐᓱᒃᑎᑦᑎᕕᖓᑦ ᐳᓛᕆᐊᖅᓯᒪᔪᓂᑦ ᑲᓇᑕᒥ ᐅᓇᑕᖅᑎᒃᓴᓂᑦ, ᐱᓕᕆᕝᕕᖃᖅᑎᑦ ᐃᖅᑲᓇᐃᔮᒥᓐᓄᑦ 

ᐃᖏᕐᕋᓂᖃᖅᑐᓂᑦ ᐊᒻᒪᓗ ᐃᖃᓪᓕᕿᔭᖅᑐᕐᓯᒪᓪᓗᑎᒃ ᐳᓛᕆᐊᖅᓯᒪᔪᓂᑦ ᐅᐸᒃᑕᐅᖃᑦᑕᓚᐅᕆᓪᓗᑎᒃ. 

ᑕᑯᔭᖅᑐᐃᑎᑦᑎᔨᐅᓚᐅᖅᐳᑦ ᐳᓛᕆᐊᖅᓯᒪᔪᓂᒃ ᐊᒻᒪᓗ ᑕᑯᔭᖅᑐᐃᓪᓗᑎᒃ ᐃᓄᐃᑦ ᑕᐱᕇᑦ ᑲᓇᑕᒥ ᐊᓪᓚᕕᖓᓂᑦ 

ᐅᐸᒍᑎᓯᒪᔪᖃᖅᓱᑎᒃ 40-ᓂᒃ. 

ᐊᖕᒪᕐᓕᒃ ᑐᖖᒐᓱᒃᑎᑦᑎᕝᕕᖓᑦ, ᐸᓐᓂᖅᑑᖅ 

ᐊᖕᒪᕐᓕᒃ ᑐᖖᒐᓱᒃᑎᑦᑎᕝᕕᖓᑦ ᑲᑎᓗᒃᑖᖅᓱᒋᑦ 2,861-ᓂᑦ ᐅᐸᒃᑕᐅᓯᒪᓚᐅᕐᐳᖅ ᐳᓛᕆᐊᖅᓯᒪᔪᓂᑦ 2019/2020 

ᐅᑭᐅᖓᓂ. 1,554-ᖑᔪᑦ ᓄᓇᕗᒻᒥᖖᒑᓚᐅᖅᐳᑦ ᐊᒻᒪᓗ 1,364-ᖑᔪᑦ ᐊᕕᒃᑐᖅᓯᒪᓂᐅᑉ ᓯᓚᑖᓂᖖᒑᖅᓯᒪᓪᓗᑎᒃ 

ᐊᒻᒪᓗ ᑲᓇᑕᐅᑉ ᓯᓚᑖᓂᖖᒑᖅᓯᒪᓪᓗᑎᒃ. ᐊᑕᐅᓯᕐᒥᒃ ᐅᒥᐊᕐᔪᐊᒥᒃ ᐳᓛᕆᐊᖅᓯᒪᔪᓂᒃ ᑎᑭᑦᑐᖃᓚᐅᕐᐳᖅ 99-ᓂᒃ 

ᐃᑭᒪᔪᖃᖅᓱᓂ ᐳᓛᕆᐊᖅᓯᒪᔪᓂᒃ ᐃᓚᒋᓪᓗᒋᑦ ᐃᖅᑲᓇᐃᔭᖅᑎᐅᔪᐃᑦ. ᐃᓄᑐᖃᐃᑦ ᐱᓕᕆᐊᖓᑦ 

ᐱᓕᕆᐊᖑᖃᑦᑕᓚᐅᕐᐳᖅ ᐱᓇᓱᐊᕈᓯᖅ ᒪᕐᕈᐃᖅᑕᕐᓱᒍ ᐊᒻᒪᓗ 10-ᓗᐊᑦ ᐊᑐᓂᑦ ᑲᑎᖖᒐᓂᖃᖅᑐᓄᑦ 

ᐅᐸᒍᑎᓯᒪᖃᑦᑕᕐᓱᑎᒃ. ᑕᑯᔭᖅᑐᐃᑎᑦᑎᖃᑦᑕᒪᐅᕐᒥᔪᑦ ᓄᓇᓕᐅᔪᒥ ᐸᐃᕆᕝᕕᐅᔪᒥᒃ. 

2020-2021 

ᐅᓂᒃᑳᕐᕕᒃ ᐳᓛᕆᐊᖅᓯᒪᔪᓄᑦ ᑐᖖᒐᓱᒃᑎᑦᑎᕕᖓᑦ, ᐃᖃᓗᐃᑦ 

ᐅᓂᒃᑳᕐᕕᒃ ᐳᓛᕆᐊᖅᓯᒪᔪᓄᑦ ᑐᖖᒐᓱᒃᑎᑦᑎᕕᖓᑦ ᐅᐸᒃᑕᐅᓯᒪᓚᐅᕐᐳᖅ ᑲᑎᑦᓱᒋᑦ 309-ᓂᑦ ᐳᓛᕆᐊᖅᓯᒪᔪᓂᑦ 

2020/2021 ᑮᓇᐅᔭᓕᕆᓐᓇᐅᑉ ᐅᑭᐅᖓᓂ. 270-ᖑᔪᑦ ᓄᓇᕗᒻᒥᖖᒑᓚᐅᖅᐳᑦ ᐊᒻᒪᓗ 40-ᖑᔪᑦ ᐊᕕᒃᑐᖅᓯᒪᓂᐅᑉ 

ᓯᓚᑖᓂᖖᒑᖅᓯᒪᓪᓗᑎᒃ ᑭᓯᐊᓂᓗ ᑕᒪᕐᒥᒃ ᑎᑭᓯᒪᓚᐅᖅᑐᑦ ᑲᓇᑕᒥᐅᑕᐅᓚᐅᖅᐳᑦ ᐊᒻᒪᓗ ᐊᒥᓲᓂᖅᓴᐅᔪᑦ 

ᑕᐃᒪᐅᔭᕆᐊᖃᓪᓚᕆᒃᑑᓪᓗᑎᒃ ᓴᓇᔨᐅᓚᐅᖅᓱᑎᒃ. ᐱᓕᕆᓂᐅᕙᒃᑐᑦ ᓄᖅᑲᖅᑎᑕᐅᓯᒪᓕᓚᐅᕐᒪᑕ ᐱᔾᔪᑎᒋᓪᓗᒍ 

ᓄᕙᒡᔪᐊᕐᓇᖅ ᐊᒻᒪᓗ ᑐᖖᒐᓱᒃᑎᑦᑎᕝᕕᒃ ᒪᑐᔭᐅᓯᒪᓕᓚᐅᕐᒪᑦ ᑕᖅᑭᓄᑦ ᐊᒥᓱᕐᓚᐅᔪᓄᑦ ᐱᔾᔪᑎᖃᖅᓱᑎᒃ 

ᐊᕕᒃᑐᖅᓯᒪᓂᓕᒫᒥ ᒪᑐᔭᐅᓯᒪᓕᓚᐅᕐᓂᖏᑕ. ᑐᖖᒐᓱᒃᑎᑦᑎᕝᕕᒃ ᒪᑐᐃᖅᓯᒪᓕᒃᑲᓐᓂᕐᑐᖅ ᐊᒥᓲᖖᒋᓐᓂᖅᓴᓂᑦ 

ᐃᑎᖅᓯᒪᔪᖃᕈᓐᓇᖅᑎᑕᐅᓪᓗᓂ ᒪᓕᒃᓱᒋᑦ ᑐᑭᒧᐊᒍᑎᒃᓴᕆᔭᐅᔪᑦ ᐋᓐᓂᐊᖅᓯᐅᕐᑎᓕᕆᔨᒃᑯᑦ ᐃᖅᑲᓇᐃᔭᕐᕕᖓᓐᓂᑦ 

(ᓄᓇᕗᑦ ᒐᕙᒪᒃᑯᑦ) ᐊᒻᒪᓗ ᐃᓱᒪᑕᒻᒪᕆᐅᓪᓗᓂ ᑭᒃᑯᑐᐃᓐᓇᐃᑦ ᐋᓐᓂᐊᖃᕐᓇᖖᒋᑦᑐᓕᕆᔨᖏᓐᓂ. ᑐᓴᒐᒃᓴᐃᑦ 

ᐱᔾᔪᑎᒋᓪᓗᒋᑦ ᑖᒃᑯᓇᓂ ᐅᓂᒃᑳᓕᐊᖑᓯᒪᔪᓂ ᒪᑐᔭᐅᓯᒪᑎᑦᑎᓂᕐᓄᑦ ᐊᒻᒪᓗ ᒪᑐᐃᒃᑲᓐᓂᕈᓐᓇᕐᓂᐅᔪᓄᑦ 

ᐊᑐᓕᖅᑎᑕᐅᓯᒪᒻᒪᑕ ᑕᒪᐃᓐᓄᑦ ᓯᑕᒪᐅᓪᓗᑎᒃ ᓄᓇᕗᑦ ᒐᕙᒪᖓᑕ ᐊᐅᓚᑦᓯᓂᖃᕐᕕᒋᔭᖏᓐᓄᑦ ᑐᖖᒐᓱᒃᑎᑦᑎᕕᐅᔪᓄᑦ. 

ᑭᕙᓪᓕᖅ ᐊᕕᒃᑐᖅᓯᒪᓂᕐᒥ ᑐᖖᒐᓱᒃᑎᑦᑎᕝᕕᖓᑦ, ᑲᖏᖅᖠᓂᖅ 

ᑭᕙᓪᓕᖅ ᐊᕕᒃᑐᖅᓯᒪᓂᕐᒥ ᑐᖖᒐᓱᒃᑎᑦᑎᕝᕕᖓᑦ ᑲᑎᑦᓱᒋᑦ 1,104-ᓂᑦ ᐃᑎᕐᕕᐅᓚᐅᕐᐳᖅ ᐳᓛᕆᐊᖅᓯᒪᔪᓂᑦ 

2020/2021 ᐅᑭᐅᖓᓂ. ᑕᒪᕐᒥᒃ ᑲᓇᑕᒥᐅᑕᐅᓪᓗᑎᒃ ᐳᓛᕆᐊᖅᓯᒪᔫᓚᐅᕐᒪᑕ, ᐊᒻᒪᓗ ᐊᒥᓲᓂᖅᓴᐃᔪᑦ 

ᓄᓇᕗᒻᒥᐅᑕᐅᓪᓗᑎᒃ. ᑕᐃᔭᐅᓪᓗᑎᒃ Maybe Somewhere-ᓂᒃ ᓂᐅᕕᕐᕕᐅᑲᐃᓐᓇᕐᑐᖅ ᐋᖅᑭᒃᑕᐅᓯᒪᓕᓚᐅᕐᐳᖅ 

ᑐᖖᒐᓱᒃᑎᑦᑎᕕᖕᒥ ᐊᐅᓚᑕᐅᓂᖃᑲᓚᐅᖅᐸᓐᓂᐊᕐᓱᓂ ᐅᑭᐅᑉ ᐃᓚᖓᓂ. ᑕᒪᓐᓇ ᐱᓕᕆᓂᐅᔪᖅ ᐱᔾᔪᑎᒋᓪᓗᒍ 

ᐃᖏᕐᕋᓂᖃᖅᑐᓂ ᐊᒥᓲᓕᖅᓯᒪᔾᔪᑎᐅᓚᐅᕐᒪᑦ. ᑐᖖᒐᓱᒃᑎᑦᑎᕝᕕᖓᑦ ᐃᓚᒋᔭᐅᖃᑕᐅᓚᐅᕐᒥᔪᑦ ᐊᔪᖖᒋᓐᓂᐅᔪᓄᑦ 

ᓄᓇᕗᒻᒥ ᐃᔨᖅᑕᐅᓯᒪᔪᒥᒃ ᕿᓂᖅᑎᑦᑎᓂᐅᓚᐅᖅᑐᒧᑦ. 

ᐅᑭᐅᖅᑕᖅᑐᒥ ᑕᕆᐅᖓᑕ ᓯᒡᔭᖓᓂ ᑐᖖᒐᓱᒃᑎᑦᑎᕕᖓᑦ, ᐃᖃᓗᒃᑑᑦᑎᐊᖅ 

ᐅᑭᐅᖅᑕᖅᑐᒥ ᑕᕆᐅᖓᑕ ᓯᒡᔭᖓᓂ ᑐᖖᒐᓱᒃᑎᑦᑎᕕᖓᑦ ᑲᑎᓗᒃᑖᖅᓱᒋᑦ 54-ᓂᑦ ᐅᐸᒃᑕᐅᓯᒪᓚᐅᕐᐳᖅ 

ᐳᓛᕆᐊᖅᓯᒪᔪᓂᑦ 2020/2021 ᐅᑭᐅᖓᓂ. 

ᐊᖕᒪᕐᓕᒃ ᑐᖖᒐᓱᒃᑎᑦᑎᕝᕕᖓᑦ, ᐸᓐᓂᖅᑑᖅ 

ᐊᖕᒪᕐᓕᒃ ᑐᖖᒐᓱᒃᑎᑦᑎᕕᖓᑦ ᑲᑎᓗᒃᑖᖅᓱᒋᑦ 214-ᓂᑦ ᐅᐸᒃᑕᐅᓯᒪᓚᐅᕐᐳᖅ ᐳᓛᕆᐊᖅᓯᒪᔪᓂᑦ 2020/2021 

ᐅᑭᐅᖓᓂ. 204-ᖑᔪᑦ ᓄᓇᕗᒻᒥᖖᒑᓚᐅᖅᐳᑦ ᐊᒻᒪᓗ 10-ᖑᔪᑦ ᐊᕕᒃᑐᖅᓯᒪᓂᐅᑉ ᓯᓚᑖᓂᖖᒑᖅᓯᒪᓪᓗᑎᒃ. 

ᐃᓄᑐᖃᐃᑦ ᐱᓕᕆᐊᖓᑦ ᒪᑐᐃᖅᑕᐅᒃᑲᓐᓂᓚᐅᖅᓱᒪᔪᖅ ᐊᒥᓲᖖᒋᓐᓂᖅᓴᓂᑦ ᐃᑎᖅᓯᒪᔪᖃᕈᓐᓇᖅᑎᑕᐅᓪᓗᑎᒃ, 

ᑕᒪᓐᓇᓗ ᐱᔾᔪᑎᒋᓪᓗᒍ ᖃᔅᓯᐅᓚᐅᕐᓂᖏᑦ ᑕᑯᒃᓴᐅᑎᑕᐅᓯᒪᖃᑕᐅᓯᒪᓪᓗᑎᒃ ᐳᓛᕆᐊᖅᓯᒪᓚᐅᖅᑐᓂ. 

ᐱᒋᐊᖅᑎᑦᑎᓯᒪᓕᒃᑲᓐᓂᓚᐅᖅᐳᒍᑦ ᐱᓕᕆᓂᐅᕙᒃᑐᓂᒃ ᒪᓕᒃᓱᑎᒍ ᑭᒃᑯᑐᐃᓐᓇᐃᑦ ᐋᓐᓂᐊᖅᓯᐅᖅᑎᓕᕆᔨᖏᓐᓂᑦ 

ᑐᑭᒧᐊᒍᑎᒃᓴᖁᑎᒋᔭᐅᔪᑦ. 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ 2019-2020 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᖃᓄᖅᑑᕈᑎᒋᓪᓗᒍ ᐱᓕᕆᓂᖃᓕᕐᓂᖓᑦ ᓇᓗᓇᐃᑦᑐᒥᒃ 

ᐅᔾᔨᕈᓱᓕᖅᑎᑦᑎᔪᒪᓪᓗᑎᒃ ᓄᓇᕗᑦ ᑕᑯᔭᖅᑐᕐᑕᐅᔪᓐᓇᕐᓂᖓᑕ ᐱᓕᕆᐊᖑᓚᐅᕐᒪᑦ ᐊᒻᒪᓗ ᐃᑎᔪᒥᒃ 

ᑐᑭᓯᐅᒪᓂᖅᓴᐅᓕᕐᓗᑎᒃ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᖑᓂᖏᓐᓂᑦ ᑐᕌᖅᑎᑦᑎᓚᐅᖅᐳᑦ 

ᐃᖏᕐᕋᕙᒃᑐᓄᑦ ᐊᑐᐃᓐᓇᐅᓕᖅᑎᑕᐅᓯᒪᔪᓄᑦ ᑐᓴᖅᑎᑕᐅᓯᒪᓕᖁᓪᓗᒋᑦ. ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ, ᖃᓄᑎᒋ 

ᐊᒃᑐᐃᖅᑕᐅᓯᒪᓂᖏᓐᓄᑦ ᑐᑭᓯᒋᐊᕐᕕᒃᓴᖁᑏᑦ ᖃᔅᓯᐅᕙᓐᓂᖏᑕ ᑕᑯᔭᖅᑐᐃᓯᒪᕙᒃᑐᑦ ᓄᓇᕗᒻᒧᑦ ᑖᒃᑯᓇᖖᒐᑦ 

ᐅᔾᔨᕈᓱᓕᖅᑎᑦᑎᒋᐊᕐᓂᕐᒧᑦ ᐱᒋᐊᖅᑎᑕᐅᓯᒪᓕᓚᐅᖅᑐᑦ ᐱᔭᐅᓯᒪᖖᒋᒻᒪᑕ ᐃᓕᔭᐅᔪᓐᓇᖁᓪᓗᒋᑦ ᑖᒃᑯᓄᖓ 

ᐅᓂᒃᑳᓕᐊᖑᓯᒪᔪᓄᑦ, ᐅᔾᔨᕈᓱᓕᖅᑎᑦᑎᒋᐊᕐᓂᖅ ᐋᖅᑭᒃᓱᐊᖑᓯᒪᓕᓚᐅᕋᓗᐊᖅᑎᓪᓗᒍ, ᓲᕐᓗ ᐅᖃᓪᓚᐅᓯᐅᓯᒪᒻᒪᑕ 

ᑖᒃᑯᓇᓂ ᐅᓂᒃᑳᓕᐊᖑᓯᒪᔪᓂ, ᐊᒥᓱᖖᒍᕈᑎᐅᓯᒪᓕᕐᓂᐊᕐᒪᑦ ᑕᑯᔭᖅᑐᐃᕙᒃᑐᓄᑦ ᐋᓐᓂᐊᖃᓕᕈᓐᓇᕐᓂᖅ 

ᐱᑕᖃᕈᖕᓃᓪᓚᑦᑖᖅᓯᒪᓕᖅᐸᑦ ᐊᒻᒪᓗ ᐳᓛᕆᐊᖅᑐᓕᕆᔨᒃᑯᑦ ᐱᓕᕆᐊᕆᕙᒃᑕᖏᑦ ᐋᖅᑭᒋᐊᑦᓯᐊᖅᓯᒪᓕᕐᒥᒃᐸᑕ. ᑖᒃᑯᐊ 

ᖃᔅᓯᐅᓂᖏᑦ ᓴᖅᑭᑕᐅᓯᒪᓕᕈᒫᖅᑐᑦ ᓯᕗᓂᕐᒥ ᐅᑭᐅᕆᓂᐊᖅᑕᑦᑎᓐᓂ. ᐱᓕᕆᐊᒃᓴᕆᔭᐅᔪᑦ ᐅᔾᔨᕈᓱᓕᖅᑎᑕᐅᓯᒪᔪᑦ 

ᐊᒥᓱᖖᒍᕆᐊᖅᓯᒪᓕᖁᓪᓗᒋᑦ ᑕᑯᔭᖅᑐᕐᓯᒪᓕᖁᓪᓗᒍ ᓄᓇᕗᑦ ᐊᕕᒃᑐᖅᓯᒪᓂᖓᓂᒃ ᐱᔭᕇᖅᑕᐅᓯᒪᓕᓚᐅᖅᑐᑦ 

ᒪᕐᕉᖕᓂᑦ ᐃᖅᑲᓇᐃᔭᖅᑎᐅᔪᓐᓂᑦ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ ᐱᓕᕆᐊᖃᕐᓂᐅᔪᓄᑦ ᐃᓚᖃᖅᑎᓪᓗᒋᑦ 

ᐱᓕᕆᔪᓐᓇᐅᑎᑎᒍᑦ ᑐᓴᐅᒪᖃᑦᑕᐅᑎᓕᕆᔾᔪᑎᓄᑦ ᐱᓕᕆᐊᖑᔪᓄᑦ ᐊᑭᖃᓚᐅᖅᓱᑎᒃ $167,342-ᓂᒃ 2019/2020 

ᐅᑭᐅᖓᓂ ᐊᒻᒪᓗ $149,087-ᓂᒃ 2020/2021 ᐅᑭᐅᖓᓂ. 

ᖃᐅᔨᓴᐃᓂᕐᒥ ᐱᓕᕆᐊᖑᕙᓪᓕᐊᔪᑦ ᐱᒋᐊᕐᕕᖓᓂ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑐᕌᕐᕕᒃᓴᖃᖅᑎᑦᑎᓚᐅᖅᐳᑦ 

ᐅᑯᓂᖓ: 

● ᑲᓇᑕᐅᒥᑦ ᐃᓄᒋᐊᒃᑐᓂᕐᒥᐅᑦ ᐊᕕᒃᑐᖅᓯᒪᓂᖏᓐᓃᑦᑐᑦ/ᐊᒥᐊᕆᑲᒥᐅᑦ ᓂᐅ ᔪᐊᒃ ᓯᑎᒥ, ᓯᑳᑯᒥ, ᐹᔅᑕᓐᒥ 

● ᐅᑭᐅᖃᖅᑐᑦ 45 ᐅᖓᑖᓄᑦ, ᑐᕌᖓᓐᓂᖃᕐᓂᖅᓴᐅᓪᓗᑎᒃ ᐃᖅᑲᓇᐃᔭᕈᖕᓃᖅᓯᒪᔪᓄᑦ 

● ᐅᑭᐅᑕᒫᑦ ᐃᒡᓗᒥᐅᖃᑎᒌᑦ ᑮᓇᐅᔭᓕᐅᕐᓂᖃᖅᐸᒃᑐᑦ $150,000+-ᓂᒃ 

 

ᑕᒪᓐᓇ ᖃᓄᖅᑑᕈᑎᐅᓪᓗᓂ ᐱᓕᕆᐊᖑᔪᖅ ᐃᓚᖃᓚᐅᕐᑐᖅ: ᐊᑭᖃᖖᒋᑦᑐᑎᒍᑦ ᐊᒥᖅᑲᕈᑎᐅᕙᒃᑐᓂᒃ ᑐᓴᒐᒃᓴᖁᑎᓂᒃ, 

ᖃᕆᑕᐅᔭᑎᒍᑦ ᐃᓗᐊᓃᑦᑐᓂᒃ, ᐊᑭᓕᖅᑕᐅᓯᒪᓪᓗᑎᒃ ᐅᐊᔭᒨᖅᑐᑎᒍᑦ ᑐᓴᖅᑎᑦᓯᔾᔪᑎᑦ ᖃᕆᑕᐅᔭᑎᒎᕈᑎᑦ Google 

Display Network-ᑎᒍᑦ, Google Search-ᑎᒍᑦ, Facebook-ᑎᒍᑦ, Instagram-ᑎᒍᑦ, ᐊᒻᒪᓗ ᑐᓴᒐᒃᓴᓕᕆᔨᑎᒍᑦ 

ᐊᒻᒪᓗ ᐱᓕᕆᕝᕕᖃᖅᑐᑦ ᑕᑯᒃᓴᐅᑎᑦᑎᕙᓐᓂᖏᑎᒍᑦ. 

ᑮᓇᐅᔭᓕᕆᓐᓇᐅᑉ ᐅᑭᐅᓗᒃᑖᖓᓂ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᖑᓂᖏᑦ 

ᐊᑦᑕᑕᖅᓯᒪᓂᖃᖅᑎᑕᐅᓚᐅᖅᑐᑦ ᐅᐊᔭᒨᖅᑐᑎᒍᑦ ᑐᓴᐅᒪᖃᑦᑕᑎᓕᕆᔾᔪᑎᓄᑦ. ᓇᓗᓇᐃᑦᑐᒥᒃ ᐱᓕᕆᓂᖃᕐᕕᐅᓂᖓ 

ᒥᑭᒡᓕᒋᐊᖅᓯᒪᓚᐅᕐᑐᖅ ᐱᓕᕆᓂᐅᔪᓂ ᐱᓕᕆᐊᖑᕙᓪᓕᐊᓂᖏᑦ ᑐᓗᖅᑕᕐᕕᖃᓕᖅᑎᑕᐅᓯᒪᑎᓪᓗᒋᑦ ᐊᒻᒪᓗ 

ᑐᓴᖅᑎᑦᑎᔾᔪᑎᑦ ᑕᑯᒃᓴᐅᑎᑕᐅᔾᔪᑎᖏᑦ ᖃᒥᑕᐅᓯᒪᑎᓪᓗᒋᑦ (ᔮᓄᐊᕆᒥ ᐊᒻᒪᓗ ᕕᑉᕈᐊᕆᒥ 2020). 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᓂᕐᒥᓐᓂ ᐊᑐᓕᖅᑎᑦᑎᓯᒪᕗᑦ ᐃᓕᓐᓂᐊᕈᑎᖃᖅᑎᑦᓯᔾᔪᑎᓂᒃ ᒫᓐᓇᐅᔪᒥ 

ᐊᒻᒪᓗ ᓯᕗᓂᕐᒥ ᐱᓕᕆᐊᒃᓴᐅᕙᓐᓂᐊᖅᑐᓄᑦ ᐊᒻᒪᓗ ᐅᔾᔨᕈᓱᒃᓱᑎᒃ ᑲᔪᓰᓐᓇᖅᑎᑕᐅᓗᑎᒃ ᐱᓕᕆᐊᖑᔭᕆᐊᖃᕐᓂᖏᑕ 

ᐱᒻᒪᕆᐅᓗᐊᕐᓂᖏᑕ.  

ᓇᓗᓇᐃᓐᓂᖅᐸᐅᓪᓗᓂ ᐊᒃᑐᐃᓂᖃᖅᓯᒪᓚᐅᕐᒪᑦ 2020 ᐅᑭᐅᖓᓂ ᓄᕙᒡᔪᐊᕐᓇᖅ-19-ᒥᒃ ᓯᓚᕐᔪᐊᓕᒫᒥᐅᓂ 

ᑐᐊᕕᐅᕐᓇᖅᓯᓯᒪᓂᖓ ᑲᓇᑕᒧᑦ ᑎᑭᓯᒪᓕᖅᑎᓪᓗᒍ ᒫᔾᔨ 2020 ᐅᑭᐅᖓᓂ. ᒫᔾᔨ 13, 2020-ᒥ 

ᑎᓕᐅᖅᑕᐅᓯᒪᓕᕐᓂᐅᓚᐅᕐᑐᖅ ᒐᕙᒪᑐᖃᒃᑯᓐᓂᑦ ᒪᑐᓯᒪᓕᕈᑎᐅᓚᐅᕐᒪᑕ ᑕᒪᐃᓐᓄᑦ ᑲᓇᑕᒥ ᑐᓚᒃᑕᕐᕕᐅᔪᓂᒃ 

ᐊᖅᑯᓵᖅᑐᓂᑦ, ᑕᐃᒪᓗ ᓄᖅᑲᖅᓯᒪᓕᕈᑎᐅᓚᐅᖅᓱᑎᒃ ᐳᓛᕆᐊᖅᓯᒪᔪᓕᕆᓂᕐᒥ ᐅᒥᐊᕐᔪᐊᑎᒍᑦ ᐱᓕᕆᓂᐅᕙᒃᑐᑦ. ᒫᔾᔨ 

16, 2020-ᒥ ᑲᓇᑕᒥ ᒐᕙᒪᑐᖃᒃᑯᖏᑦ ᑐᓴᖅᑎᑦᑎᓯᒪᓕᓚᐅᖅᑐᑦ ᒪᑐᔭᐅᓯᒪᓕᕐᓂᖓᑕ ᓄᓇᐅᑉ ᓄᓇᕐᔪᐊᖓᓂ 

ᑭᒡᓕᒋᔭᖓ. ᐊᒻᒪᓗᒃᑲᓐᓂᖅ, ᒫᔾᔨ 24, 2020-ᒥ, ᓄᓇᕗᑦ ᑐᓴᖅᑎᑦᑎᓯᒪᓕᓚᐅᖅᑐᑦ ᐊᕕᒃᑐᖅᓯᒪᓂᐅᔪᑉ ᑭᒡᓕᒋᔭᖓ 

ᒪᑐᔭᐅᓯᒪᓕᕐᓂᖓᑕ ᑕᐃᒪᐅᔭᕆᐊᖃᓪᓚᕆᒃᑑᓪᓗᑎᒃ ᐱᓕᕆᔨᐅᔫᖖᒋᑦᑐᓄᑦ, ᑭᒡᓕᖃᓕᖅᑎᑕᐅᓪᓚᕆᒃᓱᑎᒃ ᐃᓄᑑᓗᑎᒃ 

ᓯᓂᒃᑕᕐᕕᖕᒦᓯᒪᔭᕆᐊᖃᕐᓂᕐᓄᑦ ᐃᑎᕐᓂᐊᕈᑎᒃ ᐊᕕᒃᑐᖅᓯᒪᓂᐅᔪᒧᑦ.  

ᓄᓇᕗᑦ ᐳᓛᕆᐊᖅᑐᓕᕆᓂᕐᒥ ᐱᓕᕆᕝᕕᖓᑦ ᐊᒃᑐᖅᑕᐅᓯᒪᖃᑕᐅᓚᐅᕐᒪᑕ ᓯᓚᕐᔪᐊᓕᒫᒥ ᐋᓐᓂᐊᖃᕐᓇᖅᑐᓕᕆᓂᕐᓄᑦ 

ᑐᐊᕕᐅᕐᓇᖅᓯᓯᒪᓂᐅᔪᓂᑦ. ᑲᓇᑕᒥᐅᑦ ᒪᑐᔭᐅᓯᒪᓕᖅᓯᒪᕕᖓᓂᑦ ᒫᔾᔨᐅᑎᓪᓗᒍ 2020-ᒥ, ᑕᑯᔭᖅᑐᕐᓯᒪᓕᕐᓗᒍ 

ᓄᓇᕗᑦ (DN) ᐱᓕᕆᓂᕆᕙᒃᑕᖏᑦ ᐊᒃᑐᖅᑕᐅᓯᒪᐃᓐᓇᓚᐅᖅᐳᑦ ᖃᕆᑕᐅᔭᑎᒍᑦ ᐱᓕᕆᓂᐅᕙᒃᑐᓂᑦ. 

ᑕᑯᔭᖅᑐᐃᓯᒪᓕᕈᒪᓂᐅᔪᑦ ᓄᓇᕗᒻᒥᒃ ᖁᕝᕙᓯᒃᓯᕙᓪᓕᐊᖏᓐᓇᓚᐅᖅᐳᑦ ᑖᓐᓇ ᑮᓇᐅᔭᓕᕆᓐᓇᐅᑉ ᐅᑭᐅᖓ 

ᐊᑐᖅᐸᓪᓕᐊᑎᓪᓗᒍ, ᖃᓄᐃᓪᓚᑦᑖᕐᓂᖏᓪᓕ ᐳᓛᕆᐸᖅᓯᒪᔪᓕᕆᓂᕐᒥ ᐱᓕᕆᕝᕕᐅᔪᑦ ᐊᒃᑐᖅᑕᐅᓯᒪᓗᐊᓚᐅᖖᒋᑦᑐᑦ 

ᑎᑭᑦᓱᒍ ᓄᑖᒧᑦ ᐊᕐᕌᒎᓕᖅᑐᑉ ᐊᑐᓕᕐᓂᖓᓄᑦ. 

ᖃᕆᑕᐅᔭᑎᒍᑦ ᕿᒥᕐᕈᓂᐅᕙᒃᑐᑦ ᕿᒥᕐᕈᔭᐅᓂᖏᑦ 

 

ᑐᕌᕐᕕᐅᓯᒪᔪᑦ ᕿᒥᕐᕈᔭᐅᓂᖏᓐᓄᑦ ᐊᐃᐱᕆ 1, 2019 – ᒫᔾᔨ 31 2020 

(ᑕᑯᓗᒋᑦ ᐅᐃᒍᖏᑦ B ᒪᒃᐱᕋᖓ 65-ᒥ ᐊᖏᓂᖅᓴᑦ ᓇᓗᓇᐃᕆᐊᖅᑕᐅᓯᒪᔪᑦ) 

ᐅᑭᐅᑉ ᐊᑐᕆᐊᕐᓂᖓ ᓈᒻᒪᑦᓯᐊᖅᓱᓂ ᐊᑐᓕᕆᐊᓚᐅᕐᐳᖅ. ᐊᐃᐱᕆ 2019 ᐅᑭᐅᖓᓂ 7-ᖏᖅᑕᕈᓐᓇᖅᓱᑎᒃ 

ᐊᒥᓱᕈᖅᐸᓪᓕᐊᓂᖃᓚᐅᖅᐳᑦ ᐃᖏᕐᕋᓂᐅᕙᒃᑐᓂ ᐃᓱᒪᒋᓗᒋᑦ ᐊᕐᕌᓂᐅᓚᐅᖅᑐᒥ ᐊᒥᓲᓂᕆᓚᐅᖅᑕᖏᑦ. 

ᕿᒥᕐᕈᓂᐅᕙᒃᑐᑦ ᒥᑭᒡᓕᒋᐊᖅᓯᒪᓚᐅᖅᐳᑦ ᐅᑎᖅᓯᒪᓕᖅᓱᑎᒃ ᓯᕗᓪᓕᕐᒥᒃ ᐃᓕᖓᓐᓂᕆᔭᐅᕙᐅᖅᑐᓄᑦ ᐊᒻᒪᓗ 

ᑕᐃᒪᓐᓇᐃᖏᓐᓇᐅᔭᖅᓱᑎᒃ ᑎᑭᑦᓱᒍ ᐅᑐᐱᕆ 2019-ᒧᑦ. 

ᓯᕗᓪᓕᕐᓂ ᑕᖅᑭᓂ ᐱᖓᓱᓂ ᐅᑭᐅᖅ ᐊᑐᖅᐸᓪᓕᐊᑎᓪᓗᒍ (ᐊᐃᐱᕆ – ᔫᓐ), 4.50%-ᒥᒃ 

ᒥᑭᒡᓕᒋᐊᖅᓯᒪᓂᖃᓚᐅᖅᑐᑦ ᕿᒥᕐᕈᓂᐅᕙᒃᑐᑦ ᐊᕐᕌᓂᐅᓚᐅᖅᑐᒥ ᐊᒥᓲᓂᐅᓚᐅᖅᑐᑦ ᐃᓱᒪᒋᓪᓗᒋᑦ, ᐃᒪᓐᓇ 

142-ᓗᐊᒃ ᐱᓕᕆᓂᖃᕐᕕᐅᕙᓚᐅᕐᓂᖏᑕ ᓇᓗᓇᐃᔭᖅᑕᐅᓯᒪᓕᓚᐅᕐᒪᑕ. ᑕᒪᒃᑯᐊ ᐱᓕᕆᓂᐅᕙᒃᑐᑦ 

ᓇᓗᓇᐃᖅᑕᐅᓯᒪᓕᕐᐳᑦ ᒥᑭᒡᓕᒋᐊᖅᓯᒪᓕᓚᐅᕐᒥᒻᒪᑕ ᐅᑭᐅᖅ ᐊᑐᖅᐸᓪᓕᐊᑎᓪᓗᒍ ᐱᖓᔪᕆᔭᖓᓂᒃ ᑕᖅᑭᓄᑦ 

ᐱᖓᓱᒃᑲᓐᓂᕐᓄᑦ, ᐃᒪᓐᓇ 59%-ᖓᓕᒃ ᐊᓂᓲᔪᖕᓃᖅᓯᒪᓂᖃᓚᐅᕐᒪᑕ ᐱᓕᕆᓂᐅᕙᒃᑐᓄᑦ ᑎᑎᕋᖅᑕᐅᓯᒪᔪᓂᑦ 

ᐊᕐᕌᓂᐅᓚᐅᖅᑐᒥᑦ ᐅᑭᐅᖓ 2018-ᒥᑦ. 

ᐱᖓᔪᕆᔭᖓᓂ ᑕᖅᑭᓄᑦ ᐱᖓᓱᓄᑦ ᐊᑐᖅᐸᓪᓕᐊᑎᓪᓗᒋᑦ (ᐅᒃᑐᐱᕆ – ᑎᓯᐱᕆ), ᕿᒥᕐᕈᓂᐅᕙᒃᑐᑦ 

ᐊᓯᔾᔨᖅᓯᒪᓂᖃᓕᓚᐅᖅᐳᑦ ᖁᑦᑎᖕᓂᖅᓴᐅᓕᖅᓱᑎᒃ 480-ᓂᒃ ᐱᓕᕆᓂᖃᖅᐸᒃᓱᑎᒃ ᐅᓪᓗᒧᑦ ᐊᑕᐅᓯᕐᒧᑦ, ᐃᓱᒪᒋᓗᒋᑦ 

150-ᖏᖅᑕᖃᑦᑕᓚᐅᕐᓂᖏᑕ ᐅᑉᓗᒧᑦ ᐊᑕᐅᓯᕐᒧᑦ 2018 ᐅᑭᐅᖓ ᐊᑐᖅᑎᓪᓗᒍ. ᐅᑭᐅᖓ 2020 

ᐊᑐᓕᕆᐊᖅᑎᓪᓗᒍ ᑕᕝᕙᑲᐅᑎᒌᖅᓱᓂ ᒥᑭᒡᓕᒋᐊᖅᓯᒪᓂᖃᓕᓚᐅᕐᒪᑕ ᕿᒥᕐᕈᓂᐅᕙᒃᑐᑦ, 131-ᓗᐊᖑᕙᒃᓱᑎᒃ 

ᐱᓕᕆᓂᖃᕐᕕᐅᔪᑦ ᑎᑭᑦᓱᒍ ᕕᑉᕈᐊᕆ 12, 2020-ᒧᑦ, ᑎᑎᕋᖅᑕᐅᓯᒪᓕᓚᐅᖅᑐᓂ 62%-ᒥᒃ 

ᒥᑭᒡᓕᒋᐊᖅᓯᒪᓕᓚᐅᕐᓂᖏᓂᑦ 2019-ᒥ ᐊᒥᓲᓂᕆᓚᐅᖅᑕᖏᓐᓂᑦ. 

ᕕᑉᕈᐊᕆ ᑕᖅᑭᖓᓂ ᐱᖓᔪᐊᓂ ᐱᓇᓱᐊᕈᓯᖅ ᐊᑐᕆᐊᕐᒪᑦ ᖁᕝᕙᓯᒃᓯᑳᓪᓚᒃᓯᒪᓕᓚᐅᕐᒥᔪᑦ, ᐅᖓᑖᓄᐊᖅᓱᓂ 

ᒪᕐᕈᐃᕈᓐᓇᕐᓂᖓᓂᒃ ᐊᕐᕌᓂᐅᓚᐅᖅᑐᒥᑦ ᐊᒥᓲᓂᕆᓚᐅᖅᑕᖏᓐᓂᑦ. ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ, 

ᐱᓕᕆᓂᖃᕐᕕᐅᔪᑦ ᖁᒻᒧᒋᐊᖅᓯᒪᓂᖃᓚᐅᖅᐳᑦ ᐊᕐᕌᓂ 266%-ᒥᒃ. ᓯᕗᓪᓕᕐᓂ ᐱᖓᓱᑦ ᑕᖅᑭᓂ 2020 ᐅᑭᐅᖓᓂ 

ᐃᓱᒪᒋᔭᐅᓯᒪᕗᖅ ᑐᒡᓕᕆᓪᓗᒍ ᖁᑦᑎᖕᓂᖅᐹᒥᒃ ᕿᒥᕐᕈᓂᖃᕐᕕᐅᓚᐅᕐᒪᑦ ᐃᓱᒪᒋᓪᓗᒋᑦ ᓯᕗᓂᐊᓂ ᑕᖅᑭᑦ 

ᐊᕐᕕᓂᓕᐅᓚᐅᖅᑐᓄᑦ ᐱᓕᕆᓂᖃᕐᕕᐅᓯᒪᔪᑦ. ᓯᕗᓪᓕᕐᓂ ᐱᖓᓱᑦ ᑕᖅᑭᖏᓂ 2020 ᐅᑭᐅᖓ ᐊᑐᓕᖅᑎᓪᓗᒍ, 

42,879-ᖏᖅᑕᖅᓱᑎᒃ ᐃᖏᕐᕋᓂᖃᖃᑦᑕᖅᓯᒪᔪᐃᑦ ᑎᑎᕋᖅᑕᐅᓯᒪᓕᓚᐅᖅᐳᑦ, 67%-ᒥᒃ ᖁᑦᑎᖕᓂᖅᓴᐅᓪᓗᑎᒃ 

ᐊᕐᕌᓂᐅᓚᐅᖅᑐᒥᑦ. 

ᑕᒪᐃᑎᒍᑦ, 106,576-ᓂᒃ ᐱᓕᕆᓂᖃᕐᕕᐅᔪᑦ ᑎᑎᕋᖅᑕᐅᓯᒪᓕᓚᐅᕐᒪᑕ ᐊᐃᐱᕆ 1, 2019-ᒥᑦ – ᒫᔾᔨ 31, 

2020-ᒧᑦ, ᐃᓱᒪᒋᓪᓗᒋᑦ 69,227-ᖑᓚᐅᕐᓂᖏᓪᓕ ᐊᕐᕌᓂᐅᓚᐅᖅᑐᒥᑦ. ᐊᐃᐱᕆ 1, 2019 – ᒫᔾᔨ 31, 2020 

ᐅᑭᐅᖓᓂ, ᐱᑕᖃᓕᖅᓯᒪᑎᑦᑎᓚᐅᕐᐳᖅ 64%-ᒥᒃ ᕿᒥᕐᕈᓂᐅᕙᒃᑐᑦ ᐊᒥᓱᖖᒍᕆᐊᕈᑎᖃᖅᓯᒪᓪᓗᓂ 

ᐊᕐᕌᓂᐅᓚᐅᖅᑐᒥᑦ. 

ᖁᕝᕙᓯᒃᓯᒋᐊᕐᓂᖏᑕ ᐊᒥᓲᓂᖏᓐᓄᑦ ᕿᒥᕐᕈᓂᐅᕙᒃᑐᓄᑦ, ᖃᔅᓯᐅᔪᑦ ᑕᑯᒋᐊᖃᑦᑕᖅᓯᒪᔪᑦ ᖃᕆᑕᐅᔭᑎᒍᑦ 

ᑐᓴᒐᒃᓴᖁᑎᒋᔭᐅᔪᓂᒃ ᕿᒪᐃᑐᐃᓐᓇᖃᑦᑕᕐᓂᖏᑦ ᐊᒥᓱᕈᖅᐸᓪᓕᐊᓕᕐᒥᔪᑦ, ᓇᓗᓇᐃᖅᓯᔾᔪᑎᐅᓪᓗᓂ 17%-ᒥᒃ 

ᖁᕝᕙᓯᒃᓯᒋᐊᖅᓯᒪᓕᕐᓂᖏᓂᒃ ᕿᒪᐃᑐᐃᓐᓇᖃᑦᑕᖅᓯᒪᔪᑦ ᖁᑦᑎᖕᓂᕆᔭᖏᑦ ᐊᕐᕌᓂᐅᓚᐅᖅᑐᒥᑦ. 

ᐱᓯᒪᓕᖅᑕᐅᓚᐅᖅᑐᑦ ᕿᒥᕐᕈᔭᐅᓂᖏᑦ 

 

ᐊᐃᐱᕆ 1, 2019 – ᒫᔾᔨ 31, 2020 

(ᑕᑯᓗᒋᑦ ᐅᐃᒍᖏᑦ B ᒪᒃᐱᕋᖓ 66-ᒥ ᐊᖏᓂᖅᓴᑦ ᓇᓗᓇᐃᕆᐊᖅᑕᐅᓯᒪᔪᑦ) 

ᑕᒪᕐᒥᒃ ᕿᒥᕐᕈᓂᐅᓯᒪᔪᓂᑦ ᐱᔭᐅᓯᒪᓕᓚᐅᖅᑐᑦ ᓴᖅᑭᑎᑦᑎᓯᒪᓕᓚᐅᖅᐳᑦ ᐊᖏᔪᒥᒃ ᐃᖏᕐᕋᓂᖃᖅᓯᒪᓂᐅᔪᓄᑦ 

ᐃᓚᐅᑎᓐᓇᒋᑦ ᐊᑭᓕᖅᑕᐅᓯᒪᓪᓗᑎᒃ ᕿᓂᕈᑎᐅᓯᒪᔪᑦ, ᒥᑭᒡᓕᒋᐊᕈᑎᐅᓯᒪᓕᓚᐅᖅᑐᑦ 8.7%-ᒥᒃ ᐃᓱᒪᒋᓗᒋᑦ 

ᖁᑦᑎᖕᓂᕆᓚᐅᖅᑕᖏᑦ ᐊᕐᕌᓂᐅᓚᐅᖅᑐᒥ. ᐊᖏᓂᖅᐸᐅᔪᒥᒃ ᐃᑲᔪᕈᑎᐅᓯᒪᔪᓂᑦ ᑕᑯᒃᓴᐅᑎᑦᑎᓯᒪᓪᓗᑎᒃ 

ᑐᓴᖅᑎᑦᑎᔾᔪᑎᐅᕙᒃᑐᑦ, ᑎᑎᕋᖅᑕᐅᓯᒪᓪᓗᑎᒃ 45,122-ᖑᓚᐅᕐᓂᖏᑕ ᐱᓕᕆᓂᖃᕐᕕᐅᔪᑦ, 339%-ᓗᐊᒥᒃ 

ᖁᕝᕙᓯᒃᓯᒋᐊᖅᓯᒪᓕᓚᐅᕐᒪᑕ ᐃᖏᕐᕋᓂᐅᕙᒃᑐᑦ 2018 ᐅᑭᐅᖓᓂᑦ ᖁᕝᕙᓯᖕᓂᖅᓴᐅᓪᓗᑎᒃ. 

ᑭᓯᐊᓂᓗ, ᐊᑭᖃᖖᒋᑦᑐᑎᒍᑦ ᐊᒥᖅᑲᕈᑎᐅᕙᒃᑐᓂᒃ, ᐊᒻᒪᓗ ᐃᓅᖃᑎᒌᒃᑐᑦ ᑐᓴᐅᒪᖃᑦᑕᐅᑎᓂᖏᓐᓄᑦ 

ᕿᒥᕐᕈᓂᖃᖅᐸᒃᑐᓄᑦ ᐱᕝᕕᐅᓯᒪᔪᑦ ᐊᖏᔪᒥᒃᑕᐅᖅ ᐱᓕᕆᓂᖃᕐᕕᐅᓚᐅᖅᑐᑦ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) 

ᐱᓕᕆᓂᕆᕙᒃᑕᖏᑦ ᐃᓅᖃᑎᒌᒃᑐᑦ ᑐᓴᐅᒪᖃᑦᑕᐅᑎᕝᕕᖏᑎᒍᑦ ᓇᓗᓇᐃᖅᓯᓚᐅᖅᐳᑦ 936%-ᒥᒃ 

ᐱᕈᖅᐸᓪᓕᐊᓂᖃᖅᓯᒪᓂᖏᑕ ᕿᒥᕐᕈᕙᓐᓂᐅᔪᓄᑦ ᐱᓯᒪᓕᖅᐸᒃᑐᓂ. ᑕᒪᓐᓇ ᑐᑭᖃᕐᒪᑦ ᐃᓄᐃᑦ ᑭᒃᑯᑐᐃᓐᓇᑦ 

ᐊᑦᑕᑕᖅᓯᒪᓕᖅᐸᖕᓂᖏᑕ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᖏᑕ ᐃᓗᐊᓃᑦᑐᓄᑦ ᒫᓐᓇᐅᔪᖅ ᐅᒥᐊᕐᔪᐊᒃᑯᑦ 

ᖃᖓᑕᓲᒃᑯᓪᓘᓐᓃᑦ ᖃᖓᑦᑕᐅᑎᒥᓐᓂᒃ ᐋᖅᑮᓯᒪᓕᕈᓐᓇᖖᒋᒃᑲᓗᐊᖅᓱᑎᒃ. ᐊᓯᐊᒍᑦᑕᐅᕐᓕ, ᐊᑭᖃᖖᒋᑦᑐᑎᒍᑦ 

ᐊᒥᖅᑲᕈᑎᐅᕙᒃᑐᓂᑦ ᕿᒥᕐᕈᓂᐅᕙᒃᑐᑦ ᑎᑎᕋᖅᑕᐅᓯᒪᓕᓚᐅᖅᐳᑦ 59%-ᒥᒃ ᐊᒥᓱᖖᒍᕆᐊᖅᓯᒪᓕᓚᐅᕐᓂᖏᑕ 

ᐃᓱᒪᒋᓪᓗᒋᑦ ᖁᑦᑎᖕᓂᕆᔭᐅᓚᐅᖅᑐᑦ 2018 ᐅᑭᐅᖓᓂ. 

ᐊᒥᓱᖖᒍᕆᐊᖅᓯᒪᓕᓚᐅᕐᒥᔪᑦ ᓇᖕᒥᓂᖅ ᐱᓕᕆᔾᔪᑎᓂᒃ ᐊᑐᖅᐸᒃᑐᓂ. 2018 ᐅᑭᐅᖓᓂ, ᓇᖕᒥᓂᖅ ᐱᓕᕆᔾᔪᑎᓂᒃ 

ᐊᑐᖅᐸᒃᑐᑦ 7,082-ᖑᓚᐅᖅᐳᑦ, ᐊᒥᓱᖖᒍᕆᐊᖅᓯᒪᓕᓚᐅᖅᓱᑎᒃ 11,918-ᓄᑦ ᐊᑯᓐᓂᖓᓂ ᐊᐃᐱᕆ 1, 2019 – 

ᒫᔾᔨ 31, 2020 ᐅᑭᐅᖓᓂ, 68%-ᓗᐊᒥᒃ. 

ᑕᒪᐃᑎᒍᑦ, ᑕᑯᒃᓴᐅᑎᑦᑎᓯᒪᓪᓗᑎᒃ ᑐᓴᖅᑎᑦᑎᔾᔪᑎᐅᕙᒃᑐᑦ ᐊᒻᒪᓗ ᐃᓅᖃᑎᒌᒃᑐᑦ ᑐᓴᐅᒪᖃᑦᑕᐅᑎᕝᕕᖏᑦ 

ᓈᒻᒪᑦᓯᐊᖅᑐᒥᒃ ᐱᓕᕆᓂᖃᕐᕕᐅᓚᐅᖅᐳᑦ ᒪᓕᒡᓗᒋᑦ ᓂᐅᕝᕈᑎᖃᖃᑦᑕᕐᓂᓕᕆᓂᕐᒥ ᖃᓄᖅᑑᕈᑎᐅᓯᒪᔪᑦ. 

ᑐᕌᕐᕕᐅᓯᒪᔪᑦ ᕿᒥᕐᕈᔭᐅᓂᖏᓐᓄᑦ 

 

ᐊᐃᐱᕆ 1, 2019 – ᒫᔾᔨ 31, 2020 

ᓇᓗᓇᐃᑦᑐᒥᒃ ᖁᕝᕙᓯᒃᓯᒋᐊᖅᓯᒪᓕᓚᐅᕐᒪᑕ ᕿᒥᕐᕈᓂᖃᖅᐸᒃᑐᑦ ᐊᑐᖅᐸᒃᑐᓂᑦ, ᐅᑭᐅᖃᖅᑐᓂ 65 ᐅᖓᑖᓄᑦ ᐊᒻᒪᓗ 

54%-ᖑᓪᓗᑎᒃ ᐱᓕᕆᓂᖃᕐᕕᐅᔪᑦ, ᐊᒥᓱᖖᒍᕆᐊᖅᓯᒪᓕᓚᐅᖅᑐᑦ ᐃᓱᒪᒋᓪᓗᒋᑦ ᖃᔅᓯᐅᓚᐅᕐᓂᖏᑦ ᖁᑦᑎᖕᓂᖏᑎᒍᑦ 

ᐅᑭᐅᖑᓚᐅᖅᑐᒥ. ᑭᓯᐊᓂᓗ, ᐅᑭᐅᖃᖅᑐᑦ 55-64 ᐊᖏᔪᒥᒃ ᐱᓕᕆᓂᖃᖅᐸᒃᑐᑦ ᐊᒥᓲᓚᐅᕐᒪᑕ, ᑕᐃᒪᓗ 

ᐃᑲᔪᕈᑎᐅᓯᒪᓕᓚᐅᖅᓱᑎᒃ ᑐᒡᓕᕆᔭᐅᓪᓗᓂ ᖁᑦᑎᖕᓂᖅᐸᐅᓪᓗᑎᒃ ᐊᑐᖅᐸᒃᑐᓂᑦ. ᐊᕐᕌᓂ, 55-64 ᐅᑭᐅᖃᑎᒌᒃᑐᑦ 

ᑲᑎᓐᓂᖃᖅᓱᑎᒃ ᓯᑕᒪᒋᔭᐅᓪᓗᑎᒃ ᖁᑦᑎᖕᓂᖅᐹᖏᓂᒃ ᐊᑐᖃᑦᑕᖅᓯᒪᓚᐅᖅᑐᑦ, 15%-ᒥᒃ ᐊᒥᓱᖖᒍᕆᐊᖅᓯᒪᓚᐅᖅᑐᑦ 

ᐅᑭᐅᖓ 2019-ᒥ. ᑕᒪᓐᓇ ᓇᓗᓇᐃᕈᑎᐅᕗᖅ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᖏᑦ 

ᐃᖏᕐᕋᑎᑕᐅᓯᐊᖅᓯᒪᓂᖏᑕ ᑐᓴᖅᑕᐅᓯᒪᓕᖅᑎᑦᑎᒋᐊᒥᓐᓄᑦ ᐊᒻᒪᓗ ᐊᑦᑕᑕᖅᓯᒪᓕᓚᐅᕐᓂᒃᑯᑦ ᑐᕌᕐᕕᒋᓯᒪᔭᑦᑎᓐᓄᑦ 

ᖃᓄᖅ ᐅᑭᐅᖃᖅᑐᓄᐊᖓᔪᓄᑦ. ᐊᒥᓲᖖᒋᑦᑐᓂᒃ ᐃᑎᑐᐃᓐᓇᖅᓯᒪᔪᓂᒃ ᐱᓕᕆᓂᖃᕐᕕᖃᓚᐅᖅᑐᑦ 25-34, 45-54, 

35-44, 26%-ᓗᐊᒥᒃ ᐊᒥᓲᔪᖕᓃᕆᐊᖅᓯᒪᓕᓚᐅᕐᓱᑎᒃ ᐃᓱᒪᒋᓗᒋᑦ ᖃᔅᓯᐅᓚᐅᕐᓂᖏᑦ 2018 ᐅᑭᐅᖓᓂ. 

ᕿᒥᕐᕈᖃᑦᑕᖅᓯᒪᔪᑦ ᓇᓂᕐᒥᐅᑕᐅᓂᖏᑦ 

 

ᐊᐃᐱᕆ 1, 2019 – ᒫᔾᔨ 31, 2020 

ᐊᑐᕆᐊᓕᓵᖅᑎᓪᓗᒍ ᐅᑭᐊᒃᓵᖓ 2019, ᑐᕌᕐᕕᐅᓯᒪᔪᑦ ᑐᓴᐅᒪᓕᖅᑎᑕᐅᒋᐊᖅᓯᒪᔪᓂᑦ ᑐᕌᖓᑎᑦᑎᓂᖅᓴᐅᓚᐅᕐᒪᑕ 

ᑲᓇᑕᒥ ᓂᐅᕝᕈᑎᖃᖅᐸᓐᓂᓕᕆᓂᕐᓄᑦ. ᐃᓚᖃᓚᐅᖅᐳᑦ ᐊᒥᐊᕆᑲᒥᐅᓂᒃ ᓄᓇᖃᖅᑐᓂᒃ ᐃᓄᒋᐊᒃᑐᓂᕐᒥᐅᓂ – 

ᐱᓗᐊᖅᑐᒥᒃ ᓂᐅ ᔪᐊᒃ ᓯᑎ, ᓯᑳᑯ, ᐊᒻᒪᓗ ᐹᔅᑕᓐ. ᖃᓇᑕᒥ ᕿᒥᕐᕈᕙᒃᑐᑦ ᖁᕝᕙᓯᒃᓯᒋᐊᓚᐅᖅᐳᑦ ᑎᑭᑦᓱᒍ 

73.3%-ᒧᑦ, ᐊᒻᒪᓗ ᐊᒥᐊᕆᑲᒥᐅᓂᖖᒑᖅᓯᒪᔪᑦ ᑕᒪᐃᓐᓂᑦ 5.8%-ᖏᑦ ᕿᒥᕐᕈᓯᒪᓚᐅᖅᓱᑎᒃ.  

 

ᓴᐃᓃᓯᒥᐅᓂᑦ ᓂᐅᕝᕈᑎᖃᖃᑦᑕᕐᓂᖅ ᓴᖅᑭᑉᐸᓪᓕᐊᓪᓗᓂ ᓂᐅᕝᕈᑎᖃᖃᑦᑕᕐᓂᕐᒧᑦ ᐱᓕᕆᓂᐅᓕᖅᓯᒪᕗᖅ, ᐊᒻᒪᓗ 

ᓴᐃᓇᒥᐅᓂᑦ 2.3%-ᖏᑦ ᕿᒥᕐᕈᓂᖃᖅᓯᒪᓚᐅᖅᓱᑎᒃ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᕆᕙᒃᑕᒥᓐᓂ 

ᒫᓐᓇᐅᔪᒥ ᑮᓇᐅᔭᓂᒃ ᕿᑐᕐᖏᐅᖅᑎᑦᑎᓯᒪᓕᕐᕕᒋᖖᒋᒻᒪᒍ; ᑭᓯᐊᓂᓗ, ᐱᓕᕆᓂᖃᕐᕕᐅᔪᓐᓇᕐᒥᔪᖅ ᐊᖅᓴᖅᓂᕐᓄᑦ 

ᑐᕌᖓᓪᓗᑎᒃ ᓴᓇᐅᒐᓕᐊᖑᕙᒃᑐᓄᑦ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᕆᕙᒃᑕᒥᑦᑎᒍ ᓇᐅᑦᓯᖅᑐᐃᓂᐊᖅᑐᑦ 

ᑕᒪᑯᒥᖓ ᕿᒥᕐᕈᓂᐅᕙᒃᑐᒥᑦ, ᓴᖅᑭᓯᒪᓕᖅᐸᒃᓱᑎᒃ ᐊᑭᖃᖖᒋᑦᑐᑎᒍᑦ ᑐᓴᖅᑎᑦᑎᓯᒪᕆᐊᕈᑎᐅᕙᒃᑐᑎᒍᑦ. 

● ᑲᓇᑕᒥᑦ | 73.3% 

● ᐊᒥᐊᕆᑲᒥᑦ | 5.8% 

● ᓴᐃᓇᒥᑦ | 2.3% 

● ᐃᖕᓚᓐᒥᑦ | 1.3% 

ᐊᐃᐱᕆ 1, 2019 – ᒫᔾᔨ 31, 2020 

ᐱᓕᕆᓂᖃᕐᕕᐅᓂᓕᒫᖓᓂᑦ, ᑐᕌᓐᑐ, ᒪᓐᑐᕆᐋᓪ, ᐊᒻᒪᓗ ᐋᑐᕙ ᓄᓇᓕᐸᐅᔭᖏᑦ ᖁᑦᑎᖕᓂᖅᐹᒥᒃ 

ᕿᒥᕐᕈᓂᖃᖃᑦᑕᖅᓯᒪᔪᑦ. ᐃᓚᐅᑎᓪᓗᒍ ᖁᑦᑎᖕᓂᖅᐹᒥᒃ ᕿᒥᕐᕈᖃᑦᑕᖅᓯᒪᔪᓄᑦ ᐊᖏᓂᕆᔭᖓᓄᑦ, ᑖᒃᑯᐊ 

ᐱᖓᓲᓪᓗᑎᒃ ᕿᒥᕐᕈᓂᖃᖃᑦᑕᖅᓯᒪᕗᑦ ᕿᒪᐃᑐᐃᓐᓇᖃᑦᑕᖅᓯᒪᓂᒥᓐᓂ ᖁᑦᑎᖕᓂᕆᔭᖏᑎᒍᑦ ᐊᒻᒪᓗ 

ᐊᒥᓲᓂᖅᓴᐅᔪᓂᒃ ᒪᒃᐱᕋᖃᖅᐸᒃᓱᑎᒃ ᐊᑐᓂ ᐱᓕᕆᓂᖃᕐᕕᐅᕙᒃᑐᓂ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) 

ᐱᓕᕆᓂᕆᕙᒃᑕᒥᓐᓂ ᑐᕌᕐᕕᖃᖅᑎᑦᑎᓂᐊᖅᑐᑦ ᓄᓇᓕᒋᔭᐅᔪᓄᑦ ᖁᑦᑎᖕᓂᖅᐹᒥᒃ ᕿᒥᕐᕈᐃᓯᒪᓕᕆᐊᖅᐸᒃᑐᓄᑦ, 

ᐊᒻᒪᓗ ᑕᒪᒃᑯᐊ ᓄᓇᓕᒋᔭᐅᔪᑦ ᑐᓴᐅᒪᔾᔪᑎᐅᓕᖅᐸᒻᒪᑕ ᖃᔅᓯᓂᒃ ᑮᓇᐅᔭᓂᒃ ᐊᑐᖅᓯᒪᓕᕐᓂᐊᕐᓂᕐᒧᑦ 

ᐃᓱᒪᓕᐅᕈᑎᐅᕙᒃᑐᓄᑦ. 

ᑐᓴᒐᒃᓴᓕᕆᓂᐅᕙᒃᑐᑦ ᐊᒻᒪᓗ ᐊᕙᑎᓕᕆᓂᐅᔪᓄᑦ ᕿᒥᕐᕈᓂᐅᕙᒃᑐᑦ 

ᐱᒋᐊᖅᑎᑕᐅᓯᒪᓕᓵᖅᑎᓪᓗᒍ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᓂᕆᕙᒃᑕᒥᓐᓂ ᐋᖅᑭᒃᓱᐃᓯᒪᓚᐅᖖᒋᒻᒪᑕ 

ᑐᓴᒐᒃᓴᓕᕆᓂᕐᒧᑦ ᖃᓄᖅᑑᕈᑎᖃᕈᑎᒃᓴᒥᓐᓂᒃ ᑭᓯᐊᓂᓕ ᓇᐅᑦᓯᖅᑐᐃᕙᓚᐅᕐᒪᑕ ᑐᓴᒐᒃᓴᓕᕆᓂᐅᕙᒃᑐᓂᒃ. ᑭᓯᐊᓂᓗ, 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᓂᕆᕙᒃᑕᒥᓐᓂ ᑎᑭᓴᐃᓯᒪᓕᓚᐅᖅᑐᑦ ᑐᓴᒐᒃᓴᓕᕆᔾᔪᑎᓄᑦ 

ᓇᐅᑦᓯᖅᑐᕈᑎᓂᒃ ᖃᕆᑕᐅᔭᑎᒍᑦ ᐱᑕᖃᓕᖅᑎᑦᑎᔾᔪᑎᒋᓂᐊᖅᓱᒋᑦ ᐃᓱᒪᒋᔭᒥᓐᓄᑦ ᖃᓄᖅ ᑕᑯᔭᖅᑐᐃᓯᒪᓕᕐᕕᒃᓴᐅᔪᑦ 

ᐅᖃᓪᓚᐅᓯᐅᓚᐅᕐᒪᖔᑕ ᐊᒻᒪᓗ ᐃᓱᒪᒋᔭᐅᓯᒪᖕᒪᖔᑕ ᑐᓴᒐᒃᓴᓕᕆᔨᐅᕙᒃᑐᓂ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) 

ᐱᓕᕆᓂᕆᕙᒃᑕᒥᓐᓂ ᑐᕌᕐᕕᒋᓯᒪᔭᖏᓐᓄᑦ ᓄᓇᖖᒍᐊᑎᒍᑦ ᐊᕕᒃᑐᖅᓯᒪᓂᐅᔪᓂᑦ. 

Meltwater.com-ᒥᒃ ᖃᐅᔨᒋᐊᖅᓯᒪᓂᖏᑦ ᐅᑭᐅᑕᒫᑦ ᐅᓂᒃᑳᓕᐊᖑᓯᒪᔪᓂᒃ ᑐᓴᒐᒃᓴᖁᑎᐅᔪᑎᒍᑦ 

ᑐᓴᖅᑕᐅᓯᒪᓕᖅᑎᑦᑎᔪᓐᓇᕐᓂᕐᓂᒃ ᐊᐃᐱᕆ 1, 2019 – ᒫᔾᔨ 31, 2020 

(ᑕᑯᓗᒋᑦ ᐅᐃᒍᖏᑦ B ᒪᒃᐱᕋᖓ 67-ᒥ ᐊᖏᓂᖅᓴᑦ ᓇᓗᓇᐃᕆᐊᖅᑕᐅᓯᒪᔪᑦ) 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᓂᕆᕙᒃᑕᒥᓐᓂ ᑎᑭᑕᐅᓯᒪᕙᒃᑐᓄᑦ ᑎᑭᓯᒪᓕᓚᐅᖅᐳᑦ, 

ᖁᕝᕙᓯᒃᓯᒋᐊᖅᓯᒪᑎᓪᓗᒋᑦ ᑐᓴᒐᒃᓴᓕᕆᔨᒃᑯᓐᓂᑦ ᑐᓴᒐᐅᓯᒪᓕᖅᑎᑦᑎᓂᕐᓂᒃ “ᐆᒪᓂᖃᕐᓂᖓ ᐅᑭᖅᑕᖅᑐᒥ 

ᐳᓛᕆᐊᖅᓯᒪᔪᓕᕆᓂᕐᒥ ᑲᑎᒪᕐᔪᐊᕐᓂᖅ” ᐱᔾᔪᑎᒋᓪᓗᒍ ᑲᓇᑕᒥ ᓄᓇᖃᖅᑳᖅᓯᒪᔪᐃᑦ ᐳᓛᕆᐊᖅᓯᒪᔪᓕᕆᓂᕐᒥ 

ᑲᑐᔾᔨᖃᑎᒌᖏᓐᓂᑦ ᒪᐃ 2019 ᐅᑭᐅᖓᓂ. 

 

Meltwater.com-ᒥᒃ ᖃᐅᔨᒋᐊᖅᓯᒪᓂᖏᑦ ᐅᑭᐅᑕᒫᑦ ᐅᓂᒃᑳᓕᐊᖑᓯᒪᔪᓂᒃ ᖃᐅᔨᓴᕈᑏᑦ ᓇᓗᓇᐃᖅᓯᓯᒪᓕᓚᐅᖅᑐᑦ 

ᐃᓱᒪᔾᔪᓯᐅᓕᖅᓯᒪᔪᓂᒃ ᐊᐃᐱᕆ 1, 2019 – ᒫᔾᔨ 31, 2020 

ᐃᓗᐊᓂ ᑐᓴᒐᒃᓴᓕᕆᔾᔪᑎᐅᕙᒃᑐᓂᒃ ᐱᓕᕆᐊᖑᔪᓐᓇᖅᑐᓂ, ᐱᑕᖃᓪᓚᕆᖕᒪᑦ ᐅᓗᕆᐊᓇᖅᓯᓯᒪᔪᓐᓇᖅᑐᓂᒃ 

ᓴᓇᐅᒐᓕᐊᖑᓯᒪᔪᓄᑦ, ᐃᓚᖃᖅᑎᓪᓗᒋᑦ ᖃᓪᓗᓈᑦ ᓄᓇᖏᓐᓂᕐᒥᐅᑦ ᐃᓱᒪᔾᔪᓯᕆᔭᖏᓐᓄᑦ ᐱᐅᓯᑐᖃᒥᓐᓂ 

ᐊᖑᓇᓱᐊᕈᓯᐅᕙᒃᑐᓄᑦ. ᓄᓇᕗᑦ ᐊᕕᒃᑐᖅᓯᒪᓂᖓ ᐃᓕᔭᐅᖃᑕᐅᓯᒪᓕᕋᔪᒻᒪᑦ ᐅᖃᓪᓚᐅᓯᖃᕐᓂᕐᓂ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂᒃ ᐊᒻᒪᓗ ᐅᔭᕋᒃᑕᕆᐊᕐᓂᐅᕙᒃᑐᓄᑦ, ᑕᒪᓐᓇᓗ ᐱᔾᔪᑎᒋᓪᓗᒍ ᐊᒥᓱᖖᒍᕆᐊᖅᐸᒻᒪᑕ 

ᓈᒻᒪᖖᒋᑦᑐᑎᒍ ᐃᓱᒪᔾᔪᓯᕆᔭᐅᓕᖅᐸᒃᑐᓄᑦ.  

 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᓂᕆᕙᒃᑕᒥᓐᓂ ᐅᔾᔨᖅᓱᑦᑎᐊᖅᐸᒃᑐᑦ ᕿᒥᕐᕈᓯᒪᔭᕆᐊᖃᕐᓂᕐᒥᓐᓂᒃ 

ᓈᒻᒪᖖᒋᑦᑐᑎᒍᑦ ᐃᓱᒪᔾᔪᓯᐅᓕᖅᐸᒃᑐᑦ ᑕᐃᒪᐅᓕᖅᐸᖕᓂᖏᓐᓂᒃ ᒪᓕᒐᖁᑎᐅᔪᓂᒃ ᒪᓕᑦᓯᐊᕋᓗᐊᕐᒪᑕ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᓂᕆᕙᒋᐊᓕᖏᓐᓂ ᓇᓗᓇᐃᒃᑯᑕᖓᑕ ᐃᓗᐊᓂ ᐅᖃᖅᑕᐅᓯᒪᓪᓗᑎᒃ.  

ᐃᓅᖃᑎᒌᒃᑐᓂᑦ ᑐᓴᒐᒃᓴᓕᕆᓂᐅᕙᒃᑐᑦ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᓂᕆᕙᒃᑕᒥᓐᓂ ᐊᖏᔪᖓᓗ̀ᒥᕐ ᐱᓕᕆᓯᒪᒻᒪᑕ ᐊᒥᓱᕈᖅᓯᒪᓕᖅᑎᑦᑎᓪᓗᑎᒃ 

ᑐᓴᕈᒪᓕᖅᐸᒃᑐᑦ ᐊᒻᒪᓗ ᖃᓄᐃᑦᑑᓂᖏᓐᓄᑦ ᐅᓂᒃᑳᓕᐊᖑᓯᒪᔪᓄᑦ ᐃᓅᖃᑎᒌᒃᑐᓂᑦ ᑐᓴᒐᒃᓴᓕᕆᓂᐅᕙᒃᑐᑎᒍᑦ. 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᓂᕆᕙᒃᑕᒥᓐᓂ ᐊᖏᔪᐊᓗᖕᒥᒃ ᐱᓕᕆᓂᖃᖅᓯᒪᒻᒪᑕ 

ᐋᖅᑭᒃᓱᐃᓯᒪᓕᕐᓂᕐᓄᑦ ᖁᑦᑎᖕᓂᖅᐹᑎᒍᑦ ᐃᓗᓕᕆᔭᐅᓂᐊᖅᑐᓂᒃ ᑐᕌᖓᑎᑕᐅᓪᓗᑎᒃ ᓄᓇᕗᑦ ᐊᕕᒃᑐᖅᓯᒪᓂᖓᓂ 

ᐱᔾᔪᑎᐅᓗᐊᖅᓱᑎᒃ ᓴᓇᐅᒐᓕᐊᕆᕙᒃᑕᖏᓐᓄᑐᐊᖑᖖᒋᑦᑐᖅ ᑭᓯᐊᓂᓕ ᖃᐅᓴᐃᓂᖃᖅᓯᒪᒻᒥᔪᑦ ᖃᓄᐃᓕᐅᕈᓯᐅᕙᒃᑐᑦ 

ᐃᓗᓕᕆᓂᐊᖅᑕᖏᓂᒃ ᐅᑭᐅᓕᒫᒥ ᐊᓯᔾᔨᖅᐸᓪᓕᐊᑎᑦᑎᓂᐊᕐᓂᕐᒥᓐᓂ ᐊᒻᒪᓗ ᐋᖅᑮᒋᐊᖃᑦᑕᕐᓂᐊᕐᓂᕐᒥᓐᓂ 

ᐃᓗᓕᕆᔭᖏᓂᒃ ᐊᒥᓲᓂᖅᐹᓂᑦ ᐱᓕᕆᐊᖑᓯᒪᖁᓪᓗᒋᑦ.  

 

ᐃᓚᒋᔭᐅᑎᓪᓗᒍ ᓇᓗᓇᐃᒻᒪᕆᒃᑐᒥᒃ ᐱᕈᖅᑎᑦᑎᓯᒪᓕᓚᐅᕐᓂᕐᒥᓐᓄᑦ ᐃᓘᖃᑎᒌᒃᑐᓂᑦ ᑐᓴᒐᒃᓴᓕᕆᓂᐅᕙᒃᑐᓄᑦ, 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᓂᕆᕙᒃᑕᒥᑎᒍᑦ ᐃᓕᑦᑎᓯᒪᓕᓚᐅᖅᐳᑦ ᑐᑭᓯᐅᒪᔪᓐᓇᖅᓯᓪᓗᑎᒃ 

ᕿᒥᕐᕈᔨᐅᕙᒃᑐᓂᒃ ᐃᖏᕐᕋᕕᐅᔪᓐᓇᖅᑐᓄᑦ ᐊᒻᒪᓗ ᐃᓗᓕᕆᔭᐅᔪᓂᒃ ᐊᑦᑕᑕᕈᑎᒋᕙᒃᑕᖏᓐᓂᒃ. ᑕᕝᕙᓂ ᐅᑭᐅᒥ 

ᐱᓕᕆᐊᕆᓯᒪᔭᖏᑦ ᐃᑲᔪᕈᑎᐅᓯᒪᕗᑦ ᐱᒋᐊᖅᑎᑦᑎᓂᕐᒥ ᑐᖖᒐᕝᕕᒋᔭᐅᓕᕐᓂᐊᖅᑐᓂᒃ ᓯᕗᓂᕐᒥ 

ᐱᓕᕆᐊᖑᓕᕋᔭᖅᑐᓄᑦ.  

Facebook 

ᒪᓕᒃᐸᓪᓕᐊᔨᐅᕙᒃᑐᑦ 

 

ᐅᐊᔭᒨᖅᑐᒃᑰᕈᑎᑦ Facebook.com ᑐᑭᓯᐅᒪᓪᓚᕆᒃᑐᓂᒃ ᒪᓕᒃᐸᓪᓕᐊᔨᐅᕙᓐᓂᖏᑦ ᐊᐃᐱᕆ 1, 2019 – ᒫᔾᔨ 31 

2020 

Facebook-ᑎᒍᑦ ᑐᓴᖅᑕᐅᓯᒪᓕᖅᐸᒃᑐᓂᑦ ᖃᐅᔨᓯᒪᓕᕈᑎᐅᓚᐅᕐᒪᑕ 27.8%-ᒥᒃ ᐊᒥᓱᖖᒍᕆᐊᖅᓯᒪᓕᓚᐅᕐᓂᖏᑕ 

ᒪᓕᒃᐸᓪᓕᐊᓕᖅᐸᖕᓂᐅᔪᓄᑦ ᑐᓴᖅᑎᑦᑎᓯᒪᔾᔪᑎᓂᒃ, ᐱᖓᓱᐃᑲᓴᒍᖕᓇᖅᓱᒍ ᖃᓄᑎᒋᓪᓗᐊᖅ ᓈᒻᒪᒃᑐᒥᒃ ᐱᓕᕆᕝᕕᐅᔪᑦ 

ᐱᕈᖅᐸᓪᓕᐊᔭᕆᐊᖃᕐᓂᖓᓄᑦ ᐃᓱᒪᒋᔭᐅᕙᒃᑐᓂ.  

ᑕᒪᐃᑎᒍᑦ ᐱᓕᕆᐊᖃᖃᑕᐅᓂᖅ 

 

ᑐᓴᒐᒃᓴᓕᕆᔾᔪᑎᑦ ᑕᐃᔭᐅᔪᑦ Hootsuite.com-ᓂᒃ ᖃᐅᔨᒋᐊᖅᓯᒪᕗᑦ Facebook-ᓂᒃ ᕿᒥᕐᕈᐃᓂᕐᓂ ᐊᐃᐱᕆ 1, 

2019 – ᒫᔾᔨ 31, 2020 

ᑎᑎᕋᖅᑕᐅᓯᒪᔪᑦ: ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᖃᖅᑎᖏᑦ ᐃᓚᒋᔭᐅᓯᒪᓚᐅᖖᒋᒻᒪᑕ Hootsuites-ᑯᑦ 

ᑲᒻᐸᓂᒋᔭᖓᓐᓄᑦ ᐊᑯᓐᓂᖏᓐᓂ ᐊᐃᐱᕆ 1 – ᐅᑐᐱᕆ 1, 2019. 

ᑕᖅᑭᖏᓂ ᐅᑐᐱᕆᒥᑦ ᕕᑉᕈᐊᕆᒧᑦ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᖃᖅᑎᖏᑦ ᖃᐅᔨᓴᐃᓂᖃᓚᐅᖅᐳᑦ 

ᐃᓗᓕᕆᔭᖏᓂᒃ ᐊᒻᒪᓗ ᑐᑭᓯᐅᒪᓕᕆᐊᖅᓱᑎᒃ ᖃᐅᔨᓯᒪᓕᕈᒪᓪᓗᑎᒃ ᖃᓄᐃᑦᑐᓄᑦ ᕿᒥᕐᕈᕙᒃᑐᑦ 

ᐃᖏᕐᕋᕕᒋᔭᐅᔪᓐᓇᖅᑐᓄᑦ ᑭᐅᓯᒪᓕᖅᐸᖕᒪᖔᑕ ᓈᒻᒪᑦᓯᐊᖅᑐᑎᒍᑦ. ᖁᕝᕙᓯᒃᓯᒋᐊᖅᓯᒪᓂᐅᔪᑦ Facebook-ᑎᒍᑦ 

ᐱᓕᕆᓂᖃᖅᐸᓐᓂᕐᓄᑦ ᒫᔾᔨ 2020 ᐅᑭᐅᖓᓂ ᓇᓗᓇᐃᖅᓯᓯᒪᕗᑦ ᖃᖓ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) 

ᐱᓕᕆᐊᖃᖅᑎᖏᑦ ᓴᖖᒋᒃᑎᒋᐊᕈᑎᓂᒃ ᐱᒋᐊᖅᑎᑦᑎᓯᒪᓕᓚᐅᕐᒪᖔᑕ ᓇᓗᓇᐃᖅᑕᐅᓯᒪᓪᓗᑎᒃ ᓂᐱᖃᖅᑎᑕᐅᓯᒪᔪᑦ 

ᐃᓗᐊᓂ ᐊᒻᒪᓗ ᕿᒥᕐᕈᐃᕙᒃᑐᑦ ᐊᒥᓲᓂᖏᑦ ᐊᒥᓱᕈᖅᐸᓪᓕᐊᓕᓚᐅᕐᒪᖔᑕ ᐊᒻᒪᓗ ᑕᐃᒪᓕ ᑭᐅᖃᑦᑕᓕᖅᓱᑎᒃ 

ᑐᓴᖅᑎᑦᑎᖃᑦᑕᐅᑎᔾᔪᑎᑎᒍᑦ.  

Instagram 

ᒪᓕᒃᐸᓪᓕᐊᔨᐅᕙᒃᑐᑦ 

 

Hootsuite.com Instagram ᐃᓄᓐᓂ ᒪᓕᖃᑦᑕᕐᑐᑦ ᐊᐃᐱᕆ 1, 2019 – ᒫᔾᔨ 31, 2020 

ᑎᑎᕋᖅᑕᐅᓯᒪᔪᑦ: ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᖃᖅᑎᖏᑦ ᐃᓚᒋᔭᐅᓯᒪᓚᐅᖖᒋᒻᒪᑕ Hootsuites-ᑯᑦ 

ᑲᒻᐸᓂᒋᔭᖓᓐᓄᑦ ᐊᑯᓐᓂᖏᓐᓂ ᐊᐃᐱᕆ 1 – ᐅᑐᐱᕆ 1, 2019. 

ᐅᐊᔭᒨᖅᑐᒃᑰᕈᑎᑦ Instagram-ᓂᒃ ᑕᐃᔭᐅᔪᑦ ᐱᓕᕆᓂᖃᕐᕕᐅᖃᑦᑕᖅᓯᒪᕗᖅ ᑕᑯᓯᒪᓕᕈᑎᐅᒋᐊᖅᐸᒃᓱᓂ 

ᓇᓗᓇᐃᓐᓂᖅᐹᑎᒍᑦ ᐱᕈᖅᐸᓪᓕᐊᓂᐅᓯᒪᔪᓄᑦ ᐱᓕᕆᐊᖑᓂᖓ ᐊᑐᖅᐸᓪᓕᐊᑎᓪᓗᒍ. ᐅᐊᔭᒨᖅᑐᒃᑰᕈᑎᑦ 

Instagram-ᓂᒃ ᑕᐃᔭᐅᔪᑦ ᑕᑯᓯᒪᓕᓚᐅᖅᑐᑦ ᐊᖏᔪᑲᓪᓚᒻᒪᕆᐅᓪᓗᓂ 128.4%-ᒥᒃ ᐱᕈᖅᐸᓪᓕᐊᓯᒪᓂᖓᓂᒃ. 

ᐱᔾᔪᑎᒋᓪᓗᒍ ᐱᐅᓂᖅᐹᑎᒍᑦ ᑕᑯᔭᒃᓴᖃᖃᑦᑕᕐᓯᒪᓂᐅᔪᓂᑦ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᖃᖅᑎᖏᑦ 

ᐱᑕᖃᖅᑎᑦᑎᔪᓐᓇᖃᑦᑕᖅᓯᒪᕗᑦ ᐊᒻᒪᓗ ᕿᒥᕐᕈᐃᔨᐅᕙᒃᑐᑦ ᐅᑕᖅᑭᐅᑐᐃᓐᓇᓕᖅᓯᒪᓂᖏᑦ ᐊᑦᑕᑕᖅᓯᒪᓕᕆᐊᒥᓐᓄᑦ 

ᐊᔾᔨᖃᕋᑎᒃ ᐊᔾᔨᓕᐅᖅᑕᐅᓯᒪᔪᑦ ᐊᑐᐃᓐᓇᐅᑎᑕᐅᕙᓐᓂᖏᓐᓄᑦ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) 

ᐱᓕᕆᐊᖃᖅᑎᖏᑦ ᐊᑐᖅᓯᒪᓕᓚᐅᖅᐳᑦ ᓱᒃᑲᓕᔫᓪᓗᑎᒃ ᐊᒻᒪᓗ ᐊᑕᐃᓐᓇᐅᔭᖅᑐᒥᒃ ᐱᕈᖅᐸᓪᓕᐊᓯᒪᓂᖓᓂᒃ 

ᐱᓕᕆᐊᖑᓂᖓ ᐊᑐᖅᐸᓪᓕᐊᑎᓪᓗᒍ. 

ᐱᓕᕆᐊᖃᖃᑕᐅᓂᐅᔪᑦ ᕿᒥᕐᕈᔭᐅᓂᖏᑦ 

Hootsuite.com Instagram ᑲᑎᒪᖃᑎᒌᓐᓂᕐᒧᑦ ᕿᒥᕐᕈᓂᖅ ᖃᓄᐃᑦ ᑐᓂᖏᓐᓄᑦ ᖃᓄᐃᑦᑑᓂᖏᑎᒍᑦ ᐊᐃᐱᕆ 1, 

2019 – ᒫᔾᔨ 31, 2020 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᖃᖅᑎᖏᑦ ᐱᓕᕆᔪᓐᓇᐅᑎᓂᒃ ᐃᓅᖃᑎᒌᒃᑐᓂᑦ 

ᑐᓴᒐᒃᓴᓕᕆᓂᐅᕙᒃᑐᓂᒃ ᐊᐅᓚᑦᓯᔨᖃᖃᑦᑕᓚᐅᖅᐳᑦ, ᐅᐊᔭᒨᖅᑐᒃᑰᕈᑎᑦ Instagram-ᓂᒃ ᑕᐃᔭᐅᔪᑦ 

ᐊᑐᖅᑕᐅᓗᐊᖅᐸᓚᐅᖖᒋᒻᒪᑦ ᐱᓕᕆᔾᔪᑎᐅᕙᒃᑐᓂᑦ. ᖁᑦᑎᒃᑑᓂᖓ ᐊᒻᒪᓗ ᐱᕈᖅᐸᓪᓕᐊᓯᒪᓂᖓ 

ᐱᓕᕆᐊᖃᖃᑕᐅᓂᐅᕙᒃᑐᓄᑦ ᐊᑕᐅᑦᓯᒃᑰᖅᓯᒪᓚᐅᕐᒪᑦ ᐱᓕᕆᓂᖃᕐᕕᐅᓯᔪᓄᑦ ᑕᐃᒪ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ 

(DN) ᐱᓕᕆᐊᖃᖅᑎᖏᑦ ᐃᓗᓕᕆᔭᐅᔪᓂᒃ ᐅᖃᓕᒫᒐᓕᐅᖅᑎᖖᒍᖅᑎᑕᐅᒻᒪᑕ. ᑲᔪᓰᓐᓇᖅᓯᒪᓂᖓᑕ 

ᐱᕈᖅᐸᓪᓕᐊᓂᖓᓂ ᓇᓗᓇᐃᖅᓯᔾᔪᑎᐅᕗᖅ ᕿᒥᕐᕈᐃᔨᐅᕙᒃᑐᑦ ᑐᑭᓯᐊᓂᖏᓐᓄᑦ ᐊᒻᒪᓗ ᖃᓄᐃᑦᑐᓂᒃ 

ᐅᓂᒃᑳᖅᑕᐅᓯᒪᔪᓂᒃ ᑕᑯᔪᒪᕙᖕᒪᖔᑕ. 

Twitter 

ᒪᓕᒃᐸᓪᓕᐊᔨᐅᕙᒃᑐᑦ 

 

Hootsuit.com Twitter ᐃᓄᓐᓂ ᒪᓕᖃᑦᑕᕐᑐᑦ ᐊᐃᐱᕆ 1, 2019 – ᒫᔾᔨ 31, 2020 

ᐊᖑᒻᒪᑎᑎᑕᐅᓪᓗᑎᒃ ᐱᓕᕆᐊᖑᓕᖅᓯᒪᔪᓄᑦ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᖃᖅᑎᖏᑦ 

ᖃᐅᔨᓯᒪᓕᓚᐅᖅᐳᑦ Facebook-ᑎᒍᑦ, Instagram-ᑎᒍᑦ, Twitter-ᑎᒍᑦ ᑐᓴᖅᑎᑦᑎᔾᔪᑎᑦ ᓇᓗᓇᐃᑦᑐᒥᒃ 

ᐱᕈᖅᐸᓪᓕᐊᓯᒪᓂᖓᓂ 33%-ᒥᒃ ᐱᓕᕆᐊᖑᓂᖓ ᐊᑐᖅᐸᓪᓕᐊᑎᓪᓗᒍ.  

 

ᐅᖃᓘᑎᐊᓛᑦ ᑕᐃᔭᐅᔪᑦ Twitter-ᓂᒃ ᐱᔭᕆᑐᔫᓪᓗᓂ ᐱᓕᕆᔾᔪᑎᐅᖃᑦᑕᖅᓯᒪᕗᖅ, ᐱᔾᔪᑎᒋᓪᓗᒍ 

ᐅᓂᒃᑳᖅᑕᐅᕙᓪᓕᐊᓯᒪᔪᓂᒃ ᐃᓗᓕᖃᖃᑦᑕᖁᔨᓯᒪᓂᖏᑦ ᐊᑕᐅᑦᓯᒃᑰᖅᓯᒪᐃᓐᓇᖅᐸᖖᒋᒻᒪᑕ ᐊᑕᐃᓐᓇᐅᓕᖅᓯᒪᔪᓄᑦ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᖃᖅᑎᖏᑦ ᓇᖕᒥᓂᖁᑎᒋᓪᓗᒋᑦ ᐱᓯᒪᔭᖏᓐᓂ. ᐅᖃᓘᑎᐊᓛᑦ ᑕᐃᔭᐅᔪᑦ 

Twitter-ᓂᒃ ᒥᑭᓂᖅᐸᐅᔪᒥᒃ ᓴᓇᕝᕕᐅᕙᒃᑐᓄᑦ ᐊᑐᖅᑕᐅᕙᒻᒪᑕ, ᐱᔾᔪᑎᒋᓪᓗᒍ ᖃᐅᔨᔭᐅᓯᒪᓕᕐᓂᖏᑕ 

ᐊᑦᑎᖕᓂᖅᐹᒥᒃ ᐅᑎᕐᕕᐅᓕᖅᐸᖕᓂᖓᑕ ᕿᒥᕐᕈᓂᖃᖅᐸᒃᑐᓄᑦ ᐊᒻᒪᓗ ᐱᓕᕆᐊᖃᖃᑕᐅᕙᒃᑐᓄᑦ ᒫᓐᓇᐅᔪᒥ. 

Hootsuite.com Twitter ᑲᑎᒪᖃᑎᒌᓐᓂᕐᒧᑦ ᕿᒥᕐᕈᓂᖅ ᖃᓄᐃᑦ ᑐᓂᖏᓐᓄᑦ ᐊᐃᐱᕆ 1, 2019 – ᒫᔾᔨ 31, 2020 

ᐱᕙᓪᓕᐊᔪᓕᕆᓂᖅ ᐊᒻᒪᓗ ᐱᓕᕆᔾᔪᑎᓂᒃ ᑕᑯᔅᓴᐅᑎᑦᑎᓂᖅ 

Rendez-vous Canada (RVC) ᑐᕌᓐᑐ ᒪᐃ 2019 

Rendez-vous Canada ᐊᕐᕌᒍᑕᒫᖅ ᑲᑎᑎᑦᑎᖃᑦᑕᕐᑐᑦ ᑲᓇᑕᒥ ᐳᓚᕋᖅᑐᓕᕆᔨᓂᓄᓇᕐᔪᐊᓕᒫᒥ. Rendez-vous 

Canada ᐊᔾᔨᐅᖏᑦᑐᒥ ᓴᖅᑭᔮᖅᑎᑦᑎᕙᑦᑐᑦ ᓄᑖᓂ ᐳᓚᕋᖅᑐᓕᕆᔨᓄᑦ ᐱᓕᕆᔾᔪᑎᔅᓴᓂ, ᑲᑐᑎᓪᓗᑎ 

ᐱᓕᕆᔾᔪᑎᔅᓴᓕᐅᕐᑐᑦ, ᓂᓪᓕᐊᖃᑎᒌᓐᓂᖅ, ᐊᒻᒪᓗ ᐊᖏᓪᓕᕚᓪᓕᑎᑦᑎᒐᓱᐊᕐᓗᑎ ᐊᑐᐃᓐᓇᐅᑎᑕᐅᔪᑦ ᐱᓕᕆᕕᓄᑦ. 

43-ᒋᔭᐅᓪᓗᓂ ᑲᑎᓐᓂᐅᓚᐅᕐᑐᖅ ᑐᕌᓐᑐ ᒥᐊᑦᑐᕈ ᑲᑎᒪᕕᖓᓂ ᐊᒻᒪᓗ ᐅᐸᑦᑕᐅᓚᐅᑐᖅ 580−ᓄᑦ ᐃᓄᓐᓄᑦ 

ᓂᐅᕕᖃᑦᑕᕐᑐᑦ ᓇᑭᑐᐃᓐᓇᖅ ᓄᓇᕐᔪᐊᕐᒦᖔᕐᓯᒪᓪᓗᑎ 30 ᓄᓇᕐᔪᐊᕐᓂ. ᐅᓇ ᑲᑐᔾᔨᐅᓪᓗᓂ ᐊᐅᓚᓂᖃᕐᑐᖅ ᐊᒻᒪᓗ 

ᐋᖅᑭᑦᑕᐅᓯᒪᔪᑦ ᐊᐅᓪᓚᕐᓂᖅ ᑲᓇᑕᒧ ᐊᒻᒪᓗ ᐳᓚᕋᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ.  

 ᓄᓇᓖᑦ ᐊᕕᑦᑐᖅᓯᒪᔪᑦ ᖃᓪᓗᓈ ᓄᓇᖓᓂ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᓄᓇᓖᑦ 

ᑭᒡᒐᖅᑐᐃᔨᖃᓚᐅᕐᑐᑦ, ᐊᒻᒪᓗ 571 ᐳᓚᕋᖅᑐᓕᕆᓂᕐᒧᑦ ᑲᑐᔾᔨᖃᑎᒋᒌᑦ ᑕᑯᔅᓴᐅᑎᑦᑎᓚᐅᕐᑐᑦ ᑲᓇᑕᒥ 

ᐱᓕᕆᔾᔪᑎᔅᓴᐃᑦ ᐊᒻᒪᓗ ᐱᓕᕆᐊᔅᓴᐃᑦ ᑕᒫᓂ ᐊᕐᕌᒍᒥ. 

 ᓄᓇᖃᖅᑳᑐᒥᓃᑦ ᐳᓚᕋᖅᑐᓕᕆᓂᕐᒧᑦ ᑲᓇᑕᒥ ᐃᓚᐅᑎᑦᑎᓚᐅᕐᑐᑦ 33 ᓄᓇᖃᖅᑳᖅᑐᒥᓃᕐᓄᑦ 

ᐳᓚᕋᖅᑐᓕᕆᓂᕐᒧᑦ ᐱᓕᕆᕕᓂᒃ. 

ᐃᓄᐃᑦ ᐊᒻᒪᓗ ᐃᓅᖏᑦᑐᓄᑦ ᐳᓚᕋᖅᑐᓕᕆᓂᔩᑦ ᑭᒡᒐᖅᑐᐃᓚᐅᕐᑐᑦ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN). Arctic Bay 

Adventures ᑭᒡᒐᑐᖅᑕᐅᓚᐅᕐᑐᑦ ᐃᓄᒻᒧᑦ ᖃᐅᔨᓴᖅᑎᐊᓯᒪᓪᓗᓂ ᖃᓄᑎᒋ ᑐᐊᕕᖅᑐᒥ ᐊᐅᓚᓂᖃᕐᒪᖔᑕ 

ᑲᑎᒪᓂᐅᔪᑦ. ᑎᓴᒪᐃᑦ ᐅᓪᓗᐃᑦ ᐃᓗᐊᓂ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐃᓂᔅᓴᓕᐅᓚᐅᕐᑐᑦ 60-ᓂ ᑲᓇᑕᒥ 

ᐊᒻᒪᓗ ᓄᓇᕐᔪᐊ ᐊᓯᖏᓐᓂ ᓂᐅᕕᖅᑎᓂᑦ ᐊᒻᒪᓗ ᐳᓚᕋᖅᑐᓕᕆᔨᒻᒪᕆᓂᒃ ᓇᑭᑐᐃᓐᓈᕐᓯᒪᔪᓂ ᓄᓇᕐᔪᐊᕐᒥ 

ᑕᑯᔅᓴᐅᑎᑦᑎᒐᓱᐊᕐᓂᐊᕐᓗᑎ ᐳᓚᕋᖅᑐᓕᕆᓂᕐᒧᑦ ᐱᓕᕆᔾᔪᑎᓂ ᐊᒻᒪᓗ ᐱᓕᕆᐊᔅᓴᓂ ᐊᒻᒪᓗ 

ᖃᐅᔨᒋᐊᖅᑎᑦᑎᒐᓱᐊᕐᓗᑎ ᓂᐅᕕᐊᕐᓴᐅᑎᑕᐅᔪᑦ.  

GoMedia ᐋᑐᕚ – ᐋᒡᒌᓯ 11-15, 2019 

GoMedia ᐊᕐᕌᒍᑕᒫᖅ ᑲᑎᑎᑦᑎᖃᑦᑕᕐᑐᑦ ᓄᓇᕐᔪᒦᖔᕐᑐᓂ ᐱᕙᓪᓕᐊᔪᓕᕆᔨᓂᒃ ᐃᓚᖃᕐᑐᑎ ᑲᓇᑕᒥ 

ᐳᓚᕋᖅᑐᓕᕆᓂᕐᒧᑦ ᑲᑐᔾᔨᖃᑎᒌᓂᒃ ᓄᐊᑦᑎᓪᓗᑎ ᐅᓂᒃᑳᓂᑦ ᑐᓴᕈᒥᓇᖅᑐᓂ. ᐊᐅᓪᓚᕐᓂᖅ ᑲᓇᑕᒧ 

ᐊᐃᑉᐸᖃᖃᑦᑕᕐᑐᑦ ᐊᔾᔨᒌᖏᑦᑐᓂ ᑲᓇᑕᒥ ᐊᐅᓚᑦᑎᔨᒋᔭᐅᓂᐊᕐᑐᒥ ᓄᓇᓕᓐᓂ ᐊᕕᑦᑐᓯᒪᔪᓂᑦ ᐅᕝᕙᓘᓐᓃᑦ 

ᓄᓇᓕᐸᐅᔭᒥ ᐊᕐᕌᒍᑕᒫᖅ. GoMedia ᑲᓇᑕᒥ ᑲᑎᖃᑦᑕᕐᑐᑦ, ᐃᓱᒪᔅᓴᓯᐅᓪᓚᕆᑦᑐᑎ 

ᐱᓕᕆᖃᑎᔅᓴᐅᑐᐃᓐᓇᕆᐊᖃᕐᑐᓂ, ᐊᒻᒪᓗ ᑲᑎᒍᑎᔅᓴᓄᑦ ᐊᒻᒪᓗ ᐋᖅᑭᓱᐃᓪᓗᑎ ᐳᓚᕋᕐᓂᐅᓛᑐᒧᑦ ᐊᒻᒪᓗ 

ᐳᓚᕋᕐᓂᐅᓚᐅᕐᑐᒧᑦ ᑲᓇᑕᒥ ᐊᒻᒪᓗ ᐊᕕᑦᑐᖅᓯᒪᔪᑎᒍᑦ ᓄᓇᓕᓐᓂ ᐊᐅᓚᑦᑎᔨᒋᔭᐅᓂᐊᕐᑐᑦ. 

ᐊᕐᕌᒍ 2019−ᒥ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᖃᑕᐅᓚᐅᕐᑐᖅ ᑲᑎᓐᓂᐅᔪᒧᑦ ᐋᑐᕚᒥ. ᑲᑎᑦᑐᑎ 32 

ᐱᕙᓪᓕᐊᔪᓕᕆᔩᑦ ᐃᓂᔅᓴᓕᐅᓚᐅᕐᑐᑦ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN). 32 ᐃᓂᔅᓴᓕᐅᖅᑕᐅᓯᒪᔪᑦ ᑲᑎᒪᓂᕐᒧᑦ, 

ᐊᓯᐊᒍᑦ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐃᓚᐅᑎᑦᑎᒐᓱᐊᕈᓐᓇᕐᑐᑦ ᑲᑎᖃᑎᖃᕈᓐᓇᕐᑐᑦ ᖃᓄᑐᐃᓐᓇᖅ 

ᑲᑎᓐᓂᐅᔪᒃᑯᑦ ᐅᓪᓛᕈᒥᑕᕐᓂᒃᑯᑦ ᐊᒻᒪᓗ ᐅᓪᓗᕈᒥᑕᕐᓂᒃᑯᑦ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑲᑎᑎᑦᑎᓚᐅᕐᒥᔪᖅ 

ᐊᒻᒪᓗ ᑲᒪᔨᒋᔭᐅᓪᓗᑎ  

ᐅᓪᓗ ᓄᓐᖑᐊᓂ ᐱᔭᕇᖅᐸᓪᓕᐊᓕᕐᑎᓪᓗᒋᑦ, ᐅᓪᓗᖓ ᓯᕗᓪᓕᐹᖅ ᑲᑎᒪᓂᐅᑉ.  

ᑲᑎᒪᖃᑎᖃᕐᓂᖅ ᐱᕙᓪᓕᐊᔪᓕᕆᔨᓂ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑲᑎᖃᑎᖃᕈᓐᓇᓚᐅᕐᒥᔪᑦ ᐱᕙᓪᓕᐊᔪᓕᕆᔨᓂ ᓇᑭᑐᐃᓐᓈᕐᓯᒪᔪᓂ ᐊᒥᐊᓕᑲᐃᓐ 

ᓄᓇᖓᓂ, ᑲᓇᑕ, ᔫᓇᐃᓐ ᑭᖕᑕᒻ, ᐃᓐᑎᐊ, ᓴᐃᓃᓯᒃᑯᑦ ᓄᓇᖓᓂ, ᔭᐹᓐ, ᔫᒪᓂ, ᐅᐃᕖ ᓄᓇᖓᓂ, ᑯᕆᐊᓐ, ᐊᒻᒪᓗ 

ᐋᔅᑐᕋᐃᓕᐊᒥ. 

ᐃᓚᖏᑦ ᑎᑎᕋᖅᑎᐅᓪᓗᑎ, ᐊᒻᒪᓗ ᐊᓯᖏᑦ ᐱᕙᓪᓕᐊᔪᓕᕆᔩᑦ ᑭᒡᒐᖅᑐᐃᓪᓗᑎ ᐱᓕᕆᕕᖏᓐᓂ. 

ᐱᔭᕇᖅᑎᓪᓗᒋᑦ GoMedia 2019-ᒥ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᓂᕈᐊᓚᐅᕐᑐᑦ ᖁᓕᓂᑦ 

ᐱᕙᓪᓕᐊᔪᓕᕆᔨᓄᑦ ᑭᒡᒐᖅᑐᐃᔨᓂᑦ ᐳᓛᕆᐊᓂᐊᕐᓗᑎ ᓄᓇᕗᒻᒧ.  

ᑭᒡᒐᖅᑐᐃᔨᓄᑦ ᑲᑎᓐᓂᖅ – ᐅᓪᓗ ᓄᓐᖑᐊᓂ ᐱᔭᕇᖅᐸᓪᓕᐊᓂ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐅᓪᓗ ᓄᓐᖑᐊᓂ ᑲᑎᑎᑦᑎᓚᐅᕐᑐᑦ 

ᓇᒡᒐᔾᔭᐅᓕᖅᑭ, ᐋᒡᒌᓯ 13, 2019−ᒥ. ᐱᐅᓪᓚᕆᑦᑐᒥ ᓴᖅᑭᔮᖅᑎᑦᑎᒍᓐᓇᓚᐅᕐᑐᑦ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑕᑯᔅᓴᐅᑎᑦᑎᓗᑎ ᓅᑕᕐᒥ 

ᐱᓕᕆᔾᔪᑎᔅᓴᐅᓂᐊᕐᑐᓄ ᐊᐅᓚᔪᓕᐊᖑᓯᒪᔪᖅ ᐊᒻᒪᓗ ᐱᐅᔅᓴᓕᖅᑎᑦᑎᓗᑎ 

ᐅᑭᐅᖅᑕᖅᑐᑯᓗᑦᑎᓐᓂ. ᐱᕙᓪᓕᐊᔪᓕᕆᔩᑦ ᓂᕆᑎᑕᐅᓚᐅᕐᑐᑦ ᐃᓄᔅᓯᐅᑎᓂ 

ᐊᒻᒪᓗ ᐅᑭᐅᖅᑕᖅᑐᑉ ᑏᖏᓐᓂ ᑐᓴᕋᓐᓈᖅᑐᑎᓪᓗ ᐃᖏᐅᓯᓂ. 

ᐃᓄᔅᓯᐅᑎᖃᓚᐅᕐᑐᑦ ᐅᒥᒻᒪᒃ ᓂᒃᑯ, ᐃᖃᓗᒃ ᓂᒃᑯ, ᑐᑦᑐᒥᓂᖅ ᖁᐊᖅ, ᐊᒻᒪᓗ 

ᐸᓚᐅᒐᖅ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑐᓂᐅᖅᑲᐃᓚᐅᕐᑐᑦ ᐊᒻᒪᓗ 

ᖃᕆᓴᐅᔭᒨᕆᐊᓕᓐᓂ ᑐᑭᓯᒋᐊᕈᑎᑦ, ᐊᔾᔨᓐᖑᐊᓂ, ᐊᐅᓚᔪᓕᐊᖑᓯᒪᔪᓂ, ᐊᒻᒪᓗ 

ᐱᓕᕆᔾᔪᑎᔅᓴᐅᒍᓐᓇᖅᑐᓄᑦ ᑎᑎᖅᑲᐃᑦ.  

ᒪᑐᐃᖅᑕᐅᑎᓪᓗᒍ ᓂᓪᓕᐊᓚᐅᕐᑐᑦ ᐅᐃᕖᑎᑐᑦ, ᐊᒻᒪᓗ ᖃᓪᓗᓈᑎᑐᑦ.  

300 ᐸᓗᐃᖃᐃ ᐱᕙᓪᓕᐊᔪᓕᕆᔩᑦ ᐃᓚᐅᓚᐅᕐᑐᑦ. 

ᓄᓇᕗᑦ ᓴᖅᑭᔮᖅᑎᑕᒻᒪᕆᐅᓚᐅᕐᑐᖅ.  

 

ᐱᕙᓪᓕᐊᔪᓕᕆᔩᑦ ᓂᐅᕐᕈᑎᑕᐅᔪᑦ  

ᐊᐃᐱᕆ 2019-ᒥ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᓂᐅᕐᕈᑎᑕᐅᔪᓂᒃ ᑲᒪᔨᒋᔭᐅᓚᐅᕐᑐᑦ ᐊᐃᑉᐸᖃᕐᑐᑎᑦ 

ᓄᓇᕗᒻᒥ ᐳᓚᕋᖅᑐᓕᕆᔨᖏᓐᓂ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐊᑐᖅᑕᐅᓂᐊᕐᑐᓂ ᑐᓂᓯᓚᐅᕐᑐᐃᑦ 

ᖃᐅᔨᔭᐅᖁᓪᓗᒋᑦ ᐊᔾᔨᒌᖏᑦᑐᑦ ᐃᓕᖅᑯᓰᑦ ᐊᒻᒪᓗ ᐅᑭᐅᖅᑕᖅᑑᑉ ᓄᓇᖓ ᐱᐅᔫᓂᖓᓂ. ᐃᖃᓗᓐᓂ, 

ᐱᓕᕆᐊᔅᓴᐅᓚᐅᕐᑐᑦ ᓯᑭᑑᖃᑎᒌᓐᓂᖅ ᐊᒻᒪᓗ ᕿᒧᕐᓯᖅᑐᐃᑦ ᑐᓂᒃ ᑕᐃᒻᖑᑎᓪᓗᒍ, ᐊᑐᓂ ᐱᖃᑕᐅᒍᓐᓇᓚᐅᕐᑐᑦ 

ᑭᓱᑐᐃᓐᓇᕐᓄ. ᓄᓇᓕᓐᓂ ᑲᑕᔾᔭᖅᑎᑕᖃᓚᐅᕐᑐᑦ ᐊᒻᒪᓗ ᐃᓐᖏᑦᑎᓂ. ᐸᓐᓂᖅᑑᒥ ᐃᖃᓪᓕᐊᕐᑎᑕᐅᓚᐅᕐᒥᔪᑦ. 

ᑐᓴᕈᑎ 

ᖁᒧᐊᖅᑎᑕᐅᓯᒪᔪᒃᑐᑦ ᓴᖅᑭᔮᖃᑎᒋᓐᓂᒃᑯᑦ ᐅᓂᒃᑳᕆᔭᐅᔪᑦ ᐊᐃᐱᕆ 8−ᒥ ᑕᖅᑭᓕᒫᖅ ᓴᖅᑭᔮᓚᐅᕐᑐᖅ, 

ᐱᕙᓪᓕᐊᑎᓪᓗᒋ ᓄᓇᕗᒻᒥ. ᖃᐅᔨᒃᑲᐃᒍᑏᑦ,  ᐅᖃᓕᒫᒐᐃᑦ, ᖃᕆᓴᐅᔭᒃᑯᑦ ᑐᑭᓯᒋᐊᕐᕖᑦ, ᑕᓚᕖᓴᒃᑯᑦ, 

ᐊᐅᓚᔪᓕᐊᖑᓯᒪᔪᓪᓗ. 

ᐊᑕᐅᓯᖅ ᐅᖃᐅᑕᐅᓚᐅᕐᑐᖅ Instagram-ᑯᑦ: ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓇᓱᐊᕈᓯᓄᑦ ᐱᖓᓱᓄᑦ 

ᓴᖅᑭᔮᖅᑎᓚᐅᕐᓂᖓᓄᑦ 

ᕿᒥᕐᕈᐊᖅᑕᐅᓪᓗᓂ ᐃᓄᓐᓄᑦ 28,880-ᓂ, 10,673 ᐅᓂᒃᑳᓕᐊᖑᓪᓗᑎ, ᐊᒻᒪᓗ 4745−ᓂ ᐱᓕᕆᖃᑎᒌᑦᑐᑎ. 

Facebook−ᑯᑦ ᑕᑯᑎᑦᑎᓚᐅᕐᑐᑦ 24,086−ᓂ ᐊᒻᒪᓗ 2,284 ᐱᓕᕆᖃᑎᒌᑦᑐᑎ. 

ᐱᒻᒪᕆᐅᓂᖏᑦ ᐅᖃᐅᑕᐅᓚᐅᕐᑐᑦ ᐱᕙᓪᓕᐊᔪᓕᕆᔨᓄᑦ 

 ᓱᓇᑐᐃᓐᓇᐃᑦ ᐅᖃᐅᑕᐅᑦᑎᐊᓚᐅᕐᑐᑦ, ᐊᒻᒪᓗ ᑐᔪᕐᒥᕖᑦ ᐋᖅᑭᑕᐅᑦᑎᐊᕐᑐᑎ. ᐅᑎᓚᐅᕐᑐᖓ 

ᐅᓂᒃᑳᕋᓴᖃᕐᑐᖓ ᐊᒻᒪᓗ ᐅᑎᒃᑲᓐᓂᓛᕈᒪᔪᖓ. 

 ᐳᓚᕋᕐᓂᐅᔪᖅ ᐊᓕᐊᓇᐃᑦᑐᒻᒪᕆᐅᓚᐅᕐᑐᖅ. ᑕᑯᔭᔅᓴᖃᖅᑐᒻᒪᕆᐅᒻᒪᑦ ᐊᒻᒪᓗ ᐱᔭᔅᓴᑕᖃᕈᓘᔭᕐᒪᑦ ᓄᓇᕗᑦ, 

ᐊᑕᖏᕐᓗᒋ ᐱᒍᒪᔭᒃᑲ ᐱᓇᓱᐊᕈᓯᐅ ᐃᓗᐊᓂ ᐊᔪᕐᓇᓚᐅᕐᑐᖅ. ᐋᖅᑭᓱᐃᔩᑦ ᐳᓚᕋᕐᑎᓄᑦ 

ᐋᖅᑭᓱᐃᑦᑎᐊᕐᑐᒻᒪᕆᐊᓘᓚᐅᕐᑐᑦ! 

 ᐱᓕᕆᖃᑎᖃᕐᓯᒪᑦᑎᐊᖏᓐᓇᒪ ᐃᓄᓐᓂᑦ ᑲᒪᑦᑎᐊᒃᑳᓗᓐᓂ ᐊᒻᒪᓗ ᐊᓕᐊᓇᐃᒋᔭᖃᕐᑐᓂ ᐃᖅᑲᓇᐃᔭᒥᓂ. 

ᐊᒻᒪᓗᑦᑕᐅᖅ, ᓄᓇᕗᑦ ᐱᐅᓪᓚᕆᑦᑐᖅ ᐅᓂᒃᑳᓕᐅᕈᑎᓴᓕᐅᕕᔅᓴᖅ ᐊᒻᒪᓗ ᐊᔾᔨᓕᐅᕋᒡᓴᖃᑦᑎᐊᕐᑐᓂᓗ. 

ᑭᒃᑯᑐᐃᓐᓇᐃᑦ ᑐᓐᖓᓇᖅᑐᒻᒪᕆᐊᓘᓚᐅᕐᑐᑦ ᐊᒻᒪᓗ ᖁᕕᐊᓱᑦᑎᐊᓪᓚᕆᑐᑎ! 

 ᑐᓴᕐᓂᑐᒻᒪᕆᐅᓚᐅᕐᑐᑦ ᐃᖏᖅᑏ, ᐊᒻᒪᓗ ᒪᒪᖅᑐᐊᓘᓪᓗᑎ ᓂᑭᖏᑦ. ᐊᓕᐊᓇᐃᑦᑐᒻᒪᐊᓘᓚᐅᕐᑐᑦ ᐃᓄᐃᑦ 

ᓂᓪᓕᐊᖃᑎᒋᒋᐊᖏᑦ ᖁᕕᐊᒋᔭᖃᑦᑎᐊᕐᒪᑕ ᐱᓕᕆᐊᕆᔭᖏᓐᓂ. 

 

 

ᐊᒥᐊᓕᑲᐃᓐ ᐳᓚᕋᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ 

ᐊᒥᐊᓕᑲᐃᓐ ᐳᓚᕋᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ (USTOA) ᐱᓕᕆᐊᖃᕐᑐᑦ, ᐊᑭᓕᕐᓱᖅᑕᐅᓇᑎ ᐊᑭᓖᓇᓱᐊᕐᓂᒃᑯᑦ 

ᑲᑐᔾᔨᖃᑎᒋᖑᔪᖅ ᐱᔾᔪᑎᖃᕐᑐᑎ ᑐᑭᒧᐊᖅᑎᑦᑎᒐᓱᐊᕐᓂᕐᒥᑦ ᐱᐅᔪᒥ ᐳᓚᕋᖅᑐᓕᕆᕐᓂᐅ ᒥᑦᓵᓄ. 2019 ᐊᒥᐊᓕᑲᐃᓐ 

ᐳᓚᕋᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᖅᓯᐅᑎᖃᓚᐅᕐᑐᑦ ᐅᐊᓛᓐᑐ ᑐᔪᕐᒥᕕᖓᓂ ᓵᒻᐱᐊᓐ ᒐᐃᑦ ᐅᐊᓛᓐᑐ, 

ᕗᓗᐊᕆᑕᒥ, ᑎᓯᐱᕆ 2-6, 2019-ᒥ. ᐋᖅᑭᑦᑕᐅᓚᐅᕐᑐᖅ ᑲᑎᑎᑕᐅᒍᒪᓪᓗᑎ ᑲᓇᑕᒥ ᐊᒥᐊᓕᑲᐃᓐ ᓄᓇᖓᓂ 

ᐳᓚᕋᖅᑐᓕᕆᓂᕐᒧᑦ ᑲᒻᐸᓂ ᐳᓚᕋᖅᑐᓕᕆᔨᑦ ᐊᒻᒪᓗ ᐅᐸᒐᔅᓴᐃᑦ ᓄᓇᕐᔪᐊᕐᒥ ᑲᑎᒪᓂᒃᑯᑦ ᐊᒻᒪᓗ 

ᐋᖅᑭᑦᑕᐅᑦᑎᐊᓯᒪᔪᒥᑦ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑭᒡᒐᑐᐃᔨᖏᑦ ᐊᒻᒪᓗ Arctic Bay Adventures 

ᐱᖃᑕᐅᓚᐅᕐᑐᑦ. ᒪᕐᕉᒃ ᐃᓄᓐᓄᑦ−ᓇᒻᒥᓂᕆᔭᐃᑦ ᐃᓚᒋᔭᐅᓂᖃᕐᑐᑦ ᐃᓄᐃᑦ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᕝᕕᖕᓄᑦ 

ᑐᑭᒧᐊᒃᑎᑦᓯᔨᐅᓂᕐᒥ ᐱᓕᕆᐊᖅ ᐱᖃᑕᐅᒍᓐᓃᓚᐅᕐᑐᓐ. 

ᑲᑎᒪᓂᖅ ᐊᑲᐅᔪᒥᒃ ᑲᑎᓐᓂᐅᔪᖅ ᖃᐃᖁᔭᐅᓯᒪᓪᓗᑎ 700 

ᐳᓚᕋᖅᑐᓕᕆᔩᑦ ᐱᓕᕆᖃᑎᔅᓴᐅᒍᓐᓇᕐᑐᓂ 

ᓂᓪᓕᐊᖃᑎᖃᕐᓗᑎ ᐊᒻᒪᓗ ᓄᑖᓂ ᓂᓪᓕᐊᖃᑎᖃᕐᓗᑎ 

ᐊᒻᒪᓗ ᐱᓕᕆᖃᑎᒌᓕᕐᓗᑎ. ᓄᓇᕗᒻᒥᖔᕐᑐᑦ ᐃᓕᓚᐅᕐᑐᑦ 

ᑲᓇᑕᒥ ᐊᒥᐊᓕᑲᐃᓐ ᓄᓇᖓᓂ ᐳᓚᕋᖅᑐᓕᕆᔨᕐᓄᑦ 

ᐱᓕᕆᐊᖃᕐᑐᓂ ᐊᒻᒪᓗ ᑭᓱ ᓴᖅᑭᖅᑕᐅᕋᑖᕐᑐᑦ ᐊᒻᒪᓗ ᑭᓱ 

ᐊᑦᑐᖅᑕᐅᖃᑦᑕᕐᒪᖔᑕ ᐊᒻᒪᓗ ᐊᐅᓪᓚᖃᑦᑕᕐᑐᑦ ᓄᓇᕐᔪᐊᕐᒥ 

ᓇᑭᑐᐃᓐᓈᖅᓯᒪᔪᑦ ᓂᓪᓕᐊᑎᑕᐅᓚᐅᕐᑐᑦ 

ᑐᑭᓯᒋᐊᖅᑎᑎᓪᓗᑎ. ᐅᑯᐊ ᑲᑎᓐᓂᐅᔪᑦ ᓴᖅᑮᓚᐅᕐᒥᔪᑦ 

ᖃᐅᔨᓴᕈᑕᐅᔪᓂ, ᓄᑖᓂ ᐊᑐᕈᑎᔅᓴᓂᑦ, ᐊᒻᒪᓗ 

ᐊᑐᖅᑕᐅᒍᓐᓇᕐᑐᓂ ᐊᒻᒪᓗ ᓴᖅᑮᓪᓗᑎ ᐃᓱᒪᔅᓴᓯᐅᕈᑕᐅᔪᓂᑦ 

ᐱᐅᓯᕚᓪᓕᕈᑎᔅᓴᓂ ᓇᒻᒥᓂᕆᔭᐅᔪᓄᑦ. ᐅᖃᕆᐊᖅᑐᓯᒪᔪᑦ ᐊᒻᒪᓗ ᖃᐅᔨᒪᑦᑎᐊᕐᑐᑦ ᓂᓪᓕᐊᖃᑎᒌᓐᓂᒃᑯᑦ 

ᐃᑲᔪᕐᓂᖃᓚᐅᕐᑐᑦ ᐱᐅᓂᕆᔭᖓᓂ ᐊᒻᒪᓗ ᐃᓕᓐᓂᐊᑎᑦᑎᓪᓗᑎ ᐱᖃᑕᐅᔪᓂ ᓱᓇ ᐊᑐᕈᑎᔅᓴᑦᑎᐊᕙᐅᒻᒪᖔᑕ, 

ᑎᒍᓯᓴᕋᐃᓪᓗᑎ ᓴᖅᑭᖅᑕᐅᕙᓪᓕᐊᔪᓂ, ᐊᒻᒪᓗ ᐃᑲᔪᕐᓗᒋ ᐱᕈᖅᐸᓪᓕᐊᒍᑕᐅᒍᓐᓇᕐᑐᓂ ᓇᒻᒥᓂᕆᔭᐃᑦ. 

ᐱᓕᕆᔾᔪᑎᔅᓴᓄᑦ ᑲᑎᒪᓂᖅ 

ᐱᓕᕆᔾᔪᑎᔅᓴᓄᑦ ᑲᑎᒪᓂᑦ ᑲᑎᑎᑦᑎᒍᓐᓇᓚᐅᕐᑐᖅ ᓄᓇᕗᒻᒧ ᑭᒡᒐᖅᑐᐃᔨᖏᓐᓂ ᐱᓕᕆᔨᒻᒪᕆᐊᓗᓂ 

ᓄᓇᕐᔪᐊᕐᒦᖔᕐᓯᒪᔪᓂ ᐊᐅᓚᐅᔾᔨᔨᓂ, ᐋᖅᑭᑦᑕᐅᓯᒪᒌᖅᑐᒥ ᑲᑎᓐᓂᕆᔭᖓ ᐋᖅᑭᓱᐃᖁᓪᓗᒋᑦ ᐱᐅᔪᒥ 

ᐱᓕᕆᖃᑎᒌᒍᓐᓇᕋᔭᕐᓗᑎ ᐃᑲᔪᕈᑕᐅᓂᐊᕐᒪ ᐅᖓᓯᑦᑐᒧ ᐱᓕᕆᖃᑎᒌᖃᑦᑕᕈᒫᕐᓗᑎ ᐊᒻᒪᓗ ᐱᓕᕆᖃᑎᒌᑦᑎᐊᕐᓗᑎ. 

ᐊᐅᓚᕐᓂᖅ ᑲᓇᑕᒧ ᓂᓪᓕᐊᖃᑎᖃᓚᐅᕐᑐᑦ 11−ᓂ ᐳᓚᕋᖅᑐᓕᕆᔨᓂ ᐊᒻᒪᓗ ᒪᕐᕉᓐᓂ ᐱᓕᕆᔾᔪᑎᔅᓴᓄᑦ 

ᑲᒻᐸᓂᐅᔪᓂ. ᐅᖃᐅᑕᐅᒃᑲᔪᓚᐅᕐᑐᖅ ᓄᓇᕗᑦ ᓄᑖᖑᓂᖓᓄᑦ, ᐳᓚᕋᖅᑐᓕᕆᔩᑦ ᐃᓕᒃᑲᓐᓂᕈᒪᓚᐅᕐᑐᑦ ᓄᓇᓕᓐᓂ 

ᐱᓕᕆᐊᖃᕐᐸᑦᑐᓂ ᐳᓚᕋᖅᑐᓕᕆᓂᐅᑉ ᒥᑦᓵᓄ ᐊᒻᒪᓗ ᐱᓕᕆᕕᓂ ᓂᐅᕕᓚᐅᖏᓐᓂᖏᓐᓂ. ᑭᓯᐊᓂᓕ, ᓄᓇᕗᑦ 

ᑕᑯᔭᐅᓚᐅᕐᑐᖅ ᐅᐸᒍᒥᓇᖅᑑᒋᐊᖓ, ᐊᒻᒪᓗ ᓂᓪᓕᐊᖃᑎᖃᒃᑲᓐᓂᕈᒪᔪᑦ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) 

ᐱᓕᕆᔨᖏᓐᓂ. ᑲᑎᒪᒌᕐᓯᒪᓕᕐᒪᑕ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑐᔪᐃᓚᐅᕐᑐᖅ ᐱᓕᕆᔾᔪᑎᔅᓴᐅᒍᓐᓇᕐᑐᓂ 

ᐳᓚᕋᖅᑐᓕᕆᔨᓄ ᐱᒍᒪᔪᓄ. ᐃᓚᖏᑦ ᐳᓚᕋᖅᑐᓕᕆᔩᑦ ᓂᓪᓕᐊᖃᑎᖃᒃᑲᓐᓂᕈᒪᓚᐅᕐᑐᑦ ᓄᓇᓕᓐᓂ ᓇᒻᒥᓂᖃᕐᑐᓂ 

ᐊᒻᒪᓗ ᖃᐅᔨᑎᑕᐅᓚᕐᑐᑎ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᔨᖏᓐᓄ. Arctic Bay Adventures 

ᓂᓪᓕᐊᖃᑎᖃᑦᑎᐊᓚᐅᕐᒥᔪᑦ ᐳᓚᕋᖅᑐᓕᕆᔨᓂᒃ 7-ᓂ. 

ᓄᓇᕐᔪᐊᕐᒥ ᖃᐅᔨᒋᐊᖃᑎᒌᓐᓂᒃᑯᑦ ᑲᑎᖃᑎᒌᓂᖅ 

ᑲᓇᑕ, ᕖᔨᓐᖕ, ᓴᐃᓇ, ᑲᓚᒻᐱᐊ, ᑳᔅᑕ ᕇᑲ, Hᕈᓰᒪ, Hᐋᓚᓐ, ᑭᐊᓐᔭ, ᑯᕆᐊ, ᐊᒻᒪᓗ ᑕᐃᕗᐊᓐ ᑲᑐᔾᔨᓪᓗᑎ 

ᑲᑎᑎᑦᑎᓚᐅᕐᑐᑦ ᓄᓇᔪᐊᕐᒥ ᖃᐅᔨᒋᐊᖃᑎᒌᓐᓂᒃᑯᑦ ᑲᑎᒪᓂᖓᓂ ᕿᑏᖅᑯᖅ, ᑎᓯᐱᕆ 5-ᒥ. ᐱᓕᕆᖃᑎᖃᒋᔭᖏᑦ 6 

ᑲᓇᑕᒥᐅᑕᐃ, ᐃᓚᒋᔭᐅᓪᓗᑎ ᐋᓐᑎᐅᕆᐅ, ᐊᐅᐴᑕ, ᑯᐱᐊᒃ, ᓂᐅᕙᓪᓛᓐᑦ ᐊᒻᒪᓗ ᓛᐸᑐᐊ, ᓅᕙ ᓯᑯᓴ, ᐊᒻᒪᓗ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN), ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᓂᓪᓕᐊᓚᐅᕐᑐᑦ ᑲᑎᒪᓂᐅᔪᒥ 

ᑐᓴᖅᑎᑦᑎᒐᓱᐊᕐᑐᑎ (ᐳᓚᕋᖅᑐᓕᕆᔨᓂ) ᐊᒻᒪᓗ ᖃᐅᔨᒪᖁᔨᓪᓗᑎ ᓱᓇ ᐊᑐᖅᑕᐅᕙᒻᒪᖔᑕ.  

ᓂᓪᓕᐊᖃᑎᖃᕐᓂᖅ 2019−ᒥ NBA ᐱᓐᖑᐊᕕᔾᔪᐊᕐᒥ, ᐊᑎᖃᓚᐅᕐᑐᖅ ᑲᓇᑕᐅᑉ ᑐᑭᓯᒋᐊᕐᕕᖓ ᐅᕙᒍᑦ 

ᐅᑭᐅᖅᑕᖅᑐᖅ. ᑲᓇᑕᐅᑉ ᑭᒡᒐᖅᑐᐃᔨᖏᑦ ᐊᓐᓄᕌᖅᓯᒪᓚᐅᕐᑐᖅ ᐊᐅᐸᖅᑐᓂ “ᐅᕙᒍᑦ ᐅᑭᐅᖅᑕᖅᑐᖅ” ᖃᓕᐹᓂ 

ᑕᑯᔭᐅᑦᑎᐊᕈᒍᒪᓪᓗᑎ. ᐊᕕᑦᑐᖅᓯᒪᔪᑎᒍᑦ ᓄᓇᓖᑦ/ᐅᑭᐅᖅᑕᖅᑐᒥ ᓄᓇᓖᑦ ᓇᔅᓴᓚᐅᕐᑐᑦ 100−ᓂ ᑐᓂᖅᕈᓯᐊᔅᓴᓂ, 

ᐊᒻᒪᓗ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑐᓂᐅᖅᑲᐃᓚᐅᕐᑐᑦ ᐅᐊᓴᐅᑎᓂ. ᑲᓇᑕᐅᑉ ᑐᑭᓯᒋᐊᕐᕕᖓ 

ᐱᓕᕆᔪᒻᒪᕆᐅᓚᐅᕐᑐᖅ, ᐊᒻᒪᓗ ᐊᒥᓱᓐ ᐳᓚᕋᖅᑐᓕᕆᔩᑦ ᐃᓕᑦᑐᒻᒪᕆᐅᓚᐅᕐᑐᑦ ᓄᓇᕗᑦ ᒥᑦᓵᓄ. 

 

  

Destination Direct – ᐋᑐᕚ ᔮᓄᐊᕆ 2020 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) Destination Direct-ᑯᑦ ᑲᑎᒪᓂᖓᓄᑦ ᐅᐸᓚᐅᕐᑐᑦ, ᐊᔾᔨᐅᖏᑦᑐᓂ 

ᓂᐅᕕᕈᑎᔅᓴᓂ ᐱᓕᕆᐊᖃᕐᑐᑦ ᐱᕕᖃᖅᑎᑎᓪᓗᑎ ᐱᐅᔪᒥᒃ ᐊᒻᒪᓗ ᐃᓄᓐᓂ ᓂᓪᓕᐊᖃᑎᒌᑦᑎᑎᓂᕐᒥᑦ 

ᑲᑎᖃᑎᖃᔅᓯᓐᓈ ᐸᓐᓇᐃᔨᓂ, ᐱᓕᕆᔨᒻᒪᕆᓂ, ᐊᒻᒪᓗ ᑲᓇᑕᒥᐅᑕᓂ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) 

ᐊᐃᑉᐸᖃᓚᐅᕐᑐᑦ Frobisher−ᑯᓐᓂ ᓄᐊᑦᑎᓪᓗᑎ ᐃᓂᔅᓴᓕᐅᖅᑐᑎ ᐊᒻᒪᓗ ᑐᑭᓯᒋᐊᕈᒪᔪᓂ ᑲᑎᒪᓂᐅᒍᓐᓇᕋᔭᖅᑐᓂ 

ᓄᓇᕗᒻᒥ. 

Frobisher ᑲᑎᖃᑎᖃᓚᐅᕐᑐᑦ ᐊᔾᔨᒌᖏᑦᑐᓂ ᐱᓕᕆᐊᓴᓄᑦ ᐸᓐᓇᐃᔨᓂ ᑲᑎᕐᓱᐃᒍᒪᔪᓂ ᐱᓕᕆᐊᔅᓴᐅᒐᔭᕐᑐᓂ 

ᓄᓇᕗᒻᒥ, ᓱᒃᑲᐃᑐᒻᒪᕆᐅᒐᓗᐊᕐᑎᓪᓗᒍ.  

ᐃᓄᐃᑦ ᐳᓚᖅᑐᓕᕆᓂᕐᒧᑦ ᓇᒻᒥᓂᑖᕋᓱᐊᕐᑐᓄᑦ ᐱᓕᕆᐊᖅ 2019-2020 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᓴᖅᑮᓚᐅᕐᑐᖅ ᐱᓕᕆᐊᕆᔭᐅᔪᒥᒃ 2017−ᖑᑎᓪᓗᒍ ᐃᓕᓐᓂᐊᑎᑦᑎᒍᒪᓪᓗᑎ 

ᐊᒻᒪᓗ ᓇᒻᒥᓂᑖᕈᒪᔪᓄᑦ ᐱᕕᖃᕐᑎᑦᑎᒍᒪᓪᓗᑎ ᐃᓄᓐᓄᑦ ᐊᐅᓚᖅᑎᔨᒋᔭᐅᔪᓄᑦ. ᑐᕌᕈᑎᖃᕐᑐᖅ 

ᐊᖏᓪᓕᕚᓪᓕᑎᑦᑎᒐᓱᐊᕐᓂᕐᒥᑦ ᐳᓚᕋᖅᑐᓕᕆᕕᓄᑦ ᐃᖅᑲᓇᐃᔭᑦᑎᖏᓐᓂ ᐊᒻᒪᓗ ᐃᑲᔪᖅᑕᐅᖁᓪᓗᒋᑦ ᐃᓄᐃᑦ 

ᐳᓚᕋᖅᑐᓕᕆᔨᖏᑦ ᐊᑐᐃᓐᓇᐅᒍᓐᓇᖁᓪᓗᒋᑦ ᐊᒻᒪᓗ ᑕᑯᔅᓴᐅᑎᑦᑎᒐᓱᐊᓪᓚᕆᓂᕐᒥ ᑲᓇᑕᒥ ᐊᒻᒪᓗ ᑲᓇᑕᐅᑉ ᓯᓚᑖᓂ 

ᐳᓚᕋᖅᑐᓕᕆᓂᕐᒧᑦ ᓂᐅᕐᕈᑎᖃᖃᑦᑕᕐᑐᓄ. ᖃᓄᖅᑑᕈᑎᐅᓂᖏᓄᑦ ᓯᕗᓪᓕᖅᐸᐅᑎᑕᐅᖁᔭᐅᔪᓄᑦ ᐃᓚᖃᖅᐳᑦ: 

1) ᐱᑕᖃᓕᖅᑎᑦᑎᓗᑎᒃ ᐱᓕᒻᒪᒃᓴᐃᓂᐅᕙᓐᓂᐊᖅᑐᓄᑦ ᐊᒻᒪᓗ ᑐᑭᒧᐊᒃᑎᑦᓯᔨᖃᖅᑎᑦᑎᓂᕐᒥᒃ 

ᐃᑲᔪᕈᑎᐅᓂᐊᕐᓗᑎᒃ ᐱᕈᖅᐸᓪᓕᐊᑎᑕᐅᓂᖓᓄᑦ ᓂᐅᕕᒃᓴᕆᔭᐅᓂᐊᖅᑐᓄᑦ ᐸᕐᓇᐅᑎᖃᖃᑦᑕᕐᓂᓕᕆᓂᕐᓂ 

ᐊᒻᒪᓗ ᓂᐅᕝᕈᑎᓕᕆᔾᔪᑎᒃᓴᓂᒃ ᐸᕐᓇᐅᑎᖃᑦᑕᕐᓂᕐᓂᒃ ᐃᓄᐃᑦ ᐱᓕᕆᓂᖃᕐᕕᒋᓕᕈᓐᓇᖅᑕᖏᓐᓂ  

2) ᐊᖏᓂᖅᓴᒥᒃ ᐅᔾᔨᕈᓱᓕᖅᑎᑦᑎᓂᖅ ᐊᒻᒪᓗ ᐃᓄᖕᓂᒃ ᐳᓛᕆᐊᖅᓯᒪᔪᓕᕆᓂᕐᒥ ᐱᓕᕆᓂᐅᕙᒃᑐᓄᑦ 

ᐱᑕᖃᓕᖁᔨᓂᕐᒥᒃ ᑐᒃᓯᕋᐅᑎᖃᖃᑦᑕᕐᓂᐅᔪᑦ ᓇᓗᓇᐃᖅᑕᐅᕙᓕᕋᔭᕐᓂᖏᑦ ᑲᓇᑕᒥ ᐊᒻᒪᓗ ᓯᓚᕐᔪᐊᓕᒫᒥ 

ᓂᐅᕝᕈᑎᖃᖃᑦᑕᕐᓂᓕᕆᔨᐅᔪᓂ 

3) ᖃᓄᖅᑑᕈᑎᐅᔪᑦ ᐃᑲᔪᕈᑎᒃᓴᐅᓂᐊᕐᓗᑎᒃ ᑮᓇᐅᔭᖁᑎᒃᓴᖃᖅᑎᑦᑎᕙᓐᓂᕐᓄᑦ ᐋᖅᑭᐅᒪᖃᑎᒌᓕᖅᑎᒋᐊᕐᓗᒋᑦ 

ᐊᒻᒪᓗ ᐊᖏᓂᖅᓴᐅᓕᖅᑎᓪᓗᒋᑦ ᐊᑐᕐᓂᖃᖅᑐᑎᒍᑦ ᐋᖅᑭᒃᓱᐊᖑᓯᒪᓕᖅᐸᒃᑐᓄᑦ ᐊᒻᒪᓗ 

ᓂᐅᕝᕈᑎᖃᖃᑦᑕᕐᓂᕐᒥ ᐱᓕᕆᐊᖑᔪᑦ 

4) ᐃᑲᔪᖅᑐᐃᓂᖅ ᐋᖅᑭᒃᓱᐃᓯᒪᓕᕐᓂᒃᓴᓂᒃ ᐃᓄᐃᑦ ᐳᓛᕆᐊᖅᓯᒪᔪᓕᕆᓂᕐᒧᑦ ᑐᕌᖓᓪᓗᑎᒃ 

ᓴᓇᐅᒐᓕᐊᕆᓯᒪᔭᖏᓂᒃ ᐊᒻᒪᓗ ᑕᑯᔭᒃᓴᖃᖅᑎᑦᑎᕙᓐᓂᖏᓐᓂᒃ  

ᐋᖅᑭᑦᑕᐅᓇᓱᐊᕐᓂᖓ ᐸᓐᓇᐅᑎ 

1) ᐱᓕᕆᕝᕖᑦ, ᓂᐅᕝᕈᑎᒃᓴᓕᕆᓂᖅ, ᓂᐅᕕᖅᑕᐅᕙᒃᑐᑦ (BMT) ᐊᑐᐃᓐᓇᐅᓕᖅᑎᑕᐅᕙᓐᓂᖏᓐᓄᑦ ᐱᓕᕆᐊᖅ 

ᐱᓕᕆᐊᖅ ᐃᑲᔪᕐᓱᐃᔪᖅ ᐳᓚᕋᖅᑐᓕᕆᔨᓂ ᐊᐅᓚᑦᑎᒍᓐᓇᑦᑎᐊᕐᓂᕐᒥ ᓂᐅᕈᑎᒋᓕᐊᖏᓐᓄ ᐊᒻᒪᓗ ᐋᖅᑭᓱᐃᓗᑎ 

ᐊᑐᐊᒐᕐᓂᑦ ᓈᒻᒪᑐᓂ ᐊᐅᓚᑦᑎᔾᔪᑎᓴᓂ ᓂᐅᕐᕈᑎᖃᕋᓱᐊᕐᓂᕐᒥᑦ ᐳᓚᕋᖅᑐᓕᕆᓂᕐᒥᑦ. ᐱᓕᕆᕝᕖᑦ 

ᐊᑐᐃᓐᓇᐅᓕᖅᑎᑕᐅᓯᒪᓂᖏᑦ ᐱᔾᔪᑎᖃᕐᒪᑦ ᐱᓕᕆᕝᕕᐅᔪᑦ ᑕᒪᐃᓐᓂᒃ ᓚᐃᓴᖃᕆᐊᖃᕐᓂᕐᒥᓐᓂᒃ, ᐱᓕᕆᔪᓐᓇᐅᑎᓂᒃ 

ᐱᓯᒪᔭᕆᐊᖃᕐᓂᕐᒥᓐᓂᒃ, ᐊᒻᒪᓗ ᓇᓪᓕᐅᒃᑯᒫᖃᓕᖅᓯᒪᔭᕆᐊᖃᕐᓂᕐᒥᓐᓂᒃ ᐊᐅᓚᑦᓯᓂᖃᕈᓐᓇᕐᓂᐊᕋᒥᒃ ᒪᓕᒐᖁᑎᓂᒃ 

ᒪᓕᑦᓯᐊᖅᑑᓗᑎᒃ. ᓂᐅᕝᕈᑎᒃᓴᓂᒃ ᐊᑐᐃᓐᓇᐅᓕᖅᑎᑦᑎᓯᒪᓂᖅ ᐱᔾᔪᑎᖃᕐᒪᑦ ᓂᐅᕝᕈᑎᖃᖃᑦᑕᕐᓂᕐᓂᒃ ᐊᑐᖅᐸᒃᑐᓄᑦ 

ᐊᒻᒪᓗ ᓂᐅᕕᖅᑕᐅᕙᒃᑐᓂᒃ ᐊᑐᐃᓐᓇᐅᓕᖅᑎᑦᑎᓯᒪᓂᖅ ᐱᔾᔪᑎᖃᖅᓱᓂ ᓂᐅᕝᕈᑎᖃᖃᑦᑕᕐᓂᕐᒥᒃ ᐱᖓᔪᕆᔭᐅᓪᓗᑎᒃ 

ᐱᓕᕆᐊᖃᖅᑎᐅᔪᑦ ᓂᐅᕕᐊᒃᓴᓂᒃ ᓂᐅᕝᕈᑎᖃᖃᑦᑕᖅᑎᑦᓯᓂᖏᑎᒍᑦ ᑕᐃᒪᓗ ᐊᒥᓲᓂᖅᓴᓂᑦ 

ᓂᐅᕕᖅᑕᐅᓯᒪᓕᖅᐸᒃᑎᓪᓗᒋᑦ. ᐃᓕᓐᓂᐊᑲᓐᓂᕈᒪᔪᓄᑦ ᑲᔪᖏᕐᓴᐅᑏᑦ ᐊᑐᐃᓐᓇᐅᔪᑦ. 

2. ᐳᓚᕋᖅᑐᓕᕆᓂᕐᒧᑦ ᓂᐅᕐᕈᑎᖃᕋᓱᐊᓂᕐᒧᑦ ᓴᖅᑭᔮᕐᓂᑦ 

ᐳᓚᕋᖅᑐᓕᕆᓂᕐᒧᑦ ᓂᐅᕐᕈᑎᖃᕋᓱᐊᑐᐃᑦ ᒪᑯᐊ Rendez-vous Canada (RVC) ᑲᑎᑎᑦᑎᒐᓱᐊᕈᓐᓇᕐᑐᐃᑦ 

ᐱᓕᕆᖃᑎᔅᓴᐅᒍᓐᓇᕐᑐᓂ ᐃᓄᐃᑦ ᓇᒻᒥᓂᖃᕐᑐᓄᑦ ᐳᓚᕋᖅᑐᓕᕆᓂᕐᒧᑦ ᐱᓕᕆᔨᓂ, ᐳᓚᕋᖅᑐᓕᕆᔨᓄᑦ, ᐊᒻᒪᓗ 

ᐊᓯᖏᓐᓂ ᐳᓚᕋᖅᑐᓕᕆᕐᓂᕐᒧᑦ ᐱᓕᕆᖃᑎᒋᔭᐅᔪᑦ ᓂᐅᕐᕈᑎᖃᖃᑦᑕᑐᓂ ᐃᓄᓐᓂ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ 

(DN) ᓄᐊᑦᑎᖃᑦᑕᕐᑐᑦ ᐊᒻᒪᓗ ᑮᓇᐅᔭᖃᖅᑎᑦᑎᖃᑦᑕᕐᑐᑦ ᐱᓕᕆᐊᑎᒍᑦ ᐃᓄᓐᓂ, ᐱᓗᐊᖅᑐᒥ ᐃᓄᐃᑦ 

ᐊᐅᓚᐅᔾᔨᔨᖏᓐᓂ ᓇᒻᒥᓂᖃᑦᑕᐅᑎᒋᔪᓄᑦ ᐱᔭᐅᔭᕆᐊᓖᑦ, ᐃᓚᐅᖃᑦᑕᕐᓗᑎ ᐱᓕᕆᔾᔪᑎᓂ ᑕᑯᔅᓴᐅᑎᑦᑎᔪᓂ. ᐅᓇ 

ᐃᑲᔪᕐᓱᐃᒍᓐᓇᕐᑐᖅ ᑭᒃᑯᑦ ᓇᒻᒥᓂᖃᕐᑐᑦ ᐊᑭᕋᕆᒻᒪᖔᒋᑦ, ᖃᐅᔨᒋᐊᕐᓗᒋ ᓱᓇ ᓂᐅᕕᐊᓴᐅᔪᑦ, ᐊᒻᒪᓗ ᓄᐊᑦᑎᓗᑎ 

ᐊᑎᕐᓂ ᐱᓕᕆᖃᑎᔅᓴᓂ. ᐃᓄᐃᑦ ᐊᐅᓚᑎᑦᑎᔨᑦ ᖃᐅᔨᑎᑦᑎᒍᓐᓇᕐᒥᔪᓐ ᑭᓱᓂ ᐱᓕᕆᐊᖃᕐᒪᖔᑕ, ᓄᐊᑦᑎᓗᑎ 

ᓇᒻᒥᓂᖃᐅᕐᑐᓂ ᐊᑎᕐᓂ, ᐊᒻᒪᓗ ᑕᑯᔅᓴᐅᑎᒐᓱᐊᕐᓗᒍ ᓇᒻᒥᓂᖓ. 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ 2020-2021 

ᕿᒥᕐᕈᔭᐅᔪᑦ ᐊᒻᒪᓗ ᓄᕙᒡᔪᐊᕐᓇᖅ-19 ᖃᓄᐃᓐᓂᕆᔭᖓ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᓴᓐᖏᔪᐊᓗᒻᒥ ᐋᖅᑭᓯᓚᐅᕐᑐᑦ ᐊᕐᕌᒍ 2019/2020-ᒥ ᐊᒻᒪᓗ 

ᐱᒡᒐᓇᖅᑐᔅᓯᐅᓕᕐᑐᑎ. ᐊᐃᐱᕆ 1, 2020−ᒥᓂ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐋᖅᑭᔅᓯᓚᐅᕐᑐᖅ ᑕᑯᕋᓐᓈᕋᔅᓴᒥ 

ᐊᒻᒪᓗ ᓴᖅᑮᕙᓪᓕᐊᓕᕐᑐᑎ ᐊᑐᐊᒐᕐᒥ ᐱᕈᖅᐸᓪᓕᐊᒍᑎᔅᓴᐅᓂᐊᕐᓗᓂ. ᑕᒪᓐᓇ ᐊᑐᕐᑕᐅᑎᓪᓗᒍ, 

ᐊᑐᖅᑕᐅᑦᑎᐊᖃᑦᑕᕐᑐᑦ ᓇᓗᓇᐃᒃᑯᑕᐃᑦ (KPI) ᓇᓗᓇᐃᖅᑕᐅᓚᐅᕐᑐᑦ ᐊᑐᖅᑕᐅᒍᓐᓇᖁᓪᓗᒋᑦ 

ᐃᖅᑲᓇᐃᔭᕈᑎᑦᑎᐊᕙᐅᓂᐊᕐᓗᓂ. ᐅᑯᐊ ᐊᑐᖅᐅᑦᑎᐊᖃᑦᑕᕐᑐᑦ ᓇᓗᓇᐃᒃᑯᑕᐃᑦ (KPI) ᐋᖅᑭᑦᑕᐅᓚᐅᕐᑐᑦ: 

● ᖁᒻᒧᐊᖅᑎᑕᐅᓯᒪᔪᒃᑯᑦ ᐱᓕᕆᐊᑦ | 275 ᐸᓗᐃᑦ ᐃᓄᐃᑦ ᕿᒥᕐᕈᐊᖃᑦᑕᕐᑐᑦ/100,375 ᐊᕐᕌᒍᑕᒪᖅ 

ᐱᓕᕆᖃᑦᑕᕐᑐᑦ 

● 75−ᐳᓴᐃᑦ ᐅᕝᕙᓘᓐᓃᑦ ᐊᑖᓄᑦ, ᐅᑎᕐᔭᖅᑐᖅ 

● 1.75−ᐳᓴᓐ ᒪᑉᐱᑦᑐᒐᐃᑦ ᐃᓄᒃ ᐊᑕᐅᓯᖅ 

 

ᐃᓚᒋᐊᕐᓗᒍ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᕿᒥᕐᕈᔪᐃᑦ ᑕᐃᒪᓐᓇᓴᐃᓐᓇᕈᔫᓚᐅᕐᑐᑦ, ᑭᓯᐊᓂᓕ, 

ᐱᔾᔪᑎᖃᓗᐊᕐᑐᑎ ᑲᓇᑕᒥ. ᐅᓇ ᐅᐸᓗᖓᐃᔭᐃᒍᑎ ᐊᑐᖅᑕᐅᒋᐊᓯᓚᐅᕐᑐᖅ ᑕᑯᓯᒪᔭᖏᑎᒍᑦ ᐱᓪᓗᒋᑦ 

ᑮᓇᐅᔭᓕᐅᕈᑕᐅᒍᓐᓇᕐᑑᔮᖅᑐᓂ ᑲᓇᑕᒥᐅᑕᐃᑦ ᓄᓇᕗᒻᒧᑦ ᐅᑎᖃᑦᑕᕐᓂᖏᑦ ᐳᓚᕋᖅᑐᐃᑦ ᐃᓱᒪᒋᓐᖏᖔᕐᓗᒍ 

ᑲᓇᑕᐅᑉ ᓯᓚᑖ.  

ᓄᓇᕐᔪᐊᖅ ᒪᑐᔭᐅᓯᒪᓂᖓᓄᑦ ᓄᖅᑲᖓᑎᑕᐅᓚᐅᕐᒪᑦ ᐳᓚᕋᖅᑐᓕᕆᓂᖅ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19−ᒧᑦ 

ᐊᑐᖅᑕᐅᔪᖅ. ᑕᒪᓐᓇ ᐊᑐᖅᑕᐅᔪᖅ  ᑮᓇᐅᔭᓕᐅᕈᑎᔅᓴᓄᑦ ᐅᐸᓗᖓᐃᔭᐃᒍᑎᔅᓴᖏᑦ ᐊᓯᔾᔨᖅᑕᐅᒋᐊᖃᒻᒪᕆᓕᓚᐅᕐᒪᑕ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐊᖏᓂᕐᓴᐅᖁᓪᓗᒋᑦ ᐊᒻᒪᓗ ᐋᖅᑭᒋᐊᑦᑕᐅᖁᓪᓗᒍ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ 

(DN) ᐱᐅᓂᖅᐹᒦᖁᓪᓗᒍ ᑕᑯᔅᓴᐅᓂᕆᔭᖓ. ᓄᕙᒡᔪᐊᕐᓇᖅ-19 ᐅᐸᓗᖓᐃᔭᐃᒍᑎ ᐋᖅᑭᒋᐊᓯᓚᐅᕐᑐᑦ ᓄᓇᕗᒻᒥᐅᓂ 

ᑐᐊᕕᕐᓇᑐᒃᑰᑎᓪᓗᑕ ᐊᒻᒪᓗ ᐋᖅᑮᒋᐊᕐᑐᑎ ᐃᓄᐃᑦ ᐊᑦᑕᓇᖏᑦᑐᒦᖁᓂᖏᑦ ᓯᕗᓪᓕᖅᐸᐅᑎᑕᐅᓕᓚᐅᕐᑐᑦ.  

 

ᑲᓇᑕᒥ ᒐᕙᒪᑐᖃᒃᑯᑦ ᓴᖅᑮᓚᐅᕐᑐᑦ ᑲᓇᑕᒧ ᐃᓯᕈᓐᓇᐃᓕᑎᑦᑎᓪᓗᑎ ᒫᔾᔨ 16, 2020−ᒥ, ᓄᓇᕗᑦ ᒐᕙᒪᒃᑯᒃ 

ᒪᑐᓯᓚᐅᕆᓪᓗᑎ ᑭᖑᓂᐊᓂ ᓄᓇᕗᒻᒧᑦ ᒫᔾᔨ 24, 2020-ᒥ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐋᖅᑭᓱᐃᓚᐅᕐᑐᓄᑦ 

ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ ᐊᓯᔾᔨᕈᑕᐅᓂᐊᕐᑐᑦ ᓇᒻᒥᓂᖃᕐᑐᑦ, ᓂᐅᕐᕈᑎᔅᓴᖏᑦ, ᐊᒻᒪᓗ ᑎᑎᖅᑲᐃᑦ ᑐᕌᖓᔪᑦ 

ᑲᓇᑕᒧᑦ ᐊᒻᒪᓗ ᓄᓇᕐᔪᐊᕐᒧᑦ ᐱᔾᔪᑎᖃᕐᑐᑦ ᐳᓚᕋᖅᑐᓕᕆᓂᕐᒧᑦ ᐊᒻᒪᓗ ᓄᓇᓖᑦ ᐊᑦᑕᓇᖏᑦᑐᒦᖁᓪᓗᒋᑦ.  

ᑕᒪᓐᓇ ᐊᑐᖅᑕᐅᑎᓪᓗᒍ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐋᖅᑭᓯᓚᐅᕐᑐᑦ ᐱᐅᔪᒥ ᓄᓇᕗᒻᒥᐅᑦ 

ᐊᑦᑕᓇᖏᑦᑐᒦᖁᓪᓗᒋᑦ. ᐊᐅᔭ 2020-ᐅᑎᓕᕐᑎᓪᓗᒍ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᓱᒃᑲᐃᑦᑐᒥ 

ᐋᖅᑭᓱᐃᓕᓚᐅᕐᑐᑦ ᑎᑎᖅᑲᒥ ᐃᒪᐃᓕᖓᔪᒥ “ᐅᑭᐅᖅᑕᖅᑐᖅ ᐃᓕᓐᓂ ᐅᑕᖅᑭᓂᐊᕐᐳᖅ”. ᐊᑐᐊᒐᕈᕐᑎᑕᐅᓪᓗᓂ 

ᐋᖅᑭᑕᐅᕙᓪᓕᐊᓂᖏᓐᓄᑦ ᑎᑎᖅᑲᐃᑦ.  

ᖁᒻᒧᐊᖅᑎᑕᐅᓯᒪᔪᒃᑯᑦ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᒃ 

ᑐᕌᕐᕕᐅᓯᒪᔪᑦ ᕿᒥᕐᕈᔭᐅᓂᖏᓐᓄᑦ ᐊᐃᐱᕆ 1, 2020 – ᒫᔾᔨ 31 2021 

ᑕᖅᑮᑦ ᐱᖓᓱᑦ ᐊᓂᒍᕐᒪᑕ, ᓄᕙᒡᔪᐊᕐᓇᖅ-19 ᐊᑦᑐᐃᓚᐅᕐᓂᖓ ᐃᑉᐱᒋᔭᐅᓚᐅᕐᒪᑦ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ 

(DN) ᕿᒥᕐᕈᐊᑕᐅᓂᕆᔭᖓᓄ. ᐊᓯᔾᔨᕐᓂᐅᔪᖅ ᒪᓕᑦᑐᒍ ᐊᒥᓱᕈᕐᐸᓪᓕᐊᓚᐅᕐᑐᑦ ᕿᒥᕐᕈᔪᐃᑦ, ᐊᒥᓲᓂᖅᐸᐅᓪᓗᓂ 

1,145 ᐅᓪᓗ ᐊᑕᐅᓯᖅ. ᑕᑮᑦ ᐱᖓᓱ ᐊᓂᒍᒃᑲᓂᕐᒥᒻᒪᑕ, ᓇᒧᓐᖓᕆᐊᖃᕐᑎᑕᐅᑎᓐᓇᑕ, ᐊᖏᓪᓕᔪᒻᒪᕆᐅᓚᐅᕐᑐᖅ 

193-ᐳᓴᓐᒥ ᕿᒥᕐᕈᔪᐃᑦ ᐊᕐᕌᒎᓚᐅᕐᑑᑉ ᑎᑎᖅᑲᑯᑎᖏᑦ. ᐅᓇ ᖁᒻᒧᐊᐸᓪᓕᐊᓂᖅ ᑕᑯᔭᐅᓚᐅᕐᑐᖅ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐊᐅᓪᓚᖃᑦᑕᕈᒪᓂᖏᓐᓂ ᐃᓄᐃᑦ ᐊᒻᒪᓗ ᐅᐸᒍᒪᔭᖏᓐᓂ (ᐸᓐᓇᓕᕐᓗᑎ) 

ᓄᕙᓐᓇᕐᔪᐊᖅ ᐱᔭᕇᖅᐸᑦ ᐊᐅᓪᓚᖃᑦᑕᕈᓐᓇᓕᕐᓗᑎ. 

ᐅᑎᔾᔭᐃᓐᓇᕋᓗᐊᕐᑎᓪᓗᒋᑦ, ᐱᖓᔪᐊᓂ ᕿᒥᕐᕈᔪᑦ ᐊᒥᓱᒻᒪᕆᐅᓕᓚᐅᕐᑐᑦ, 439%−ᒥ ᖁᒻᒧᐊᑐᓚᐅᕐᑐᖅ ᑕᑯᓪᓗᒋᑦ 

ᐊᕐᕌᓂ ᐱᖓᔪᐊᓂ ᕿᒥᕐᕈᓂᐅᓚᐅᕐᒡᑐᑉ. 36,677 ᐸᓗᐃᑦ ᕿᒥᕐᕈᓚᐅᕐᑐᑦ ᐱᖓᔪᐊᓂ. ᑎᓴᒪᖓᓂ 

ᐊᒥᓱᕈᓯᒪᑲᓐᓂᕐᑐᒻᒪᕆᐅᓚᐅᕐᑐᑦ. 55,784 ᕈᔪᐃᑦ ᓇᓗᓇᐃᖅᑕᐅᓚᐅᕐᑐᑦ, 26%-ᒥ ᖁᒻᒧᐊᓯᒪᓪᓗᓂ ᐊᕐᕋᒎᓚᐅᕐᑑᑉ 

ᓴᓂᐊᓂ. 

ᑲᑎᑦᑐᒋᑦ, ᕿᒥᕐᕈᔪᐃᑦ ᐊᖏᓂᕐᓴᒻᒪᕆᐅᓚᐅᕐᑐᑦ 121%-ᒥ ᐊᕐᕌᓂᐅᓚᐅᕐᑐᑦ ᑕᑯᓪᓗᒍ. ᐊᖏᓪᓕᕚᓪᓕᓯᒪᓂᖓᓄ 

10-15%-ᒥ ᕿᒥᕐᕈᓯᒪᔪᑦ, ᐊᖏᓪᓕᕚᓪᓕᕐᓂᖓᓄᑦ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑐᑭᓯᓚᐅᕐᑐᑦ ᖃᕆᓴᐅᔭᒃᑯᑦ 

ᓂᐅᕐᕈᑎᔅᓴᓂ ᐱᓇᓱᐊᒃᑲᓐᓂᕆᐊᖃᕐᑐᑦ ᐊᒻᒪᓗ ᐊᒥᓱᒻᒪᕇᑦ ᐊᐅᓚᖃᑦᑕᕈᒪᓂᖏᓐᓄᑦ. 

ᐊᑕᐅᓯᖅ ᕿᒥᕐᕈᔾᔭᐅᓂᖅᐹᖑᓚᐅᕐᑐᖅ ᓂᐅᕕᐊᕆᔭᐅᔪᑦ ᖃᕆᓴᐅᔭᒃᑯᑦ ᓂᐅᕐᕈᑎᔅᓴᐃᑦ. ᐊᐅᓪᓚᖃᑦᑕᕐᑐᑦ ᑕᖅᑭᑕᒫᖅ 

ᐊᑭᓕᕐᒡᓱᑕᐅᓚᐅᕐᑐᑦ. ᐅᑯᐊ ᐱᒻᒪᕆᐅᔪᑦ ᑕᑯᔭᕗᑦ ᐃᓱᒪᒌᓐᓇᕆᐊᖃᕐᑕᕗᑦ “ᒪᑐᐃᖓᐃᓐᓇᕆᐊᖃᕐᑐᒍ” 

ᑮᓇᐅᔭᓕᐅᕈᑎᑦᑎᐊᕙᐅᒻᒪᑦ ᑕᑯᔅᓴᐅᑎᑕᕗᑦ. 

ᕿᒥᕐᕈᒐᔅᓴᖃᑦᑎᐊᖏᓂᕐᒧᑦ ᑲᑕᓂᐅᓚᐅᕐᑐᖅ 11%-ᒥ, 83.21% ᐱᔾᔪᑎᖃᓗᐊᓚᐅᕐᑐᖅ ᖃᕆᓴᐅᔭᒃᑯᑦ 

ᓂᐅᕕᖅᑕᐅᒍᓐᓇᕐᑐᑦ ᑎᑎᖅᑲᐃᑦ ᐊᒻᒪᓗ ᑕᑯᔭᔅᓴᖃᑦᑎᐊᖏᓐᓂᕐᒧᑦ ᑐᑭᓯᒋᐊᕈᑎᔅᒪᐃᑦ ᖃᕆᓴᐅᔭᒃᑯᑦ. ᓯᕗᓂᐊᒍᑦ 

ᑲᑕᒍᑕᐅᔪᖅ ᐊᒻᒪᓗ ᕿᒥᕐᕈᔭᐅᒍᓐᓇᕐᑐᓂ ᓂᐅᕕᖅᑕᐅᒍᓐᓇᕐᑐᑦ. ᒪᑉᐱᒐᖅ ᐊᑕᐅᓯᖅ ᕿᒥᕐᕈᔭᐅᔪᖅ ᑲᑕᓚᐅᕐᑐᖅ 

4.56%-ᒥ, 1.48−ᖑᓕᖅᑐᓂ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᓴᓇᓚᐅᖅᑐᐃᑦ ᓄᑖᓂ ᖃᕆᓴᐅᔭᒃᑯᑦ 

ᑐᑭᓯᒋᐊᕐᕕᔅᓴᒥ ᐊᒻᒪᓗ ᑕᒪᓐᓇ ᐱᓕᕆᐊᕆᔭᐅᓂᐊᕐᑐᑦ ᑎᑎᖅᑲᐃᑦ ᐃᓚᒋᐊᕐᓗᒋᑦ ᐊᖏᓪᓕᕚᓪᓕᖁᓪᓗᒋ 

ᕿᒥᕈᒐᔅᓴᐃᑦ. 

ᐱᓯᒪᓕᖅᑕᐅᓚᐅᖅᑐᑦ ᕿᒥᕐᕈᔭᐅᓂᖏᑦ 

 

ᑲᑎᑕᐅᓪᓗᑎ  

ᐃᓄᐃᑦ  

ᕿᒥᕐᕈᒐᔅᓴᐃᑦ % ᓄᑖᑦ 

ᕿᒥᕐᕈᒐᔅᓴᐃᑦ 

ᓄᑖᑦ 

ᕿᒥᕐᕈᔪᑦ 

ᑲᑕᒍᑕᐅᔪᑦ ᒪᑉᐱᒐᐃᑦ/ 

ᕿᒥᕐᕈᒐᔅᓴᐃᑦ 

ᐊᑯᓂᐅᓂᖓ 

ᕿᒥᕐᕈᐊᑦᑕᐃᑦ 

ᑕᑯᔅᓴᐅᔪᑦ 98,541 75.18% 74,086 92.32% 1.12 0:00:23 

ᐃᓅᖃᑎᒋᑦ 32,231 82.71% 26,658 86.67% 1.24 0:00:20 

ᕿᒥᕐᕈᒐᔅᓴᐃᑦ 23,753 76.78% 18,238 70.63% 2.08 0:01:30 

ᐊᑭᓖᑦ ᕿᒥᕐᕈᒐᔅᓴᐃᑦ 20,279 86.12% 17,464 62.98% 2.39 0:01:21 

ᑕᕘᖓᓪᓗᐊᖅ 14,252 85.50% 12,185 58.55% 2.55 0:01:56 

ᐅᕗᓐᖓᖁᔭᐃᑦ 2,058 51.90% 1,068 71.48% 2.21 0:01:43 

(ᐊᓯᖏᑦ) 14 64.29% 9 85.71% 1.14 0:00:40 

ᖃᕋᓴᐅᔭᒃᑯᑦ 3 66.67% 2 66.67% 1 0:00:04 

ᑲᑎᓪᓗᒋᑦ 191,131 78.33% 149,710 82.82% 1.51 0:00:45 

ᐊᐃᐱᕆ 1, 2020−ᒥ ᒫᔾᔨ 31, 2021−ᒧ 

ᐊᑕᖏᖅᑐᑎ ᕿᒥᕐᕈᔭᐃᑦ ᐃᑲᔪᕐᓱᐃᒻᒪᕆᒻᒪᑕ. ᑕᑯᔅᓴᐅᑎᑕᕗᑦ ᕿᒥᕐᕈᔭᐅᓂᖅᐸᐅᓚᐅᕐᑐᖅ, 118%-ᒥ 

ᐊᖏᓪᓕᕚᓪᓕᓚᐅᕐᑐᖅ ᑕᑯᓪᓗᒋᑦ ᐊᕐᕌᓂ ᐊᑐᖅᑕᐅᓯᒪᔪᑦ. ᖁᒻᒧᐊᖅᑎᑕᐅᓯᒪᔪᒃᑯᑦ ᓂᓪᓕᐊᖃᑎᒌᓐᓂᖅ 

ᐊᐃᑉᐸᕆᓪᓗᓂᐅ ᐊᖏᓂᖅᐸᐅᖃᑎᒋᓚᐅᕐᑕᖓ, ᐃᓚᒋᐊᖅᑐᓂ 76%-ᒥ ᐊᕐᕌᒍᓛᐅᕐᑐᒧᑦ. ᐅᓇ ᐊᖏᓪᓕᕚᓪᓕᕈᑕᐅᔪᖅ 

ᐱᔾᔪᑎᖃᕐᑐᑦ ᐱᓕᕆᐊᕆᔭᐅᓚᐅᕐᓂᖏᓐᓄᑦ ᖁᒻᒧᐊᖅᑎᑕᐅᓯᒪᔪᒃᑯᑦ ᓂᓪᓕᐊᖃᑎᒌᓐᓂᖅ, ᐊᒻᒪᓗ ᑕᑯᔭᖅᑐᕐᓯᒪᓕᕐᓗᒍ 

ᓄᓇᕗᑦ (DN) ᐋᖅᑭᓱᐃᑐᐃᓐᓇᖏᑦᑐᖅ ᑕᑯᔅᓴᐅᖁᔭᖏᓐᓂ ᖁᒻᒧᐊᖅᑎᑕᐅᓯᒪᔪᒃᑯᑦ ᓂᓪᓕᐊᖃᑎᒌᓐᓂᖅ ᑭᓯᐊᓂ 

ᓴᓂᓕᐊᒍᑦ ᓂᐅᕕᖅᑕᐅᖃᑦᑕᖁᓪᓗᒋ. ᕿᓂᖃᑦᑕᕐᑐᐃᑦ ᐊᖏᓪᓕᒋᐊᓚᐅᕐᒥᔪᖅ 29%-ᒥ ᐊᕐᕌᒍ 2019−ᒥᓂ. 

ᐊᑐᖅᑕᐅᒃᑲᔪᑦᑐᑦ ᐊᔾᔨᒌᖏᓐᓂᖏᑦ ᑕᒫᓂ ᐊᕐᕌᒍᑎᓐᓂ ᐊᒻᒪᓗ ᐋᕐᕌᓂᐅᓚᐅᕐᑐᖅ ᓇᓗᓇᖏᑦᑐᖅ 

ᖁᒻᒧᐊᖅᑎᑕᐅᓯᒪᔪᒃᑯᑦ ᓂᓪᓕᐊᖃᑎᒌᓐᓂᖅ ᐊᒻᒪᓗ ᓂᐅᕕᖅᑕᐅᕙᑦᑐᖅ ᕿᒥᕐᕈᓂᒃᑯᑦ ᐊᑐᖅᑕᐅᓂᖅᐸᐅᔫᒃ. ᕿᓂᕐᑐᑎ 

ᐊᑭᓕᕐᓱᐃᔪᑦ 130%-ᒥ ᐊᖏᓪᓕᕚᓪᓕᓚᐅᕐᑐᖅ ᐊᕐᕌᓂᓂ, ᐊᒻᒪᓗ ᖁᒻᒧᐊᖅᑎᑕᐅᓯᒪᔪᒃᑯᑦ ᓂᓪᓕᐊᖃᑎᒌᓐᓂᖅ 

76%-ᖑᓚᐅᕐᑐᓂ. 

  
ᓂᐅᕕᐅᑎᒥᓃᑦ ᐊᐃᐱᕆ 1, 2020-ᒥ ᒫᔾᔨ 31, 2021−ᒧ 

ᒥᑭᔪᕈᓗᒻᒥ ᒥᑭᓪᓕᕚᓪᓕᕋᓗᐊᕐᑎᓪᓗᒍ ᕿᓂᕐᓂᐅᔪᑦ, ᐅᖃᐅᑕᐅᓚᐅᕐᑐᖅ ᒎᒍᒃᑯᑦ ᑏᓰᕝᕙᒥ ᓴᖅᑭᖅᑕᐃᑦ, ᐊᖏᔪᒥ 

ᕿᓂᕐᓂᐅᔪᖅ ᓂᕆᐅᒋᔭᐅᓪᓗᓂ. 

ᑐᕌᕐᕕᐅᓯᒪᔪᑦ ᕿᒥᕐᕈᔭᐅᓂᖏᓐᓄᑦ 

  

 

ᐅᑭᐅᒋᔭᖅ ᕿᒥᕐᕈᒐᔅᓴᐃᑦ 

% ᓄᑖᑦ 

ᕿᒥᕐᕈᒐᔅᓴᐃᑦ 

ᓄᑖᑦ  

ᕿᒥᕐᕈᔪᑦ ᑲᑕᒍᑕᐅᔪᑦ 

ᒪᑉᐱᒐᐃᑦ/ 

ᕿᒥᕐᕈᒐᔅᓴᐃᑦ 

ᐊᑯᓂᐅᓂᖓ  

ᕿᒥᕐᕈᐊᑦᑕᐃᑦ 

65+ 10,959 75.25% 8,247 85.08% 1.45 0:00:37 

55-64 9,984 76.80% 7,668 83.15% 1.55 0:00:43 

25-34 8,190 80.57% 6,599 70.15% 2 0:01:16 

45-54 7,688 78.47% 6,033 78.26% 1.75 0:00:54 

35-44 6,884 79.43% 5,468 76.19% 1.77 0:00:56 

18-24 4,816 79.88% 3,847 72.82% 1.99 0:01:18 

ᑲᑎᓪᓗᒋᑦ 48,521 78.03% 37,862 78.61% 1.71 0:00:54 

ᐃᓄᐃᑦ ᐅᑭᐅᖏᑎᒍᑦ ᐊᐃᐱᕆ 1, 2020−ᒥ ᒫᔾᔨ 31, 2021-ᕝᒧ 

ᐊᕐᕌᒍ 2019−ᑎᑐᑦ, ᐃᖅᑲᓇᐃᔮᒥᓂ ᐱᔭᕇᖅᓯᒪᓕᖅᑐᑦ ᐊᒥᓲᓂᖅᐸᐅᓚᐅᕐᑐᑦ. ᑭᓯᐊᓂᓕ, ᑭᒃᑯᑐᐃᓐᓇᐃᑦ 

ᐊᕐᕌᒍᖃᑎᒌᖏᑦᑐᑦ ᐊᒥᓲᓂᕐᓴᐅᓚᐅᕐᑐᑦ ᐊᕐᕌᒍᒋᓚᐅᕐᑕᑎᓐᓂ 2019. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) 

ᖃᐅᔨᒋᐊᓚᐅᕐᑐᑦ ᐊᔾᔨᒌᖏᓐᓂᖏᑦ ᐊᕐᕌᒍ 2020-ᒥ 2019−ᒧ, ᐊᑐᕐᑐᒥᓃᑦ ᐊᕐᕌᒍᖃᓚᐅᕐᑐᑦ 65 ᐅᖓᑕᓂ ᐊᒻᒪᓗ 

55-64−ᓄ ᐅᑭᐅᓖᑦ ᐊᒥᓱᕈᖅᐹᓪᓕᖅᑐᓂ 55%-ᒥ ᐊᕐᕌᒍ 2020-ᒥ. 

ᓄᑲᖅᑎᐅᓂᕐᓴᐃᑦ ᐊᑐᕐᑐᑦ ᐊᕐᕌᒍᖃᓚᐅᕐᑐᑦ 18-24−ᓄᑦ ᐊᖏᓪᓕᕚᓪᓕᖅᑐᓂ 107%-ᒥ ᐊᕐᕌᒍ 2019 ᓴᓂᐊᓂ. 

ᐅᑯᐊ ᖃᐅᔨᓴᕈᑕᐅᔪᑦ ᓇᓗᓇᐃᔭᐃᔪᑦ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑐᕌᓚᐅᕐᒪᑕ ᐊᒻᒪᓗ ᐱᐅᔪᒻᒪᕆᒻᒥ ᐊᒻᒪᓗ 

ᐅᑉᐱᓐᓇᖅᑐᒥ ᓯᕗᓂᔅᓴᑎᓐᓂ ᐳᓛᕆᐊᕈᓇᖁᓪᓗᒋ. 

 

ᓇᒦᓐᓂᖓ 

 

ᕿᒥᕐᕈᖃᑦᑕᖅᓯᒪᔪᑦ ᓇᓂᕐᒥᐅᑕᐅᓂᖏᑦ ᐊᐃᐱᕆ 1, 2020−ᒥ – ᒫᔾᔨ 31, 2021−ᒧᑦ 

ᐃᓱᒪᓇᓚᐅᕐᒪᑦ ᓄᓇᕐᔪᐊ ᐊᓯᖏᓐᓄᑦ ᒪᑐᔭᐅᓯᒪᓂᖓ ᑲᓇᑕᒧ, ᑲᓇᑕᒥ ᐃᖏᕐᕋᓂᐅᔪᖅ ᐊᖏᓪᓕᕚᓪᓕᓚᐅᕐᑐᖅ 

79%-ᒥ ᐊᕐᕌᒍ 2019 ᓴᓂᐊᓂ. 191,131 ᐸᓗᐃᑦ ᕿᒥᕐᕈᔪᑦ ᓇᓗᓇᐃᖅᑕᐅᓚᐅᕐᑐᑦ, ᐊᕐᕋᒍ 2019−ᒥ 106,505 

ᑐᐃᓐᓇᐅᓚᐅᕐᑎᓪᓗᒋᑦ. ᐊᒥᐊᓕᑲᐃᓐ ᓄᓇᖓ ᐊᐃᑉᐸᕆᔭᐅᓪᓗᓂ ᑕᐅᓐᓇᖔᕐᓂᖅᐸᐅᓚᐅᕐᑐᑦ, 9.940ᖑᓪᓗᑎ 

ᕿᒥᕐᕈᔪᑦ; 29%-ᒥ ᐊᖏᓪᓕᕚᓪᓕᖅᑐᓂ ᐊᕐᒡᕋᒍᒋᓚᐅᕐᑕᑕ ᓴᓂᐊᓂ.  

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑕᑯᔅᓴᐅᑎᑦᑎᓗᐊᓲᖑᖏᑦᑐᑦ ᐊᒥᐊᓕᑲᓄᑦ. ᑭᓯᐊᓂᓕ, ᑕᑯᒍᒥᓇᓚᐅᕐᑐᑦ 

ᑕᐅᓐᓇᖓᑦ ᕿᒥᕐᕈᖃᑦᑕᕐᑐᑦ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᓂᐅᕐᕈᑎᔅᓴᖏᑦ ᐊᑑᑎᖃᕐᑐᖅ. 

ᑲᓇᑕ ᐃᓯᖅᕕᔅᓴᐅᖏᒃᑲᓗᐊᕐᑎᓪᓗᒍ ᐊᓯᖏᓐᓄᑦ ᓄᓇᓕᓐᓄᑦ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᖃᐅᔨᓴᐃᓐᓇᕐᑐᖅ 

ᖃᓄᐃᓕᐅᕐᒪᖔᑕ ᓄᓇᓖᑦ ᓄᓇᕐᔪᐊᕐᒥ, ᓇᓗᓇᖏᑦᑐᖅ ᐳᓚᕋᕐᓂᖅ ᐱᒋᐊᓕᖅᑭᓛᕐᒥᔪᖅ. ᐱᓗᐊᖅᑐᒥ, ᓴᐃᓃᓯᒃᑯᑦ 

ᑲᑕᓐᓂᖅᐹᖑᓛᐅᕐᑐᑦ ᑕᒫᓂ ᐊᕐᕌᒍᒥ. 

ᐊᑕᖏᕐᑐᑎ ᓄᓇᕐᔪᐊᕐᒥ ᐃᖏᕐᕋᒍᓐᓇᐃᓕᓯᒪᔪᑦ ᐊᐃᐱᕆ 1, 2020−ᒥ ᒫᔾᔨ 31, 2021-ᒧᑦ ᐅᑯᐊᖑᕗ: 

● ᑲᓇᑕ | 89.5% 

● ᐊᒥᐊᓕᑲᐃᓐ ᓄᓇᖓ | 5.2% 

● ᔫᓇᐃᑕᓐ ᑭᖕᑕᒻ | 0.7% 

● ᐃᓐᑎᐊ | 0.5%

ᕿᒥᕐᕈᖃᑦᑕᖅᓯᒪᔪᑦ ᓇᓂᕐᒥᐅᑕᐅᓂᖏᑦ ᑲᓇᑕᒥᑐᐃᓐᓇᖅ ᐊᐃᐱᕆ 1, 2020−ᒥ – ᒫᔾᔨ 31, 2021−ᒧᑦ 

ᖃᐅᔨᒪᔭᕗᑦ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑕᑯᓚᐅᕐᑐᖅ ᐊᕐᕌᓂ, ᑐᕌᓐᑐ, ᒪᓐᑐᕆᐊ, ᐊᒻᒪᓗ ᐋᑐᕚ 

ᐊᒥᓲᓂᖅᐸᐅᓚᐅᕐᒪᑕ ᓄᓇᓕᓐᓂ ᓱᓇᑐᐃᓐᓇᕐᓂ ᐱᓕᕆᐊᖃᕐᑐᑦ, ᐃᖏᕐᕋᓂᒃᑯᓪᓗ, ᑲᑕᖃᑦᑕᕐᓂᒃᑯᑦ, ᐊᒻᒪᓗ 

ᖃᕆᓴᐅᔭᒦᑦᑐᐃᑦ. 

ᕿᒥᕐᕈᓪᓗᒋᑦ ᐊᕐᕌᒍ 2019 2020, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᖃᐅᔨᓚᐅᕐᑐᑦ ᐊᔾᔨᐅᖏᑦᑐᒻᒪᕆᐅᒋᐊᖓ 

ᑭᐅᒍᓕᐅᑉ ᑎᑎᖅᑲᖁᑎᖏ, 5,374−ᕈᔪᐃᑦ ᑎᑎᖅᑕᐅᓚᐅᕐᑐᑦ ᐊᕐᕌᒍ 2020−ᒥ, 2,816 ᑐᐃᓐᓇᐅᓚᐅᕐᑎᓪᓗᒋᑦ ᐊᕐᕌᒍ 

2019-ᒥ. 

ᖃᐅᔨᔭᕗᑦ ᑲᓇᑕᐅᑉ ᐅᐊᓐᓇᖓᓂ ᐊᖏᓪᓕᕚᓪᓕᕐᓯᒪᔪᒻᒪᕆᒃ, ᓇᓗᓇᖏᑦᑐᖅ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) 

ᐊᖏᓪᓕᒋᐊᕐᓯᒪᓂᖓ ᐊᒻᒪᓗ ᐅᐸᑦᑕᐅᖃᑦᑕᕐᑐᑎ ᓇᑭᓕᒫᖅ ᑲᓇᑕᒥ. ᐱᓗᐊᖅᑐᒥ, ᐃᖃᓗᐃᑦ 

ᕿᒥᕐᕈᔭᐅᓗᐊᕈᓐᓃᕐᑐᖅ, ᑐᑭᖃᕐᑐᖅ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑲᔪᓯᑎᑦᑎᑦᑎᐊᓯᒪᔪᖅ ᐊᓯᖏᓐᓂ 

ᐅᐸᓗᖓᐃᔭᐃᒍᑎᔅᓴᓂ. 

ᑕᑯᔭᐃᓐᓇᕆᓗᒋᑦ, ᓄᓇᓕᐸᐅᔭᐃᑦ ᑲᓇᑕᒥ ᐃᓯᖃᑦᑕᓂᕐᓴᐅᓚᐅᕐᑐᑦ ᐊᕐᕌᓂᓂ. 79%-ᒥ ᐊᖏᓪᓕᕚᓪᓕᓚᐅᕐᑐᖅ ᐊᕐᕌᒍ 

2019 ᓴᓂᐊᓂ. 

ᑐᓴᒐᒃᓴᓕᕆᓂᐅᕙᒃᑐᑦ ᐊᒻᒪᓗ ᐊᕙᑎᓕᕆᓂᐅᔪᓄᑦ ᕿᒥᕐᕈᓂᐅᕙᒃᑐᑦ 

 

Meltwater ᖃᐅᔨᓴᕐᓂᖅ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᕙᓪᓕᐊᔪᓕᕆᓂᕐᒧᑦ ᐊᐃᐱᕆ 1, 2020 – ᒫᔾᔨ 31, 

2021 

ᓄᓇᕗᑦ ᑕᑯᓚᐅᕐᑐᖅ 93%-ᒥ ᐱᓕᕆᐊᕆᔭᐅᓂᕆᔭᖓ ᐱᕙᓪᓕᐊᔪᓕᕆᔨᓄᑦ, 25,000 ᐅᖓᑖᓂᑲᓴᒃ 

ᐱᕙᔾᓕᐊᔪᓕᕆᔨᓄᑦ ᐅᐸᑦᑕᐅᓚᐅᕐᑐᑦ. ᑭᓯᐊᓂᓕ, ᑕᒫᓂ, ᖁᕕᐊᒋᔭᐅᓚᐅᖏᑦᑐᑦ ᓇᒻᒪᖏᑦ ᐱᔾᔪᑎᒋᓪᓗᒍ 

ᓄᕙᒡᔪᐊᕐᓇᖅ-19. ᐊᕐᕌᒍ 2020 ᐃᓗᐊᓂ, ᐱᕙᓪᓕᐊᔪᓕᕆᑎᓪᓗᒋᑦ ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ ᑲᓇᑕᓕᒫᒥ, 

ᓄᓇᕗᑦ ᐅᖃᐅᑕᐅᒃᑲᔪᓚᐅᕐᑐᖅ ᓄᕙᓐᓇᕐᔪᐊᖅᑖᓚᐅᖏᓐᓂᖓᓄ. ᐱᕙᓪᓕᐊᔪᓕᕆᔨᓄᑦ ᐅᖃᐅᑕᐅᓂᖅᐸᐅᓚᐅᕐᑐᖅ 

ᓄᓇᕗᑦ ᑕᖅᑮᑦ ᐱᖓᓱᑦ ᐊᓂᒍᕐᓯᒪᓕᕐᑎᓪᓗᒋᑦ ᐊᒻᒪᓗ ᖃᐅᔨᕚᓪᓕᑐᒻᒪᕆᐅᓚᐅᕐᑐᑎ ᓄᓇᕗᒻᒥᐅᑦ. 

 
Meltwater ᖃᐅᔨᓴᕐᓂᖅ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐃᑉᐱᒋᔭᐅᔪᑦ ᐊᐃᐱᕆ 1, 2020 – ᒫᔾᔨ 31, 2021 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑕᑯᓚᐅᕐᑐᑦ ᐃᑉᐱᓐᓂᐊᒋᔭᐅᔪᓂ. “ᓄᓇᕗᑦ” ᐱᐅᖏᑦᑐᓂ ᐊᑐᖅᑐᒻᒪᕆᐅᓚᐅᕐᑐᑦ, 

ᑭᓯᐊᓂ ᐊᑐᖅᑕᐅᔪᑦ ᐱᔾᔪᑎᖃᓚᐅᕐᑐᑦ ᓄᕙᒡᔪᐊᕐᓇᖅ-19.  

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᖃᐅᔨᓴᓚᐅᕐᑐᑦ ᐊᒻᒪᓗ ᑐᑭᓯᒍᒪᓪᓗᑎ ᐊᒻᒪᓗ ᐃᓕᒍᒪᓪᓗᑎ ᓱᒻᒪ ᑕᐃᒪᓐᓇ 

ᐃᓱᒪᒋᔭᐅᓚᐅᕐᒪᖔᖅ ᓄᓇᕗᑦ. ᐋᖅᑭᓯᓂᐊᓕᓚᐅᕐᑐᑦ ᐊᑐᖅᑕᐅᑦᑎᐊᖃᑦᑕᕐᑐᑦ ᓇᓗᓇᐃᒃᑯᑕᐃᑦ (KPI) 

ᑐᑭᓯᑎᑕᐅᒋᐊᕐᓗᑎ ᐱᕙᓪᓕᐊᔪᓕᕆᔨᓄᑦ ᑐᑭᒧᐊᕈᑎᖏᑦ. 

ᐃᓅᖃᑎᒌᒃᑐᓂᑦ ᑐᓴᒐᒃᓴᓕᕆᓂᐅᕙᒃᑐᑦ 

Facebook 

 

Facebook.com ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ ᐃᓄᓐᓂᑦ ᒪᓕᑦᑐᑦ ᐊᐃᐱᕆ 1, 2020 – ᒫᔾᔨ 31 2021 

ᑎᑎᕋᖅᑕᐅᓯᒪᔪᑦ: Facebook ᓄᐊᑦᑎᔾᔪᑎᖏᑦ ᑎᑎᖅᑲᓂ ᑲᑕᕝᕚᓪᓕᓚᐅᕐᑐᖅ ᑎᓯᐱᕆ 2020-ᒥ. 

 

ᑕᒫᓂ 16.9%-ᒥ ᐊᖏᓪᓕᕚᓪᓕᓚᐅᕐᑐᖅ Facebook ᒪᓕᑦᑎᖏᑦ, 3,972 ᐃᓄᐃᑦ ᐱᒋᐊᕐᓗᒍ ᒫᔾᔨ 31, 2021. 

ᐱᕈᖅᐸᓪᓕᐊᑦᑎᐊᕐᑐᐊᓗᒃ. 

 

Facebook.com ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ ᐃᓄᓐᓂᑦ ᒪᓕᑦᑐᑦ ᒫᔾᔨ 31, 2021 

ᖃᐅᔨᒋᐊᕐᑐᒋᑦ Facebook−ᑯᑦ ᒪᓕᖃᑦᑕᕐᑐᑦ ᐃᓄᓐᓂ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐅᑭᐅᖃᓚᐅᕐᑐᑦ 

35-44-ᒧᑦ ᐊᒥᓲᓂᖅᐸᐅᓪᓗᑎ. ᐅᓇ ᑐᕌᕆᔭᐅᓂᐊᕐᑐᖅ ᑎᑎᖅᑲᓂ ᐋᖅᑭᓱᐃᒋᐊᖓ ᐊᑐᕐᓗᑎ ᑖᒃᑯᓂᖓ ᐊᓯᖏᓐᓄᑦ 

ᑐᑭᒧᐊᕈᑕᐅᓂᐊᕐᓗᓂ.  

 

Facebook.com ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ ᐃᓄᓐᓂᑦ ᒪᓕᑦᑐᑦ ᒫᔾᔨ 31, 2021 

Facebook−ᑯᑦ ᒪᓕᖃᑦᑕᕐᑐᑦ ᐃᓄᓐᓂ ᐅᕙᓐᖔᓗᐊᕐᑐᑦ ᓄᓇᓕᐸᐅᔭᓂ (ᑐᕌᓐᑐ, ᒪᕐᑐᕆᐊ, ᐋᑐᕚ), 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑕᑯᓚᐅᕐᑐᑦ ᖃᕆᓴᐅᔭᒦᖃᑦᑕᕐᑐᑦ ᐃᖃᓗᓐᓂ ᐃᓄᓐᓂᑦ ᒪᓕᖃᑦᑕᕐᑐᑦ 

ᐊᕕᑦᑐᖅᓯᒪᔪᑎᒍᑦ ᓄᓇᓕᓐᓂ ᐊᒥᓲᓂᖅᐸᐅᖃᑕᐅᓪᓗᑎ. ᐱᔾᔪᑎᖃᕐᑐᖅ ᓄᓇᕗᒻᒥᐅᑦ ᑲᑎᒻᒪᖃᑦᑕᓂᕆᓚᐅᕐᑕᖏᓐᓄᑎ 

ᓄᕙᓐᓇᕐᔪᐊᖑᓂᖓᓄ. 

ᓄᓇᕗᒻᒨᕐᐸᓪᓕᐊᔪᑦ ᒪᓕᑦᑎᖃᐃᓐᓇᓚᐅᕐᑐᑦ ᓄᓇᓕᓐᓂ, ᐃᓄᐃᑦ ᐊᖏᕐᕋᒥᓂ ᑲᒪᒋᖃᑦᑕᐅᑎᓂᖏᓐᓄᑦ ᐊᒻᒪᓗ 

ᓄᓇᕗᑦ ᓴᓇᐅᒐᖏᓐᓂ ᑕᑯᔅᓴᐅᑎᑦᑎᓂᖏᓐᓄᓪᓗᑦ. ᓯᕗᓂᑎᓐᓂ ᐱᓕᕆᐊᖃᓛᕐᑐᒍᑦ ᓄᓇᓕᓐᓂ ᑲᑎᕐᓱᐃᒐᓱᐊᕐᓂᕐᒥᑦ 

ᒪᓕᖃᑦᑕᐅᑎᖃᑦᑕᕐᑐᓄᑦ ᑐᕌᒐᕗᑦ ᒪᓕᓪᓗᒋᑦ. 

Hootsuite.com Facebook ᑲᑎᒪᖃᑎᒌᓐᓂᕐᒧᑦ ᕿᒥᕐᕈᓂᖅ ᖃᓄᐃᑦ ᑐᓂᖏᓐᓄᑦ ᐊᐃᐱᕆ 1, 2019 – ᒫᔾᔨ 31, 

2021 

ᐱᒋᐊᓕᕐᑎᓪᓗᒍ, ᑲᑎᒪᖃᑎᒌᓐᓂᖅ ᑲᑕᕝᕚᓕᑐᒻᒪᕆᐅᓚᐅᕐᑐᖅ. ᐱᔾᔪᑎᖃᕐᑐᖅ ᐱᒋᐊᕋᑖᕐᓂᖓᓂ ᓄᕙᒡᔪᐊᕐᓇᖅ-19. 

ᐊᑐᖅᑕᐅᔪᑦ ᐊᓯᔾᔨᐸᓪᓕᐊᓂᖏᑦ, ᐊᒻᒪᓗ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᐊᖃᕈᒪᓗᐊᓚᐅᖏᑦᑐᑦ 

ᐊᐅᓪᓚᖃᑦᑕᕐᑐᓄᑦ ᑐᕌᖓᔪᓂ. ᑭᓯᐊᓂᓕ, ᐊᐅᔭᒥ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᕿᒥᕐᕈᔪᐃᑦ 

ᐅᑎᖅᐸᓪᓕᐊᓕᓚᐅᕐᑐᑦ ᐊᒻᒪᓗ ᐱᐅᔪᒻᒪᕆᒻᒥ ᐊᒻᒪ ᓈᒻᒪᑦᑐᒥ ᕿᒥᕐᕈᓂᐅᔪᑦ ᐊᕐᕌᒍᓕᒫᒧ.  

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᖃᐅᔨᓚᐅᕐᑐᑦ ᑲᑎᒪᖃᑦᑕᕐᑐᑦ ᐊᒥᓲᓂᕐᓴᐅᓕᕐᑐᑎ ᐅᑭᐅ ᑕᖅᑭᖏᓐᓂ, 

ᐱᔾᔪᑎᖃᕐᐸᓪᓚᐃᔪᑦ ᓴᓐᖏᔪᒥᑦ ᐊᑐᕐᑕᐅᒍᓐᓇᕐᑐᑦ ᐱᑕᖃᕐᓂᖏᓐᓄᑦ, ᐊᒻᒪᓗ ᐱᓕᕆᔾᔪᑎᒋᔭᐅᔪᓄᓪᓗ. 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᖃᐅᔨᓴᐃᓐᓇᕐᓂᐊᕐᑐᑦ.  

Instagram 

 
Hootsuite.com Instagram ᐃᓄᓐᓂ ᒪᓕᖃᑦᑕᕐᑐᑦ ᐊᐃᐱᕆ 1, 2020 – ᒫᔾᔨ 31, 2021 

Instagram ᐊᑐᖅᑕᐅᓂᕆᔭᖓ ᐱᕈᖅᑐᒻᒪᕆᐅᓚᐅᕐᑐᖅ, 90.9%-ᒥ ᐊᖏᓪᓕᕚᓪᓕᕐᓯᒪᓪᓗᓂ ᐊᕐᕌᒍᒋᓚᐅᕐᑕᑕ 

ᓴᓂᐊᓂ. ᒫᔾᔨ 31, 2021 ᐱᒋᐊᕐᑐᒍ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) Instagram ᒪᓕᑦᑎᖏᑦ ᓈᓴᖅᑕᐅᓚᐅᕐᑐᑦ 

6,251. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐃᓱᒪᔪᑦ ᐊᖏᓪᓕᕙᓪᓕᐊᑐᐃᓐᓇᕆᐊᖃᕐᓂᖓᓄᑦ, ᐊᑐᕐᑕᐅᓂᕆᔭᖓ 



74 
 

ᐋᖅᑭᑎᐊᕐᓯᒪᒻᒪᑦ ᑲᔪᓯᒍᓐᓇᕐᑎᐊᕐᓂᖓᓄᑦ, ᐱᐅᒋᔭᐅᒻᒪᕆᑦᑐᓂ, ᐊᒻᒪᓗ ᐊᑐᕐᑕᐅᒍᓐᓇᕐᑎᐊᕐᓂᖓ ᑕᑯᔭᖅᑐᕐᓯᒪᓕᕐᓗᒍ 

ᓄᓇᕗᑦ (DN) ᐊᑐᕈᓐᓇᑎᑕᐅᓂᖓᓄ.  

 

Hootsuite.com Instagram ᑲᑎᒪᖃᑎᒌᓐᓂᕐᒧᑦ ᕿᒥᕐᕈᓂᖅ ᖃᓄᐃᑦ ᑐᓂᖏᓐᓄᑦ ᐊᐃᐱᕆ 1, 2020 – ᒫᔾᔨ 31, 

2021 

ᓄᓇᕐᔪᐊᕐᒥ ᐋᓐᓂᐊᔪᐊᓘᒐᓗᐊᕐᑎᓪᓗᒋᑦ, Instagram ᑲᔪᓯᒍᓐᓇᑦᑎᐊᓚᐅᕐᑐᖅ ᑲᑎᑎᑦᑎᓂᕐᒥ ᐊᑲᐅᖏᑐᒃᑰᕐᑎᓪᓗᑕ. 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑕᑯᔪᑦ ᑲᑎᒪᖃᑎᒌᑐᐃᑦ ᓇᒻᒪᖏᑦ Instagram-ᒥ Facebook−ᒥᐅᖏᑦᑐᖅ 

ᐅᐱᓐᓇᕋᓂ ᐃᓄᓐᓄᑦ ᐃᓄᑑᒍᒪᔪᓂᑦ ᐊᑐᕐᑕᐅᖃᑦᑕᕐᒪᑦ. Instagram ᐱᕕᖃᖅᑎᑦᑎᓚᐅᕐᒪ ᑲᑎᑎᑦᑎᒐᓱᐊᕐᓂᕐᒥ ᐊᒻᒪᓗ 

ᐱᓕᕆᖃᑎᒌᑎᑦᑎᓂᕐᒥ ᓄᓇᕐᔪᐊᕐᒥᐅᑕᓂ.  

 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑲᔪᓰᓐᓇᕐᑐᖅ ᐱᐅᔪᒥ ᑕᑯᔅᓴᐅᑎᑦᑎᒐᓱᐊᕐᑐᑎ ᐃᑲᔪᖃᑎᒌᓐᓂᒃᑯᑦ 

“ᐃᓚᒌᑦᑎᐊᕐᓂᖅ” ᐅᓂᒃᑲᕐᓂ ᐊᒻᒪᓗ ᑐᕌᖅᐸᓪᓕᐊᓪᓗᑎ ᐊᑐᐊᒐᕐᑎᓐᓄᑦ “ᐅᑭᐅᖅᑕᖅᑐᖅ ᐃᓕᓐᓂᑦ ᐅᑕᖅᑭᓂᐊᕐᑐᖅ.” 

Twitter 

 

Hootsuit.com Twitter ᐃᓄᓐᓂ ᒪᓕᖃᑦᑕᕐᑐᑦ ᐊᐃᐱᕆ 1, 2020 – ᒫᔾᔨ 31, 2021 

ᑕᒫᓂ ᐊᑐᖅᑕᐅᔪᑦ ᐊᔾᔨᐸᓗᒋᓚᐅᕐᑕᖏᑦ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) Twitter ᐱᕈᖅᐸᓪᓕᐊᖏᓐᓇᖅᑐᖅ 

ᐅᐱᓐᓇᕋᓂ ᑎᑎᖅᑲᖏᑦ ᐋᖅᑭᒋᐊᖅᑕᐅᖏᓐᓇᕐᖓᑕ. ᑭᓯᐊᓂᓕ, Twitter ᑮᓇᐅᔭᓕᐅᕈᑎᔅᓴᑦᑎᐊᕙᐅᖏᑦᑐᖅ. 

ᑕᐃᒪᐃᒪᓐ, ᓴᓇᒋᐊᖃᕐᑐᑦ ᖃᐅᔨᓴᕈᑕᐅᓂᐊᕐᑐᓂ ᐊᔾᔨᐅᖏᑦᑐᒥ ᓱᓇ ᓴᓐᖏᓂᕆᔭᐅᒻᒪᖔᑕ, ᐋᓐᓂᐊᓐᓈᓗᒃ 

ᑭᖑᕝᕕᓚᐅᕐᒪᑦ.  

ᑕᐃᒪᐃᒃᑲᓗᐊᕐᑎᓪᓗᒍ, Twitter 32.3.9% ᐳᓴᓐᒥ ᐱᕈᖅᐹᓪᓕᓚᐅᕐᑐᖅ ᑕᒫᓂ, 573 ᐃᓄᐃᑦ ᒪᓕᖃᑦᑕᐅᑎᓪᓗᑎ 

ᒫᔾᔨ 31, 2021 ᐱᒋᐊᕐᑐᒍ. 

 

Hootsuite.com Twitter ᑲᑎᒪᖃᑎᒌᓐᓂᕐᒧᑦ ᕿᒥᕐᕈᓂᖅ ᖃᓄᐃᑦ ᑐᓂᖏᓐᓄᑦ ᐊᐃᐱᕆ 1, 2020 – ᒫᔾᔨ 31, 2021 

ᐱᓕᕆᒋᐊᖃᕐᓂᐊᕐᑐᑦ ᐃᓄᓐᓂᑦ ᓄᐊᑦᑎᒐᓱᒋᐊᖓ ᐊᒻᒪᓗ ᑮᓇᐅᔭᓕᐅᕈᑎᒋᒍᓐᓇᕐᑕᖏᑦ ᑐᕌᕈᑎᒋᓗᒋᑦ. 

ᐱᕙᓪᓕᐊᔪᓕᕆᓂᖅ ᐊᒻᒪᓗ ᐱᓕᕆᔾᔪᑎᓂᒃ ᑕᑯᔅᓴᐅᑎᑦᑎᓂᖅ 

ᑲᑎᒪᓂᖅ ᓇᒥ ᐊᒻᒪᓗ ᐅᓪᓗᖓ 

IFTM Top Resa ᐱᐅᕆᔅ ᓰᑏᕝᕙ 2020 

ᐅᖃᓕᒫᒐᕐᓂ ᓂᐅᕕᐊᔅᓴᖃᕐᓂᖅ – ᑲᓇᑕ  ᔫᒪᓂ ᐅᑐᐱᕆ 2020 

Rendez-vous Canada ᑯᐱᐊᒃ ᓄᓇᓕᐸᐅᔭᖓ, ᒪᐃ 2020 

GoMedia ᕕᒃᑐᐊᕆᐊ ᐋᒡᒌᓯ 2020 

ITAC ᐊᕐᕌᒍᑕᒫᖅᓯᐅᑎᖓ ᑲᑎᒪᓂᖅ ᑎᓯᐱᕆ 2020 

TIAC ᐊᕐᕌᒍᑕᒫᖅᓯᐅᑎᖓ ᑲᑎᒪᕕᔾᔪᐊᕐᓂᖅ ᐋᑐᕚ ᔮᓄᐊᕆ 2021 

ᐱᕙᓪᓕᐊᔪᓕᕆᔩᑦ ᐊᒻᒪᓗ ᐱᓕᕆᔾᔪᑎᓂ ᑕᑯᔅᓴᐅᑎᑦᑎᓂᖅ, ᑲᑎᒪᓃᒃ, ᐊᒻᒪᓗ ᑲᑎᒪᓃᑦ ᑲᔪᓯᓚᐅᖏᑦᑐᑦ, ᐊᒥᓲᖏᑦᑐᑦ 

ᖁᒧᐊᖅᑎᑕᐅᓯᒪᔪᒃᑯᑦ ᐱᓕᕆᐊᖃᕈᒪᓪᓗᑎ ᐊᕐᕌᒍ ᓄᓐᖑᐊᓂ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) 

ᐱᓕᕆᖃᑎᖃᓚᐅᕐᑐᑦ ᐊᐅᓪᓚᕐᓂᖅ ᑲᓇᑕᒧ ᐊᖏᓪᓕᕚᓪᓕᑎᑦᑎᒍᒪᓪᓗᑎ ᐱᖃᑕᐅᓂᕆᕙᑦᑕᖓ ᑕᕆᐅᑉ ᐊᑭᐊᓂ 

ᐱᓕᕆᔾᔪᑎᖏᓐᓂ ᐊᒻᒪᓗ ᐱᖃᑕᐅᒍᒫᕐᓗᑎ ᑲᑎᒪᓂᐅᔪᓂ ᐱᓕᕆᔾᔪᑎᖏᑦ ᑕᑯᔅᓴᐅᑎᒃᑲᓐᓂᕋᓱᐊᕐᓗᒋ. 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᓚᐅᕐᑐᑦ ᐊᒻᒪᓗ ᓄᓇᕗᑦ ᐳᓚᕋᖅᑐᓕᕆᔨᖏᑦ ᐊᑕᐅᑦᑎᒃᑯᑦ 

ᐱᖃᑕᐅᒐᔭᕐᓗᑎ. ᐅᑯᐊ ᑲᑎᓐᓂᐅᔪᑦ ᐱᒻᒪᕆᐊᓘᔪᑦ ᐸᓐᓇᐅᑎᖏᓐᓄᑦ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) 

ᐱᓕᕆᐊᖏᓐᓂ.  

ShopNU ᐊᒻᒪᓗ Staycation 

ᔭᒐᐃᓚᐅᕐᓂᖏᓐᓄᑦ ᐸᓐᓇᕐᓂᖅ, ShopNU ᓄᓇᕗᒻᒥ ᐊᕕᑦᑐᓯᒪᔪᑎᒍ ᓄᓇᓕᓐᓄᑦ ᐊᑐᓕᖁᔭᐅᓯᒪᔪᖅ ᐊᐃᑉᐸᖃᕐᑐᑎ 

ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ (NEDA) ᐊᒻᒪᓗ ᓄᓇᕗᒻᒥ ᐳᓚᕋᖅᑐᓕᕆᔨᖏᓐᓂ (TN) 

ᓄᓇᖏᓐᓂ ᓂᐅᕕᖃᑦᑕᖁᔨᓪᓗᑎ ᐊᒻᒪᓗ ᓄᓇᓕᓐᓂ ᐱᕈᖅᐸᓪᓕᐊᑎᑦᑎᒐᓱᐊᕐᑐᑎ. ᐋᓐᓂᐊᓐᓈᓗᒥ ᓄᓇᕐᔪᐊᕐᒥ, 

ᐊᑐᕐᑐᒍ ShopNU, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᓄᓇᕗᒻᒥᐅᓂ ᐊᑐᐃᓐᓇᖃᖅᑎᑦᑎᓚᐅᕐᑐᑦ ᑐᑭᓯᒋᐊᕈᑎᔅᓴᓂ 

ᓇᒥ ᓂᐅᕕᕆᐊᕈᓐᓇᕐᒪᖔᑕ ᐊᒻᒪᓗ ᑕᑯᔅᓴᐅᑎᒐᓱᐊᕐᑐᒋ ᓄᓇᕗᒻᒥ ᓇᒻᒥᓂᕆᔭᐅᒧᑦ ᒪᑯᐊ ᓂᕆᔭᖅᑐᕐᒡᕕᑦ ᐊᒻᒪᓗ 

ᓱᓇᑐᐃᓐᓇᕐᓂᑦ ᓴᓇᖃᑦᑕᕐᑐᑦ ᖃᐅᔨᒪᔭᐅᖁᓪᓗᒋᑦ ᓄᓇᓕᓐᓂ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐋᖅᑭᓯᓚᐅᕐᑐᖅ 

ShopNU ᐴᔅᓴᓂ ᐊᒻᒪᓗ ᓂᐅᕕᐊᔅᓴᐅᑎᑦᑐᒋᑦ, ᐅᑎᖅᑎᑕᐅᓪᓗᓂ $20,000 ᐅᖓᑖᓂ ᑮᓇᐅᔭᐃᑦ ᑐᓂᔭᐅᓪᓗᑎ 

ᓄᓇᕗᒻᒥ ᓇᒻᒥᓂᖃᕐᑐᓄᑦ  ᒥᑭᓂᕐᓴᓂ ᑐᕌᖓᔪᓂ ᓱᓇᑐᐃᓐᓇᐃᑦ ᓴᓇᔭᐅᖃᑦᑕᕐᑐᑦ, ᐳᓚᕋᖅᑐᓕᕆᓂᕐᒧᑦ, ᐊᒻᒪᓗ 

ᓂᐅᕕᕐᕕᓄᑦ. 

ᐊᑐᐊᒐᓕᐊᖑᓯᒪᔫᑉ ᐃᓚᒋᓪᓗᓂᐅ, ᓄᓇᕗᑦ ᐳᓚᕋᖅᑐᓕᕆᔨᖏᑦ ᓴᖅᑮᓚᐅᕐᑐᖅ StaycationNunavut.ca−ᒥ, 

ᖁᒻᒧᐊᖅᑎᑕᐅᓯᒪᔪᒃᑯᑦ ᖃᕆᓴᐅᔭᒃᑯᑦ ᑐᑭᓯᒋᐊᕈᑎ ᐃᑲᔪᖅᑕᐅᖁᓪᓗᒋᑦ ᓄᓇᕗᒻᒥ ᓇᒻᒥᓂᖃᖅᑐᑦ. 

ᖁᒻᒧᐊᖅᑎᑕᐅᓯᒪᔪᒃᑯᑦ ᖃᕆᓴᐅᔭᒃᑯᑦ ᑐᑭᓯᒋᐊᕈᑎ ᓄᓇᕗᒻᒥᐅᑕᓂ ᐅᓪᓗᒥᒨᖓᓕᖅᑎᑕᐅᓯᒪᔪᓂ ᐃᑲᕈᑕᐅᒍᓐᓇᖅᑐᒥ 

ᐃᓕᓐᓂᐊᕈᑕᐅᒍᓐᓇᕐᑐᒥ ᖃᓄᖅ ᐳᓚᕋᖅᑐᓕᕆᓂᕐᓂ ᐱᓕᕆᐊᖃᖃᑦᑕᕐᒪᖔᑕ ᓄᓇᖏᓐᓂ ᐊᒻᒪᓗ ᐊᓯᖏᑦ ᓄᓇᕗᑦ 

ᓄᓇᖏᑦ ᐊᒻᒪᓗ ᐊᕕᑦᑐᖅᓯᒪᔪᑎᒍᑦ. ᐱᕕᖃᖅᑎᑦᑎᒍᓐᓇᕐᒥᔪᖅ ᓄᓇᕗᒻᒥ ᐳᓚᕋᖅᑐᓕᕆᔨᖏᓐᓄᑦ ᓄᑖᓂ 

ᓴᖅᑭᒍᓐᓇᖁᓪᓗᒋᑦ ᓂᐅᕐᕈᑎᓴᖏᓐᓂ ᐊᒻᒪᓗ ᐱᔭᐅᒍᓐᓇᕐᑐᑦ ᑐᕌᖓᓗᑎ ᐅᑭᐅᖅᑕᖅᑐᒥᐅᑕᓄᑦ ᑕᒪᒃᑯᐊ 

ᓂᐅᕐᕈᒍᑕᐅᒐᓱᐊᕐᑐᑦ ᑐᕌᖓᒻᒪᑕ ᐅᑭᐅᖅᑕᖅᑐᒥᐅᑕᐅᖏᑦᑐᓄᑦ. 

ᐃᓯᕆᐊᖃᖏᓐᓂᖏᓐᓄ ᓄᓇᓕᓐᓄ ᐊᕕᑦᑐᖅᓯᒪᔪᑎᒍ, ᐅᑯᐊ ᐊᑐᐊᒐᓕᐊᖑᓯᒪᔪᑦ ᐊᑐᖅᑕᐅᒍᓐᓇᕐᑐᑦ 

ᑮᓇᐅᔭᓕᐅᕈᑕᐅᒍᓐᓇᕐᓗᑎ ᓄᓇᓖᑦ ᐱᓕᕆᕕᖏᓐᓄᑦ. 

ᑕᓚᕖᓴᒥ ᓂᐅᕕᕐᓂᖅ 

ᔮᓄᐊᕆ 2021−ᒥ, ᑎᑎᖅᑲᐃᑦ ᓴᖅᑭᐸᓪᓕᐊᓕᕐᒪᑕ ᑲᓇᑕᒥᐅᑕᐃᑦ ᐃᓱᒪᔅᓴᓯᐅᓕᓚᐅᕐᒪᑕ ᐊᐅᓪᓚᖃᑦᑕᑲᓐᓂᕆᐊᔅᓴ. 

ᐃᓱᒪᒋᔭᐅᖁᓪᓗᒍ ᓄᓇᕗᑦ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑕᑯᔅᓴᐅᑎᑦᑎᓚᐅᕐᑐᑦ 30 ᓴᑲᓐᒥ ᐊᑯᓂᐅᓂᓕᒻᒥ 

ᓰᐲᓰ ᑕᓚᕖᓴᖓᒍ ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ. ᑕᓚᕖᓴᒃᑯᑦ ᑕᑯᔅᓴᐅᖃᑦᑕᓂᐊᕐᑐᖅ ᓂᐅᕕᐊᔅᓴᕆᔭᐅᔪᑦ ᔮᓄᐊᕆ 

18−ᒥ ᐱᒋᐊᕐᓗᑎ ᒫᔾᔨ 31−ᕈᕋᓱᐊᕐᓂᖓᓄ. ᑕᓛᕖᓴᒃᑯᑦ ᑕᑯᔅᓴᐅᑎᑕᐅᔪᓂ ᓄᖅᑲᖓᑲᐃᓐᓇᑎᓪᓗᒋᑦ 

ᑕᑯᔅᓴᐅᑎᑕᐅᖃᑦᑕᕐᑐᑦ ᐊᐅᓚᔪᓕᐊᖑᓯᒪᔪᑦ ᑕᒪᒃᑮᓐᓂ ᐱᖓᓱᓂ ᐊᕕᑦᑐᓯᒪᔪᑎᒍ ᓄᓇᓕᓐᓂ ᓄᓇᕗᒻᒥ, 

ᓂᐅᕕᖅᑕᐅᓯᒪᔪᑦ ᓄᓇᓕᓐᓂ ᐊᐅᓚᔪᐊᓂ ᓴᓇᖃᑦᑕᕐᑐᓂ ᐊᒻᒪᓗ ᓄᓇᓕᓐᓂ ᐃᖏᐅᓯᓕᐊᖑᓯᒪᔪᓂᓪᓗ. 

ᖁᒻᒪᐊᖅᑎᑕᐅᓯᒪᔪᒃᑯᑦ ᖃᕆᓴᐅᔭᐅᒃᑯᑦ ᑐᑭᓯᒋᐊᕈᑎᖓ ᓴᓇᔭᐅᓕᖅᑭᑦᑐᖅ 

ᐱᒋᐊᕐᓗᒍ 2021, Drupal 7, ᐊᑐᖅᑕᐅᖃᑦᑕᕐᑐᖅ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᖁᒻᒧᐊᖅᑎᑕᐅᓯᒪᔪᒃᑯᑦ 

ᖃᕆᓴᐅᔭᒃᑯᑦ ᑐᑭᓯᒋᐊᕈᑎᖓ ᓴᓇᔭᐅᓯᒪᔪᖅ, ᐊᑐᖅᑕᐅᒍᓐᓃᖅᑐᖅ. ᑕᐃᒪᐃᒪᓐ, ᓴᓇᔭᐅᓕᖅᑭᒋᐊᖃᓚᐅᕐᑐᖅ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑐᑭᓯᒋᐊᕈᑎᖓ. ᐅᓇ ᑐᑭᓯᒋᐊᕐᕕᒃ ᓴᓇᔭᐅᒃᑲᓐᓂᕆᐊᖃᓚᐅᕐᑐᖅ 

ᓈᒻᒪᑦᑎᒐᓱᐊᕐᓗᒍ ᐱᓕᕆᔾᔪᑎᓄᑦ ᐊᑐᐊᒐᓕᐊᖑᓯᒪᔪᒧᑦ. ᓄᑖᖅ ᑐᑭᓯᒋᐊᕐᕕᒃ ᓴᓇᔭᐅᓚᐅᕐᑐᖅ ᐊᒻᒪᓗ 

ᓴᖅᑭᖅᑕᐅᓛᖅᑐᓂ ᒫᔾᔨᐅᓕᐸᖅ.  

ᐱᓕᕆᖃᑎᖃᕐᓂᖅ ᐊᐅᓪᓚᕐᓂᖅ ᑲᓇᑕᒧᑦ ᐊᒻᒪᓗ CanNor 

ᓄᕙᒡᔪᐊᕐᓇᖅ-19 ᐊᑦᑐᐃᓯᒪᓪᓚᕆᒻᒪᑦ ᓄᓇᕐᔪᐊᕐᒥ ᑮᓇᐅᔭᓕᐅᕈᑕᐅᕙᑦᑐᓂ, ᐱᓗᐊᖅᑐᒥ ᐳᓚᕋᖅᑐᓕᕆᓂᖅ. 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᒡᒐᓇᕈᑎᖃᕐᑐᑦ ᐅᐱᓐᓇᕋᓂ ᖃᐅᔨᒪᔭᐅᑦᑎᐊᖏᓐᓂᖓᓄ ᓇᒦᓐᓂᖓ. 

ᐅ<ᓗᖓᐃᔭᐃᒍᑎᔅᓴᒥ ᐋᖅᑭᓯᒋᐊᖃᕐᑐᑦ ᐃᑲᔪᕈᑕᐅᓂᐊᕐᓗᓂ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᓇᒦᓂᖓ 

ᖃᐅᔨᔭᐅᑎᒐᓱᐊᕐᓗᒍ. ᐊᐅᓚᕐᓂᖅ ᑲᓇᑕᒧ (DC) ᐊᒻᒪᓗ CanNor-ᑯᑦ ᐃᑲᔪᖅᑐᒻᒪᕆᐅᓚᐅᕐᑑᒃ ᑕᑯᔭᖅᑐᕐᓯᒪᓕᕐᓗᒍ 

ᓄᓇᕗᑦ (DN) ᐊᐅᓚᓂᕆᔭᖓ ᑮᓇᐅᔭᑎᒍᑦ. ᑮᓇᐅᔭᐃᑦ ᐃᑲᔪᕐᓂᖃᓚᐅᕐᑐᖅ ᑕᑯᔅᓴᐅᑎᑕᐅᒐᓱᐊᕐᑐᑎ ᓄᓇᓕᓐᓂ 

ᐳᓚᕋᖅᑐᓕᕆᓂᐅᔪᑦ ᐊᒻᒪᓗ ᓄᐊᑦᑎᓪᓗᑎ ᐃᓗᓕᕆᓂᐊᖅᑕᖏᑦ.  

ᐊᐅᓚᕐᓂᖅ ᑲᓇᑕᒧᑦ ᑮᓇᐅᔭᑎᒍᑦ ᐃᑲᔪᕐᓂᖓ ᐃᑲᔪᕐᓱᐃᓂᐊᕐᑐᖅ ᑮᓇᐅᔭᐃᑦ ᔭᒐᓱᐅᓯᒪᔪᑦ ᐅᑎᑦᑎᑕᐅᒐᓱᐊᕐᓂᒃᑯᑦ. 

ᑐᓂᔭᐅᔪᑦ ᐃᑲᔪᖅᑐᐃᔪᖅ ᐊᐅᓪᓚᕐᓂᖅ ᓄᓇᕗᒧᑦ ᐱᓕᕆᔪᔾᑎᖏᓐᓄᑦ ᐱᓗᐊᖅᑐᒥ ᐅᑭᐅᖅᑕᖅᑐᑎᐊᕙᒃ 

ᐊᐅᓚᑦᑕᐅᑎᐊᕋᓱᐊᕐᓂᖓᓄᑦ, ᑐᕌᕋᖃᕐᑐᑎ ᓄᓇᕗᑦ ᐊᓯᐊᓂ ᓄᓇᓕᓐᓂ.  

ᐱᓕᕆᔾᔪᑎᓄᑦ ᐸᓐᓇᕐᓂᖅ 

ᑐᑭᓯᓇᓕᒪᐅᕐᒪᓐ 2020/2021ᐊᕐᕌᒍᖓ ᐊᔾᔨᐅᔮᖏᒻᒪᓐ ᐱᓕᕆᔾᔪᑎᓂ ᑕᑯᔅᓴᐅᑎᑦᑎᒐᓱᐊᕐᓂᕐᒥ ᒫᔾᔨ 

ᐱᒋᐊᖓᓐᓂᖓᓂ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᓴᓇᓚᐅᕐᑐᖅ ᐱᓕᕆᔾᔪᑎᓄᑦ ᐸᓐᓇᐅᑎᒥ ᐊᒻᒪᓗ 

ᐅᓪᓗᒥᒨᖓᓕᖅᑎᑕᐅᓪᓗᓂ ᐊᐅᓚᓂᐊᕐᓗᓂ ᐊᕐᕌᒍᓄᑦ ᐱᖓᓱᓄᑦ. ᐅᓇ ᐸᓐᓇᐅᑎ ᑐᕌᖓᔪᖅ ᓱᓇᓂ 

ᐋᖅᑭᓱᐃᒋᐊᖃᕐᓂᐊᕐᒪᖔᑕ ᐊᑐᕋᔅᓴᓂ ᑐᕌᖓᔪᓂ ᐅᐸᑦᑕᐅᒍᓐᓇᕐᑐᓂ ᐊᒻᒪᓗ ᑲᔪᓯᒍᑎᔅᓴᑦᑎᐊᕙᓂ ᒪᑐᓯᒪᑎᓪᓗᒋᑦ 

ᐊᕕᑦᑐᖅᓯᒪᔪᑦ ᓄᓇᓖᑦ. ᐸᓐᓇᐅᑎ ᐋᖅᑭᑦᑕᐅᓚᐅᕐᑐᑦ ᑐᕌᒐᔅᓴᕆᔭᐅᓂᐊᕐᓗᓂ ᐱᓕᕆᔾᔪᑎᔅᓴᓄᑦ, ᐅᑯᓂᖓ ᐃᓚᖃᕐᑐᑦ: 

 ᖃᐅᔨᒪᔭᐅᑦᑎᐊᖁᔭᐅᓪᓗᓂ ᓄᓇᕗᑦ ᐅᐸᑦᑕᐅᒍᓐᓇᕐᓂᖓ ᑲᔪᓯᑎᑕᐅᖏᓐᓇᕐᓂᐊᕐᒪᑦ 

ᐃᓯᖅᑕᐅᒋᐊᖃᖏᒃᑲᓗᐊᕐᑎᓪᓗᒍ ᒫᓐᓇ. 

● ᓴᓇᓗᑎ ᐊᑐᖅᑕᐅᒍᓐᓇᕐᑐᓂ ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑐᕌᖓᔪᓂ ᐱᒍᒪᔭᒥᓂ ᐱᒍᓐᓇᓂᐊᕐᓗᑎ. 

● ᑮᓇᐅᔭᓕᐅᕈᑎᔅᓴᐃᑦ ᐊᖏᓪᓕᑎᒐᓱᐊᕐᓗᒋᑦ ᐃᑲᔪᖅᑐᐃᓂᒃᑯᑦ ᓴᓇᔭᐅᓂᒃᑯᑦ ᐊᒻᒪᓗ ᑕᑯᔅᓴᐅᑎᑕᐅᒐᓱᐊᕐᓗᑎ 

ᓄᓇᓖᑦ, ᐊᕕᑦᑐᖅᓯᒪᔪᑎᒍᑦ ᓄᓇᓖᑦ, ᐊᒻᒪᓗ ᑲᓇᑕᒥ ᐳᓚᕋᖅᑐᓕᕆᓂᕐᒧᑦ ᓂᕈᐊᕋᔅᓴᐃᑦ ᐊᒻᒪᓗ 

ᐊᑐᖅᑕᐅᖃᑦᑕᓂᐊᕐᑐᑦ. 

● ᓴᓇᓗᑎ ᐊᑐᐊᒐᕐᓂ ᑲᑐᔾᔨᓂᒃᑯᑦ ᑎᒍᓯᒍᑕᐅᓂᐊᕐᑐᓂ ᐃᑲᔪᕈᑎᓴᓂ ᐊᖏᓪᓕᒋᐊᖅᑎᑕᐅᒐᓱᐊᕐᓗᓂ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐱᓕᕆᔾᔪᑎᔅᓴᖏᑦ. 

● ᐊᖏᓪᓕᒋᐊᕐᓗᒋ ᐳᓚᕋᖅᑐᓕᕆᓂᕐᒧᑦ ᐱᓕᕆᔾᔪᑎᑦ, ᓄᓇᕗᒻᒥᐅᑕᐃᑦ ᓇᒻᒥᓂᑖᕈᒪᓂᕐᓴᐅᓂᐊᕐᒪᑕ 

ᐳᓚᕋᖅᑐᓕᕆᓂᕐᒧᑦ ᐱᓕᕆᐊᖃᕐᓗᑎ. 

● ᑲᑐᔾᔨᓂᒃᑯᑦ ᐅᕝᕙᓘᓐᓃᑦ ᐃᓚᒌᓐᓂᒃᑯᑦ ᐃᓕᖅᑯᓯᖏᑎᒍ ᐱᓕᕆᐊᖃᕐᓗᑎ ᒪᑯᓂᖓ ᓴᓇᐅᒐᕐᓂᑦ, 

ᐃᖏᕈᓯᕐᓂ, ᐅᕝᕙᓘᓃᑦ ᐊᐅᓚᔪᓂ ᓴᓇᓗᑎ. 

● ᐃᑲᔪᕐᓱᕐᓗᒋᑦ ᖃᓄᖅᑑᕈᑎᔅᓴᐃᑦ ᐊᒻᒪᓗ ᐃᓱᒪᔅᓴᕐᓯᐅᓗᑎ ᓴᖅᑭᖅᑕᐅᒃᑲᓐᓂᕋᓱᐊᕐᓂᖓᓄᑦ ᐳᓚᕋᖅᑐᓕᕆᓂᖅ 

ᐱᒡᒐᓇᖅᑐᔅᓯᐅᕋᓗᐊᕐᑎᓪᓗᑕ ᓄᕙᒡᔪᐊᕐᓇᖅ-19 ᐊᑐᖅᑕᕗᑦ. 

 

ᖃᐅᔨᒋᐊᕐᓗᑎ ᓱᓇ ᐱᐅᔪᒃ ᐱᐅᖏᑐᓪᓗ ᐊᒻᒪᓗ ᐊᑐᑦᑕᐅᔪᑦ 

ᐊᑐᖅᑕᐅᑦᑎᐊᖃᑦᑕᕐᑐᑦ ᓇᓗᓇᐃᒃᑯᑕᐃᑦ (KPI) ᓴᓇᔭᐅᓯᒪᔪᑦ ᒪᓕᓪᓗᑎ ᐊᑦᑐᖅᑕᐅᓯᒪᓂᖏᑦ ᓄᕙᒡᔪᐊᕐᓇᖅ-19−ᒧᑦ. 

ᐊᒻᒪᓗ ᐳᓚᕋᖅᑐᓕᕆᓂᕐᒧᑦ ᑮᓇᐅᔭᓕᐊᑦ ᓄᓇᕗᒻᒥᐅᑕᓅᖅᑲᑎᓪᓗᒋᑦ, ᑕᐃᒪᐃᓚᐅᖏᒻᒪᑕ ᐊᕐᕌᒍ 2020/2021−ᒥ, 

ᑭᓯᐊᓂᓕ, ᐃᓚᖏᑦ ᐱᐅᔪᒥ ᓴᖅᑭᓚᐅᕐᑐᑦ ᐊᑦᑐᖅᑕᐅᓯᒪᒐᓗᐊᕐᑎᓪᓗᒋ: 

 ᖃᐅᔨᒪᔭᐅᓂᖓ ᐊᖏᓪᓕᕚᓪᓕᓚᐅᕐᑐᖅ ᐊᒻᒪᓗ ᐊᑐᖅᑕᐅᓕᖅᑐᓂ #thespiritofthearctic 

(ᐅᑭᐅᖅᑕᖅᑐᑦᑎᐊᕚᓗ) ᐳᓛᕆᐊᖅᑐᓄᑦ, ᓄᓇᕗᒻᒥᐅᓄᑦ, ᐊᒻᒪᓗ ᐱᓕᕆᖃᑎᖏᓐᓄᑦ 

ᓇᓗᓇᐃᒃᑯᑕᖅ ᐱᒻᒪᕆᐅᒻᒪᓐ ᑲᑎᑎᑦᑎᒐᓱᐊᕐᓂᕐᒥᑦ, ᐊᒻᒪᓗ ᐊᑐᖅᑕᐅᓕᖅᑭᖃᑦᑕᕐᑐᓂ ᓄᓇᕗᒻᒥᐅᓄᑦ ᐊᒻᒪᓗ 

ᐳᓛᕆᐊᑐᐃᓐᓇᕆᐊᖃᕐᑐᓄᑦ ᑕᒪᒃᑭ – ᓴᖅᑮᓪᓗᓂ ᐳᓚᕋᖅᑐᓕᕆᕐᓂᕐᒧᑦ ᐱᓕᕆᔾᔪᑎᔅᓴᓄᑦ. 



78 
 

 ᐊᖏᓪᓕᕚᓪᓕᕐᑐᓂ ᐅᐸᑦᑕᐅᖃᑦᑕᕐᑐᑦ ᐱᐅᓪᓗᓂᓗ ᐅᖃᖃᕐᑕᕐᑐᑎ ᐃᒪᓐᓇ “ᐳᓛᕆᐊᓵᕈᒪᓕᖅᑐᖓ”. ᑕᒪᓐᓇ 

ᐊᑐᖅᑕᐅᓚᐅᕐᑐᖅ ᓂᐅᕕᖅᑕᐅᑎᑕᐅᒐᓱᐊᕐᑐᑎ ᓴᓇᐅᒐᕐᓂ ᓂᐅᕕᐊᔅᓴᖃᕐᑐᑦ ᖃᕆᓴᐅᔭᒃᑯᑦ ᓂᐅᕕᐊᔅᓴᖃᕐᑐᑦ 

ᐊᒻᒪᓗ ShopNU-ᑯᑦ, ᑮᓇᐅᔭᓕᐅᕈᑕᐅᑦᑕᐅᑎᒋᓚᐅᕐᑐᖅ ᓇᒻᒥᓂᖃᕐᑐᓄᑦ. ᓇᒻᒥᓂᓖᑦ ᐊᑐᕐᑐᑎ ᕿᕐᓕᕐᑐᓂ 

ᓄᓇᕗᒻᒥ ᓂᐅᕕᖁᔨᓪᓗᑎ, ᓂᐅᕕᖃᑦᑕᓚᐅᕐᒪᑕ ᓄᓇᖃᖅᑳᖅᑐᒥᓂᐅᖏᑦᑐᑦ ᐳᓚᕋᖅᑐᓕᕆᔨᖏ ᑕᐃᒪᐃᑦᑐᓂ 

ᓂᐅᕕᐊᔅᓴᖃᖏᒻᒪᑕ. ᑲᒻᐸᓂᐅᔪᑦ ᒪᑯᐊ ᐅᐊᓴᐅ (Uasau), ᐃᕙᓗ, ᑳᐱᑦᑕᖅ ᑕᑯᔅᓴᐅᓚᐅᕐᑐᑦ. 

ᖃᐅᔨᒪᔭᐅᒋᐊᖃᖏᑦᑐᓄᑦ ᐱᔾᔪᑎᒋᓪᓗᒍ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᖃᐅᔨᒪᖏᑦᑐᑦ ᓇᑭᑦ 

ᑮᓇᐅᔭᓕᐅᕐᓂᕐᒪᑕᖔᑕ, ᑭᓯᐊᓂᓕ, ᓇᓗᓇᖏᑦᑐᖅ ᑕᑯᔅᓴᐅᑎᑕᐅᖃᑦᑕᕐᓂᖏᓐᓄᑦ ᓂᐅᕕᐊᓴᐅᑎᑕᐅᔪᑦ 

ᑮᓇᐅᔭᓕᐅᖃᑦᑕᕐᑐᑦ. 

 

 ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᑎᑎᖅᑲᐅᓯᐊᒃᑲᔪᓚᐅᕐᑐᑦ ᐊᒻᒪᓗ ᑐᔅᓯᕋᖅᕕᐅᓪᓗᑎ ᑐᑭᓯᒋᐊᕈᑎᔅᓴᓂ 

ᐳᓛᕆᐊᖅᑕᐅᒍᒪᓂᖓᓄᑦ ᓄᓇᕗᑦ ᐃᖏᕐᕋᒍᓐᓇᖅᑎᑕᐅᓕᖅᐸᑕ, ᓄᓇᓕᓐᓂ ᐳᓛᕆᐊᖅᕕᖏᑦ ᐊᒻᒪᓗ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᖃᕆᓴᐅᔭᒃᑯᑦ ᑎᑎᖅᑲᖃᖅᕕᖓᒍᑦ. 

 

 ᐃᑲᔪᕐᓱᖅᑕᐅᖁᓪᓗᒋᑦ ᐊᑐᐊᒐᓕᐊᖑᓯᒪᔪᑦ ᑕᑯᔅᓴᐅᑎᑕᐅᔪᓄᑦ ᐅᐸᑦᑕᐅᖔᓗᑎ, ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ 

(DN) ᑐᓂᔭᐅᓯᒪᔪᓂᒃ ᑮᓇᐅᔭᓂ $140,000−ᓂ ᓄᓇᓕᓐᓂ−ᐋᖅᑭᓱᖅᑕᐅᓯᒪᔪᓂ ᓄᐊᑦᑎᔾᔪᑕᐅᓂᐊᕐᑐᓂ 

ᐊᔾᔨᓕᐅᕆᔩᑦ ᐊᔾᔨᓕᐅᕈᕆᒋᐊᖅᑐᓚᐅᕐᑐᑦ ᐸᓐᓂᖅᑑᒧᑦ ᐳᓚᕋᖅᑐᓕᕆᓂᕐᒧᑦ ᐱᔾᔪᑎᖃᕐᑐᑎ, 

ᐃᖅᑲᓇᐃᔭᖃᑎᖃᕐᑐᑎ ᓄᓇᓕᓐᓂ ᐊᐅᓪᓚᐅᔾᔨᔨᖏᓐᓂ ᐊᒻᒪᓗ ᓇᒻᒥᓂᕆᔭᐅᔪᓂ, ᓴᓇᔨᓂ, ᐊᒻᒪᓗ 

ᓄᓇᓕᓐᓂ ᑕᑯᔅᓴᐅᑎᑕᐅᖁᓪᓗᒍ ᓄᓇᖓ. ᐊᔾᔨᓕᐅᖅᑕᐅᔪᑦ ᐊᑐᖅᑕᐅᓛᕐᑐᑦ ᑕᑯᔅᓴᐅᑎᑕᐅᓗᑎ 

ᐃᑲᔪᕐᓱᕈᑕᐅᓂᐊᕐᓗᓂ ᐅᐸᑦᑕᐅᖃᑦᑕᖁᓪᓗᒍ ᐊᒻᒪᓗ ᐊᒥᓱᕐᕈᕐᕚᓪᓕᖁᓪᓗᒋᑦ ᐳᓛᕆᐊᖅᐸᑦᑐᑦ ᓄᓇᖓᓄ. 

 

 ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᐊᐃᑉᐸᖃᕐᑐᑎ ᓄᓇᕗᑦ ᐳᓚᕋᖅᑐᓕᕆᔨᖏᓐᓂ ᐊᑐᖅᑕᐅᖃᑦᑕᖁᓪᓗᒍ 

Staycation ᓂᐅᕕᐊᔅᓴᕆᔭᖏᑦ ᓄᓇᕗᒻᒥᐅᓄᑦ.  

 

 ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) ᓴᓐᖏᔪᒥᑦ ᐱᓕᕆᖃᑎᖃᖃᑦᑕᕐᑐᑦ ᐊᐅᓪᓚᕐᓂᑦ ᑲᓇᑕᒧ, ᓄᓇᕗᑦ 

ᐳᓚᕋᖅᑐᓕᕆᔨᖏᑦ, CanNor ᑲᑐᑎᔭᐅᑦᑎᐊᕐᓗᓂ ᐱᓕᕆᐊᕆᔭᐅᓛᕐᒪᓐ ᐊᒻᒪᓗ ᐱᐅᔪᒥ ᐊᑐᖅᑕᐅᒐᔅᓴᐃᑦ 

ᒪᑐᐃᖅᑕᐅᑉᐸᑕ ᓄᓇᓖᑦ.  

 

 ᐊᔾᔨᐅᖏᑦᑐᑦ ᐱᓕᕆᐊᑦ ᐅᑯᐊᖑᔪᑦ ShopNU ᐊᒻᒪᓗ ᓄᓇᓕᓐᓂ ᑕᑯᔅᓴᐅᑎᑕᐅᔪᑦ ᓴᓇᐅᒐᐃᑦ ᐊᒻᒪᓗ 

ᐃᓕᖅᑯᓯᖏᑦ ᐃᑲᔪᕐᓂᖃᓚᐅᕐᑐᖅ ᐊᑦᑐᖅᑕᐅᓯᒪᒐᓗᐊᕐᑎᓪᓗᒋᑦ ᓄᕙᓐᓇᕐᔪᐊᕐᒧᑦ, ᑭᓯᐊᓂᓕ, 

ᓄᖅᑲᑎᑦᑎᒍᓐᓇᓚᐅᖏᑦᑐᑦ 100%-ᒥ ᐳᓚᕋᕐᓂᖅ ᓄᓇᓕᓐᓄᑦ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) 

ᐱᓕᕆᐊᖃᐃᓐᓇᓚᐅᕐᑐᑦ ᑕᑯᔅᓴᐅᑎᑕᐅᒐᓱᐊᕐᑐᓂ ᓄᓇᕗᑦ ᐅᐸᒐᖦᓴᐅᓂᖓᓄ ᒡᑭᓇᐅᔭᖃᑦᑎᐊᖏᒃᑲᓗᐊᕐᑐᑎ. 

ᐅᓇ ᖃᐅᔨᒃᑲᐃᔾᔪᑎᑦᑎᐊᕙᐅᓚᐅᕐᑐᖅ ᓄᓇᕗᑦ ᐅᐸᒐᔅᓴᐅᓂᖓ. ᕿᕐᓕᕐᑐᑦ ᕿᒥᕐᕈᐊᕋᔅᓴᐃᑦ 

ᐊᖏᓪᓕᕙᓪᓕᐊᑐᐃᓐᓇᕐᑐᖅ ᑲᑎᑎᑦᑎᓂᕐᒥᑦ ᐊᒻᒪᓗ ᐱᐅᒋᔭᐅᓪᓗᓂ. ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ (DN) 

ᐃᓱᒪᔪᑦ ᐊᐅᓪᓚᐅᔾᔨᔨᑦ ᐊᑐᐃᓐᓇᐅᓛᕐᑐᑦ ᓄᓇᓖᑦ ᒪᑐᐃᕐᐸᑕ. 

ᐋᖅᑭᔅᓯᒍᑏᑦ 

2020 ᐱᒋᐊᖓᕐᓂᖓᓂ ᐳᓚᕋᕐᓂᖅ ᓄᖅᑲᑲᓪᓚᓚᐅᕐᒪ ᓄᓇᕐᔪᐊᕐᒥ, ᐊᒻᒪᓗ ᓄᓇᕗᑦ ᑕᐃᒪᐃᑐᐃᓐᓇᓚᐅᕐᒥᔪᖅ. 

ᓄᖅᑲᕈᑕᐅᔪᖅ ᐊᔾᔨᐅᓚᐅᖏᑦᑐᖅ, ᒐᕙᒪᓄᑦ ᓄᖅᑲᖅᑎᑕᐅᒐᓱᐊᕐᑐᓂ ᐋᓐᓂᐊᒻᒪᕆᐊᓘ ᓄᓇᕐᔪᐊᖅ 

ᑕᑯᓚᐅᕐᓯᒪᖏᑕᖓ ᐊᕐᕋᒍ 100-ᐃᑦ.  

ᐳᓛᕆᐊᕈᒪᓂᖅ ᐱᕈᖅᐸᓪᓕᐊᕗᖅ. ᑲᓇᑕᒥᐅᑕᐃᑦ ᓇᓗᓇᖏᑦᑐᖅ ᐊᐅᓪᓚᖃᑦᑕᕈᒪᓛᕐᑐᑦ ᓄᕙᓐᓇᕐᔪᐊᖅ ᐊᓂᒍᖅᐸᑦ, 

ᐊᒻᒪᓗ ᒫᓐᓇ ᐱᓗᐊᖅᑐᒥ ᐅᐸᔅᓯᒍᒪᓛᓕᕐᑐᐃᑦ ᐅᐸᓚᐅᕐᓯᒪᖏᑦᑕᖏᑦ ᑲᓇᑕᒥ. ᐱᑕᖃᖏᓇᑦᑕ ᓄᐊᑕᐅᓯᒪᔪᓂᑦ 

ᑎᑎᖅᑲᓂ ᐅᐸᑦᑕᐅᓚᐅᖏᓐᓂᖓᓄ ᐅᐱᓐᓇᕋᓂ ᐳᓚᕋᕐᓂᖅ ᓄᖅᑲᖅᑎᑕᐅᓚᐅᕐᒪᑦ, ᑕᒪᓐᓇ ᑕᑯᓯᒪᔭᕗᑦ 

ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ ᕿᒥᕐᕈᔭᐅᖃᑦᑕᕐᓂᖓ ᖁᒻᒧᐊᖅᑎᑕᐅᓯᒪᔪᒃᑯᑦ ᖃᕆᓴᐅᔭᒃᑯᑦ ᑐᑭᓯᐊᒋᐊᕐᕕᓂ ᐊᒻᒪᓗᑦᑕᐅ 

ᐅᓂᒃᑳᓕᐊᖑᓯᒪᔪᑦ ᐳᓚᕋᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏ ᑲᓇᑕᒥ, ᓄᓇᖃᖅᑳᖅᑐᒥᓃᑦ ᐳᓚᕋᖅᑐᓕᕆᓂᕐᒧᑦ 

ᑲᑐᔾᔨᖃᑎᒌᖏᑦ ᑲᓇᑕᒥ, ᐊᒻᒪᓗ ᐊᐅᓪᓚᕐᓂᖅ ᑲᓇᑕᒧ. 



79 
 

ᓴᖅᑭᐸᓪᓕᐊᓕᕐᑐᑦ ᐃᓱᓕᓐᓂᕆᓕᖅᑕᖓ ᓄᕙᓐᓇᕐᔪᐊᖅ. ᐊᕕᑦᑐᓯᒪᔪᑎᒍ ᓄᓇᓖᑦ ᐅᑭᐅᖅᑕᖅᑐᒥ ᑐᔪᕐᒥᕕᖏᑦ, 

ᐊᖏᕐᕋᓂ ᑐᔪᕐᒥᕖᑦ, ᓄᓇᒥ ᐊᐅᓚᐅᔾᔨᔨᑦ, ᓄᓇᒥ ᑐᔪᕐᒥᕖᑦ, ᒥᑭᓂᕐᓴᐃᑦ ᐊᐅᓪᓚᐅᔾᔨᔨᑦ, ᐊᒻᒪᓗ ᓄᓇᕗᒻᒥᐅᑦ 

ᐃᖅᑲᓇᐃᔭᖅᑐᑦ ᐱᓕᕆᕕᓂ ᐊᒻᒪᓗ ᐅᒥᐊᕐᔪᐊᕐᒥ ᐱᓕᕆᔨᑦ ᑕᒫᓃᓚᐅᕐᑐᑦ ᓱᓕ ᓄᕙᓐᓇᕐᔪᐊᖅ ᐃᓱᓕᑉᐸᑦ.  

ᒫᓐᓇ, ᐱᓕᕆᕕᒃ ᓱᓕ ᑲᔪᓰᓐᓇᕐᓂᐊᕐᑐᖅ ᑮᓇᔭᐅᓂᒃ ᐃᑲᔪᖅᑐᐃᓗᑎ ᓄᓇᓕᐅᔪᒥ ᐳᓛᕆᐊᖅᓯᒪᔪᓕᕆᔨᒃᑯᑦ ᐊᒻᒪᓗ 

ᐱᐅᓯᑐᖃᓕᕆᔨᒃᑯᑦ ᐱᓕᕆᐊᓐᓃᖔᕐᓗᑎ ᐊᒻᒪᓗ ᐱᓕᕆᖃᑎᖃᐃᓐᓇᕐᓂᐊᕐᑐᑦ ᑲᓇᑕᒥ ᐊᒻᒪᓗ ᐅᑭᐅᖅᑕᖅᑐᒥ 

ᐊᕕᑦᑐᕐᓯᒪᔪᑎᒍᑦ ᓄᓇᖏᓐᓂ ᐃᖅᑲᓇᐃᔭᖅᕕᓂ ᑲᔪᓰᓐᓇᖁᓪᓗᒍ ᐱᓕᕆᐊᕆᔭᕗᑦ, ᐃᓕᓐᓂᐊᓂᒃᑯᑦ, ᓄᓇᓕᓐᓂ 

ᐃᓕᓐᓂᐊᑎᑦᑎᓂᖅ, ᐊᒻᒪᓗ ᐱᕙᓪᓕᐊᒍᑎᔅᓴᓄᑦ ᑐᑭᒧᐊᕈᑎᔅᓴᓂ. ᐱᒻᒪᕆᐅᒻᒪᑦ ᑐᑭᓯᔭᐅᑦᑎᐊᕆᐊᖃᕐᓂᖏᓐᓂ 

ᐊᑦᑐᖅᑕᐅᓯᒪᔪᑦ ᐳᓚᕋᕐᑐᓕᕆᓂᕐᒧᑦ ᐱᓕᕆᔾᔪᑎᓄ ᐊᑭᓕᖅᓱᖅᑕᐅᒋᐊᓖᑦ ᐅᕙᓘᓐᓃᑦ ᑮᓇᐅᔭᓕᐅᕈᑎᔅᓴᐃᑦ, 

ᐅᖃᐅᓯᖃᕈᓐᓇᖏᑦᑐᒍᑦ ᑮᓇᐅᔭᓕᐅᕈᑕᒥᓂᕐᓂᒃ ᓄᓇᕗᒻᒥ ᐃᓯᕆᐊᖃᖁᔨᑎᓐᓇᑕ. ᖃᐅᔨᔭᐅᒍᓐᓇᕐᑐᖅ ᑭᓯᐊᓂᓕ, 

ᖃᐅᔨᒪᒐᑦᑕ ᐳᓚᕋᖅᑐᓕᕆᔨᑦ ᐅᑕᖅᑭᑦᑎᐊᕈᓐᓇᓚᐅᕐᒪᑕ ᐱᒡᒐᓇᖅᑐᖅᓯᐅᑎᓪᓗᑕ ᐊᒻᒪᓗ ᐅᑕᖅᑭᑎᐊᕐᑐᑎ 

ᑐᓐᖓᓱᑦᑎᑎᓛᕐᓂᖏᓐᓂ ᓄᓇᕗᒻᒧ ᐊᕐᕌᒍ 2021-2022. 

ᓄᓇᕐᔪᐊᕐᒥᓕᒫᒥ ᖃᕗᓐᓇᐃᑦ ᐊᑐᖅᑕᐅᖏᓐᓇᖏᒻᒪᑕ. ᐊᑦᑐᖅᑕᐅᓯᒪᓂᖏᑦ ᐳᓚᕋᖅᑐᓕᕆᔨᑦ, 

ᐊᑲᐅᓈᓯᒪᖏᒃᑲᓗᐊᕐᑎᓪᓗᒍ, ᑕᐃᒪᐃᖏᓐᓇᔾᔮᖏᑦᑐᖅ. ᐅᑉᐱᕈᓱᑉᐳᒍ ᐊᒥᓲᖏᑦᑑᒐᓗᐊᑦ ᐳᓚᕋᖅᑐᓕᕆᔨᑦ ᐅᑎᓛᕐᑐᑦ 

ᐊᕐᕌᒍ 2021-2022−ᒥ.  

 

 

  



80 
 

ᐅᐃᒍᖓ A 

ᐅᓂᒃᑳᑦ ᐱᕙᓪᓕᐊᔪᓕᕆᓂᕐᒧᑦ ᑎᑎᖅᑲᐃᑦ (ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ) 

 
ᐱᕙᓪᓕᐊᔪᓕᕆᔩᑦ – ᐃᒪᓐᓇ ᑕᐃᔭᐅᒻᒥᔪᑦ “ᐊᑭᖃᖏᑦᑐᑦ ᐱᕙᓪᓕᐊᔪᓕᕆᔩᑦ” ᐱᔾᔪᑎᖃᕐᑐᖅ ᑕᑯᔭᐅᖁᔭᐅᔪᑦ 

ᑕᑯᔅᓴᐅᑎᑕᐅᒐᓱᐊᕐᓂᒃᑯᑦ ᓴᖅᑭᖅᑕᐅᑎᑕᐅᖏᑦᑐᑦ (ᐊᑭᓕᕐᓱᖅᑕᐅᓪᓗᑎ ᐱᕙᓪᓕᐊᔪᓕᕆᔩᑦ) ᐅᕝᕙᓘᓐᓃᑦ 

ᓇᒻᒥᓂᑖᕐᑐᑎ (ᓇᒻᒥᓂᕆᔭᐅᓕᖅᑐᑎ ᐱᕙᓪᓕᐊᔪᓕᕆᔩᑦ). ᐃᒪᐃᒍᓐᓇᕐᓗᓂ, ᑎᑎᕋᖅᑕᐅᔪᑦ ᓱᓇᑐᐃᓐᓇᐃᑦ 

ᓇᒥᓂᕆᔭᐅᔫᑉ/ᓂᐅᕕᐊᔅᓴᖅ/ᑲᑐᔾᔨᖃᑎᒌᑦ ᐊᑭᓕᖅᑕᐅᓚᐅᖏᑦᑐᑦ ᐅᕝᕙᓘᓐᓃᑦ ᓴᓇᔭᐅᕐᓂᕐᐸᑦ ᑲᑐᔾᔨᖃᑎᒌᒧᑦ ᐊᒻᒪᓗ 

ᐃᓚᖃᕐᑐᓂ ᐅᖃᐅᓯᒃᑯᑦ ᐅᖃᐅᑕᐅᔪᑦ ᐊᒻᒪᓗ ᐱᕙᓪᓕᐊᔪᓕᕆᔨᓄᑦ.  

ᐊᑭᓕᕐᓱᖅᑕᐅᓪᓗᑎ ᐱᕙᓪᓕᐊᔪᓕᕆᔩᑦ – ᐱᔾᔪᑎᖃᕐᑐᖅ ᓯᓚᑖᓂ ᓴᖅᑭᖅᑕᐅᓪᓗᑎ ᐊᑭᓖᓪᓗᑎ ᑕᑯᔅᓴᐅᔾᔪᑎᖓᓄᑦ. 

ᓇᒻᒥᓂᕆᔭᐅᓕᖅᑐᑎ ᐱᕙᓪᓕᐊᔪᓕᕆᔩᑦ – ᑎᑎᖅᑲᐃᑦ ᑲᑐᔾᔨᖃᑏᒋᓄᑦ ᐊᐅᓚᑕᐅᓪᓗᑎ ᑲᑐᔾᔨᖃᑎᒌᒃᑯᑦ 

ᖁᒧᐊᖅᑎᑕᐅᓯᒪᔪᒃᑯᑦ ᖃᕆᓴᐅᔭᒃᑐᑦ ᑐᑭᓯᒋᐊᖅᕕᖏᓐᓂ, ᐅᖃᓕᒫᒐᖅ, ᑎᑭᓵᔅᓴᑦ ᐊᒻᒪᓗ ᐅᖃᓕᒫᒐᕋᓛᑦ. 

ᑲᑐᔾᔭᐅᓪᓗᓂ ᐱᕙᓪᓕᐊᔪᓕᕆᔨᑦ – ᑎᑎᖅᑲᐃᑦ ᑲᑐᔾᔭᐅᓪᓗᑎ (ᐅᕝᕙᓘᓐᓃᑦ “ᐱᐅᒋᔭᐅᔪᑦ”) ᓇᒻᒥᓂᖃᐅᕐᑐᓄᑦ 

ᐊᑐᕐᑐᑎ Facebeook-ᒥ, Instagram ᐊᒻᒪᓗ Twitter. 

  

ᐃᓚᖏᑦ ᐊᑐᖅᑕᐅᔪᐃᓐᓇᐅᓲᑦ ᑎᓴᒪᓐ ᐱᕙᓪᓕᐊᔪᓕᕆᔩᑦ, ᑎᑎᕋᖅᑕᐅᓯᒪᔪᑦ ᑎᑎᖅᑐᒐᕐᒥ ᐊᑖᓂ. ᐊᑕᕐᓗᒋᑦ 

ᐱᕙᓪᓕᐊᔪᓕᕆᔩ ᐊᑐᖅᑕᐅᑉᐸᑕ ᐊᑦᑐᐃᓂᐅᓴᔪᖅ ᐱᐅᓂᕆᔭᖓᓂ ᐅᑯᓂᖓ ᐱᐅᓂᖏᓐᓂ, ᐅᑉᐱᕆᔭᐅᓂᖏᓐᓂ 

ᐊᒻᒪᓗ ᐊᐅᓚᑦᑎᔨᒋᔭᐅᔪᑦ. 

ᐅᐃᒍᖓ B 

ᐊᖏᓪᓕᒋᐊᑦᑕᐅᓯᒪᔪᑦ ᑎᑎᖅᑲᐃᑦ (ᑕᑯᔭᖅᑐᕐᓯᒪᓕᕐᓗᒍ ᓄᓇᕗᑦ) 

ᖃᕆᑕᐅᔭᑎᒍᑦ ᕿᒥᕐᕈᓂᐅᕙᒃᑐᑦ ᕿᒥᕐᕈᔭᐅᓂᖏᑦ 

ᐱᓯᒪᓕᖅᑕᐅᓚᐅᖅᑐᑦ ᕿᒥᕐᕈᔭᐅᓂᖏᑦ 

ᑐᓴᒐᒃᓴᓕᕆᓂᐅᕙᒃᑐᑦ ᐊᒻᒪᓗ ᐊᕙᑎᓕᕆᓂᐅᔪᓄᑦ ᕿᒥᕐᕈᓂᐅᕙᒃᑐᑦ 

 


